
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 18, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐃᓄᒃ ᐸᐅᓗᓯ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 

ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᑕᐃᒪ 
ᐱᒋᐊᓚᐅᓐᖏᓂᑦᑎᓐᓂᑦ ᐊᐱᕆᔪᒪᓪᓗᒍ ᒥᔅᑕ 
ᓂᖏᐅᖓᑦ ᑐᒃᓯᐊᖃᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᓂᖏᐅᖓᑦ. 
 

>>ᑐᒃᓯᐊᖅᑐᑦ 
 

ᐅᖃᖅᑎ: ᐅᓐᓄᓴᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, 
ᐊᒻᒪᓗᑦᑕᐅᖅ ᒪᓕᒐᓕᐅᖅᑏᑦ. 
ᓄᓇᕗᒻᒥᐅᓕᒫᑦᑎᐊᓪᓗ ᐅᓐᓄᓴᖃᑦᑎᐊᕆᑦᓯ. 
ᑕᕝᕙᓂ ᑲᑎᒪᔾᔪᑎᒃᓴᑎᓐᓂ 2. ᒥᓂᔅᑕᐅᔪᐃᑦ 
ᐅᖃᕐᕕᖓ. ᒥᔅᑕ ᓯᐅᑦᓴᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 

ᐊᖓᔪᖅᑳᑉ ᐅᖃᐅᓯᖓ 012 - 3(1): 
ᐊᑭᕋᖅᑐᖅᑕᐅᓂᖓ ᑕᕆᐅᑉ ᐊᑭᐊᓂ 
ᐳᐃᔨᓂᐊᕐᓂᕐᒥᒃ ᓄᖅᑲᖅᑎᑦᑎᒐᓱᓐᓂᖅ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓐᓇᕋᑖᖑᓚᐅᖅᑐᖅ 
ᑕᕆᐅᕐᔪᐊᑉ ᐊᑭᐊᓂ ᒪᓕᒐᓕᐅᕐᕕᔾᔪᐊᒥ 
ᓂᐅᕐᕈᑎᓕᕆᓂᕐᒧᑦ ᓴᐳᔾᔨᓯᒪᓂᕐᒧᑦ ᑲᑎᒪᔨᕋᓛᖏᑦ 
ᓂᕈᐊᓚᐅᕐᖓᑕ ᐃᑲᔪᖅᓱᐃᓪᓗᑎᒃ 
ᓄᖅᑲᖅᑎᑦᓯᓂᕐᒧᑦ ᑕᐅᖅᓰᒍᑕᐅᖃᑦᑕᕐᓂᖏᓐᓂᒃ 
ᕿᓯᕋᔭᐃᑦ ᑕᕆᐅᕐᔪᐊᑉ ᐊᑭᐊᓂ ᓄᓇᓕᕐᔪᐊᑦ 
ᑲᑐᔾᔨᖃᑎᒌᖏᓐᓄᑦ.  
 

ᑕᕆᐅᕐᔪᐊᑉ ᐊᑭᐊᓂ ᒪᓕᒐᓕᐅᖅᑎᕐᔪᐊᖏᑦ ᓱᓕ 
ᓂᕈᐊᕆᐊᖃᓛᕋᓗᐊᖅᑎᓪᓗᒋᑦ ᑕᒪᑐᒥᖓ ᐊᐃᐳᕈᒥ, 
ᓂᕈᐊᕐᓂᐅᓛᖅᑐᖅ ᑐᓴᕈᒥᓇᙱᑦᑐᓂᒃ 
ᓂᕆᐅᓇᖅᑐᖅ ᐊᑦᓱᕈᕐᓇᖅᑐᒃᑰᕈᑕᐅᒐᔭᕐᓂᖓ 
ᓄᓇᕗᒻᒥ. ᐃᑲᔪᖅᓱᐃᒐᓗᐊᖅᑐᑕ ᓂᕐᔪᑎᓂᒃ 
ᐱᓂᕐᓗᐃᑦᑕᐃᓕᓂᕐᒧᑦ ᐱᖁᔭᕐᓂᒃ ᐊᒻᒪᓗ 
ᓄᖑᓗᐊᑦᑕᐃᓕᓗᒋᑦ ᓇᑦᓯᖃᑦᑕᓂᕐᒥᒃ, ᐃᓱᒪᔪᒍᑦ 
ᑕᒪᒃᑯᐊ ᑕᐅᖅᓰᒍᓐᓇᓂᕐᒧᑦ 

ᐃᓱᓕᑦᑕᕐᕕᓕᐊᖑᒐᓱᐊᖅᑐᑦ ᑐᓴᐅᒪᓂᕐᓗᓗᐊᖅᑐᓄᑦ 
ᐊᔭᐅᖅᑕᐅᒍᑕᐅᔪᓄᓪᓗ ᓂᕐᔪᑎᓂᒃ ᓯᕐᓈᖅᑎᓄᑦ 
ᐊᑭᕋᖅᑐᖅᑐᓄᑦ ᖃᓄᑐᐃᓐᓇᖅ 
ᐊᖑᓇᓱᑦᑕᐅᖃᑦᑕᕐᓂᖏᓐᓄᑦ. 
 

ᒫᓐᓇᐅᔪᖅ ᓄᖅᑲᖅᑎᑦᓯᒐᓱᐊᕈᑎᖓ 
ᐃᓚᒋᓕᐅᔾᔨᓯᒪᔪᖅ ᖁᔭᓈᖅᑕᐅᓯᒪᓂᐊᖅᑐᑎᒃ 
ᐃᓄᐃᑦ ᓄᓇᓕᖏᑦ ᑭᓯᐊᓂ 
ᐃᓱᓕᑦᑕᕐᕕᖃᒻᒪᕆᑦᑐᓂ, ᓂᐅᕐᕈᑎᖃᕈᓐᓇᕐᓂᖅ 
ᕿᓯᓐᓂᒃ ᐱᖁᔭᖅᑎᒍᑦ ᓯᖁᒥᑦᓯᓂᐅᒐᔭᖅᑐᓂ. 
ᐃᖅᑲᐅᒪᔪᒍᑦ ᑲᑕᒍᑕᐅᓚᐅᖅᓯᒪᓂᖓᓂᒃ 
ᐊᑦᑐᐃᓂᕐᓗᑦᑐᒻᒪᕆᐅᓪᓗᓂ ᑕᕆᐅᕐᔪᐊᑉ ᐊᑭᐊᓂ 
ᕿᓯᕋᔭᓐᓂᒃ ᓄᖅᑲᖅᑎᑦᓯᓚᐅᖅᓯᒪᑎᓪᓗᒋᑦ 1980-
ᖏᓐᓂ. ᖁᔭᓈᖅᑕᐅᓯᒪᒐᓗᐊᖅᑎᓪᓗᒋᑦ 
ᐱᖁᔭᖅᑎᒍᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᑦ, 
ᐊᑕᖏᖅᑐᓂ ᕿᓯᓐᓂᒃ ᓂᐅᕐᕈᑎᖃᕈᓐᓇᕐᓂᖅ 
ᑲᑕᓚᐅᖅᓯᒪᔪᖅ, ᑮᓇᐅᔭᓕᐅᕈᑎᖃᕈᓐᓇᕐᓂᕗᑦ, 
ᐱᓗᐊᖅᑐᒥ ᒥᑭᓐᓂᖅᓴᐅᔪᓂ ᓄᓇᓕᓐᓂ, 
ᓱᒃᑲᐃᑦᑐᒻᒪᕆᒻᒥᒃ ᒪᑭᑉᐸᓪᓕᐊᓚᐅᖅᑐᖅ. 
ᐃᑉᐱᓐᓂᐊᓕᕇᖅᑕᕗᑦ ᓄᖅᑲᖅᑎᑦᓯᓯᒪᓂᐅᑉ 
ᐊᑦᑐᐃᓯᒪᓂᖓ ᓂᐅᕐᕈᑎᖃᕈᓐᓇᓂᒃᑯᑦ. 2008 
ᓯᕗᕐᖓᒍᑦ, ᓇᑦᓰᑦ ᕿᓯᖏᑦ ᓄᓇᕗᒻᒦᖔᖅᓯᒪᔪᑦ 
ᐊᑭᖃᕋᔪᓕᓚᐅᖅᑐᑦ ᐊᑭᑦᑐᕋᐅᑎᒍᑕᐅᓪᓗᑎᒃ $60-
ᓂᒃ. ᑕᐃᒪᓐᓇᑎᒋ ᐊᑭᖃᕐᓗᑎᒃ 
ᓂᐅᕐᕈᑎᑦᓴᐅᒍᓐᓃᖅᑐᑦ ᐊᓪᓛᑦ, ᓱᓕ 10,000 ᕿᓰᑦ 
ᐅᓪᓗᒥᒧᑦ ᓂᐅᕕᖅᑕᐅᓯᒪᙱᑦᑐᑦ. 
 

ᑕᑯᒃᑲᓐᓂᕈᒪᙱᓇᑦᑕ ᑕᐃᒫᑦᓴᐃᓐᓇᖅ 
ᓄᖅᑲᖅᑎᑦᓯᓂᐅᓚᐅᖅᓯᒪᔪᑎᑐᑦ. 
ᐃᓚᐅᖃᑕᐅᓚᐅᖅᑐᒍᑦ ᑲᓇᑕᒥᐅᑦ 
ᓂᐅᕐᕈᕋᑖᓚᐅᖅᓯᒪᑎᓪᓗᒋᑦ ᑕᕆᐅᕐᔪᐊᑉ ᐊᑭᐊᓄᑦ 
ᑲᑎᖃᑎᖃᖅᑐᑎᒃ ᑕᕆᐅᕐᔪᐊᑉ ᐊᑭᐊᓂ 
ᒪᓕᒐᓕᐅᖅᑎᕐᔪᐊᓂᒃ. ᑎᑎᕋᖅᓯᒪᔪᒍᑦ ᐅᖃᓕᒫᒐᕐᓂ 
ᐱᕙᓪᓕᐊᔪᑎᒍᑦ ᑐᕌᖓᓪᓗᑎᒃ ᑕᕆᐅᕐᔪᐊᑉ ᐊᑭᐊᓂ 
ᒪᓕᒐᓕᐅᖅᑎᕐᔪᐊᓄᑦ ᐊᒻᒪᓗ ᑐᓴᖅᑎᑦᓯᒋᐊᕈᑎᓂᒃ 
ᓴᖅᑭᔮᖅᑎᑦᓯᓪᓗᑕ ᐊᑭᕋᖅᑐᐃᔪᓂᒃ ᓇᑦᓯᓕᕆᓂᕐᒧᑦ 
ᐊᑭᕋᖅᑐᖅᑎᐅᔪᑦ ᑲᑐᔾᔨᖃᑎᒌᓄᑦ. 
ᐋᖅᑭᑦᓱᐃᕙᓪᓕᐊᔪᒍᑦ ᓄᑖᓂᒃ 
ᑐᓴᐅᒪᑎᑦᓯᒋᐊᕈᑎᑦᓴᓂᒃ 
ᖃᓄᐃᓕᐅᖅᑎᑦᓯᕈᓘᔭᕐᓂᐅᔪᓂᓪᓗ ᓲᕐᓗ 
ᖁᕕᐊᓲᑎᖃᕐᓂᖅ ᓇᑦᓯᕐᓂᒃ 
ᖁᔭᓈᖅᑕᐅᓯᒪᖁᓪᓗᒋᑦ ᑐᑭᓯᓂᕐᓗᒍᑎᐅᓯᒪᔪᑦ 
ᓇᑦᓯᓕᕆᓂᕐᒧᑦ, ᑐᓴᐅᒪᔭᐅᑎᒋᐊᕐᓗᒋᑦ ᕿᓯᕋᔭᕐᓂᒃ 
ᓴᓇᔭᒥᓃᑦ ᓄᓇᕗᒻᒥ ᖁᕕᐊᓲᑎᒋᓗᒋᓪᓗ 
ᐱᖅᑯᓯᑐᖃᕈᑦ ᐱᕕᔾᔪᐊᖑᓂᖓᓄᑦ 
ᐃᓕᖅᑯᓯᑦᑎᓐᓄᑦ ᑮᓇᐅᔭᓕᐅᕈᑕᐅᒍᓐᓇᖅᑐᓄᓪᓗ. 
ᑲᔪᓯᒍᑎᖃᕐᓂᐊᖅᑐᒍᑦ ᖃᐅᔨᒐᓱᐊᖏᓐᓇᕐᓗᑕ 
ᑐᓴᐅᒪᑎᑦᓯᒋᐊᕐᓂᕐᒥᒃ ᖁᕕᐊᓲᑎᖃᕐᓂᒥᓪᓗ 

ᓇᑦᓯᓕᕆᓂᕐᒧᑦ ᐃᓕᖅᑯᓯᑦᑎᓐᓂᒃ. ᑕᒪᓐᓇ 
ᒪᑭᑕᑎᑕᐅᖏᓐᓇᖁᒐᑦᑎᒍ ᓯᕗᓂᑦᓴᑎᓐᓂ 
ᓄᓇᕗᒻᒥᐅᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ 
ᐅᖃᐅᓯᖏᑦ. ᒥᔅᑕ ᑰᓕ. 
 

ᐊᖓᔪᖅᑳᑉ ᐅᖃᐅᓯᖓ 013 - 3(1): 
ᓂᕆᑦᑎᐊᕐᓂᖅ ᐊᒻᒪ ᑭᒍᑎᓕᕆᓂᕐᒧᑦ 
ᑕᖅᑭᒋᔭᐃᑦ - ᐃᒥᒐᖅᑕᐃᓕᒪᑎᑦᑎᓂᖅ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓂᑯᕕᒡᔪᑎᒋᔭᕋ ᑖᓐᓇ ᐅᖃᐅᓯᕆᔪᒪᓪᓗᒍ ᒫᑦᓯ 
ᑖᓐᓇ ᑕᖅᑭᐅᖕᒪᑦ ᑲᓇᑕᓕᒫᒥᒃ ᓇᓂᓕᒫᑦᑎᐊᖅ 
ᑕᒪᒃᑯᓄᖓ ᑎᒥᑦᑎᐊᕆᓐᓂᐅᑉ ᒥᒃᓵᓄᑦ ᐊᒻᒪ 
ᐊᐃᐳᓗ ᑭᒍᑎᑦ ᒥᒃᓵᓄᑦ 
ᑲᒪᒋᔭᐅᑦᓯᐊᕆᐊᖃᕐᓂᖓᓂᒃ ᑲᓇᑕᓗᒃᑕᒥ 
ᑕᖅᑭᐅᒋᓪᓗᓂ ᑖᒃᑯᐊ ᑕᒪᕐᒥᒃ ᐃᓅᓯᖃᑦᑎᐊᓂᕐᒧᑦ 
ᑎᒥᒃᑎᐊᕆᖕᓂᐅᑉ ᒥᒃᓵᓄᑦ ᑲᔪᖏᕐᓴᖅᑕᐅᒻᒪᑎᒃ 
ᑲᓇᑕᒥ ᐊᒻᒪ ᑕᒪᒃᑯᐊ ᓂᕿᑦ ᓈᒻᒪᒃᑐᑦ ᐱᐅᓂᕐᓴᓂᒃ 
ᓂᕆᖃᑦᑕᖁᔭᐅᓂᕐᓴᐅᓪᓗᑕ ᑲᓇᑕᒥᐅᑎᒍᑦ ᐊᒻᒪᓗ 
ᑭᒍᑎᑦ ᒥᒃᓵᓄᑦ ᓱᕈᓯᕐᓄᓪᓗ.  
 

ᑖᓐᓇ ᐱᓕᕆᕝᕕᒋᔭᕋ ᐋᓐᓂᐊᖅᑕᐃᓕᓂᕐᒧᑦ ᐊᒻᒪ 
ᑖᒃᑯᐊ ᐃᓄᓕᕆᔨᒃᑯᑦ ᑕᒪᒃᑯᓂᖓ 
ᓂᕿᑦᓯᐊᕙᐅᓂᕐᓴᓂᒃ ᓴᖅᑭᑎᑦᑎᓇᓱᐃᓐᓇᕐᒪᑕ 
ᖃᐅᔨᓴᖃᑦᑕᕐᓱᑎᒡᓗ ᓱᓇᒡᓗ ᓈᒻᒪᖏᒻᒪᖔᑕ ᓂᕿᑦ 
ᐊᒻᒪᓗ ᓱᓇ ᐋᓐᓂᐊᕐᓂᕐᒪᖔᑕ ᐃᓛ 
ᐋᓐᓂᐊᕐᓇᕐᓂᕐᒧᑦ ᐋᓐᓂᐊᕐᓂᕐᒧᑦ 
ᒪᑭᑦᑕᐃᓕᔾᔪᑕᐅᓲᖑᖕᒪᖔᑕ ᓱᓇ 
ᐱᐅᓂᕐᐹᖑᒍᓐᓇᕐᒪᖔᑕ ᐊᒻᒪᓗ 
ᐅᔾᔨᕆᔭᐅᓂᖅᓴᐅᓕᖁᓪᓗᒋᑦ ᑕᒪᒃᑯᐊ 
ᓴᖅᑯᒥᖃᑦᑕᖅᑐᑦ ᐊᑭᓐᓇᕐᒥᐅᑕᐅᖃᑦᑕᖅᑐᑦ 
ᑐᓴᒐᒃᓴᑎᒃ ᐅᓪᓗ ᓈᓚᐅᑎᒃᑎᒍᓪᓗ 
ᐅᖃᐅᓯᐅᕙᓪᓕᐊᓇᓱᖕᒪᑕ ᑕᒫᓂ ᓄᓇᕗᑦᒥ 
ᑭᒍᑎᑦᑎᐊᕆᓐᓂᐅᑉ ᒥᒃᓵᓄᑦ ᑖᓐᓇ ᐊᑕᐅᓯᖅ 
ᐃᑲᔪᕐᓂᖃᖃᑦᑕᖅᑑᔮᖅᑐᖅ ᑎᒥᑦᑎᐊᕆᓐᓂᕐᒧᑦ ᐊᒻᒪ 
ᑭᒍᑏᑦ ᒥᒃᓵᓄᑦ.  
 

ᑖᓐᓇ ᐃᓕᓐᓂᐊᕐᕕᖕᓂ ᑕᐃᒃᑯᐊ ᐃᒥᒐᐃᑦ (Pop) 
ᓲᕐᓗ ᖁᔭᓈᖅᑕᐅᒡᔫᒥᖁᓪᓗᑎᒃ ᐱᒋᐊᖅᑕᐅᓚᐅᖅᑐᑦ 
ᑕᒡᕙᓂ ᐱᓇᓱᐊᕈᓯᐅᖅᑲᐅᔪᒥ ᑖᓐᓇ ᓄᓇᕗᓕᒫᒥ 
ᑲᔪᖏᕐᓴᐅᑕᐅᔪᖅ ᓄᓇᕗᑦᒥᐅᑦ ᑕᒪᒃᑯᓂᖓ 
ᐃᒥᒐᕐᓂᖅ ᑎᒥᑦᑎᐊᕆᖕᓇᖏᑦᑐᓂᒃ ᓲᕐᓗ 
ᐃᓇᖏᖅᑕᐅᔾᔫᒥᖁᓪᓗᒋᑦ ᑕᒪᒃᑯᓄᖓ ᐱᐅᓂᕐᓴᓄᑦ 
ᐃᒪᕐᒥᒡᓘᓐᓃᑦ ᐊᒻᒪᓘᓐᓃᑦ ᐃᒻᒧᖕᒥᒃ ᑕᐃᒃᑯᐊᓗ 

ᐃᒥᒐᑦᓴᐃᑦ (Juice) ᐱᐅᔪᑦ ᑎᒥᑦᑎᐊᕆᖕᓇᖅᑐᓄᑦ 
ᐊᑐᕐᓂᕐᓴᐅᖁᓪᓗᒋᑦ.  
 

ᐅᖃᖅᑏ, ᑖᓐᓇ ᐋᓐᓂᐊᖅᑕᐃᓕᓂᕐᒧᑦ 
ᐃᓄᓕᕆᓂᕐᒧᓪᓗ ᐱᓕᕆᕝᕕᐅᔪᖅ ᒫᓐᓇ 
ᑕᐱᖃᕐᖢᓂ ᐃᓕᓐᓂᐊᖅᑐᓕᕆᔨᑯᓐᓂᒃ ᐊᒻᒪ 
ᑖᒃᑯᓂᖓ 36 ᐃᓕᓐᓂᐊᕐᕖᑦ ᑕᒫᓂ ᓄᓇᕗᑦᓕᒫᒥ 
ᐱᒋᐊᕐᓯᒪᓕᕐᒪᑕ ᐃᓕᓐᓂᐊᖅᑐᑦ ᐃᓚᐅᖁᓪᓗᒋᑦ 
ᑕᒪᒃᑯᓂᖓ ᐃᒥᒐᔅᓯᐊᕙᖕᓂᒃ ᐃᒻᒧᖕᓂᒡᓗ 
ᐃᑲᔫᑕᐅᒍᓐᓇᖅᑐᓂᒃ ᓲᕐᓗ 
ᑐᓂᐅᖅᑲᐅᑎᖃᕐᓂᕐᓴᐅᖁᓪᓗᒋᑦ 
ᐃᓕᓐᓂᐊᖃᑎᒥᖕᓄᒃ ᑕᐃᒃᑯᓇᖓᑦ ᓂᐅᕕᕐᕕᖕᒥᒃ 
ᐱᔭᒥᖕᓂᒃ. 
 

ᐅᓇ ᑕᒡᒐ ᑐᓴᒐᒃᓴᐅᓪᓚᕆᒃᑐ ᑕᑦᓱᒧᖓ 
ᐱᒋᖅᑎᓯᒪᔭᒃᑎᖏᓄᑦ ᑕᒪᒃᑯᐊ ᐃᒥᒐᐃᑦ 
ᓄᖅᑲᖅᑎᑕᐅᔾᔫᒥᖁᓪᓗᒋᑦ ᖁᔭᓈᖅᑕᐅᔾᔫᒥᖁᓪᓗᒋᑦ 
ᓲᕐᓗ ᑎᒥᑦᑎᐊᕆᖕᓂᐅ ᒥᒃᓵᓄᑦ ᑲᔪᖏᑦᓯᐊᕐᓗᑎᒃ 
ᓴᐅᓂᖏᓪᓗ ᐱᐅᓂᕐᓴᐅᕚᓪᓕᕈᓐᓇᕐᒪᑕ ᑕᐃᒃᑯᓂᖓ 
ᐊᑐᙱᒃᑯᑎᒃ ᑕᒪᓐᓇ ᐊᒻᒪ ᐃᓅᑦ ᓂᕿᑐᖃᖏᓐᓂᒃ 
ᓂᕆᔪᓐᓇᕐᓂᕐᓴᐅᖁᓪᓗᒋᑦ ᑕᒪᒃᑯᐊ ᓄᓇᑦᑎᓐᓄᑦ 
ᐱᐅᓂᕐᓴᐅᖕᒪᑕ. 
 

ᐅᖃᖅᑏ, ᐅᖃᕈᒪᕗᖓ ᑕᒪᒃᑯᐊ ᐃᒥᒐᐃᑦ 
ᓄᖅᑲᖅᑎᔾᔫᒥᒋᐊᓚᐅᕐᓚᕗᑦ ᑕᒪᒃᑯᐊ 
ᐱᐅᖏᖃᑦᑕᕐᒪᑕ ᑎᒥᑦᑎᓐᓄᑦ ᑕᕝᕙᓂ ᑕᖅᑭᐅᔪᒥ 
ᐊᒻᒪᓗ ᑲᔪᖏᕐᓴᕈᓘᔭᕐᓗᒋᑦ ᓲᕐᓗ ᐅᒡᓗᒥ 
ᓂᕆᑎᑕᐅᑦᓯᐊᖅᑲᐅᒻᒥᒐᒪᓕ ᐃᓄᐃᑦ 
ᓂᕿᑐᖃᓪᓚᕆᖓᓐᓂᒃ ᑖᓐᓇ ᑎᒥᑦᑎᐊᕆᓐᓂᕐᒧᑦ 
ᐅᕙᓐᓄᒡᓕ ᑕᐃᒪᐃᒃᑲᓐᓂᖃᑦᑕᕐᓂᐊᕐᐳᓯ. 
ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᕐᕕᖓ. ᐊᓐᓄᕌᖃᑎᒐ, ᒥᔅᑕ ᑕᐹᖅᔪᒃ.  
 

ᐊᖓᔪᖅᑳᑉ ᐅᖃᐅᓯᖓ 014 - 3(1): ᑕᐃᒎᓯᓂᑦ 
ᐱᕙᓪᓕᐊᔭᐃᓂᕐᒧᑦ ᑲᑎᒪᓃᑦ 
ᐃᓕᓐᓂᐊᓯᓐᓈᑦ (ᑕᐹᖅᔪᒃ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓐᓄᓴᒃᑯᑦ ᓯᓚᑦᑎᐊᕙᐅᖕᒪᑦ 
ᐊᓐᓄᕌᖃᑏᒃ, ᑐᓐᖓᓱᑦᑎᑦᑎᖃᑦᑕᕋᕕᑦ ᐊᒻᒪᑦᑕᐅ 
ᑐᓐᖓᓱᑦᑎᑦᑎᔪᐊᓗᒃ ᐅᓪᓗᒥ ᓯᓚᑦᑎᐊᕚᓗᒃ.  
ᐅᓇ, ᐅᖃᖅᑎᑦᑎᔩ, ᑐᓴᖅᑕᐅᖁᓪᓗᒍ.  
 

ᐱᓇᓱᐊᕈᓯᕆᓛᖅᑕᑦᑎᖕᓂᒃ ᖁᓖᓪᓗ ᑕᓪᓕᒪᓪᓗ 
ᐃᓐᓇᐃᑦ 15 ᐊᒻᒪᓗ ᖁᓕᓪᓗᑎᒡᓗ ᑎᓴᒪᑦ  
ᑐᓵᔨᐅᕙᒃᑐᑦ ᑕᒪᒃᑯᓄᖓ ᐋᓐᓂᐊᖃᑦᑕᐃᓕᓂᖅ 
ᐃᓛ, ᐋᓐᓂᐊᕐᕕᖕᓂ ᑐᓵᔨᐅᕙᒃᑐᑦ ᑕᒪᐅᖓ  

ᑲᑎᓚᐅᕐᒪᑕ ᑕᒪᒃᑯᓄᖓ ᑐᑭᓕᐅᕋᓱᒋᓐᓂᐊᖅᑎᓪᓗᒋᑦ 
ᑲᑎᒪᓂᒃᑯᑦ ᓯᕗᓪᓕᕐᒥᖃᐃ ᖁᕐᓗᖅᑑᒥ 
ᑕᐃᒪᓐᓇᐃᕋᓪᓚᓚᐅᕐᓯᒪᓪᓗᑎᒃ ᒫᑦᓯ 2-ᒥᒃ 6-ᒧᑦ 
2009-ᖑᑎᓪᓗᒍᑦ.  
 

ᑕᒪᒃᑯᐊ ᑲᑎᒪᓂᐅᔪᑦ ᐃᓕᓐᓂᐊᖅᓯᓈᑦ ᑲᑎᒪᓂᐅᔪᑦ 
ᓇᓗᓇᐃᖅᓯᓇᓱᓚᐅᕐᒪᑕ ᐃᓄᒃᑎᑐᑦ, 
ᐃᓄᐃᓐᓇᖅᑐᓪᓘᓐᓃᑦ. ᑕᐃᒎᓯᐅᕙᒃᑐᑦ ᑎᒦᐅᑉ 
ᐊᑎᖏᑦ ᐊᒻᒪᓗ ᑕᒪᒃᑯᐊ ᓲᕐᓗ 
ᐃᑲᔪᖅᐹᓪᓕᕈᓐᓇᖁᓪᓗᒋᑦ ᖃᓪᓗᓇᐅᔭᕈᓐᓇᓐᖏᑦᑐᑦ 
ᐋᓐᓂᐊᕐᕕᓕᐊᖅᑕᖅᑐᑦ ᐊᒪᓗ ᑕᒪᒃᑯᐊ ᑐᓵᔨᒋᔭᐅᔪᑦ, 
ᐃᖢᐊᖅᓴᐃᔨᓪᓗ, ᓘᒃᑖᓪᓗ. 
 

ᑖᒃᑯᐊ ᐃᒻᒥᓐᓂᑦ ᑐᑭᓯᐅᒪᑦᑎᐊᒃᑲᓐᓂᕈᓐᓇᖁᓪᓗᒋᑦ. 
ᖃᐅᔨᒪᒐᑦᑕ ᑕᒪᑦᑕᓕᒫᖅ ᑕᒪᒃᑯᓂᖓ 
ᐱᒋᐊᓪᓚᒃᑲᓐᓂᕆᐊᖃᕋᑦᑕ ᐃᓄᒃᑐᓪᓗ, 
ᐃᓄᐃᓐᓇᖅᑐᓪᓗ ᐅᖃᐅᓰᑦ 
ᑲᑎᖅᓱᖅᑕᐅᓇᓱᐊᖅᑎᓪᓗᒋᑦ ᑕᒪᑯᓄᖓ 
ᐊᔾᔨᒌᓐᖏᑦᑐᓄᑦ ᐃᓄᐃᑦ ᐅᖃᐅᓯᖏᓐᓂᒃ 
ᐱᓇᓱᐊᖅᑎᓪᓗᑕ. ᑖᒃᑯᐊ ᒐᕙᒪᒃᑯᑦ ᑕᒪᑐᒧᖓ 
ᐊᑐᕐᓂᐊᕐᓂᕋᖅᓯᒪᒻᒪᑕ ᐃᓄᐃᑦ ᐅᖃᐅᓯᖏᓐᓂᒃ. ᑖᓐᓇ 
ᐊᑐᖅᑎᓪᓗᒍ ᑕᒪᓐᓇ ᐱᒻᒪᕆᐅᒻᒪᑦ. ᐃᓕᖅᑯᓯᓕᕆᔨᒃᑯᑦ 
ᑕᒪᑐᒥᖓ ᐱᒋᐊᖅᑎᑦᑏᓐᓇᕋᓱᓐᓂᐊᖅᐳᑦ ᐊᒻᒪᓗ 
ᑕᒪᓐᓇ ᐋᖅᑭᔅᓱᖅᑕᐅᖏᓐᓇᕋᓱᕐᓂᐊᖅᐳᑦ 
ᑕᐃᒎᓯᕆᔭᐅᕙᒃᑐᑦ ᖃᓂᐃᓕᔾᔪᑏᓐᓇᐃᑦ 
ᐊᔾᔨᒌᓕᕐᔫᒥᖁᓪᓗᒋᑦ.  
 

ᐅᖃᖅᑎᑦᑎᔩ, 500 ᐃᒻᒪᖄ ᑕᐃᒎᓰᑦ 
ᓇᓗᓇᐃᖅᑕᐅᓚᐅᖅᑐᑦ ᑎᒦᐅᑉ ᑕᕝᕙᓂ ᐃᓄᐃᑦ 
ᑎᒥᖓᑕ ᓇᓗᓇᐃᒃᑯᑕᖏᓐᓂᒃ. ᑕᒪᒃᑯᐊ 
ᐋᖅᑭᔅᓱᖅᑕᐅᒃᑲᓐᓂᓚᐅᖅᑐᑦ ᐊᒻᒪᓗ 
ᐊᑐᓕᖅᑕᐅᑦᑎᐊᕈᓐᓇᖁᓪᓗᒋᑦ ᐃᓄᒃᑐᓪᓗ 
ᐃᓄᐃᓐᓇᖅᑐᓪᓗ ᑎᑎᖅᑲᑎᒍᓪᓗ 
ᓇᓗᓇᐃᖅᑕᐅᓯᒪᓕᕐᓗᑎᒃ ᐊᒻᒪᓗ ᐊᑭᓐᖓᓃᑦᑐᓄᑦ 
ᑕᒪᒃᑯᐊ ᑎᒥᓐᖑᐊᑦ ᐊᒻᒪᓗ ᐊᑎᖏᑦ ᐊᔾᔨᒌᓐᖏᑦᑐᑦ 
ᑎᒥᒦᑦᑐᓂᓛᒃ ᐊᔾᔨᒌᓐᖏᑦᑐᑦ ᓇᓗᓇᐃᖅᓯᒪᓂᐊᖅᐳᑦ 
ᐋᓐᓂᐊᕐᕕᓐᓂᑦ ᐃᓕᓐᓂᐊᕐᕕᓐᓂᓪᓗ. 
 

ᐃᒻᒪᖄ ᑕᒫᓂ 30-ᓚᐅᖅᐳᑦ ᓄᓇᕘᒻᒦᓐᖔᖅᓯᒪᔪᑦ 
ᑖᒃᑯᐊᓗ ᓱᖃᐃᒻᒪ ᐃᓐᓇᕆᔭᐅᔪᑦ ᑕᒪᑐᒥᖓ ᓲᕐᓗ 
ᐊᑑᑎᖃᒻᒪᕆᒃᑐᐋᓘᓲᖑᒻᒪᑕ 
ᐊᑑᑎᖃᒃᑲᓐᓂᓚᐅᕆᕗᓂᓛᒃ ᑕᒪᒃᑯᓂᖓ ᐅᖃᐅᓯᕐᓂᒃ 
ᓇᓗᓇᐃᖅᓯᓇᓱᐊᖅᑎᓪᓗᒋ ᐊᒻᒪᓗ ᖃᐅᔨᒪᓂᖏᑦ 
ᒪᓕᑦᑎᐊᖅᖢᒋᑦ.  
 

ᑕᒪᓐᓇᐃᓛᒃ ᐃᑉᐱᓐᓇᓗᐊᖃᑦᑕᕐᒪᑦ ᐃᓐᓇᐃᑦ ᓲᕐᓗ 
ᐱᓇᓱᐊᕐᓂᕆᔭᖏᑦ. ᑕᐃᒪ ᑕᒪᓐᓇ 
ᓄᖅᑲᕈᑎᒋᕙᓪᓕᐊᓕᖅᑎᓪᓗᒍ, 
ᖁᔭᓐᓇᒦᕌᓪᓚᓚᐅᕐᓚᖓ ᐃᓐᓇᕆᔭᑦᑎᓐᓄᑦ 
ᑕᒪᒃᑯᓄᖓᓗ ᑐᓵᔨᐅᕙᑦᑐᓄᑦ ᑖᒃᑯᐊᓗ 
ᐋᖅᑭᒃᓱᐃᓚᐅᖅᑐᓄᑦ. ᑕᒪᓐᓇ ᓲᕐᓗ 
ᑲᒪᒋᔭᐅᓂᐊᖅᑎᓪᓗᒍ ᑕᐃᒎᓯᓕᐊᖑᕙᑦᑐ ᑕᒪᒃᑯᐊ 
ᐃᑲᔫᑎᖃᕐᒪᕆᓚᐅᕐᒪᑦ ᑲᑎᒪᑎᓪᓗᒋᑦ. ᑖᒃᑯᐊ 

ᖁᔭᓐᓇᒦᕈᒪᕕᔾᔪᐊᖅᐸᒃᑲ ᐅᖃᖅᑎᑦᑎᔩ, 
ᐃᑲᔫᑎᖃᕐᕕᔾᔪᐊᖅᓯᒪᒻᒪᑕ ᐸᕐᓇᑉᐸᓪᓕᐊᓂᑦᑎᓐᓂᑦ 
ᐃᓄᐃᑦ ᐅᖃᐅᓯᖏᓐᓂᒃ ᒐᕙᒪᒃᑯᓐᓂᒃ 
ᐊᐅᓚᓐᓂᐊᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᕐᕕᖓ. ᒥᔅᑕ 
ᑕᑉᑑᓇ. 
 

ᐊᖓᔪᖅᑳᑉ ᐅᖃᐅᓯᖓ 015 - 3(1): ᓄᑖᑦ 
ᐅᔭᖅᑲᓂᑦ ᐊᒻᒪ ᓴᕕᕋᔭᒃᓴᓂᑦ 
ᐃᓕᓐᓂᐊᕈᑎᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᑦᑐᖓ ᖃᐅᔨᒃᑲᐃᒍᓐᓇᕋᒪ 
ᒪᓕᒐᓕᐅᕐᕕᒻᒥ ᑭᒃᑯᑐᐃᓐᓇᕐᓄᑦ 
ᐊᑐᐃᓐᓇᐅᓕᕐᓂᖏᓐᓂᒃ ᓄᑖᑦ ᓴᓇᑐᔪᒻᒪᕆᐅᓪᓗᑎᓪᓗ 
ᐃᓕᓐᓂᐊᖅᑎᑦᓯᒍᑎᑦᓴᐃᑦ ᒪᒃᑯᑦᑐᖁᑎᑦᑎᓐᓄᑦ 
ᐃᓕᓐᓂᐊᕐᕕᑦᑎᓐᓂ, ᑭᒃᑯᑐᐃᓐᓇᕐᓄᓪᓗ ᐱᓕᒻᒪᑦᓴᔪᓄᑦ 
ᐅᔭᕋᕐᓂᐊᕋᑦᓴᖅᓯᐅᖅᑎᐅᓂᕐᒧᑦ. ᐱᓕᕆᕕᕗᑦ, 
ᑲᑐᔾᔨᖃᑎᖃᖅᑐᑎᒃ ᐃᓄᓕᕆᔨᑐᖃᒃᑯᓐᓂᒃ, ᓴᓇᓯᒪᔪᑦ 
“ᓄᓇᕗᒻᒥ ᐅᔭᕋᕐᓂᒃ ᐅᔭᕋᕐᓂᐊᕋᑦᓴᓂᓪᓗ 
ᐃᓕᓐᓂᐊᖅᑎᑦᓯᒍᑎᓂᒃ”. 
 

ᐊᑐᓂᑦ ᐃᓕᓐᓂᐊᖅᑎᑦᓯᒍᑎᓂ ᐃᓗᓕᖃᖅᑐᑦ 60-ᓂᒃ 
ᐊᔾᔨᒌᖏᑦᑐᓂᒃ ᐅᔭᕋᕐᓂᒃ ᐅᔭᕋᕐᓂᐊᕋᑦᓴᓂᓪᓗ. 
ᐅᔭᕋᐃᑦ ᐱᔭᐅᓯᒪᔪᑦ ᖃᐅᔨᒪᔭᐅᑦᓯᐊᖅᑐᒥᒃ ᓄᓇᕗᒻᒥ 
ᓄᓇᓂ, ᐃᓚᖏᓪᓗ ᑐᓂᔭᐅᓯᒪᓪᓗᑎᒃ ᐅᔭᕋᕐᓂᐊᖅᑏᑦ 
ᑲᒻᐸᓂᖏᓐᓂᒃ ᐱᓕᕆᔪᓂ ᐊᕕᑦᑐᖅᓯᒪᓂᑦᑎᓐᓂ. 
ᖃᐅᔨᒪᓕᖅᑲᑕ ᐅᔭᕋᕐᓂᒃ ᐅᔭᕋᕐᓂᐊᕋᑦᓴᓂᓪᓗ 
ᐃᓕᓐᓂᐊᖅᑎᓄᑦ ᑐᑭᓯᐅᒪᓕᕈᑕᐅᓂᐊᖅᑐᑦ 
ᐅᔭᕋᓕᕆᓂᕐᒧᑦ ᐊᕕᑦᑐᖅᓯᒪᓂᑦᑎᓐᓂ - 
ᑐᓐᖓᕕᒋᔭᐅᒻᒪᑦ ᐅᔭᕋᕐᓂᐊᕋᑦᓴᓂᒃ ᖃᐅᔨᓴᕐᓂᕐᒧᑦ 
ᐅᔭᕋᕐᓂᐊᖅᑐᓕᕆᓂᕐᒧᓪᓗ. 
 

ᐅᖃᖅᑏ, ᐃᓕᓐᓂᐊᖅᑎᑦᓯᒍᑎᑦᓴᐃᑦ ᐃᓚᒋᓕᐅᔾᔨᓯᒪᔪᑦ 
ᐅᖃᓕᒫᒐᕋᓛᓂᒃ ᐊᑐᐊᒐᐅᒍᓐᓇᖅᑐᓂᒃ ᖃᓄᖅ 
ᓇᓗᓇᐃᖅᓯᒍᓐᓇᕐᒪᖔᑕ ᐅᔭᕋᕐᓂᒃ 
ᐅᔭᕋᕐᓂᐊᕋᑦᓴᓂᓪᓗ, ᓇᒥ ᓇᓂᔭᐅᒍᓐᓇᕐᒪᖔᑕ 
ᓄᓇᕗᒻᒥ, ᓇᓗᓇᐃᔭᐃᓯᒪᓪᓗᑎᒃ ᑭᓱᓄᑦ 
ᐊᑐᖅᑕᐅᓲᖑᒻᒪᖔᑕ, ᑕᒪᒃᑮᓐᓄᑦ ᐃᓕᖅᑯᓯᑐᖃᒃᑯᑦ 
ᐊᒻᒪᓗ ᐅᔭᕋᕐᓂᐊᓂᒃᑯᑦ 
ᑮᓇᐅᔭᓕᐅᕈᑕᐅᒐᓱᐊᖃᑦᑕᕐᓂᖏᓐᓄᑦ. ᐅᖃᓕᒫᒐᕋᓛᑦ 
ᐊᑐᐊᒐᐃᑦ ᐊᑐᐃᓐᓇᐅᔪᑦ ᐃᓘᓐᓇᖏᓐᓂ ᓯᑕᒪᐅᔪᓂ 
ᐃᓕᓴᕆᔭᐅᓯᒪᔪᓂ ᐅᖃᐅᓯᕐᓂ. 
 

ᐅᖃᖅᑏ, ᐅᔭᕋᕐᓂᒃ ᐅᔭᕋᕐᓂᐊᕋᑦᓴᓂᓪᓗ 
ᐃᓕᓐᓂᐊᖅᑎᑦᓯᒍᑎᑦᓴᐃᑦ ᐃᑲᔪᕐᓂᖃᕐᓂᐊᖅᑐᑦ 
ᓄᓇᕐᔪᐊᒥ ᖃᐅᔨᓴᖅᑐᓕᕆᓂᕐᒧᑦ  

ᐃᓕᓐᓂᐊᖅᑎᑦᓯᒍᑎᓄᑦ ᓴᖅᑭᖅᑕᐅᓂᐊᖅᑐᑦ 
ᐃᓕᓐᓂᐊᕐᕕᓐᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
ᐃᓕᓐᓂᐊᖅᑎᑦᓯᒍᑎᑦᓴᐃᑦ ᑐᓂᐅᖅᑲᖅᑕᐅᓛᖅᑐᑦ 
ᓄᓇᕗᒻᒥ ᐃᓕᓐᓂᐊᕐᕕᐊᓗᓕᒫᖏᓐᓄᑦ 
ᕿᑎᐊᓃᑦᑐᓄᓪᓗ ᐃᓕᓐᓂᐊᕐᓂᓕᓐᓄᑦ 
ᐃᓕᓐᓂᐊᕐᕕᓐᓄᑦ ᑕᖅᑭᐅᓛᖅᑐᒥ. 
 

ᑖᒃᑯᐊᓴᐃᓐᓇᐃᑦ ᐃᓕᓐᓂᐊᖅᑎᑦᓯᒍᑏᑦ 
ᐊᑐᖅᑕᐅᖃᑦᑕᕐᓂᐊᖅᑐᑦ ᐱᓕᕆᕕᑦᑎᓐᓂ 
ᐅᔭᕋᕐᓂᐊᕋᑦᓴᓯᐅᕐᓂᕐᒧᑦ ᐱᓕᒻᒪᑦᓴᐃᒍᑎᖓᓂ, 
ᐊᑐᐃᓐᓇᐅᑎᑕᐅᕙᑦᑐᖅ ᓄᓇᕗᒻᒥ ᓄᓇᓕᓕᒫᓂ. 
ᐊᑐᐃᓐᓇᐅᓂᐊᕐᒥᔪᑦ ᐅᔭᕋᕐᓂᐊᖅᑏᑦ ᑲᒻᐸᓂᖏᓐᓄᑦ 
ᓄᓇᓕᓐᓂ ᑐᑭᓯᒋᐊᖅᑎᑦᓯᖃᑦᑕᖅᑐᑎᒃ 
ᖃᓄᐃᓕᐅᕈᑎᒋᕙᑦᑕᖏᓐᓄᑦ. 
 

ᐅᖃᖅᑏ, “ᓄᓇᕗᒻᒥ ᐅᔭᕋᕐᓂᒃ ᐅᔭᕋᕐᓂᐊᕋᑦᓴᓂᓪᓗ 
ᐃᓕᓐᓂᐊᖅᑎᑦᓯᒍᑏᑦ” ᓴᖅᑭᖅᑕᐅᓪᓚᑦᑖᓛᖅᑐᑦ 
ᑭᒃᑯᑐᐃᓐᓇᕐᓄᑦ ᓄᓇᕗᒻᒥ ᐅᔭᕋᕐᓂᐊᖅᑐᓕᕆᓂᕐᒧᑦ 
ᑲᑎᒪᕐᔪᐊᓕᖅᑲᑕ. 
 

ᐅᖃᖅᑎᑦᑎᔩ, ᓇᓗᙱᑦᑐᖓ “ᓄᓇᕗᒻᒥ ᐅᔭᕋᕐᓂᒃ 
ᐅᔭᕋᕐᓂᐊᕋᑦᓴᓂᓪᓗ ᐃᓕᓐᓂᐊᖅᑎᑦᓯᒍᑏᑦ” 
ᐊᑑᑎᖃᑦᓯᐊᓕᕐᓂᐊᖅᑐᖅ ᖃᐅᔨᓴᖅᑐᓕᕆᓂᕐᒧᑦ 
ᐃᓕᓐᓂᐊᖅᑎᑦᓯᔨᓄᑦ ᐊᕕᑦᑐᖅᓯᒪᓂᑦᑎᓐᓂ. 
ᐃᓕᓐᓂᐊᖅᑏᑦ ᖃᑦᓯᑐᐃᓐᓇᕐᓂᒃ ᐅᑭᐅᓖᑦ 
ᑐᑭᓯᐅᒪᓕᒃᑲᓐᓂᕐᓂᐊᖅᑐᑦ ᓄᓇᑦᑎᓐᓂ ᐅᔭᕋᕐᓂᒃ 
ᓄᓇᕗᒻᒥ. 
 

ᐊᑕᖏᖅᑐᒋᑦ, ᐃᓕᓐᓂᐊᖅᑎᑦᓴᒍᑎᑦᓴᐃᑦ 
ᑲᔪᖏᖅᓴᐅᑎᐅᓂᐊᖅᑐᑦ ᒪᒃᑯᑦᑐᓄᑦ 
ᐃᖅᑲᓇᐃᔮᖅᑖᕋᓱᐊᕈᒪᓕᕐᓗᑎᒃ ᐱᕈᖅᐸᓪᓕᐊᒻᒪᑦ 
ᐅᔭᕋᕐᓂᐊᕋᑦᓴᖅᓯᐅᕐᓂᖅ ᐅᔭᕋᕐᓂᐊᖅᑐᓕᕆᓂᕐᓗ. 
ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᕐᕕᖓ. 
ᐱᑕᖃᕈᓐᓃᖅᐸᑦ, ᑲᑎᒪᔾᔪᑎᔅᓴᑎᓐᓂᑦ 3. 
ᒪᓕᒐᓕᐅᖅᑏᑦ ᐅᖃᕐᕕᖓ. ᒥᔅᑕ ᐅᑲᓕᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 3(1): 

ᐱᒃᑯᒋᔭᐅᓂᖏᑦ ᓄᓇᕗᒥ ᓯᐊᕐᕆᔮᖅᑏᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. 
ᓂᕈᐊᖅᑕᐅᖃᑎᒋᓯᒪᔭᒃᑲ ᖁᕕᐊᓱᖃᑎᒋᔪᒪᓪᓗᓯ  

ᐅᓪᓗᒥ. (ᑐᓵᔨᑎᒍᑦ) ᖁᕕᐊᓱᖃᑎᖃᖅᐳᖓ ᑕᕝᕙᓂ. 
ᐃᓕᑕᖅᓯᔪᒪᒐᒪ ᒪᒃᑯᑦᑐᓂᑦ ᑕᕝᕙᓂ 
ᐃᓕᓐᓂᐊᓚᐅᖅᑐᓂᑦ ᐱᔭᕇᖅᓯᒪᔪᓂᑦ.  
 
ᓯᕗᓪᓕᖅᐹᒥᒃ ᐲᑕᐳᕉᒥᑦ ᑕᐃᑲᓂ 
ᐃᓕᓐᓂᐊᓚᐅᖅᑐᑦ ᕼᐃᓕᓇ ᑯᕋᐅᓕ, ᐱᔭᕇᓚᐅᕐᒪᑦ 
ᑖᓐᓇ ᓯᕗᓪᓕᐅᓪᓗᓂ ᒎᓗᑖᓚᐅᖅᑐᖅ 
ᐱᓐᖑᐊᕆᐊᖅᑐᖅᓯᒪᑎᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ ᓇᔭᖓ ᑖᓐᓇ ᒎᓗᒥᒃᑕᐅᖅ ᐱᓚᐅᖅᑐᖅ 
ᑕᐅᕙᓂ ᓯᕗᓪᓕᖅᐹᒥᒃ ᐊᒻᒪᓗ ᕚᓪ-ᑎ-ᒫᓐᑎᒃᑯᓐᓄᑦ 
ᓯᐊᕐᕆᔭᓚᐅᖅᑐᖅ ᑭᓯᐊᓂᓕ ᓄᓇᕗᒻᒥ 
ᐱᔾᔪᓯᓲᖑᒻᒪᑦ ᑕᕝᕙ ᑖᓐᓇ ᖁᕕᐊᓱᖃᑎᒋᕙᕗᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᕈᒪᔭᒃᑲ ᐊᖏᔪᖅᑳᖏᒃ ᐊᑖᑕᖏ 
ᐊᓈᓇᖏᓪᓗ ᑖᒃᑯᐊ ᒪᒃᑯᒃᑐᑦᑎᐊᕙᐃᑦ 
ᐱᔾᔪᑎᒋᓪᓗᒋᑦ ᐊᒻᒪᓗᑦᑕᐅᖅ ᑕᐃᓐᓇ 
ᒥᐊᓂᖅᓯᔨᒋᓚᐅᖅᑕᖓᑦ ᐃᑲᔪᖅᑐᐃᓯᒪᑦᑎᐊᓚᐅᕐᒪᑦ 
ᑖᒃᑯᓂᖓ ᖃᓄᖅ ᓄᓇᕗᒻᒥ ᐊᑑᑎᖃᓪᓚᕆᒻᒪᑦ 
ᑕᒪᓐᓇ ᑲᔪᓯᑦᑎᐊᓂᐊᖅᐳᑦᑐᖅ ᖁᕕᐊᓱᒃᐳᒍᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᕐᕕᖓ. 
ᓂᕈᐊᖅᑕᐅᓯᒪᔪᖅ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 3(1): 

ᐃᓗᐊᓐᖏᓕᐅᕈᑕᐅᔪᑦ ᐋᓐᓂᐊᔪᓂᑦ 
ᐊᐅᓪᓚᔾᔨᔨᒃᑯᑦ ᑎᑎᕋᕐᕕᖓᓐᓂ ᐸᓐᓂᖅᑑᒥ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐊᕐᕌᒍ ᐅᖓᑖᓅᖅᑰᓕᖅᑐᖅ ᒪᕐᕉᖅᑰᓕᖅᑐᓗᓐᓃᑦ 
ᐃᒻᒪᖃ ᐅᖓᑖᓄᑦ. ᐅᖃᖃᑦᑕᕋᓗᐊᖅᐳᖓ 
ᐊᐱᖅᓱᖃᑦᑕᖅᖢᖓᓗ ᑖᒃᑯᐊ ᕿᑭᖅᑖᓗᖕᒥ 
ᐋᓐᓂᐊᕐᕕᓕᐊᖃᑦᑕᖅᑐᑦ ᐃᖏᕋᔾᔪᑎᖏᑦ 
ᓈᒻᒪᖏᒻᒪᑕ. ᐱᓗᐊᖅᑐᒥᑦ ᐋᓐᓂᐊᕐᕕᓕᐊᖃᑦᑕᖅᑐᑦ 
ᐃᖃᓗᖕᓄᑦ ᑖᓐᓇ ᖃᖓᑦᑕᐅᓯᓕᕆᕝᕕᖓᑦ 
ᐃᖃᓗᖕᓃᑎᓐᓇᒍ ᐊᒡᓛᑦ ᐋᓐᓂᐊᕕᖕᒦᖏᑦᑐᖅ, 
ᐸᖕᓂᖅᑑᒦᒻᒪᑦ. 
 
ᑖᒃᑯᐊ ᒐᕙᒪᐅᓚᐅᖅᑐᑦ ᓯᕗᓪᓕᕐᒥᒃ 
ᐅᖃᖃᑦᑕᓚᐅᕋᓗᐊᕐᒪᑕ ᐅᕙᓐᓄᑦ ᑖᒃᑯᐊᒎᖅ 
ᐊᑐᓃᖅᑕᕐᓗᒋᑦ ᐋᖅᑭᑦᑎᐊᖅᓯᒪᖏᓐᓂᖏᑦ 
ᐅᖃᐅᓯᕆᖃᑦᑕᕐᓚᕗᑦ ᐋᖅᑭᒃᓱᖅᑕᐅᖃᑦᑕᓂᐊᕐᒪᑕ. 
ᐊᒡᓛᑦ ᐅᖄᓚᕝᕕᐅᔪᓐᓇᖅᑐᒥᒎᖅ ᐃᖃᓗᖕᓂ 
ᐱᑕᖃᓕᖅᑎᓂᐊᖅᑕᖓᑦ, 
ᐱᑕᖃᓕᖅᑎᓚᐅᖅᓗᓂᔾᔪᑐᑦ.  
 
ᑭᓯᐊᓂ ᓱᓕ ᒫᓐᓇ ᑕᐃᒪᐃᑦᑐᖅ. ᓱᓕ 
ᕿᒪᒃᑕᐅᖃᑦᑕᖅᑐᑦ ᖃᖓᑦᑕᐅᓯᕐᕕᓕᕆᔨᖓᑦ 
ᑕᕝᕙᓃᖏᒻᒪᑦ ᐊᒻᒪᓗ ᐅᓐᓄᐊᒃᑯᑦ 
ᐱᓕᕆᐊᖑᓂᐊᓕᕌᖓᒥᒃ ᒪᑐᓯᒪᓕᖃᑦᑕᕐᒪᑦ. ᐊᒻᒪᓗ 
ᓯᕙᓂᕋᓱᒃᑲᓗᐊᖅᖢᒍ ᑏᖏᓐᓇᓕᕌᖓᑦ 
ᐊᖕᒪᐃᔪᓐᓇᐃᓪᓕᖃᑦᑕᖅᑐᑦ ᑕᒪᒃᑯᐊ 
ᐱᓗᐊᓐᖑᐊᖅᑐᒥᑦ ᖃᓪᓗᓇᐅᔭᕈᓐᓇᓐᖏᑦᑐᑦ 
operator-ᑰᕈᓐᓇᓐᖏᑦᑐᑦ, ᐃᓐᓇᐃᓪᓗ. 
 
ᐊᒻᒪᓗᑦᑕᐅᖅ ᐅᓪᓗᒥ ᒐᕙᒪᐅᔪᑦ ᑖᒃᑯᐊ 
ᐅᖃᖃᑦᑕᕐᒪᑕ ᐊᑕᐅᓯᐊᕋᑎᒃ 
ᑕᑯᒃᓴᐅᑦᑎᐊᕐᓂᐊᖅᑐᒡᒎᖅ, ᑕᑯᒃᓴᐅᑦᑎᐊᖅᑐᒥᑦ 
ᒐᕙᒪᐅᓂᐊᖅᑐᑦ, ᐅᐱᓐᓇᖅ. ᑕᐃᒪᐃᒻᒪᑦ ᑖᒃᑯᐊ 
ᒐᕙᒪᒥᑦ ᓄᑖᑦ, ᑖᒃᑯᓂᖓ ᕿᒥᕐᕈᐊᖁᔭᕗᑦ. 
ᑐᐊᕕᕐᓗᑎᑦ ᕿᒥᕐᕈᐊᖁᔭᕗᑦ ᑕᒪᓐᓇ ᖃᐅᔨᒪᒐᑦᑕ 
ᓄᓇᕗᒻᒥᐅᑦ ᐱᐅᓂᖅᓴᒥᑦ ᐃᖏᕋᔾᔪᑎᖃᕆᐊᖃᕐᒪᑕ 
ᐱᓗᐊᖅᑐᒥᑦ ᐋᓐᓂᐊᒐᔪᑦᑐᑦ, ᐋᓐᓂᐊᕐᕕᓕᐊᒐᔪᒃᑐᑦ,  
ᑕᒪᒃᑯᐊᓗ ᐃᓐᓇᐅᓗᐊᖅᑐᑦ ᐱᐅᓂᖅᓴᒥᑦ 
ᑲᒪᒋᔭᐅᔭᕆᐊᓖᑦ ᐃᖏᕐᕋᔾᔪᑎᖏᑦ. 
 

ᑕᐃᒪᐃᒻᒪᑦ ᓈᒻᒪᒃᓯᑉᐸᑦ ᐊᐱᖅᓱᕐᓇᖅ ᑖᓐᓇ 
ᐊᐱᖅᑯᓯᕆᒃᑲᓂᕐᓂᐊᖅᑕᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 3(1): 

ᓂᕈᐊᖅᑏᑦ ᐃᓱᒫᓘᑎᖏᑦ ᐅᑭᐅᖅᑕᖅᑑᑉ 
ᐱᒋᔭᐅᓂᖓᓂᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓵᖓᕋᑖᓐᖏᒃᑲᓗᐊᖅᑐᖓ, ᑭᓯᐊᓂ 
ᓂᓪᓕᕆᐊᖃᖅᑰᕋᒪ. 
 
>>ᐃᓪᓚᖅᑐᑦ 
 
ᐃᒃᐸᒃᓴᖅ ᑖᓐᓇ ᐅᔾᔨᕆᓚᐅᖅᑕᒃᓴᕆᒐᑉᓯᐅᒃ 
ᐅᑭᐅᖅᑕᖅᑐᒧᑦ ᑖᒃᑯᐊ ᑐᕌᖓᔪᑦ ᐅᖃᐅᓯᐅᑎᓪᓗᒋᑦ 
ᖁᔭᓕᑐᑎᒃᓴᖃᕋᑦᑕ ᐊᒥᓱᓂᒃ ᐊᒻᒪᓗᑦᑕᐅᖅ ᑖᒃᑯᐊ 
ᐊᐅᓱᐃᑦᑐᖅ ᐸᐅᖓ ᖁᑦᑎᒃᑐᒧᑦ ᐊᐅᔪᐃᑦᑐᒧᓪᓗ 
ᑖᒃᑯᐊ ᐋᖅᑭᒃᓱᐃᓚᐅᖅᑐᑦ ᖁᔭᓐᓇᒦᕈᑎᒋᕙᒃᑲ. 
ᑭᒡᒐᖅᑐᕐᖢᒋᑦ ᑖᒃᑯᐊ.  
 
ᐊᒻᒪᓗᑦᑕᐅᖅ ᐱᖃᓐᓈᒃᑲ ᐃᓚᒃᑲᓗ ᐃᑲᓂ 
ᐃᒃᐱᐊᕐᔪᖕᒥ. ᖁᔭᓐᓇᒦᕐᓯᒪᒻᒥᔭᒃᑲ ᐱᒋᐊᓕᓈᕐᖢᓂ 
ᐃᒪᓐᓇ ᐊᔪᕐᓇᒐᓚᖃᑦᑕᕋᓗᐊᖅᑎᓪᓗᒍ 
ᐊᒻᒪᓗᑦᑕᐅᖅ ᐊᔪᕐᓇᖃᑦᑕᕋᓗᐊᖅᑎᓪᓗᒍ 
ᕿᒪᐃᓯᒪᒋᐊᒃᓴᖅ ᒪᑯᓂᖓ ᐃᓚᖕᓂ ᐅᕙᓘᓐᓃᑦ 
ᐱᖃᓐᓇᕆᔭᕐᒥ ᓄᓇᓕᒋᔭᕐᒥᒡᓘᓐᓃᑦ.  
 
ᑭᓯᐊᓂ ᑲᑎᒪᓂᐅᔪᒥ ᐅᓪᓛᖅ ᑲᑎᒪᑎᓪᓗᑕ  
ᐃᓚᐅᔪᐃᓐᓇᐅᓚᐅᕐᒪᑕ ᖁᔭᓐᓇᒦᕈᑎᒋᒻᒥᔭᕋ  
ᑕᒪᓐᓇ. . .  

ᑐᓂᓯᔪᐃᓐᓇᐅᒐᑦᑕ ᐊᒃᓱᕉᑎᖃᕐᖢᑕᓗ ᑕᒪᑐᒥᖓ 
ᑲᑎᒪᓂᐅᖃᑦᑕᖅᑐᒥᒃ. ᑕᒪᓐᓇᓗ ᑲᔪᓯᑦᑎᐊᖁᓐᓇᕐᒪᑦ 
ᓴᒃᑯᑦᓯᔭᕆᐊᖃᖃᑦᑕᕆᔅᓯ ᐱᔭᕆᐊᓕᒐᓗᐊᒃᓯᒻᓂᒃ 
ᑕᒪᓐᓇ ᖁᔭᓐᓇᒦᕈᑎᒋᒻᒥᔭᕋ.  
 
ᓄᓇᕗᑦ ᐱᔾᔪᑎᒋᓪᓗᒍ ᓄᓇᕗᒥᐅᓕᒫᓂᓂᓛ 
ᐊᒃᓱᕉᑎᒋᒐᑦᑎᒍ ᒐᕙᒪᐅᓪᓗᑕ ᐊᓯᔾᔨᕐᐸᓪᓕᐊᔪᔪᓪᓗ 
ᐊᒥᓲᒻᒪᑕ ᑕᒪᒃᑯᐊ ᐱᓕᕆᐊᕆᔭᕆᐊᖃᖅᑕᕗᑦ 
ᐊᓯᔾᔨᕐᐸᓪᓕᐊᓃᑦ ᒪᓕᒃᖢᒋᑦ. 
 
ᐊᒻᒪᓗᑦᑕᐅᖅ ᖁᕕᐊᓇᕐᒥᔪᖅ ᑕᕝᕙᓂ ᑖᓐᓇ 
ᓯᕗᓕᖅᑎᐅᔪᖅ ᐃᒃᐸᒃᓴᖅ ᐅᖃᖅᑎᓪᓗᒍ 
ᓯᕗᓕᖅᑎᒋᔭᕗᑦ ᑐᓴᕈᒥᓇᖅᑐᒥ ᐅᖃᐅᓯᖃᓚᐅᕐᒪᑦ 
ᑕᐃᒪ ᓅᕙᒻᕗᒥ ᑲᑎᒪᓚᐅᕐᓯᒪᑎᓪᓗᒋᑦ. 
 
ᑖᒃᑯᐊ ᐅᖃᐅᓯᕆᓚᐅᕐᒥᔭᖏᑦ ᐃᓚᖏᑦ 
ᓄᓇᓕᓐᓄᑦᑕᐅ ᑕᒪᓐᓇ ᐊᒃᑐᐊᓂᖃᕐᒪᑦ 
ᖁᕕᐊᒋᖃᓯᐅᑎᒋᓚᐅᕐᒥᔭᕋ ᑕᒪᓐᓇ ᐅᑭᐅᖅᑕᖅᑐ 
ᐱᔾᔪᑎᒋᓪᓗᒍ ᐊᒃᓱᕉᑎᒋᔭᐅᑎᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ 
ᓯᐅᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 3(1): 

ᑕᓯᐅᔭᕐᔪᐊᕐᒥ ᕿᒧᒃᓯᖃᑦᑕᐅᑎᔪᑦ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒫᑦᓯ 21-ᒥ  
ᕿᒧᒃᓯᖅᑐᐊᕐᓂᐊᕐᒪᑕ ᑖᓐᓇ  

ᕿᒧᑦᓯᕐᔪᐊᕐᓂᐅᖃᑦᑕᖅᑐᑦ ᐊᑐᖅᑕᐅᖃᑦᑕᕐᒪᑦ 
ᐊᕐᕌᒍᑕᒫᑦ.  
 
ᑖᓐᓇ 400 ᑭᓛᒥᑕᔅᓂᑦ (kilometres) 
ᐅᖓᓯᖕᓂᒋᔪᖅ ᑯᒡᔪᐊᕌᓗᖕᒥᖔᕐᖢᓂ ᐊᕐᕕᐊᓄᑦ 
ᕿᒧᒃᓯᕐᓂᐅᖃᑦᑕᖅᑐᖅ ᐅᑭᐅᓂᒃ ᑕᓪᓕᒪᓂᒃ 
ᐊᐅᓚᓕᕐᒪᑦ ᐊᒻᒪᓗᑦᑕᐅᖅ ᑯᒡᔪᐊᕌᓗᖕᒥ ᑕᒡᕙᓂ 
ᓇᓄᓕᐊᓘᖃᑦᑕᕐᒪᑦ.  
 
ᐊᒻᒪᓗᑦᑕᐅᖅ ᑖᓐᓇ ᐊᕐᕕᐊᓂ ᐃᓄᑦᑎᑐᑦ 
ᐋᖅᑭᒃᓱᐃᑦᓯᐊᖃᑦᑕᕐᖢᑎᒃ ᑯᒡᔪᐊᕌᓗᖕᒥ ᑕᐃᑲᓂ 
ᐱᒋᐊᓚᐅᖅᓯᒪᔪᖅ ᓱᒃᑲᓴᐅᒡᔪᐊᖃᑦᑕᖁᒡᓗᒋᑦ 
ᕿᒧᒃᓯᒃᑯᑦ. ᑕᐃᒪ ᐱᒋᐊᓕᕐᒥᖕᒪᑕ ᐊᕐᕕᐊᓂ 
ᐱᒋᐊᓕᕐᒥᖕᒪᑕᖢ. . .  
 
ᑎᐅᕈᓪ ᐸᐃᑯ 
ᐲᑕ ᒪᒻᒐᖅ 
ᐱᓕᑉ ᑭᒍᓯᐅ’ᓈᖅ 
ᒨᓯᔅ ᑭᒍᓯᐅ’ᓈᖅ 
ᔭᐃᒥ ᖃᑉᓗᑦᓯᐊᖅ 
ᐹᓂ ᑲᓪᓗᒃ, ᐊᒻᒪᓗ 
ᔮᓂ ᒪᒻᒐᖅ.  
 
ᑖᒃᑯᐊ ᖁᕕᐊᒋᔪᒪᕙᒃᑲ ᕿᒧᒃᓯᕐᓂᐊᖅᑐᑦ ᑕᐃᒪᑐᖅ 
ᓵᓚᒃᓴᖅᑐᖃᕐᓂᐊᕐᐳᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑯᓪᓕᕐᒧᑦ 
ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 3(1): 

ᓂᕿᑦᑎᐊᕙᐃᑦ ᐊᔪᖅᓴᕐᓂᖅᓴᓄᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 
ᖁᔭᓐᓇᒦᕐᐸᕋ  

ᐃᓚᓐᓇᕆᔭᕋ Hon. ᑰᓕ ᐅᑭᐅᖅᑕᖅᑐᒥ. 
ᐅᖃᓪᓚᖅᑲᐅᖕᒪᑦ ᑕᐃᒪᒎᖅ ᒫᑦᓯ ᑎᒥᑦᑎᐊᕆᓐᓂᕐᒧᑦ 
ᓂᕿᑦᓯᐊᕙᖕᒥᒃ ᓂᕆᔭᕆᐊᖃᕐᓂᕐᒥᒃ 
ᓇᓪᓕᐅᑎᓯᒪᖕᒪᑦ ᐊᒻᒪᓗ ᐅᖃᖅᑲᐅᖕᒪᑦ 
ᓂᕆᑦᓯᐊᖅᑲᐅᒐᒥᒎᖅ ᓂᕿᑦᓯᐊᕙᖕᒥ ᐅᕙᒍᕝᓗᒎᖅ 
ᓂᕆᑦᓯᐊᖃᑦᑕᖅᑕ.  
 
ᐄ, ᓂᕆᑦᓯᐊᕈᓐᓇᖅᑐᒍᑦ ᐅᕙᓂ ᑕᒫᓃᑦᑐᑎᒍᑦ 
ᐊᐅᓚᓵᕈᑎᒃᓴᖃᕋᑦᑕ ᓯᑭᑑᖃᖅᑐᒃᓴᐅᒐᒃᑕ ᐊᒻᒪᓗ 
ᓯᑕᒪᓕᖃᕐᖢᑕ. ᑭᓯᐊᓂ, ᐅᖃᖅᑏ/ᐅᖃᖅᑎᑦᑎᔩ, 
ᐃᓄᐃᑦ ᐊᒥᓱᑦ ᐃᓐᓇᐃᑦ ᐊᒻᒪ ᕿᑐᕐᖓᓖᑦ 
ᐅᐃᖃᙱᑦᓱᓂᒃ ᑕᒪᒃᑯᓂᖓ ᓂᕿᑦᓯᐊᕙᓐᓂ 
ᓄᓇᓕᓐᓂ ᐊᔪᖃᑦᑕᕐᒪᑕ ᐊᖑᓇᓱᐊᕈᑎᖃᓐᖏᒧᑦ. 
ᐊᒻᒪᓗ ᓂᕈᐊᖅᑕᐅᓇᓱᑦᑐᖓ ᐅᖃᓚᐅᕋᒪ 
ᐃᓅᓯᑦᑎᐊᕆᖕᓂᖅ ᑕᒪᓐᓇ ᐃᓱᒪᒋᖃᑦᑕᕐᓂᐊᖅᐸᕋ. 
ᐊᒻᒪ ᒥᓂᔅᑕ ᐊᖃᖅᑲᑕᐅᒻᒪᑦ ᐃᓅᓯᑦᓯᐊᕆᓐᓂᕐᒧᑦ 
ᐊᑐᕐᒪᑦ ᖁᔭᓕᔪᖓ.  
 
ᑕᐃᒪ ᑕᒪᒃᑯᐊ ᐊᖑᓇᓱᐊᖅᑎᖃᐅᕐᒪᑦ ᐃᓐᓇᕐᓂᑦ 
ᐱᖏᖕᓇᓗᐊᖃᑦᑕᖏᑦᑐᒥᑦ ᓄᓇᒥᑦ ᓲᕐᓗ 
ᐊᔪᖏᑦᑐᒥᑦ. ᐊᒻᒪᓗ ᒪᒃᑯᒃᑐᑦ ᐃᓕᓐᓂᐊᕆᐊᖃᖅᑐᑦ 
ᐃᓕᓐᓂᐊᖅᑎᑦᑎᓗᑎᒡᓗ ᑕᒪᒃᑯᐊ ᐃᓐᓇᐃᑦ 
ᐊᑭᓕᖅᓱᖅᑕᐅᓗᑎᑦ ᖃᐅᑕᒫᖑᖏᑦᑑᒐᓗᐊᖅ 
ᓂᖃᐃᓪᓕᐅᖅᑐᖃᓕᕌᖓᑦ ᓂᕿᑦᑎᐊᕙᖕᓂᑦ 
ᑐᒃᑐᓂᑦ ᐅᕝᕙᓘᓐᓃᑦ ᓇᑦᑎᕐᓂᑦ, ᐃᖃᓗᖕᓂᑦ ᑕᐃᒪ 
ᐊᑭᓕᖅᓱᖅᑕᐅᓗᑎᑦ ᐃᓕᓐᓂᐊᖅᑎᑦᑎᐊᑕᕐᓗᑎᒡᓗ 
ᒪᒃᑯᒃᑐᓂᑦ, ᑕᐃᒪᐃᓕᐅᖃᑦᑕᖅᐸᑕ ᑕᐃᒪ ᐅᕙᑦᑎᑐᑦ 
ᓂᕆᑦᓯᐊᖃᑦᑕᕈᓐᓇᖅᑐᑦ ᐃᓄᐃᑦ ᑕᒪᒃᑯᐊ. 
ᐃᓐᓇᑐᖃᐃᑦ ᐊᕐᓇᐃᑦ ᐅᐃᖃᖏᑦᑐᐃᑦ 
ᑭᑐᓐᖓᖃᐅᖅᑐᑦ ᐅᕝᕙᓘᓐᓃᑦ ᑕᒪᒃᑯᐊ ᑎᒥᒥᑎᒍᑦ 
ᐊᔪᕈᑎᓖᑦ. 
 
ᐅᖃᖅᑎᑦᑎᔩ, ᖁᔭᒋᑦᓯᐊᖅᑕᕋ ᒥᓂᔅᑕ 
ᐅᖃᓪᓚᖅᑲᐅᖕᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 
 
 
 
 
 
 
 
 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 3(1): 
ᑐᓴᒐᒃᓴᖅ ᓂᕈᐊᖅᑕᐅᕕᖓᑕ ᑎᑎᕋᕐᕕᐊᓂᒃ 
ᖃᒪᓂᑦᑐᐊᕐᒥ (ᐊᐅᐸᓗᑦᑐᖅ) 

 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑏ. ᐊᕌᓂ 2008-
ᖑᓚᐅᖅᑎᓪᓗᒍ ᐊᑖᑕᒐ ᐅᐃᓕᐊᒻ ᑲᓇᔪᖅ 
ᐊᐅᐸᓗᑦᑐᖅ ᐃᓅᔪᓐᓃᓚᐅᖅᓯᒪᒐᒥ ᒫᓐᓇ 
ᐊᓈᓇᓐᓂᑦ ᐃᓱᒫᓗᒍᑎᖃᕋᒪ ᐊᓈᓇᒃ 
ᓈᒻᒪᖕᓂᓗᖕᓂᐊᖅᐳᑎᑦ, ᐊᒻᒪᓗ ᓇᔭᒃᑯᒃᑲᓗ 
ᐊᖏᔪᒐᓗ, ᓄᑲᕋᓗ ᐊᒻᒪᓗ 
ᐃᓚᕈᓐᓈᒃᑕᐅᕕᓪᓗᐊᒃᑲ ᑕᐃᑉᑯᐊ ᑕᐃᑲᓃᑦᑐᑦ 
ᐃᒡᓗᓕᒑᕐᔪᖕᒥᑦ, ᑲᖏᖅᖠᓂᕐᒥᓪᓗ ᐊᒻᒪᓗ 
ᐊᕐᕕᐊᓂᑦ ᐃᓚᖃᕐᒥᒐᑉᑕᑦᑕᐅᖅ. 
 
ᑖᒃᑯᓄᖓ ᓂᕿᖃᑦᓯᐊᕐᓂᕐᒧᑦᑕᐅᖅ 
ᖁᔭᓕᔪᒪᑦᓯᐊᒥᐊᖅᐳᖓᑉᑕᐅᖅ ᐊᓈᓇᒻᓂᑦ. ᐊᓈᓇᒐ 
67-ᓂ ᐅᑭᐅᖃᕋᓗᐊᖅᑎᓪᓗᒍ 
ᐊᖑᓇᕼᐅᒐᔪᑉᑐᑦᑑᒐᒥ. ᐊᖑᑎᓂᒡᓘᓐᓃᑦ 
ᐊᔪᓐᖏᓐᓂᖅᓴᐅᒋᒐᒃᑯ ᐊᓈᓇᒐ ᒪᖃᐃᓐᓂᕐᒥᒃ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᑕᐃᒫᒃ ᓂᕿᑖᑦᓯᐊᕐᕕᒋᔭᐅᑉᑕᕈᐊᖅᑕᑉᑕᐅᖅ 
ᑕᐃᒃᑯᓂᖓ ᒥᖅᑯᓂᒡᓗ ᐸᖅᑯᑎᓂᒡᓗ 
ᑖᒃᑯᓂᖓᑦᑕᐅᖅ ᓂᕿᓂᑦ ᐃᒃᖠᖕᓇᖅᑐᓂᑦ 
ᑐᓂᔭᐅᕙᒃᑲᒪ ᒪ’ᓈᖅᐳᖓᑦᑕᐅᖅ.  
 
ᐊᒻᒪᓗ ᐅᖃᕈᐊᖅᐳᖓ ᖃᒪᓂᑦᑐᐊᕐᒥᐅᑕᓪᓗ 
ᑕᐃᒃᑯᐊ ᐊᑯᓂᒍᓱᒃᑐᓄᑦ ᑎᑎᕋᕐᕕᒐ 
ᐅᒃᑯᐃᖅᓯᒪᔫᒐᓗᐊᖅ ᑭᓯᐊᓂ ᑖᓐᓇ 
ᐱᓕᕆᔨᒋᓂᐊᖅᑕᕋ ᑕᐃᓐᓇ. ᒫᑦᓯ 30-ᖑᖅᐸᑦ 
ᑭᓯᐊᓂ ᐱᓕᕆᓂᐊᕐᒪᑦ ᐱᓕᕆᕙᓪᓕᐊᓂᐊᕐᒪᑕ 
ᑎᑎᕋᕐᕕᒻᓂ ᑕᐃᒫᒃ ᐅᖃᕈᐊᖅᓯᓐᓇᖅᑐᖓ 
ᖃᒪᓂᑦᑐᐊᕐᒥᐅᑕᕐᓄᑦ ᒫᑦᓯ 30-ᖑᓕᖅᐸᑦ ᑕᐃᓐᓇ 
ᐃᑲᔪᖅᑎ ᐱᓕᕆᔨᐅᓂᐊᖅᑐᖅ 
ᐱᓕᕆᒋᐊᕐᓂᐊᓕᕐᒪᑦ. ᒫᓐᓇᐃᓛᒃ ᐱᓕᕆᐊᒃᓴᖃᕋᒥ 
ᒫᑦᓯ 30 ᐱᒋᐊᕐᓂᐊᓕᕐᒥᖕᒪᑦ ᑭᓯᐊᓂ ᑕᑉᓱᒧᖓ 
ᖃᒪᓂᑦᑐᐊᕐᒥᐅᑕᓄ ᐅᖃᐅᓯᕆᓗᐊᓚᐅᖅᖢᒍᑦ. 
ᒪ’ᓈᖅᐳᖓ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᕋᒻᐴᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 3(1): 
ᐃᓅᓇᓱᓐᓂᐅᑉ ᐊᑭᑐᓂᖓᓂᒃ ᑲᒪᒋᔭᖃᕐᓂᖅ 
ᓴᓂᑭᓗᐊᕐᒥ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᑦ 
ᓂᑯᕕᑉᐳᖓ ᐅᖃᕈᒪᓪᓗᖓ ᑮᓇᐅᔭᑎᒍᑦ 
ᐊᔅᓱᕈᕐᓇᕐᓂᖓᓄᑦ ᐅᖃᐅᓯᖃᓐᖏᑦᑐᖓ 
ᓯᓚᕐᔪᐊᓕᒫᒥᑦ ᐅᕝᕙᓘᓐᓃᑦ ᐊᒥᒐᖅᓯᓂᕐᒥᑦ 
ᑮᓇᐅᔭᒥᑦ ᑲᓇᑕᒥ ᒥᐊᓕᒐᒥᓗ. ᐅᖃᐅᓯᖃᖅᑐᖓᓕ 
ᓄᓇᑦᑎᓃᑦᑐᓂᑦ, ᑕᐃᒃᑯᐊ ᓯᐊᖅᑲᔪᑦ ᖃᓄᖅ 
ᓂᕿᖃᑦᑎᑦᑎᓂᐊᕐᒪᖔᕐᒥᑦ ᐃᓚᒥᓐᓂ 
ᐊᑭᓕᒃᓴᒥᓐᓂᓪᓗ ᐊᑭᓖᓗᑎᑦ. 
 
ᐅᖃᖅᑏ, ᐃᓅᓇᓱᓐᓂᕐᒧᑦ ᐊᑭᖏᑦ 
ᐊᑭᑐᓗᐊᖅᑐᐊᓘᓕᕐᖓᑕ ᐊᓐᓄᕌᓪᓗ ᓄᓇᑦᑎᓐᓂᑦ 
ᑕᐃᒫᒃ ᖃᐅᑕᒫᑦ ᐊᔅᓱᕈᕐᓂᖅᓴᐅᕙᓪᓕᐊᓕᕐᖓᑕ 
ᒫᓐᓇᐅᔪᖅ. ᐃᓛᓐᓂᒃᑯᑦ ᐃᒫᒃ ᖃᓄᖅᑑᖅ 
ᐱᕕᔾᕙᐊᕈᑕᐅᓕᖅᐸᑦᑐᑦ ᑎᒥᖏᓐᓄᑦ 
ᐊᑲᐅᒍᓐᓃᕈᑕᐅᓗᑎᑦ ᐊᑦᑕᓇᖅᓯᕙᑦᑐᑎᑦ, ᐊᓪᓛᑦ 
ᐃᓅᓯᖏᓐᓂ. 
 
ᐅᖃᖅᑏ, ᓄᓇᕗᑦ ᐊᑭᑐᓂᖅᐸᐅᒻᒪᑦ ᑲᓇᑕᒥ 
ᑕᒪᒃᑯᐊ ᐃᖅᑲᓇᐃᔭᕈᓐᓇᖅᑐᑦ 
ᑮᓇᐅᔾᔭᓴᓐᖑᐊᑕᖅᓯᓐᓇᖅᐸᕐᒪᑕ ᑲᓇᑕᐅᑉ ᐊᓯᐊᓂᑦ 
ᑮᓇᐅᔾᔭᓴᓂᖅᓴᐅᓪᓗᑎᑦ ᑖᒃᑯᐊᓗ 
ᐃᑲᔪᖅᑕᐅᒍᓐᓇᖅᑐᑎᑦ ᐅᑭᐅᑕᖅᑐᒦᒍᑎᖏᓐᓂ 
ᑖᒃᑯᐊ ᑮᓇᐅᔾᔭᒃᓵᕆᔭᐅᔪᑦ ᐃᑲᔪᕈᑕᐅᔪᓪᓗ 
ᕿᒥᕐᕈᔭᐅᕙᑦᑐᑦ ᐋᔩᖃᑎᒌᒍᑕᐅᓪᓗᑎᑦ 
ᐃᓱᒪᒋᔭᐅᓪᓗᑎᑦ ᐊᑭᑐᓂᖓᓂᑦ. 
 
ᑕᐃᒃᑯᐊᓕ ᐃᖅᑲᓇᐃᔮᖃᓐᖏᑦᑐᑦ ᐅᕝᕙᓘᓐᓃᑦ 
ᐃᖅᑲᓇᐃᔮᒃᓴᓂᑦ ᐱᑕᖃᓐᖏᑦᑐᑦ ᑕᐃᒪᓕ 
ᓱᒃᑯᐊᕿᔨᒃᑯᓐᓄᑦ ᐃᑲᔪᖅᑕᐅᔭᕆᐊᖃᖅᐸᒻᒪᑕ. 
 
ᐅᖃᖅᑏ, ᓱᒃᑯᐊᕿᓂᐅᕙᑦᑐᑦ ᓂᕿᑖᕈᑏᑦ 
ᒥᒃᓴᐅᓴᑦᑕᐅᕙᑦᑐᑦ ᐋᖅᑭᒃᓯᒪᓂᖓᓄᑦ ᓇᒥᓗ 
ᓄᓇᖃᕐᒪᖔᖅᐱᑦ. 
 

ᓴᓂᑭᓗᐊᕐᒥᐅᓄᓪᓕ ᑕᐃᒃᑯᐊ ᐊᑭᖏᑦ 
ᓇᓗᓇᐃᒃᑯᑕᓖᑦ zone 1 ᑖᓐᓇ 
ᐊᑦᑎᓂᖅᐸᐅᓪᓗᓂ ᓄᓇᕗᓕᒫᒥᑦ. 
 
ᐅᖃᖅᑏ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᓴᓂᑭᓗᐊᕐᒥ ᑕᖅᑭᑕᒫᑦ ᐅᑭᐅᑕᖅᑐᒦᒍᑎᖏᓐᓄᑦ 
$400 ᐅᖓᑖᓂ ᐱᓂᖅᓴᐅᖃᑦᑕᕐᒪᑕ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓂᒃ ᐃᖃᓗᓐᓃᑦᑐᓂᑦ. ᐊᒻᒪᓗ 
ᓱᓂᑭᓗᐊᕐᒥ 9-ᓂᑦ ᐃᓚᒌᖑᔪᑦ $100 
ᖃᑏᓐᓇᐅᓂᕐᓴᓂ ᓂᕿᑖᕈᑎᓂᑦ ᐱᕙᒻᒥᔪᑦ 
ᑕᐃᒪᐃᑦᑐᓴᐃᓐᓇᕐᓂ ᐃᖃᓗᓐᓂ 
ᐱᖃᑦᑕᕋᔭᖅᑕᖓᓂ ᑕᖅᑭᑕᒫᑦ. ᐅᖃᖅᑏ, ᑖᓐᓇ 
ᓈᒻᒪᑑᔮᙱᒻᒪᑦ. 
 
ᐅᖃᖅᑏ, ᑕᐃᒪᓕ ᓈᒻᒪᔅᓯᒐᓗᐊᖅᑐᖅ ᒐᕙᒪᒃᑯᑦ 
ᐊᓯᔾᔨᖁᓪᓗᒋᑦ ᓇᓗᓇᐃᒃᑯᑕᔅᓴᒥᖏᓐᓂᒃ 
ᓂᕿᑕᕈᑕᐅᕙᑦᑐᓂ ᓴᓂᑭᓗᐊᕐᒥ ᓱᒃᑯᐊᕿᕙᑦᑐᑦ 
ᒥᓂᔅᑕᐅᔪᕐᓗ ᓱᒃᑯᐊᕿᓕᕆᔨᒃᑯᓐᓄᑦ 
ᐊᐱᕐᓱᖃᑦᑕᙳᓱᒃᑲᒪ ᑕᒪᒃᑯᐊ ᒥᔅᓵᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ. 
ᒥᔅ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 3(1): 

ᓄᓇᕗᒥ ᓯᐊᕐᕆᔮᕐᓂᑭᑕᐅᑎᔪᓂᑦ 
ᓵᓚᒃᓴᖅᑐᐃᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖃᓪᓗᓈᑎᑐᑦ ᐅᖃᓪᓚᓐᓂᐊᕋᒪ 
ᑖᒃᑯᐊ ᑕᕝᕙᓃᑦᑐᑯᓗᐃ ᑕᕙᓂ ᑐᑭᓯᐅᒪᓂᐊᕐᒪᑕ. 
 
(ᑐᓵᔨᑎᒍᑦ) ᐅᖃᖅᑏ, ᐃᓕᓴᕐᓯᒍᒪᔪᖓ ᐃᖃᓗᓐᓂ 
ᓱᑲᓐᓂᑭ ᐃᓛ ᓯᐊᕐᕆᔮᖃᑦᑕᖅᑐᑦ 
ᐃᓕᓐᓂᐊᖃᑦᑕᕐᓂᖏᓄᑦ ᐱᓕᒻᒪᓴᖃᑦᑕᕐᓂᖏᓐᓄᑦ  

ᐊᔅᓱᕈᑦᑎᐊᖅᑐᑎᑦ ᑲᓇᑕᒥ ᐅᐱᒋᓪᓗᒋᓪᓗ ᑕᐃᒃᑯᐊ 
ᐊᓐᓂᑭᑐᖅᑎᐅᖃᑦᑕᖅᑐᑦ ᐊᔅᓱᕈᑦᑎᐊᖃᑦᑕᖅᑐᑦ 
ᑕᐃᒃᑯᓂᖓᓗ ᐃᓚᐅᔪᓐᓇᓚᐅᕐᖓᑕ. 
 
ᐅᖃᖅᑏ, ᖁᕕᐊᒋᔪᒪᒻᒥᔭᒃᑲ ᑖᒃᑯᐊ 
ᓂᕈᐊᖅᑎᒋᓯᒪᔭᒃᑲ ᓵᓚᖃᓚᐅᕐᒪᑕ ᐱᖓᔪᖓᓐᓂᒃ 
ᑲᓇᓐᓇᖓᓂ ᐋᓐᑎᐅᕆᐅᒥ ᓅᕕᒻᕗᒥ ᒥᑦᓱ ᑎᓕ, 
ᒎᓗᑕᓚᐅᕐᒪᑦ. 
 
>>ᐸᑦᑕᑐᖅᑐᑦ 
 
ᑕᓪᓕᒪᒋᔭᖓᓂ ᑲᓇᓐᓇᖓᓂ ᐋᓐᑎᐅᕆᐅ, ᐲᑕᕘᕈ 
ᐋᓐᑎᐅᕈᐅᒥ ᕕᕗᐊᕆᒥ ᒫᒃ ᓲ ᒎᓗᑕᓚᐅᕐᒥᔪᖅ. 
 
>>ᐸᑦᑕᑐᖅᑐᑦ 
 
ᐊᒻᒪ ᒥᐊᓕ ᑕᓐᐱ, ᐊᒦᓕᐊ ᓂᕕᓐ 
ᓯᐅᕗᑕᓚᐅᖅᑐᑎᒃ.  
 
>>ᐸᑦᑕᑐᖅᑐᑦ 
 
ᐅᐱᓐᓇᖅᐳᓯ. 
 
ᐱᖓᔪᑦ ᐊᓐᓂᑭᑦᑐᖅᑎᐅᔪᑦ ᑭᒻᒐᖅᑐᓛᖅᑐᑦ 
ᓄᓇᕗᒻᒥ ᓱᑲᑦᑐᑎᒃ ᐋᓐᓂᑭᑦᑐᕐᓂᑭᓴᐅᑎᑎᓪᓗᒋᑦ 
ᓄᑕᖑᔪᒥ ᐱᙳᖓᕕᔾᔪᐊᕕᒻᒥ ᕆᑦᓯᒪᓐ, ᐲᓰᒥ 
(Richmond BC) ᐅᐱᒋᓪᓗᒍ: 
 
ᒫᓇᓯ ᑭᓐᑕᓪ; 
 
>>ᐸᑦᑕᑐᖅᑐᑦ 
 
ᑳᓐᕙᓐ ᑎᓕ, ᐊᒻᒪ  
 
>>ᐸᑦᑕᑐᖅᑐᑦ 
 
(ᑐᓴᖅᓴᐅᓐᖏᑦᑐᖅ) ᑕᕝᕙᓃᖅᑰᓐᖏᑦᑐᖅ. 
 
ᑕᐃᒪᓐᓇ ᐊᔪᕐᓇᕋᔭᓚᐅᖅᑐᖅ ᐅᖃᖅᑎ ᑕᐃᓐᓇ 
ᑲᒪᔨᒋᔭᖓ ᔮᓐ ᒪᕇᔅ ᐊᔅᓱᕈᓚᐅᙱᑉᐸᑦ ᑖᓐᓇ 
ᑐᑭᒧᐊᑦᑎᒋᔭᐅᓪᓗᓂ ᑖᒃᑯᐊ 
ᖃᑦᑏᓐᓇᑯᓘᖃᑦᑕᓚᐅᕐᓯᒪᔪᑦ ᐊᒥᓱᕈᕐᓯᒪᓕᖅᑐᑦ  

ᓵᓚᖃᖅᓯᒪᓕᖅᑐᑦ 50 ᐅᓗᐊᖅᑐᓂᑦ ᐅᑭᐅᖅᑕᖅᑐᒥ 
ᐱᙳᐊᕕᔾᔪᐊᑎᓪᓗᒋᑦ 1999-ᒥᓂᑦ ᐊᒻᒪᓗ 
ᐅᖓᑕᐅᓗᓯᓯᒪᓕᖅᑐᖅ ᓯᖁᒥᑦᑕᐅᖅ 
ᐅᖓᑕᐅᓯᓯᒪᓕᖅᑐᖅ ᓯᖁᒥᑕᐅᖃᑦᑕᖅᓯᒪᔪᓂᑦ. 
ᖁᔭᓐᓇᒦᒃ, ᔮᓐ. 
 
>>ᐸᑦᑕᑐᖅᑐᑦ 
 
ᖁᔭᒋᔪᒪᒻᒥᔭ ᐃᓛ ᐅᐱᒋᔪᒪᒻᒥᔭᕋ ᓴᓂᓪᓕᕋ, 
ᒥᐊᓕᕋᓛ ᐱᐊᑭ ᐊᓚᒃ ᑕᓐᕕ.  
 
>>ᐸᑦᑕᑐᖅᑐᑦ 
 
ᑖᓐᓇ ᖃᐅᔨᓯᒪᒐᒃᑯ ᐱᕈᕐᐸᓪᓕᐊᑎᓪᓗᒍ ᓲᕐᓗ 
ᐃᑉᐸᒃᓴᐅᔪᖅ ᒥᐊᓕᕋᓛᖅ 
ᓂᕕᐊᕐᓯᐊᕋᓛᑯᓘᓚᐅᖅᑐᖅ ᑭᓯᐊᓂ ᖁᓕᓂ 
ᐅᑭᐅᖃᓕᕇᕐᒥᔪᖅ ᑖᓐᓇ ᓵᓚᖃᕋᓱᐊᕐᐸᑦᑐ 
ᐅᐱᒋᕙᒋᑦ ᒥᐊᕆ ᓵᓚᖃᓚᐅᕋᕕᑦ ᐲᑕ ᕘᕈᒥ 
ᐃᓱᒪᒋᓪᓗᒍ ᑖᓐᓇ ᓱᕗᓪᓕᖅᐹᒥᒃ 
ᐊᑭᑦᑐᕋᐅᑎᖃᑎᒋᓂᕆᓚᐅᖅᑕᖓ ᑖᓐᓇ ᓲᕐᓗ 
ᓴᕕᕋᔭᖅᑎᑐᑦ ᓴᙱᓂᓕᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ. 
ᒥᔅᑕ ᑐᑐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 3(1): 

ᓇᓪᓕᐅᓐᓂᖅᓯᐅᑦᑎᐊᕆᑦ ᑕᐃᕕᑦ ᐊᑯᐊᖅ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᑎ, ᐅᕙᖓᑦᑕᐅ ᓂᑯᕕᒍᒪᒻᒥᖓᒪ 
ᑭᒡᒐᑐᖅᑕᕐᓂᑦ ᖃᐅᔨᒪᓯᒪᓕᖅᑕᕋ 
ᐃᓕᓐᓂᐊᕆᐊᖃᑦᑕᑎᓪᓗᓄᒃ ᖁᑦᑎᓂᕐᓴᒥᑦ.  
ᑲᖏᕐᓯᓂᕐᒥ ᐃᓕᓐᓂᐊᓚᐅᕐᓯᒪᒐᒪ ᔭᓗᓇᐃᒥᓗ 
ᐊᒻᒪᓗ ᑖᓐᓇ ᐅᕐᓱᖅᑑᒥᖔᓚᐅᕐᓯᒪᔪᖅ ᒫᓐᓇᐅᔪᕐᓕ 
ᐃᖅᑲᓇᐃᔭᖃᑎᒋᓕᖅᑕᕋ 
ᐊᖏᔪᖅᑲᐅᑕᖃᑕᐅᑎᓪᓗᒋᑦ ᓄᓇᕗᒻᒥ  

ᐃᓪᓗᓕᕆᔨᕐᔪᐊᒃᑯᓐᓄᑦ, ᐊᒻᒪᓗ ᐊᑎᖓ ᑕᐃᕕᑦ 
ᐋᖅᑯᐊᖅ. 
 
ᐊᒻᒪᓗ ᑖᓐᓇ ᒥᔅᑕ ᐋᖅᑯᐊᖅ 
ᓇᓪᓕᐊᑎᑦᑎᐊᖁᒐᓗᐊᖅᐸᕗ ᐅᓪᓗᒥ ᓇᓪᓕᐅᑎᒻᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᑦᓴᖏᑦ. ᐱᑕᖃᕈᓐᓃᖅᐸᑦ. . . ᒥᔅᑕ 
ᖁᒻᒧᐊᑦᑐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 3(1): 

ᐸᓐᓂᖅᑑᒥ ᐃᖃᓗᓕᕆᔩᑦ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᓂᓪᓕᕈᒪᔪᖓ ᐸᖕᓂᖅᑑᒥᑦ ᐃᖃᓗᓕᕆᔨᕗᑦ 
ᓂᓪᓕᐅᑎᒋᔪᒪᓪᓗᒍ. ᒫᓐᓇ ᑕᕝᕙ ᐸᖕᓂᖅᑑᒥᑦ 
ᖃᓕᕋᓕᒐᓱᑦᑎᐊᖃᑦᑕᕐᖓᑕ ᑕᐅᖕᓇ ᓯᓚᑎᕗᑦ 
ᓯᑯᑦᑎᐊᕚᓘᓯᒪᒻᒪᑦ ᐅᑭᐅᖅ ᐊᒻᒪᓗ ᓱᕋᖃᑦᑕᕋᓂ 
ᐱᑐᕐᓂᕋᐃᒐᓗᐊᕐᖓᑦ 
ᐊᓄᕌᓗᐊᖃᑦᑕᖅᓯᒪᓐᖏᓐᓇᑦᑕ.  
 
ᑕᐅᓇᓂ ᐱᓇᓱᒍᓐᓇᑦᑎᐊᖅᓯᒪᒻᒪᑕ ᒫᓐᓇ ᐅᑭᐅᖅ 
ᖃᓕᕋᓕᓐᓂᖏᓛᒃ ᐱᓇᓱᐊᕈᓯᕆᓚᐅᖅᑕᑦᑎᓐᓂᒃ 
ᑕᒫᓂ 66,000 ᐸᐅᓐᓯᓂᒃ ᐱᓯᒪᓕᓚᐅᖅᑐᑦ. 
ᑖᒃᑯᐊᓗ ᐃᖅᑲᓇᐃᔭᖅᑎᑦᑎᒋᓪᓗᑎᒃ ᑕᕝᕙᓂ 
ᐃᖃᓗᓕᕆᕝᕕᒻᒥᑦ 20-ᓂᒃ. ᐱᓇᓱᐊᕈᓯᓕᒫᖅ 
ᐃᖅᑲᓇᐃᔭᖃᑦᑕᖅᑐᑎᒃ ᑕᕝᕙ ᓯᕙᑖᕐᕕᒃ 
ᓈᑦᑏᖑᔭᖅ ᕿᑲᖅᑕᑐᐊᕆᕙᑦᑕᖓ. ᑕᐃᒫᒃ 
ᓯᑯᐃᔭᓐᖏᑉᐸᑦ ᑕᖅᑮᓐᓂᒃ ᒪᕐᕈᒃᑲᓐᓃᓐᓂᒃ 
ᐃᖃᓗᒐᓱᓐᓂᐊᖅᑐᒋᒻᒪᑕ ᐃᖃᓗᒐᓱᑦᑏᑦ. ᑕᒫᓂ 
150,000 ᐸᐅᓐᓯᓄᑦ ᑎᑭᐅᒪᓂᐊᖅᑐᒋᓚᐅᖅᑐᑦ 
ᑕᒫᓂ ᐅᑭᐅᖅ. 
 
ᑕᒫᓐᖓᑦ ᓯᓚᑎᑦᑎᓐᓂᑦ ᖃᓕᕋᓕᑦᑕᐃᑦ ᐊᒻᒪᓗ 
ᑖᓐᓇ ᐃᖃᓗᓕᕆᔨᕗᑦ ᐱᓕᕆᐊᖃᖅᐸᒻᒥᒻᒪᑦ 
ᐃᖃᓗᑐᐃᓐᓇᕐᓂᒃ.  

ᑕᒫᓂ 15-ᓂᒃ ᑕᓯᕐᓂᒃ ᐃᖃᓗᒐᓱᕝᕕᐅᔪᖃᑉᐸᒥᒻᒪᑦ 
ᐃᖃᓗᑐᐃᓐᓇᕐᓂᒃ. ᑕᒫᓂ 50,000 ᐸᐅᓐᓯᐸᓗᓐᓂᒃ 
ᑲᑎᑦᑐᒋᖅᑲᐃ ᓂᐅᕕᐅᑎᔅᓴᓂᒃ ᐱᔪᖃᖅᐸᑦᑐᓂ. 
ᑖᓐᓇ ᖁᕕᐊᓇᖅᑐᖅ ᐃᖅᑲᓇᔭᖅᑎᑦᑎᒻᒪᑦ 
ᓄᓇᑦᑎᓐᓂᒥᐅᑕᕐᓂᒃ.  
 
ᒫᓐᓇᓗ ᑕᐃᒪ ᐊᐅᔭᐅᓚᐅᖅᑐᖅ 
ᖃᐅᔨᓴᖅᑕᐅᓚᐅᕐᒥᒻᒪᑦ ᑕᐅᕙᓂ ᐅᒥᐅᒃᑯᑦ 
ᖃᓕᕋᓕᕝᕕᔅᓴᐅᒻᒪᖔᑦ ᐃᒪᐅᑎᓪᓗᒍ. 
ᐱᐊᕐᔪᑦᑐᖃᔪᒻᒪᑦ ᒫᓐᓇ ᐊᐅᔭᐅᓂᐊᖅᑐᖅ 
ᐆᑦᑐᑲᓐᓂᕐᖓᑕᒎᖅ, ᐱᓂᐊᖁᔫᒐᓗᐊᑦ ᑕᐅᖕᓇ 
ᓯᓚᑎᕗᑦ 500,000 ᐸᐅᓐᓯᒥᒃ ᑰᑕᖃᕋᓗᐊᕋᑦᑕ, 
ᑭᓯᐊᓂ ᑖᓐᓇ ᐱᖃᑦᑕᖅᓯᒪᓐᖏᓐᓇᑎᒍᑦ 
ᓯᑯᑦᑎᐊᖃᑦᑕᖅᓯᒪᓐᖏᕙᓚᐅᕈᓐᓃᕐᖓᑦ ᐅᑭᐅᓂᒃ 
ᐊᒥᓱᑲᓪᓚᓐᓂᒃ. 
 
ᐃᓛᒃ ᑖᓐᓇ ᖁᕕᐊᒋᔭᕗᑦ ᐊᒻᒪᓗ ᑕᕝᕙᓂ 
ᓂᓪᓕᕐᕕᖃᖅᑎᑕᐅᒐᒪ. ᐅᖃᖅᑏ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᕐᕕᖓ. 
ᐱᑕᖃᕈᓐᓃᕐᒪᑦ. ᑲᑎᒪᔾᔪᑎᔅᓴᑦᑎᓐᓄᑦ 4. 
(ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᔅᓴᖅ 5. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᑉᓗᒥ ᐃᓕᑕᕆᔪᒪᕙᕋ 
ᓄᓇᖅᑲᑎᒋᓕᕐᒥᔭᕋ 
ᓄᓇᖅᑲᑎᒋᓚᐅᖅᓯᒪᓐᖏᑕᕋᓗᐊᕋ  
ᑕᐃᑉᓱᒪᓂᑲᓪᓛᕐᔪᒃ. ᑭᓯᐊᓂ ᑐᓐᖓᓱᖁᕙᕋ 
ᐃᓕᑕᕆᔭᐅᑦᓯᐊᖁᕙᕋᓗ ᑖᒻᓇ ᑖᒪᔅ ᓱᕖᓴᒃ, ᒫᓐᓇ 
ᑕᒪᐅᖓ ᑲᑎᒪᔭᖅᑐᖅᓯᒪᔪᖅ.  

ᑐᓐᖓᓱᖁᕙᕋ ᓄᓇᖅᑲᑎᑯᓗᒐ. (ᑐᓵᔨᑎᒍᑦ) 
ᖁᔭᓐᓇᒦᒃ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
ᐃᓕᓴᖅᓯᓂᖅ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᒥᔅᑕ ᑯᓱᒐᕐᒥᑦ 
ᓯᕗᓪᓕᐅᓪᓗᖓ ᓄᓇᖅᑲᑎᒋᓚᐅᖅᓯᒪᒐᒃᑯ, ᑖᒪᔅ 
ᓱᕖᓴᒃ ᐃᓕᑕᕆᕙᕋ. ᖁᔭᓐᓇᒦᒃ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᖅᑐᓂᒃ ᐃᓕᓴᖅᓯᓂᖅ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᓴᖅᓯᔪᒪᒻᒥᔪᖓᑦᑕᐅᖅ ᑕᒫᓂ ᑕᐃᓐᓇ 
ᐊᑭᑦᑎᓐᓂᑦ ᐃᓄᑑᔮᖅᑑᓗᐊᕐᖓᑦ, (ᑐᓵᔨᑎᒍᑦ) 
ᑭᓯᐊᓂ ᑖᓐᓇ ᒫᓐᓇ ᑭᒡᒐᖅᑐᑦᑕᓐᓃᑦᑐᖅ. ᔭᐃᓐ 
ᔪᐊᔾ ᑐᓐᖓᓱᑦᑎᑉᐸᕋ ᒪᓕᒐᓕᐅᕐᕕᑦᑎᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᖅᑐᓂᒃ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) ᓂᕈᐊᖅᑕᐅᓯᒪᔪᖅ 
ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
 
 
 
 
 
 
 
 
 
 
 
 
 
 

ᐊᐱᖅᑯᑦ 025 - 3(1): ᐃᓗᐊᓐᖏᓕᐅᕈᑕᐅᔪᑦ 
ᐋᓐᓂᐊᔪᓂᑦ ᐊᐅᓪᓚᔾᔨᔨᒃᑯᑦ ᑎᑎᕋᕐᕕᖓᓐᓂ 
ᐸᓐᓂᖅᑑᒥ (ᐊᕐᕚᕐᓗᒃ) 

 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ 
ᒥᓂᔅᑐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  
 
ᑕᐃᒪ ᑕᐃᔅᓱᒧᖓ ᐊᐱᖅᓱᖃᑦᑕᓚᐅᖅᓯᒪᒐᒪ ᑖᒃᑯᐊ 
ᐃᖏᕐᕋᔾᔪᑎᓕᕆᕝᕕᖓ ᐋᓐᓂᐊᕐᕕᓕᐊᖃᑦᑕᖅᑐᐃᑦ 
ᐸᖕᓂᖅᑑᒥᒻᒪᑦ. ᐊᒡᓛᑦ ᐸᖕᓂᖅᑑᕐᒧᑦ 
ᐊᑲᕐᕆᖃᑦᑕᓚᐅᖏᒻᒥᒻᒪᑕ 
ᐊᖏᕐᕋᐅᓇᓱᒃᑲᓗᐊᖅᖢᑎᒃ ᐅᕙᓂ 
ᑎᑎᕋᕐᕕᖃᖅᑎᓐᓇᒍ ᐃᖏᕐᕋᔾᔪᑎᓕᕆᕝᕕᒻᒥᑦ 
ᐋᓐᓂᐊᕐᕕᒻᒥᑦ ᐱᑲᓂ, ᑕᐃᑯᖓ ᑭᓯᐊᓂ 
ᑕᓚᕘᖅᖢᑎᒃ ᐸᖕᓂᖅᑑᑉ ᐱᒋᐊᖃᖅᐸᓪᓚᐅᕐᒪᑕ.  
 
ᑖᓐᓇ ᕿᒥᕐᕈᐊᖅᑕᐅᖁᕙᓚᐅᖅᓯᒪᒐᓗᐊᕋᒃᑯ 
ᐊᓯᖔᖏᑎᒍᑦ ᑲᒪᒋᔭᐅᔪᒪᖃᑦᑕᓚᐅᖅᓯᒪᒻᒪᑦ. 
ᐊᐱᕆᔪᒪᔭᕋ ᑕᒪᓐᓈ ᕿᒥᕐᕈᐊᕐᓂᐊᖅᐸᐅᒃ, ᑕᒪᓐᓇ 
ᐊᑐᐊᒐᐅᔪᖅ ᓯᐊᒻᒪᒃᑎᕆᓂᖅ ᓄᓇᓕᓐᓄᑦ 
ᐱᐅᒋᔭᕗᑦ. ᐊᑭᕋᖅᑐᓐᖏᑦᑎᐊᖅᑕᕗᑦ, ᐱᑕᖃᕐᒪᑦ 
ᒥᑦᑎᒪᑕᓕᒻᒥᑦ, ᐊᕐᕕᐊᕐᓂᓗ ᐊᓯᖏᓐᓂᓗ, 
ᑭᓐᖓᓂᓪᓗ, ᓈᒻᒪᒻᒪᑦ.  
 
ᑭᓯᐊᓂᓕ ᑖᓐᓇ ᐱᓕᕆᕝᕕᐅᓐᖏᒻᒪᑦ 
ᐃᖏᕐᕋᔾᔪᑎᑯᓗᑐᐃᓐᓇᖅ ᖃᖓᑦᑕᐅᑎᓕᕆᓂᖅ. 
ᑖᓐᓇ ᓄᑦᑎᖅᑕᐅᓚᐅᖅᓯᒪᖕᒥᒻᒪᑦ 
ᕿᒥᕐᕈᐊᕈᓐᓇᕐᐸᐅᒃ ᑕᒪᐅᖓ 
ᐅᑎᖅᑎᑕᐅᔪᓐᓇᕐᒪᖔᑦ ᐃᖃᓗᖕᓄᑦ ᐱᓗᐊᖅᑐᒥ 
ᑕᑉᐱᑯᖓ ᐋᓐᓂᐊᕐᕕᖕᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ 
ᐊᒻᒪ ᐃᓄᓕᕆᓂᕐᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ 
ᑕᒑᖅ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᓯᕗᓪᓕᕐᐹᒥᑦ ᒪᓕᒐᓕᐅᖅᑎᐅᖃᑎᒐ 
ᖁᔭᓐᓇᒦᕈᒪᓪᓗᒍ ᓂᕆᔭᖅᑐᖁᖅᑲᐅᒻᒫᖓ 
ᑕᒪᒃᑯᓂᖓ ᐊᐱᕐᓱᕐᓂᐊᖅᑲᐅᔭᕋᓗᐊᕋ.  
 
>>ᐃᓪᓚᖅᑐᑦ 
 
ᐊᓯᖏᓐᓂᒃ ᓴᖑᐊᓪᓚᒃᑐᐊᓘᖕᒪᑦ ᐃᒻᒪᖃ 
ᖃᖓᑐᐃᓐᓇᖅ ᖁᔭᓐᓇᒦᕈᓐᓇᕐᒫᑎᒃ ᐃᑦᓯᕙᐅᑕᖅ 
ᖃᐃᖁᒃᑲᓐᓂᖅᑕᕋ.  
 
ᐅᖃᖅᑏ, ᐅᒥᖓ ᐅᖃᕈᒪᔪᖓ ᐄ, ᑖᓐᓇ 
ᕿᒥᕐᕈᒃᑲᓐᓃᓐᓇᖅᑕᕗᑦ ᐊᒻᒪᓗ ᑖᒃᑯᐊ ᑮᓇᐅᔭᑦ 
ᐸᕐᓇᑦᑎᓪᓗᑎᒍᑦ O&M ᑕᐃᑯᖓ 
ᐱᓕᕆᐊᕆᓪᓚᕆᓚᖓᓪᓗᑎᒍᑦ ᑖᒃᑯᐊ 
ᐅᖃᕈᓐᓇᖅᑯᕋᑦᑕ ᑖᒃᑯᐊ ᖃᖓᑕᓲᓕᕆᓂᕐᒧᑦ 
ᐋᓐᓂᐊᖅᑐᐃᓐᓇᕐᓂ ᑲᒪᒍᓐᓃᖃᑦᑕᕐᒪᑕ ᑕᐃᒃᑯᐊ 
ᑳᓐᑐᕌ ᐃᓕᔭᐅᓯᒪᑎᓪᓗᒋᑦ 
ᐅᖓᑕᐅᔾᔨᓕᙱᑲᓗᐊᕐᒪᖔᑕᓗ ᑕᐃᒃᑯᐊ 
ᑲᒪᔨᐅᑎᑕᐅᓕᕐᖢᑎᒃ ᑕᐃᒪᐃᓕᐅᕐᓂᖓᓄᑦ 
ᐱᔭᕿᐊᑦᑐᑎᓯᒪᔫᔮᕋᑦᑕ ᓇᓂᓕᒫᖅ. 
 
ᓇᖕᒥᓂᕐᓕ ᐅᖃᕋᔭᕈᒪ ᓲᕐᓗ ᑕᒪᒃᑯᐊ 
ᖃᖓᑕᔫᓕᕆᔨᑦ ᐃᖏᕐᕋᑦᓯᐊᕐᐸᑕ ᐃᓚᖓᓂ 
ᑳᓐᑐᕌᖃᙱᑲᓗᐊᕐᓗᑎᒃ 
ᐊᐅᓚᒍᓐᓇᑦᑎᐊᕋᔭᖅᑑᔮᖅᑑᒐᓗᐊᖅ ᑭᓯᐊᓂ 
ᑕᐃᒪᐃᒻᒥᒻᒪᑦ ᑕᒫᓂ ᓄᓇᑦᑎᓐᓂ. 
 
ᑕᐃᒃᑯᐊ ᐊᑕᐅᓯᐅᙱᑎᓪᓗᒍ 
ᐃᑲᔪᖅᑕᐅᒋᐊᖃᖅᑐᐃᓐᓇᐅᓕᖃᑦᑕᕐᖢᑎᒃ. ᑖᓐᓇ 
ᐅᖃᖅᑎ ᐱᔾᔪᑎᒋᓪᓗᒍ ᑭᐅᔪᓐᓇᖅᑕᕗᑦ ᑖᓐᓇ 
ᕿᒥᕐᕈᐊᕐᓂᐊᖅᑕᕗᑦ ᐊᒻᒪᓗ ᐃᖅᑲᓇᐃᔭᖅᑎᒃᑲ  
ᐅᖃᖃᑎᒌᓐᓇᕐᖢᒋᑦ ᖃᓄᖅᑐ ᐃᖢᐊᕐᓂᕐᐹᒥᒃ 
ᐋᖅᑭᒐᓱᐊᓚᐅᖅᑕ ᑕᑦᓱᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ 
ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 
ᖃᐅᔨᒪᖕᒪᑦ ᐊᐅᓚᔾᔪᑏᑦ ᐊᒻᒪ 
ᐋᖅᑭᐅᒪᐃᓐᓇᕈᑎᒧᓪᓘᓐᓃᑦ ᐋᖅᑭᒍᓐᓇᕐᓗᒍ 
ᑲᑎᒪᓕᕈᑦᑕ ᐅᕝᕙᓘᓐᓃᑦ ᐃᓚᒋᐊᕈᑎᐅᓗᒍ 
ᐋᖅᑭᒍᓐᓇᕐᒥᒻᒪᒍ ᐊᐅᓚᔾᔪᑏᑦ ᐊᒻᒪ 
ᐋᖅᑭᐅᒪᐃᓐᓇᕈᑎᐅᓗᓂ. ᖃᓄᑭᐊ ᐃᓄᒃᑎᑐᑦ 
ᐅᖃᕋᓱᓕᕋᓗᐊᖅᐳᖓ. 
 
ᐃᒪᐊᓕᓇᓱᒃᑐᖓ ᕼᐊᖕ ᖃᖓᑐᐃᓐᓇᒃᑯᑦ 
ᐋᖅᑭᒃᑕᐅᔪᓐᓇᕋᔭᕐᐸᑦ ᑮᓇᐅᔭᖅ ᓴᖅᑭᑦᑐᓐᓇᕐᒪᒍ 
ᓄᒃᑎᕈᑎᒃᓴᕐᓘᓐᓃᑦ ᑖᔅᓱᒧᖓ ᐊᓪᓚᕝᕕᖓᓂᒃ. 
ᐅᖃᐅᑎᔪᓐᓇᕐᐸᖓ? ᖃᖓᐸᓗᒃ ᑖᓐᓇ ᐃᓄᐃᑦ 
ᐅᖃᐅᔾᔭᐅᔪᓐᓇᕐᓯᓇᔭᖅᑯᕐᐸᑦ ᐅᓇ ᓄᑦᑎᓛᓕᖅᐳᖅ 
ᐅᓇᐅᓕᖅᐸᑦ? 
 
ᐅᒃᐱᕈᓱᒍᓐᓃᖅᐸᓪᓕᐊ. . . ᐃᒪᓐᓇᐃᓕᖓᒻᒪᓇᐃ: 
ᒐᕙᒪᒃᑯᓐᓂ ᐅᒃᐱᕈᓱᒍᓐᓃᖔᕐᖢᑎᒃ ᐅᕙᓐᓂᒃ 
ᐅᒃᐱᕈᓱᒃᖢᑎᒃ ᐅᖃᐅᓯᕆᖃᑦᑕᕋᓗᐊᕐᐸᕋ ᐊᕐᕌᒍᑦ 
ᖃᑦᓯᐅᓕᖅᑐᒃᑭᐊᑦ ᐊᒻᒪ ᐅᕙᓐᓂ 
ᐅᖃᖃᑦᑕᕋᓗᐊᕐᒪᖔᕐᒪ ᐅᒃᐱᕈᓱᓐᓂ 
ᒍᓐᓃᖔᓕᕆᓪᓗᑎᒃ ᐅᖃᖃᑦᑕᕋᓗᐊᖅᑐᑎᖅᑲᐃ 
ᒪᓕᒐᓕᐅᕐᕖᑦ ᐃᓗᐊᓂ ᐄᖑᒐᓗᐊᖅ.  
 
ᖃᖓᓕ ᐅᖃᐅᑎᔪᓐᓇᕋᔭᖅᐹᖓ ᖃᖓ 
ᖃᖓᐸᓘᖅᑰᖅᑐᖅ, ᐅᐱᕐᖔᖅ ᑕᒪᓐᓇ 
ᐸᕐᓇᖅᑕᐅᓪᓚᑦᑖᕐᓂᐊᕐᓂᖓᓂ 
ᐋᖅᑭᒋᐊᒃᑲᓐᓂᕈᑎᒋᔪᒪᔭᖓᓂᒃ? ᐃᖏᕐᕋᑐᑦ 
ᐊᑲᐅᓐᖏᑦᑐᒻᒪᕆᐅᖕᒪᑦ. ᐋᖅᑭᒃᐹᓪᓕᕈᑎᒃᓴᖓᓂᒃ 
ᐅᖃᕈᓐᓇᕋᔭᕐᒪᑦ ᑐᓴᖅᑎᑦᑎᔪᓐᓇᕋᔭᕐᒪᖔᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑕᐃᒃᑯᐊ ᐅᖃᐅᓯᕆᔭᑎᑦ ᐱᒋᔭᐅᑦᓯᐊᑦᑕᖅᑯᖅᑐᑦ 
ᑐᓴᐅᒪᔭᐅᓪᓗᑎᒡᓗ ᑖᓐᓇ ᐊᒃᓱᕉᑎᒋᓪᓚᕆᒃᑲᑦᓯᐅ 
ᐊᑕᐅᓯᐅᙱᑦᑐᒧᓪᓗ ᒪᓕᒐᓕᐅᕐᕕᖃᓚᐅᕐᖢᑎᒃ. 
 
ᐃᒫᒡᓕ ᐅᖃᕈᓐᓇᖅᑐᖓ ᑕᐃᒃᑯᐊ ᒫᓐᓇ 
ᕿᒥᕐᕈᖃᑦᑕᕋᑦᑎᒍ ᐱᓕᕆᕝᕕᒻᒥ ᑕᒫᓂ 
ᐸᖕᓂᖅᑑᒥᑐᐃᓐᓇᐅᙱᑦᑐᖅ ᕿᑭᖅᑕᓗᖕᒥᓗ 
ᑭᕙᓪᓕᕐᒥᓗ ᑕᐃᒪᐃᒐᓚᒃᑭᓪᓗᑎᒃ ᓱᕐᓗ ᒐᕙᒪᒃᑯᑦ 
ᑲᒻᐲᑎᖕᑲᑦᑐ ᐱᒡᒍᓴᐅᔾᔪᐊᕋᑦᑕ ᐳᐊᕆᕕᑦ ᓯᒃᑐᒥ 
ᑐᕌᕗ ᓲᕙᔅ ᒥᒃᓵᓄᑦ ᑕᐃᒃᑯᐊᑦᑕᐅ 
ᑕᐃᒪᐃᑦᑐᓕᕆᔨᑦ ᐊᑐᖅᑕᐅᒍᓐᓃᖅᓱᑎᒃ ᐅᕙᒍᑦ 
ᒐᕙᒪᕐᑯᑦ ᑎᐹᑦᒥᑦ ᑕᐃᒫ ᐋᖅᑭᓯᒪᒐᓚᒃᑲᑦᑕ 
ᑭᕙᓪᓕᕐᒥ. 
 
ᐊᒻᒪ ᑕᐃᒪᐃᓕᖓᒋᓪᓗᓐᓂ ᕿᒥᕐᕈᒐᑦᑎᒍ ᐃᓚᖏᑦ 
ᐃᖢᐊᕐᓂᕐᓴᒧᑦ ᖃᓄᖅ ᐋᖅᑭᓐᓂᐊᖅᑲᑕ 
ᑕᐃᒃᑯᐊᖃᐃ ᑕᐃᒪᐃᑦᑐᓕᕆᔨᙳᓪᓚᕆᒃᑯᑎᒃ 
ᑕᒪᒃᑯᐊ ᒐᕙᒪᕐᑯᓐᓂ ᐊᓪᓚᕆᔾᔪᑎᒃ ᒐᕙᒪᒃᑯᓐᓂ 
ᐊᑭᓗᓐᓂᕐᓴᐅᓇᔭᙱᒃᑲᓗᐊᕐᒪᖔᑕ ᑕᒪᓐᓇ 
ᐃᓚᖓᓂ ᐱᓕᕆᐊᕆᖃᑦᑕᖅᑐᒍ.  
 
ᐅᖃᖅᑏ, ᐆᒥᖓᓕ ᐅᖃᙱᓐᓂᕋᓂ ᐃᒫ 
ᐋᖅᑭᓛᖅᑑ ᐅᕙᓂ ᐅᓪᓘᔪᒥ 
ᐃᒪᐃᓕᔪᒪᒐᓗᐊᖅᑐᖓ ᐊᑕᐅᓯᕐᒥᑦ ᐱᓗᐊᖅᑐᒥᑦ 
ᑎᐹᑦᒥᑦᒥ ᑐᓂᔭᐅᓯᒪᒐᑦᑕ ᐃᒪᐃᓕᖓᒃᐸᑦ 
ᓈᒻᒪᖓᔭᖅᑯᖅᑑᕐᓯᒪᔪᒥᒃ ᑖᓐᓇ ᐅᕙᖓ 
ᐃᖅᑲᖅᓴᐅᑎᒋᔭᕋ. 
 
ᑭᓯᐊᓂ ᑐᓴᒃᑲᓐᓂᕈᒪᒻᒥᒐᒪᓕ ᒪᓕᒐᓕᐅᖅᑎᐅᔪᓂᑦ 
ᕿᑭᖅᑖᓗᒻᒥᐅᓂᑦ ᑲᑎᖃᑎᒋᑦᑎᐊᒻᒪᕆᓚᐅᕐᓗᒋᑦ  
ᐃᖅᑲᓇᐃᔭᖅᑎᒃᑲᓗ. ᐱᐅᒋᔮᓗᐊ ᐋᖅᑭᒍᓐᓇᕋᔭᕋᒃᓯ  
ᐅᑉᓗᖅ ᖃᐃᒍᓐᓇᕋᔭᖅᑐᒍᑦ ᑖᓐᓇ. ᑕᐃᒫᒃ 
ᑐᓂᕐᕈᑎᒋᑲᐃᓐᓇᕈᒪᔭᕋᓗᐊᕋ ᐅᕙᖓ ᐃᓄᑑᓗᖓ 
ᐅᖃᓐᖏᓐᓂᕋᓂ ᐃᒫᒃ ᐱᐅᒐᔭᖅᐳᖅ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᖅᐸᕋ ᒥᓂᔅᑕ ᑖᒃᓱᒥᓐᖓ. 
ᒪᓕᒐᓕᐅᖅᑎᑐᐃᓐᓇᓄᓪᓗ ᐃᒃᓯᕙᐅᑕᐅᒻᒫᕐᓘᒐᒪ 
ᑐᓐᖓᓱᒃᑎᑦᑎᐊᕐᓂᐊᖅᐸᕗᑦ ᑖᒃᓱᒥᖓ 
ᐅᓂᒃᑳᕆᐊᖅᑐᕈᒪᒻᒪᑕ ᐅᓪᓛᖅ ᑮᓇᐅᔭᓕᕆᔨᒃᑯᑦ 
ᐅᓂᒃᑳᕆᐊᖅᑐᖅᓯᒪᖅᑲᐅᒻᒪᑕᑐᑦ. ᑕᐃᒪᓐᓇᒃ 
ᐱᖃᑎᒋᔪᒪᑦᑎᐊᕐᓂᐊᕆᕙᒋᑦ ᑖᒃᓱᒪ ᒥᒃᓵᓄᑦ. 
 
ᐅᓇ ᖃᐅᔨᒐᒃᓇ, ᖃᐅᔨᒪᒻᒪᕆᓐᖏᒃᑲᓗᐊᖅᑐᒍᑦ 
ᑭᓯᐊᓂ ᑐᓴᐅᒪᑎᑕᐅᒐᓚᓲᖑᒐᑦᑕ ᑕᒪᐅᓐᖓᒎᖅ 
$400-ᒥᒃ $700-ᒧᑦ ᐅᓪᓗᖅ ᐊᑕᐅᓯᖅ 
ᐋᓐᓂᐊᕐᕕᓕᐊᖅᓯᒪᔪᑦ ᐊᑭᖃᓲᖑᒻᒪᑦ ᑕᒫᓂ 
ᐃᖃᓗᓐᓃᒃᖢᓂ ᑕᒻᒫᑕᕐᕕᒻᒥ. ᖃᒃᓯᓪᓚᑦᑖᖑᒻᒪᖔᖅ 
ᖃᐅᔨᔪᑦ ᐅᓇ ᒥᓂᔅᑕ ᖃᐅᔨᒪᓂᖅᓴᖅ. 
 
ᑭᓯᐊᓂ ᑕᐃᒪᓐᓇᒃ ᕿᒪᒃᑕᐅᑦᑕᕌᖓᒥᒃ 
ᐃᖏᕐᕋᔾᔪᑎᒧᑦ ᐋᖅᑭᑦᑎᐊᖅᓯᒪᓐᖏᑦᑐᒧᑦ 
ᒐᕙᒪᒃᑯᓐᓄᑦ ᐊᑭᑦᑐᕈᑎᐊᓘᓕᖃᑦᑕᕐᒪᑦ, ᐊᒡᓛᒃ 
ᐃᖏᕐᕋᔪᑦ ᑖᓐᓇᓪᓕᐅᓇ 
ᐊᑭᑦᑐᓂᖅᓴᐅᑐᐃᓐᓇᕆᐊᖃᓲᖑᒻᒪᑦ. 
ᐋᖅᑭᑦᑎᐊᕇᖅᓯᒪᔪᓐᓇᖅᑐᑯᓘᓕᕋᓗᐊᕐᒪᑦ ᐅᓇ 
ᐱᔾᔪᑎᒋᓪᓗᒍ ᕿᑭᖅᑖᓗᓕᒫᑲᓴᑦᑎᐊᒥ 
ᑕᒪᕐᒥᑲᓴᑦᑎᐊᖅ ᑕᕝᕙ ᕿᑭᖅᑖᓗᒻᒥ ᓄᓇᓕᐅᔪᑦ 
ᒪᕐᕉᐃᓂᒃ ᖃᖓᑕᓲᖅᑕᐅᓲᖑᓕᕐᒪᑕ, 
ᑎᒻᒥᓲᖅᑕᐅᓱᖑᓕᕐᒪᑦ, ᑲᓇᐃᑎᐊᒃᑯᑦ ᕘᔅ 
ᐃᐊᒃᑯᓐᓄᒡᓗ.  
 
ᑕᑕᐃᓐᓇᖅᐸᒍᓐᓃᖅᑐᐃᑦ, ᑭᓯᐊᓂ ᓱᓕ  
ᑕᐃᑲᓐᖓᑦ ᐱᓕᕆᐊᖑᒻᒪᑦ. ᕘᔅ ᑎᐊ ᑕᑕᒻᒪᑦ, 
ᐱᖃᑖ ᐃᓄᖃᒐᓗᐊᓐᖏᒻᒪᕆᑦᑎᓪᓗᒍ  
ᐃᓂᒃᓴᖃᕈᓐᓃᖅᐳᕉᖅ ᑕᐃᒪ ᑖᒃᑯᐊ  

ᑳᓐᑐᕌᒃᑕᐅᓯᒪᔪᑦ ᐱᓪᓗᒋᑦ. 
ᕿᒥᕐᕈᐊᑦᑕᐅᑦᑎᐊᖁᓂᐊᕋᑦᑎᒍᑦ. 
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᑕᒪᒃᑯᐊᓕᒫᑦᑎᐊᑦ 
ᐃᓗᐃᒃᑲᐅᓗᒋᑦ ᕿᒥᕐᕈᐊᕋᓱᒍᒫᖅᐱᓯᐅᒃ ᐊᒻᒪᓗ 
ᐅᖃᖃᑎᒋᔪᓐᓇᓛᖅᐸᑎᒍᑦ 
ᒪᓕᒐᓕᐅᖅᑎᑐᐃᓐᓇᖅᑎᒍᑦ ᓇᐅᒃᑯᑦ ᑕᒪᓐᓇ 
ᐋᖅᑭᑦᑕᐅᓂᖅᐹᖑᒐᔭᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. 
ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᓪᓚᕆᑦᑕᕋ ᑖᒃᑯᐊ 
ᐅᖃᖅᑲᐅᒐᒪ ᐅᐊᑦᑎᐊᖅ, ᐅᖃᖅᑏ, ᐱᓕᕆᕕᒋᔭᕋ 
ᖃᐅᔨᓴᖅᖢᒍ ᐃᓱᒪᒋᔭᕐᒥᓐᓂᑦ ᑐᓂᓯᓯᒪᒻᒪᑕ 
ᐅᕙᒻᓄᑦ ᐃᒫᒃ ᐱᐅᔭᓇᖅᑰᖅᑐᖅ. ᑭᓯᐊᓂ 
ᐅᖃᖅᑲᐅᒐᒪ ᐅᖃᖃᑎᒌᒃᑲᓐᓂᕈᒪᓪᓚᕆᒃᑲᒃᑭᑦ 
ᑕᐃᓐᓇ ᐋᖅᑭᓐᓂᐊᕋᒃᓯᐅᒃᓕ ᖃᖓᒃᑯᑦ 
ᖃᐃᒍᓐᓇᕋᔭᕐᒪᖔᑦᑕ. 
 
ᐅᓇ ᐃᑉᐱᒋᔭᐅᖁᓪᓗᒍ, ᐅᖃᖅᑏ, ᑳᓐᑐᕌᒃᔅ 
ᑕᐃᒃᑯᐊ ᐊᑕᔪᕈᓘᒻᒪᑕ ᐅᑭᐅᓕᒫᖅᖢᑎᑦ 
ᐃᖏᕐᕋᓚᖓᕙᓪᓚᐃᓪᓗᑎᑦ ᖃᖓᑕᓲᑉ ᒥᒃᓵᓄᑦ. 
ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒐ ᖁᑦᑎᑦᑐᒥ 
ᐅᖃᖃᑦᑕᖅᖢᓂ ᖃᖓᑕᓲᑦ ᒥᒃᓵᓄᑦ 
ᐃᑲᔪᖅᑐᑕᐅᒋᐊᖃᓚᖓᒐᒥᑦ. ᐃᓚᖏᑦ ᑕᒪᒃᑯᐊ 
ᑳᓐᑐᕌᖃᕐᓗᑎᒃ ᑭᓯᐊᓂ ᐊᑕᔪᓐᓇᖅᑰᖅᖢᑎᑦ 
ᑕᑉᐹᓂ ᖁᑦᑎᑦᑐᒦᑦᑐᑦ.  
 
ᑭᓯᐊᓂᓕ ᒫᓂ ᐊᑦᑎᑦᑐᒦᓐᓂᖅᓴᐃᑦ 
ᑕᐃᒪᓐᓇᓪᓚᑦᑖᖅ ᐊᔾᔨᖓᓂᒃ ᑳᓐᑐᕌᖃᕆᐊᖃᖅᐹᑦ? 
ᑖᓐᓇ ᐊᐱᖅᑯᑎᒃᓴᐅᖅᑰᖅᑐᕐᓕ 
ᐊᐱᖅᑯᑎᒋᖃᑦᑕᕋᒃᑯ 
ᐅᒃᑯᐃᒃᑲᓐᓂᕆᐊᖃᓐᖏᒃᑲᓗᐊᖅᐸᕋ ᓲᕐᓗ 
ᑕᐃᒪᓐᓇ, ᐃᑯᖓ ᐃᑭᓐᖏᒃᑯᑎᑦ ᐊᔪᓕᕐᓗᑎᑦ.  
 

ᑭᕙᓪᓕᕐᒥᑦᑕᐅᖅ ᑕᐃᒪᐃᓪᓚᕆᒻᒪᑦ, ᓲᕐᓗ 
ᑲᓇᐃᑎᐊᓐ ᑳᓐᑐᕌᖃᖅᖢᓂ ᕘᔅ ᐃᐊ 
ᐃᖏᕐᕋᓱᓐᓂᖅ ᐅᐃᓂᐸᐃᒧᑦ ᑳᓐᑐᕌᖃᓐᖏᓐᓇᒥᒃ 
ᐋᓐᓂᐊᖅᑐᓪᓚᕆᐊᓘᒐᓗᐊᓂᑦ ᐅᓯᓂᖅ ᐊᔪᖅᖢᓂ. 
ᑕᒪᒃᑯᐊ ᓈᒻᒪᒃᑑᔮᓐᖏᒻᒪᑕ. ᕿᒥᕐᕈᓗᒃᑖᖅᑕᕗᑦ 
ᒫᓐᓇ.  
 
ᐊᒻᒪᓗ ᑖᒃᑯᐊ ᑲᑎᒍᒃᑭᑦ, ᐅᖃᖅᑏ, 
ᓂᕆᐅᒃᓚᕆᑦᑐᖓ ᓈᒻᒪᒃᑐᒥᒃ ᐋᖅᑭᖁᓪᓗᒍ 
ᐃᓱᒪᒋᒐᒃᑯᑦ, ᐃᓱᐊᓐᓂᖅᐹᒥᒃ ᐋᖅᑭᒐᔭᖅᐸᑦ 
ᐱᐅᓇᔭᖅᑰᕐᒪᑦ ᑖᒃᑯᐊ ᐃᓱᒪᒋᓇᓱᓐᓂᐊᖅᑕᒃᑲ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. 
ᖃᐅᔨᒪᔭᕋᓗᐊᕋ ᖁᑦᑎᑦᑐᒥ ᑳᓐᑐᕌᖃᕐᓂᐅᔪᖅ. 
ᑕᐃᒪᓕᖃᐃ ᑕᐃᒫᒃᓴᐃᓐᓇᑦᑕᐅᖃᐃ ᑭᒻᒥᕈᒻᒥᒃ 
ᓴᓂᑭᓗᐊᕐᒧᓗ. ᐄ, ᑕᒪᓐᓇ ᖃᐅᔨᒪᔭᕗᑦ ᒥᓂᔅᑕ 
ᐅᐸᓗᖓᐃᖅᓯᒪᓂᐊᖅᑲᑦ ᑲᑎᒪᖃᑎᖃᕐᓗᓂ 
ᒪᓕᒐᓕᐅᖅᑎᑐᐃᓐᓇᕐᓂᑦ ᑖᒃᓱᒪ ᒥᒃᓵᓄᑐᐃᓐᓇᖅ 
ᐊᐅᓪᓚᖃᑦᑕᓐᓂᕐᒧᑦ ᔫᓂᐅᓕᖅᑲᑦ? 
ᑕᐃᒃᓱᒪᓂᐅᓕᖅᑲᑦ ᑕᖅᑲᒃᑯᐊ 
ᓂᐱᖃᑕᐅᒍᓐᓇᓛᖅᑲ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᖅᑏ. ᐊᖏᖅᓯᒪᓂᐊᖅᑐᖓ ᑖᒃᓱᒥᖓ ᐅᓪᓗᒥ 
ᑐᓴᖅᑲᐅᒐᑦᑕ ᐃᒫᒃ ᒪᑐᐃᖓᑦᑎᐊᕈᒪᓇᕋᖅᑐᑕ 
ᑕᑯᒃᓴᐅᑦᑎᐊᕈᒪᓇᕋᖅᑐᑕ. ᑕᒪᒃᑯᓂᖓᓗ 
ᐅᖃᐅᓯᕆᔭᐅᔪᑦ ᐃᓱᒪᒋᔭᐅᔪᑦ 
ᑐᓐᖓᓱᑦᑎᑦᑎᐊᕈᒪᒐᑦᑎᒍ ᒪᓕᒐᓕᐅᖅᑎᐅᔪᓂᑦ.  

ᖃᐃᔪᓐᓇᑦᑎᐊᕋᔭᖅᑐᒍᑦ ᑐᖏᓕᕆᔭᕋ 
ᐊᖓᔪᖅᑲᐅᑎᒃᑲᓗ ᐃᓕᒃᓯ ᑲᑎᒪᔨᕋᓛᖏᓐᓄᑦ 
ᐋᖅᑮᔪᓐᓇᕐᓂᐊᕋᑦᑕ ᐋᖅᑮᓇᓱᓪᓗᑕ 
ᓈᒻᒪᓂᖅᓴᐅᔪᒥᒃ ᐋᖅᑭᑦᓯᒪᔾᔪᑕᐅᔪᓐᓇᓂᐊᖅᑐᓂᒃ 
ᐊᐅᓚᖃᑦᑕᕆᐊᖃᖅᑐᓄᑦ ᐊᑦᓱᕈᒃᑲᓂᕐᓂᐊᖏᓐᓇᑦᑕ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᓂᓐᖓᖅ. 
 
ᐊᐱᖅᑯᑦ 026 - 3(1): ᐊᑭᑐᓗᐊᓐᖏᑦᑐᑦ 

ᓂᕿᑦᑎᐊᕙᐃᑦ ᐊᔪᖅᓴᕐᓂᖅᓴᓄᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ 
ᓂᕿᑦᓯᐊᕙᖕᒧᑦ ᒥᑦᓵᓄᑦ ᐊᐱᓂᐊᕋᒪ, ᒐᕙᒪᒃᑯᑦ 
ᓯᓚᑖᓄᑦ ᐊᑕᓂᐊᖅᑐᒃᓴᐅᒻᒪᑦ ᐃᓚᓐᓇᓐᓄᑦ 
ᓯᕗᓕᖅᑎᒧᑦ ᐊᐱᖅᑯᑎᒋᓂᐊᖅᐸᕋ, Hon. 
ᓯᕗᓕᖅᑎᒧᑦ.  
 
ᑕᐃᒪ ᐅᖃᓪᓚᖅᑲᐅᒻᒪᑦ ᒥᓂᔅᑕ ᖁᔭᒋᒐᒃᑯ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ, ᑕᒪᓐᓇ ᓂᕿ 
ᐅᖃᐅᕆᒋᐊᖓ ᐱᓪᓚᕆᐅᒻᒪᑦ, ᓄᑕᕋᐅᓪᓗᑕ 
ᐱᕈᖅᐸᓪᓕᐊᓪᓗᑕ ᐊᖏᔪᖅᑳᑦᑎᓐᓂᒃ 
ᐅᖃᐅᑎᔭᐅᕙᓚᐅᕋᑦᑕ ᓂᕆᖃᑦᑕᖁᔭᐅᓪᓗᑕ 
ᑕᒪᒃᑯᓐᓂᖓ. ᐊᒻᒪ ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ 
ᑕᐃᒪᓐᓇᑦᓯᐊᖅᑕᐅᖅ ᖃᐅᔨᒪᔭᐅᓕᕐᒪᑦ, ᑕᒪᑉᑕ 
ᖃᐅᔨᒪᒐᑉᑕ.  
 
ᐅᕙᓃᑦᑐᑎᒍᓪᓕ, ᐊᐅᓪᓚᕈᓐᓇᕋᓗᐊᖅᑐᒍᑦ 
ᐊᖑᓇᓲᑎᖃᕋᑦᑕ ᓯᑭᑑᓂᒃ, ᓯᑭᑑᖑᓂᕋᕋᑦᑎᒍ, 
ᓯᑭᑑᓕᒫᑦ, ᔮᒪᕼᐊᖑᒐᓗᐊᖅᐸᑦ. ᐊᒻᒪᓗ ᑕᐃᒃᑯᐊ 
ᓯᑕᒪᓖᑦ, ᕼᐊᓐᑕᐅᓂᕋᖅᓱᑎᒍᑦᑕᐅᖅ 
ᐊᓯᒋᒐᓗᐊᖅᐸᒍ. ᑕᐃᒪ ᑕᒪᓐᓇ ᐃᓚᖏᑦ 
ᐊᔪᖅᓴᓪᓚᑦᑖᖃᑦᑕᕐᒪᑕ ᐅᖃᖅᑎᑦᑎᔩ, ᓄᓇᓕᓐᓂ 
ᐃᑲᔪᖅᑕᐅᕙᒃᑑᒐᓗᐃᑦ ᐃᓄᖕᓂᒃ, ᐃᓄᐃᑦ 
ᖁᔭᓇᖅᑐᑦ ᐃᑲᔪᖅᐸᖕᒪᑕ, ᖃᐅᔨᒪᔭᕗᑦ ᑕᒪᑦᑕ, 
ᑭᓯᐊᓂ ᐃᓚᖏᑦ ᐊᔪᖅᓴᓪᓚᑦᑖᖃᑦᑕᕐᒪᑕ 
ᐅᖓᓯᑦᑐᓕᐊᕐᓂᖅ ᐅᖅᓱᓪᓗ ᐊᑭᑦᑐᖅᓱᑎᒃ ᐊᒻᒪᓗ  
ᓂᐅᕕᐊᑦᓴᖅ ᐊᑭᑦᑐᐸᓪᓕᐊᖕᓂᕋᖅᑕᐅᖅᑲᐅᖕᒪᑕ 
ᓂᐅᕕᐊᒃᓴᓪᓗ ᐊᑭᑦᑐᐸᓪᓕᐊᖕᒪᑕ ᐃᓚᒃᓴᖏᑦ 
ᑕᒪᒃᑯᐊ ᓯᑮᑑᑦ ᐊᒻᒪᓗ ᓯᑕᒪᓖᑦ, 
ᐊᑭᑦᑐᖅᐸᓪᓕᐊᔪᐊᓘᖕᒪᑕ.  
 
ᑕᐃᒪᓕ ᓯᕗᓕᖅᑎᕗᑦ ᐊᐱᕆᔪᒪᔭᕋ ᐃᒻᒪᖄ ᑕᒪᓐᓇ 
ᐅᖃᐅᓯᐅᕙᓐᓂᖓ ᒐᕙᒪᒃᑯᓐᓂᒃ, public-private 
partnership.  

ᐃᒻᒪᖃ ᑐᓐᖓᕕᒃᑯᖕᓂᑦ ᓲᕐᓗ ᐃᑲᔪᖅᑎᒌᓪᓗᑎᒃ 
ᐅᑯᐊ ᒐᕙᒪᒃᑯᑦ, ᓄᓇᕗᑦ ᒐᕙᒪᒃᑯᖏᑦ, 
ᑐᓐᖓᕕᒃᑯᓐᓂᒃ ᐃᑲᔪᖅᑎᒌᓪᓗᑎᒃ, ᖃᓄᖅ 
ᐃᖢᐊᖅᑐᒥᒃ ᕿᓂᕈᓐᓇᑐᒃᓴᐅᕗᑦ ᑕᒪᒃᑯᐊ 
ᐊᔪᖅᓴᓂᖅᓴᐃᑦ ᓂᕿᑦᓯᐊᕙᖕᒥᒃ 
ᐃᑲᔪᖅᑕᐅᖁᓪᓗᒋᑦ ᐃᒻᒪᖃ 
ᐊᐅᓪᓚᖅᑐᖃᖃᑦᑕᕐᓗᓂ ᓄᓇᒧᑦ 
ᖃᐅᑕᒫᖑᓐᖏᑦᑑᒐᓗᐊᖅ, ᓴᓇᑦᑕᐃᓕᑉ 
ᐊᑯᓐᓂᓗᑦᑖᕆᓐᖏᑕᕋᓗᐊᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, 
(ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᐊᒻᒪ ᑖᑦᓱᒪ ᒪᓕᒐᓕᐅᖅᑎᐅᑉ ᐱᖕᒪᕆᐊᓘᔪᖅ 
ᓄᓇᕗᓕᒫᒧᑦ, ᐊᖏᕐᕋᕆᔭᐅᔪᓄᓕᒫᖅ ᑕᒪᓐᓇ 
ᐊᔪᖅᓴᕐᓂᖅ, ᐊᔪᖅᓴᖃᑦᑕᕐᓂᖅ, ᓱᓕᑦᑎᐊᖅᑐᖅ 
ᖃᐃᑦᑎᔭᐅᓐᖑᐊᑕᖅᓯᓐᓇᖅᐸᑦᑐᒍᑦ ᓂᕿᓂᒃ 
ᐱᓗᐊᖅᑐᒥ ᐃᓄᐃᑦ ᓂᕿᖏᓐᓂᒃ ᑕᐃᒪᓐᓇᑦᑕᐅᖅ. 
 
ᑕᒪᓐᓇ ᐱᓕᕆᐊᕆᓂᐊᓪᓚᕆᒃᑲᑦᑎᒍ ᐊᔪᖅᓴᕐᓂᖅ, 
ᓂᕿᓄᑦ ᐃᓚᒋᔭᐅᒋᓪᓗᓂ ᐸᓐᓇᖅᑕᑦᑎᓐᓄᑦ, 
ᑕᐃᑲᓂ ᑭᓐᖓᕐᓂ ᓯᕗᓂᕆᓂᐊᖅᑕᑦᑎᓐᓄᑦ 
ᐊᕐᕌᒍᓄᑦ ᑎᓴᒪᓄᑦ ᐸᕐᓈᕆᔭᑦᑎᓐᓄᑦ ᑕᐃᓐᓇ 
ᐃᓗᐊᓃᖃᓯᐅᑎᓚᐅᕐᒪᑦ ᑕᒪᒃᑯᐊ ᖃᓄᒃᑲᓐᓂᖅ 
ᐃᑲᔪᕈᓐᓇᖅᐱᑎᒍᑦ ᐊᔪᖅᓴᖅᑐᑦ. ᑖᓐᓇ, 
ᓂᕆᐅᑦᑎᐊᖅᐳᖓ ᑕᒪᑐᒥᖓ 
ᖃᓄᖅᑑᖃᑎᒌᖃᑦᑕᕐᓂᐊᖅᑐᒍᑦ ᑕᕝᕙᓐᖓᑦ 
ᐱᒋᐊᓗᒍᑦᑕᐅᖅ ᑎᑎᕋᖅᓯᒪᕙᒌᕋᑦᑎᒍ ᑕᒪᒃᑯᐊ 
ᐃᑲᔪᕆᐊᓖᑦ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑦᑎᒍ, 
ᑕᒪᓐᓇ ᐃᓗᐊᓃᖃᓯᐅᑎᒐᔭᖅᑐᖅ. ᖁᔭᓐᓇᒦᒃ. 
ᑐᑭᓯᓇᖅᑐᖓᖃᐃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᖅᐸᕋ ᑭᐅᖕᒪᑦ ᓯᕗᓕᐅᖅᑎ. 
ᐊᒃᓱᐊᓗᒃ ᖁᔭᓐᓇᒦᖅᐸᕋ ᐆᒻᒪᑎᖕᓂᒃ ᐊᒻᒪ 
ᓇᐅᔮᓂᒃ ᑰᒑᕐᔪᒥᓗ. ᐃᒻᒪᖃ ᐊᐱᕆᔪᓐᓇᕐᒥᔪᖓ  
ᑖᒃᑯᐊ ᓇᐅᔮᕐᒥᐅᓪᓗ ᑰᒑᕐᔪᒻᒥᐅᓪᓗ  
ᐆᑦᑑᑎᒋᔭᐅᔪᓐᓇᖅᑐᑦ, ᓲᕐᓗ pilot projects 
ᑕᒪᓐᓇ ᐃᓱᒪᒋᑦᑕᕋᓗᐊᕆᕙᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐄᕙ ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ ᑕᕝᕙ ᑐᓴᕈᒪᓪᓚᕆᑦᑕᕗᑦ 
ᐅᖃᖃᑦᑕᖅᓯᒪᒐᑦᑕ ᒐᕙᒪᐅᓪᓗᑕ 
ᐃᖅᑲᓇᐃᔭᖃᑎᒌᖕᓂᖅ ᐱᖕᒪᕆᐅᓂᖓᓂᒃ. 
ᑖᓐᓇᑦᑕᐅᖅ ᑕᕝᕗᖓ ᑲᑎᒪᔨᐅᓪᓗᑕ ᐊᑐᕐᒥᖕᒪᑦ 
ᐅᕙᑦᑎᓐᓄ, ᑕᕝᕘᓇ ᐋᔩᖃᑎᒌᖃᓯᐅᑎᔪᒪᒐᔭᕆᕙᒋᑦ 
ᑕᐃᒃᑯᐊᓗ ᖃᐅᔨᒪᔭᑎᑦ ᐃᓚᒋᓕᐅᑎᓗᒋᑦ, 
ᑕᒪᑐᒥᖓ ᐱᓕᕆᓕᕈᑦᑕ ᓇᖕᒥᓂᑐᐊᖅ 
ᐱᓕᕆᔾᔮᖏᓐᓇᑦᑕ ᑕᖅᑲᒃᑯᐊᑦᑕᐅᖅ ᐃᓚᐅᔭᕆᐊᓖᑦ 
ᖃᐅᔨᓴᑦᑎᐊᓚᐅᕐᓗᑎᒍᑦ ᐱᓕᕆᔭᕆᐊᖃᓛᕋᑦᑎᒍᑦ 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᒻᒪ 
ᐃᖅᑲᐃᑎᑲᐃᓐᓇᕈᒪᓪᓗᓯ ᐊᐱᖅᓱᕐᓂᐊᕌᖓᔅᓯ 
ᐊᒻᒪᓗ ᑭᐅᓂᐊᕌᖓᔅᓯ ᑕᒪᒃᑯᐊ ᓯᕗᓪᓕᐅᑎᓂᖅᓯ 
ᐅᓂᒃᑳᕐᓂᓯ ᓇᐃᑎᔾᔫᒥᖃᑦᑕᕈᔅᓯᐅᒃ, ᑕᒪᑐᒥᖓ 
ᐃᖅᑲᐃᑎᒃᑲᓐᓂᕐᓗᓯ.  
 
(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 027 - 3(1): ᓄᓇᕗᑦ ᒐᕙᒪᒃᑯᑦ 

ᖃᕆᓴᐅᔭᖏᑦ ᐊᑐᕐᓂᓗᒃᑕᐅᕙᓐᓂᖏᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᔅᓴᖅ 
ᐊᓚᒃᑲᐃᓚᐅᕋᒪ ᒐᕙᒪᐅᑉ ᐃᑲᕐᕋᓂᑦ, ᒐᕙᒪᐅᑉ 
ᖃᕋᓴᐅᔭᖓᓂᑦ, ᒐᕙᒪᐅᑉ ᐃᖅᑲᓇᐃᔭᖅᑎᖓᓂᑦ 
ᑐᔪᖅᑕᒥᓂᕐᒥᑦ ᑎᑎᕋᖅᓯᒪᔪᒥᑦ ᓇᓚᐅᑦᑖᖑᐊᖅᑐᓂᑦ 
ᑭᓇ ᑕᕝᕙᓃᓐᓂᐊᕐᒪᖔᑦ ᑲᑎᒪᕕᑦᑎᓐᓂᑦ. 
 
ᑖᓐᓇ ᓯᕗᓕᖅᑎᕗᑦ ᕿᓚᒥᑯᓗᒃ ᐊᖅᓵᖅᓯᓲᖑᒻᒪᑦ 
ᑕᐃᒪᐃᑦᑐᓂᑦ ᐊᑐᖅᑐᖃᑲᒻᒪᓐᓂᕋᐃᒐᓛᑐᐊᕋᐃᒻᒪᑦ. 
ᑖᓐᓇᓕ ᖃᓄᐃᓕᖓᓂᐊᓕᖅᑲ ᑐᖏᓕᕆᔭᐅᔪᖅ  
ᒐᕙᒪᒃᑯᓐᓄᑦ ᑕᐃᒫᒃ ᐊᑐᑲᒻᒪᑦᑐᒥᓂᐅᑎᓪᓗᒍ 
ᖃᕋᓴᐅᔭᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, ᐄᕙ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ  

ᐅᖃᐅᓯᕆᓚᐅᖅᑕᖓᓄᑦ ᑭᐅᒋᐊᕈᓐᓇᖅᐳᖓ 
ᐃᑉᐸᒃᓴᖅ ᐅᖃᐅᓯᕆᓚᐅᖅᑕᖓ. (ᑐᓵᔨᑎᒍᑦ) 
ᐃᓚᖓᑦ ᐃᖅᑲᓇᐃᔭᖅᑐᓄᑦ ᒐᕙᒪᒃᑯᓐᓄᑦ 
ᐱᕕᖃᖅᑎᑎᒻᒪᑦ ᒐᕙᒪᓕᕆᓂᕐᒧᑦ ᐱᓕᕆᔪᓐᓇᖅᑐᑦ 
ᑭᓯᐊᓂ ᐊᑐᖅᑎᑦᑎᒋᐊᖃᖏᑦᑐᐃᑦ 
ᐃᖅᑲᓇᐃᔭᕐᓇᐅᑎᓪᓗᒍ ᒐᕙᒪᒃᑯᑦ ᐱᖁᑎᖏᓐᓂ 
ᐊᑐᕐᓗᑎᓪᓘᓐᓃᑦ ᒐᕙᒪᒃᑯᑦ ᐱᖁᑎᖏᓐᓂᑦ. 
 
ᑖᓐᓇ ᐅᖃᖅᓯᒪᖏᒻᒥᔪᖅ ᐃᖅᑲᓇᐃᔭᖅᑎᓄᑦ 
ᒐᕙᒪᒃᑯᓐᓄᑦ ᒥᓂᔅᑕᐅᑉ ᑐᖏᓕᖏᓐᓄᑦ 
ᐅᖃᖅᓯᒪᖏᑦᑐᖅ ᑭᓯᐊᓂ ᐊᖏᔪᖅᑲᐅᑎᓄᑦ ᑖᒃᑯᐊ 
ᒪᓕᑦᑎᑦᑎᐅᒍᓐᓇᕆᐊᖃᕐᒪᑕ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᖅᓯᒪᒻᒥᒻᒪᑕ 
ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᕐᓂᖓᓐᓄᑦ 
ᒐᕙᒪᓕᕆᓂᕐᒧᑦ ᐱᓇᓱᑦᑎᓪᓗᒋᑦ 204-ᒥᑦ 
ᐃᖅᑲᓇᐃᔭᖅᑎᓕᒫᑦ. ᑕᒪᒃᑯᓄᖓ ᐃᓱᒪᒋᔭᖏᓐᓂᑦ 
ᑕᕝᕗᖓ ᐃᓕᓯᒪᔭᕆᐊᖃᓐᖏᑦᑐᑦ 
ᐱᓕᕆᐊᕆᔭᕆᐊᖃᖅᑕᖏᓐᓂ ᑕᕝᕙᓂᑦᑕᐅᖅ 
ᒥᓂᔅᑕᐅᑉ ᑐᖏᓕᖏᑦ ᐊᒻᒪᓗ ᐊᖏᔪᖅᑲᐅᑎᐅᔪᑦ 
ᑕᐃᒫᑦᑕᐅᖅ ᑕᐃᒪᐃᒍᓐᓇᖏᒻᒥᔪᑦ ᑕᐃᒃᑯᐊᑦᑕᐅᖅ 
ᐃᓱᒪᖅᓱᖏᒃᑲᓂᕐᒥᔪᑦ. 
 
ᑭᓯᐊᓂ, ᐅᖃᖅᑏ, ᓯᕗᓕᖅᑎᐅᓚᐅᖏᓐᓇᒪ 
ᑕᐃᔅᓱᒪᓂ ᑕᐃᒪᐃᓚᐅᖅᑎᓪᓗᒍ, ᖁᔭᓐᓇᒦᖅᑐᒍᓗ 
ᑖᓐᓇ ᓴᖅᑭᓐᖑᐊᑕᓯᓐᓇᕐᒪᒍ, 
ᓯᕗᓕᖅᑎᐅᓚᐅᖏᓐᓇᒪ ᑕᐃᔅᓱᒪᓂ ᑕᐃᒪ 
ᕿᒥᕐᕈᑲᓐᓂᕆᐊᖃᕐᓂᐊᕋᒃᑯ 
ᓇᓗᓇᐃᕐᕕᐅᑲᓐᓂᕐᓗᒍ. ᖁᔭᓐᓇᒦᖅᑐᒍ 
ᒪᓕᒐᓕᐅᖅᑎᕗᑦ ᑖᔅᓱᒥ.  
 
ᖁᓚᓐᖏᓚ ᑲᑐᔾᔨᓗᑕ ᒪᓕᒐᓕᐅᖅᑎᐅᓗᑕ ᑕᒪᓐᓇ 
ᐊᑲᐅᓯᕚᓪᓕᑎᕐᓂᐊᕋᑦᑎᒍᑦ 
ᐃᓱᒫᓗᒍᑎᒋᔭᐅᖃᑦᑕᖅᑐᑦ ᑕᖅᑲᒃᑯᓇᓐᖓᑦ 
ᓂᕈᐊᖅᑐᓕᕆᓂᕐᒧᑦ ᐊᑐᖅᑕᐅᓚᐅᖅᑐᕐᓗ 
ᓂᕈᐊᖅᑎᓪᓗᒍ ᑕᐃᒫᑦᑕᐅᖅ. 
 
ᖃᓄᐃᒋᐊᖃᕈᒪ ᖃᓄᐃᓐᓂᐊᖅᑯᖓ, ᑖᒃᑯᐊ 
ᐃᖅᑲᓇᐃᔭᖅᑎᐅᔪᑦ ᒪᓕᒃᑲᓗᐊᕐᒪᖔᑕ 
ᒪᓕᑦᑕᐅᔭᕆᐊᓕᓐᓂᑦ ᐊᑐᐊᒐᕐᓂᓪᓗ ᐊᒻᒪᓗ 
ᒥᓂᔅᑕᐅᔪᖅ ᒪᓕᑦᑕᐅᖁᔭᖏᓐᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᒡᒍᕐᓇᕕᒡᔪᐊᖅᑐᖅ, ᕿᓚᒥᑯᓗᒃ ᐊᖅᓵᖅᓯᓚᐅᖅᑐᖅ 
ᒥᓂᔅᑕᐅᔪᒥᑦ ᐅᓪᓗ ᐊᓂᒍᓚᐅᖅᑎᓐᓇᒍ ᑕᐃᒪ 
ᖃᐅᔨᑐᐊᕋᒥ. 
 
ᑖᓐᓇ ᐅᖃᐅᓯᕆᓐᖑᐊᖅᑕᖓ 
ᓯᕗᓕᖅᑎᐅᓚᐅᖏᓐᓇᒥᒎᖅ ᑕᕝᕙᓂ. ᐄ, 
ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᐅᑉ ᑐᖏᓕᕆᔭᐅᔪᖅ 
ᐅᕙᒍᑦ ᓵᖓᓃᒋᐊᖃᖃᑦᑕᓛᖅᑐᑦ ᑲᑎᒪᔨᐅᑎᓪᓗᑕ, 
ᐊᒻᒪᓗ ᒪᕐᕉᒃ ᒥᓂᔅᑖ ᑕᕝᕙᓃᑦᑎᑕᐅᔫᒃ ᑖᔅᓱᒪ 
ᑎᑎᕋᖅᑕᒥᓂᖏᓐᓂᑦ ᓱᕈᖅᑎᑕᐅᓪᓗᑎᑦ. 
 
ᑖᓐᓇ ᑕᕝᕙ ᐊᑕᓂᖓ ᐅᐱᓇᔾᔮᒍᓐᓃᕐᒪᑦ ᑕᕙᓂ 
ᐅᕙᒍᑦ ᓵᖓᓅᖅᑕᐅᑉᐸᑦ, ᖃᓄᐃᓕᖁᔨᓂᐊᖅᑭᓪᓕ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ ᐄᕙ 
ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᐃᒪ ᐅᖃᖅᑲᐅᒐᒪ 
ᓯᕗᓕᖅᑎᐅᓚᐅᖏᓐᓇᒪ ᑕᐃᔅᓱᒪᓂ ᑖᓐᓇᓗ 
ᑕᐃᔅᓱᒪᓂᓕ ᐱᓂᑰᖕᒪᑦ ᑕᑯᒋᐊᒃᑲᓐᓂᕐᓂᐊᖅᐸᕋ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᕝᕙᓪᓗᐊᑯᓗᖏᑦ ᓂᕈᐊᖅᑕᐅᓯᒪᔪᑦ ᑕᕝᕙᓃᑦᑐᑦ 
ᐃᒫᒃ ᓱᕈᖅᑕᐅᓯᒪᔪᑦ ᑖᑦᓱᒧᖓ ᑐᖏᓕᕆᔭᐅᔪᒧᑦ 
ᑕᐃᒫᒃ ᑕᕝᕙ ᐅᖃᓐᖑᐊᑐᐃᓐᓇᑎᓪᓗᒐ, ᐅ, 
ᓯᕗᓕᖅᑎᐅᓚᐅᓐᖏᓐᓇᒪᓖ, ᑖᓐᓇ 
ᐅᑉᐱᓇᓗᐊᓐᖏᒻᒪᑦ, ᒥᓂᔅᑕᐅᖃᑎᑯᓗᑉᐳᑦ  

ᐊᖅᓵᖅᑕᐅᑦᑕᐅᑎᒋᓚᐅᖅᑐᑦ ᐃᒫᒃ ᐃᓱᒪᒋᔭᒥᓂᒃ, 
ᐃᓱᒪᑦᓴᓯᐅᕈᑎᒃᓴᒥᒃ ᓵᖓᓅᖅᓯᑐᐊᕐᖓᑦ 
ᐃᖅᑲᓇᐃᔭᖅᑎᖏᑕ ᓵᖓᓄᑦ. 
 
ᑖᒃᑯᐊᓕ ᓂᕈᐊᖅᑕᐅᓯᒪᓪᓗᑕ ᐅᕙᒍᑦ ᑲᑉᐲ, ᐃᒫᒃ 
ᓇᓕᐊᓐᓄᑐᐃᓐᓇᖅ ᒥᓂᔅᑕᐃᑦ ᑐᖏᓕᖏᓐᓄᑦ 
ᑕᐃᒫᒃ ᓱᕈᖅᑕᐅᖃᑦᑕᕈᓐᓇᖅᑭᑖ 
ᖃᓄᐃᓕᐅᖃᑦᑕᕐᓂᐊᕋᑦᑕ ᑕᒪᒃᑯᓄᖓ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. 
ᐊᐃᕙᓇᓱᑐᐃᓐᓇᕈᒪᓐᖏᒃᑲᓗᐊᖅᑐᖓ 
ᑕᐃᒪᓐᓇᐃᓕᐅᕆᐊᖅᑐᖅᓯᒪᓐᖏᓐᓇᒪ ᑕᕝᕗᖓ. 
ᑭᓯᐊᓂ ᑖᓐᓇ, ᐲᖅᑎᓚᐅᖅᑕᕋ ᐅᖃᐅᓯᕆᔭᖓ 
ᓂᕈᐊᖅᑕᐅᖃᑎᒋᓯᒪᔭᒪ ᐊᓂᒍᖅᓯᒪᓕᕐᒪᑦ, ᑖᓐᓇᓕ 
ᒥᓂᔅᑕᐅᓂᖓ ᐲᓚᐅᓐᖏᓐᓇᒃᑯᑦ, ᑖᓐᓇᓕ 
ᐱᓕᕆᐊᒃᓴᑐᐃᓐᓇᖓ ᐲᓚᐅᕋᒃᑯ, 
ᒥᓂᔅᑕᐅᖏᓐᓇᖅᑐᖅ. 
 
ᑖᓐᓇᓗ ᒥᓂᔅᑕ ᑕᐹᖅᔪᒃ ᑕᐃᒪᓐᖓᓕᒫᖅ 
ᐅᑉᐱᕆᑦᑎᐊᖅᑕᕋ ᐱᓕᕆᔭᖏᑦ ᐊᒻᒪᓗ 
ᖁᕕᐊᒋᓪᓗᒍ ᐃᓚᒋᒐᑦᑎᒍ ᑕᕝᕙᓂ ᒥᓂᔅᑕᐅᔪᓂ. 
ᐅᑉᐱᕈᓱᑦᑎᐊᕐᖢᖓᓗ ᐃᓄᖕᓂᒃ ᑭᒡᒐᖅᑐᖅᑕᒥᓂᒃ 
ᐱᓗᐊᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ 
ᐃᓕᖅᑯᓯᖏᓐᓂᒃ ᐅᑉᐱᕈᓱᒻᒪᕆᒻᒪᑦ, ᑖᓐᓇ 
ᐅᑉᐱᕆᑦᑎᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᖏᓛᒃ 
ᑕᕝᕙᓂ ᑲᑎᒪᓂᑦᑎᓐᓂ ᑖᓐᓇᐅᔪᖅ 
ᑐᖏᓕᕆᔭᐅᔪᖅ, ᐅᕙᒍᑦ ᓵᖓᓅᕆᐊᖃᓛᕐᖓᑦ, 
ᐅᑉᐱᓇᓗᐊᔾᔮᓛᕈᓐᓃᕐᖓᓪᓕ ᐅᕙᑦᑎᓐᓄᑦ  

ᓱᕈᑦᑕᐅᓯᒪᔪᓄᑦ, ᐅᕙᒍᑦ 
ᓵᖓᓅᖅᑕᐅᓇᓱᒃᑲᓗᐊᖅᑲᑦ. 
 
ᑕᐃᒫᒃ ᑖᓐᓇ ᐃᓱᒪᒃᓴᖅᓯᐅᑦᑎᐊᖁᔭᕋ ᑖᓐᓇ 
ᐊᑐᖅᓯᒪᔭᕋ ᐊᑲᐅᓐᖏᓪᓚᕆᒻᒪᑦ ᐅᕙᑦᑎᓐᓄᓕᒫᖅ, 
ᑕᐃᒪᐃᖃᑦᑕᕆᐊᖃᑦᑕᕐᓂᕗᑦ, ᒪᓕᒐᕐᓂᓪᓗ 
ᐊᑐᒐᕐᓂᒃ ᓱᕋᐃᓪᓗᓂ, ᑖᓐᓇ 
ᐲᖅᑕᐅᒋᐊᖃᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᐊᐱᖅᑯᓯᕐᒥᒃ 
ᑐᓴᓐᖏᓐᓇᒪ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ.  
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 028 - 3(1): ᐋᓐᓂᐊᔪᓂᑦ 

ᐊᐅᓪᓚᔾᔨᔨᒃᑯᓐᓂᑦ 
ᐃᖅᑲᓇᐃᔭᖅᑎᑖᖃᑦᑕᕐᓂᖅ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓵᓐᓂᕆᐊᔅᓴᒃ ᓱᖅᑯᐃᓱᓐᖏᑦᑐᖓ. 
ᕿᑲᕐᔫᒥᒋᐊᖃᓕᖅᑐᖓ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᑰᓕ 
ᑐᓴᒃᑲᓐᓂᕈᒪᖅᑲᐅᒻᒪᑦ ᕿᑭᖅᑕᓃᓐᖔᖅᓯᒪᔪᓂᒃ. 
 
ᑎᑎᕋᓚᐅᖅᓯᒪᒻᒥᒐᒪ ᔮᓄᐊᕆ 7-ᒥ ᒥᓂᔅᑕᐅᔪᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐱᔾᔪᑎᖃᖅᑐᖅ 
ᑲᑎᒪᖃᓂᕆᓚᐅᖅᑕᓯᓐᓂᒃ ᓄᓇᕗᒻᒥ 
ᓯᕗᓕᖅᑎᑖᕐᓂᕐᒧᑦ ᐱᔾᔪᑎᖃᖅᑐᒥᒃ. 
 
ᐊᒻᒪᓗ ᐋᓐᓂᐊᕕᓕᐊᖅᑐᓄᑦ ᐊᒻᒪᓗ ᑕᐃᓐᓇ 
ᖃᖓᑦᑕᐅᓯᓕᕆᔨᐅᔪᓄᑦ ᐋᖅᑭᑦᓱᐃᔨᐅᔪᖅ  
ᐊᑲᐅᓐᖏᓪᓕᐅᕈᑎᒋᔭᖏᓐᓄᑦ ᑕᐃᒃᑯᓄᖓ  
ᐃᖃᓗᓐᓅᒐᓱᑦᑐᓄᑦ ᐋᑐᕚᒧᓪᓘᓐᓃᑦ ᐱᓗᐊᖅᑐᒥᒃ 
ᑕᐃᒃᑯᐊ ᐊᖅᑯᓵᖃᑦᑕᕆᐊᖃᖅᑎᓪᓗᒋᑦ 
ᐊᑕᐅᓯᐅᓐᖏᑦᑐᓄᑦ.  
 

ᐅᖃᐅᔾᔭᐅᓚᐅᖅᓯᒪᒐᑦᑕ ᒥᓂᔅᑕᐅᑉ ᑐᖏᓕᖓᓄᑦ 
ᐋᓕᒃᔅ ᑳᒻᕗᒧᑦ ᐊᖏᔪᖅᑳᖑᔪᒥᒃ 
ᐃᖅᑲᓇᐃᔭᖅᑎᑖᕐᓂᐊᒥᒻᒪᑕ ᑕᐃᒃᑯᐊ 
ᐃᖅᑲᓇᐃᔭᖅᑎᑖᖅᓯᒪᓕᖅᑳᑦ ᐊᖏᔪᖅᑳᖑᒐᔭᖅᑐᒥᒃ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᕐᓂᐅᑕᖅᑭᕗᖓ ᑕᐃᒫᒃ ᐅᖃᐅᓯᒃᓴᖃᓐᖏᒃᑯᕕᑦ 
ᐊᒡᒐᑎᒃ ᕿᑲᖅᑎᓚᐅᕐᓂᐊᖅᑲᑎᑦ.  
 
>>ᐃᓪᓚᖅᑐᑦ 
 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ, ᒥᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᑖᓐᓇ ᒪᓕᒐᓕᐅᖅᑎᐅᔪᖏᓛᖅ ᐃᒫᒃ 
ᐊᐱᖅᓱᓂᐊᕐᓂᕋᖅᑲᐅᖏᒃᑲᓗᐊᕐᖓᑦ. 
 
ᐅᖃᖅᑏ, ᑖᓐᓇ ᐅᖃᐅᓯᕆᔭᖏᑦ ᑕᒪᒃᑯᐊ 
ᐃᑉᐱᒋᔭᐅᑦᑎᐊᖃᑦᑕᕐᖓᑕ ᐅᖃᕐᕕᒋᓯᒪᓗᒍᓗ 
ᑐᖏᓕᖓ ᐸᕐᓇᓯᒪᔪᖅ, ᑕᒪᓐᓇ 
ᑲᒪᒋᔭᐅᓂᐊᕐᓂᖓᓄᑦ ᐊᐅᓚᖃᑦᑕᖅᑐᓄᑦ. ᑕᕝᕙᓂ 
ᐸᓐᓂᖅᑑᒥᖏᓐᓇᓂᐊᕐᒪᖔᖅ ᑖᓐᓇ 
ᕿᒥᕐᕈᕙᓪᓕᐊᒐᑦᑎᒍ.  
 
ᑖᒃᑯᐊ ᐅᖃᖅᑲᐅᒐᓗᐊᕋᒪ ᒪᓕᒐᓕᐅᖅᑎᒧᑦ 
ᑕᕝᕗᖓ ᐱᓕᕆᕕᒋᔭᑦᑎᓐᓂᑦ. ᑕᐃᒪᓕ 
ᐊᐱᖅᓱᖅᑳᕈᒪᒐᒃᑭᑦ ᑖᒃᑯᐊ 
ᒪᓕᒐᓕᐅᖅᑎᑐᐃᓐᓇᐅᔪᑦ ᐊᓯᐊᒍᑦ 
ᖃᓄᖅᑑᕐᕕᖃᕈᓐᓇᕋᔭᖅᐸᓪᓚᐃᒐᑦᑕ, ᐃᓛᒃ  
ᐊᖏᓪᓚᕆᓚᐅᓐᖏᓂᓐᓂᑦ, ᐅᖃᓚᐅᓐᖏᓂᓐᓃᓛᒃ 
ᑖᒃᑯᐊ ᐅᖃᕐᕕᒋᖅᑳᕈᒪᒐᒃᑭᑦ. 
 
ᑭᓯᐊᓂ ᓇᓗᓇᐃᖅᓯᕕᒋᔪᓐᓇᖅᑕᕋ ᑖᓐᓇ 
ᐸᕐᓇᒍᑎᒋᓯᒪᔭᕗᑦ ᐊᖓᔪᖅᑳᖅᑖᕈᓐᓂᓇᖁᓪᓗᒍ 
ᑕᐃᓐᓇ ᐊᐅᓪᓚᖃᖅᑐᖅᑐᓕᕆᓂᕐᒧᑦ 
ᐅᖄᓚᕕᐅᕙᑦᑐᖅ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍ ᒥᓂᔅᑕᐅᔪᖅ ᐅᕙᑦᑎᓐᓂᑦ 
ᐱᓕᕆᖃᑎᖃᑦᑎᐊᕈᓐᓇᕐᒪᑦ ᒪᓕᒐᓕᐅᖅᑎᑎᓐᓂᑦ 
ᐊᒻᒪᓗ ᐊᒡᒐᒃᑲ ᕿᑲᖅᑎᔾᔫᒥᒐᓱᓐᓂᐊᓕᖅᑲᒃᒪ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, ᒥᔅᑕ 
ᓂᖏᐅᖓᓐ. 
 
ᐊᐱᖅᑯᑦ 029 - 3(1): ᐳᔫᖅᑐᓕᕆᓂᖅ 

ᓄᓇᓕᓐᓂᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑐᒧᑦ.  
 
ᒫᓐᓇᕈᓘᓚᐅᖅᑐᖅ ᑲᑎᒪᓂᐅᓚᐅᖅᑐᒥ ᑭᕙᓪᓕᕐᒥ 
ᒪᐃᔭᓄᑦ ᑕᒪᓐᓇ ᐳᔪᕈᔪᖃᕐᓂᕐᒧᑦ ᓄᓇᑦᑎᓐᓂ 
ᐃᓱᒫᓗᒍᑕᐅᓚᐅᕐᒪᑦ. 
 
ᓯᑎᐱᕆ 12-ᖑᑎᓪᓗᒍ ᐊᕐᕌᓂ 
ᐊᐱᖅᓱᖅᑐᖃᖃᑦᑕᓚᐅᕐᖓᑦ ᒪᓕᒐᓕᐅᕐᕕᒻᒥ ᑖᔅᓱᒪ 
ᒥᔅᓵᓄᑦ. ᑕᐃᔅᓱᒪᓂᐅᑎᓪᓗᒍ ᒥᓂᔅᑕᐅᔪᖅ 
ᒪᓕᒐᓕᐅᕐᕕᒻᒥ ᐅᖃᓚᐅᖅᓯᒪᒻᒪᑦ 
ᖃᐅᔨᓴᕐᓂᕋᖅᑐᑎᒃ 
ᑮᓇᐅᔭᖅᑖᖅᑎᑕᐅᒃᑲᓐᓂᕈᓐᓇᕐᒪᖔᑕ 
ᐊᑐᖃᑦᑕᓂᐊᖅᑐᑦ ᐳᔪᕈᔪᒻᒧᑦ ᓄᓇᓕᓐᓂ. 
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᐹ ᐅᓪᓗᒥᐅᔪᖅ 
ᑕᒪᓐᓇ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᐱᓕᕆᐊᖑᔪᖅ ᓱᓕ ᐳᔪᑲᑖᖃᓗᐊᖃᕐᖓᑦ 
ᐊᖅᑯᑎᓂᒃ ᓄᓇᕗᑦ ᐃᓗᐊᓂ, 
ᐊᖏᓕᖅᐸᓪᓕᐊᖏᓐᓇᐅᔭᕐᒪᑦ ᓄᓇᒃᑰᕈᑏᑦ  

ᐊᒥᓱᓐᖑᖅᐸᓪᓕᐊᓂᖏᑦ ᒪᓕᑦᑐᒋᑦ. ᑖᓐᓇ ᓱᓕ 
ᐱᓕᕆᐊᕆᔭᕗᑦ ᕿᓂᕋᓱᓐᓂᑦ ᐳᔪᑲᑖᒌᒃᑯᑎᖃᕐᓂᐅᑉ 
ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐅᖃᑲᐃᓐᓇᕋᒪ ᒥᓂᔅᑕᒧᑦ ᑖᒃᑯᐊ ᑭᕙᓪᓕᕐᒥᐅᑦ 
ᒪᐃᔭᐃᑦ ᑲᑎᒪᑎᓪᓗᒋᓂᓛᒃ ᑖᓐᓇ 
ᓴᖅᑭᑕᐅᖃᑕᐅᓚᐅᕐᒥᒻᒪᑦ dust control ᒥᔅᓵᓄᑦ 
ᑕᐃᓐᓇ ᐊᑐᖅᑕᐅᖃᑦᑕᖅᑐᒥᓂᖅ 
ᐱᐅᓇᓱᒋᔭᐅᓪᓗᓂ, ᐊᓯᖔᖓᓂᑦ ᐊᑐᕋᔅᓴᒥᑦ 
ᕿᓂᖅᑑᓪᓗᐊᖃᑕᐅᔪᓐᓇᕋᔭᕐᒪᖔᖅ ᑖᓐᓇ ᒥᓂᔅᑕ 
ᐃᓱᒪᔅᓴᖅᓯᐅᖅᑑᓪᓗᐊᕐᒪᖔᖅ ᑕᒪᑐᒧᖓᑦᑕᐅᖅ 
ᐊᐱᕆᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᕕᐊᓇᕐᓗ ᐊᐱᕆᔾᔪᑎᒋᒐᒥᐅᒃ 
ᑖᓐᓇ. ᐄ, ᒫᓐᓇ ᕿᓂᕐᑐᒍᑦ ᖃᓄᖅ ᐱᐅᓂᖅᓴᓂᒃ 
ᐳᔪᑲᑖᒌᒃᑯᑎᓂᒃ ᐱᑕᖃᕈᓐᓇᕐᒪᖔᖅ. ᓄᓇᓖᑦ 
ᑕᒫᓂ ᖃᐅᔨᒪᖅᑰᕐᒪᑕ ᑕᐃᓐᓇ ᒫᓐᓇ, ᑕᐃᒃᑯᐊ 
ᒫᓐᓇ ᑕᕆᐅᖅᑎᖅᑕᐅᖃᑦᑕᕐᓃᑦ 
ᐃᓕᐅᖅᑲᖅᑕᐅᑦᑎᐊᓐᖏᑐᐊᕌᖓᑕ 
ᐊᑯᓂᐅᓗᐊᓐᖏᑦᑐᖅ ᐳᔪᖃᑖᓕᒃᑯᑕᐅᓲᖑᒻᒪᑕ 
ᓄᓇᓕᓐᓂᑦ. 
 
ᒫᓐᓇ ᐱᓕᕆᔨᕗᑦ ᕿᒥᕐᕈᓇᓱᑦᑐᑦ ᓱᓇᒥᑦ ᐊᑐᕐᓗᑎᒃ 
ᐳᔫᖃᑖᓖᒃᑯᑎᓂᒃ, 
ᐳᔫᖃᑖᖃᓐᖏᓂᖅᓴᐅᓇᔭᕐᒪᖔᑕ ᐊᖅᑯᑎᕗᑦ, ᑖᓐᓇ 
ᐱᓕᕆᔨᑦᑎᓐᓄᑦ ᒫᓐᓇ ᐱᓕᕆᐊᖑᔪᖅ 
ᑕᑯᔪᒥᓇᕐᓂᐊᖅᑑᒐᓗᐊᖅ ᑕᕝᕙᓂ ᑕᖅᑭᓂᒃ 
ᖃᐃᔪᓂᒃ ᐃᒻᒪᖃ ᐱᐅᓂᖅᓴᐅᔪᓂᒃ 
ᐊᑐᕈᓐᓇᕐᓂᖅᓴᐅᔪᒍᑦ ᐅᑭᐅᖅᑕᖅᑐᒥ  
ᐳᔫᖃᑖᓖᒃᑯᑎᓂᒃ ᓄᓇᑦᑎᓐᓂᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 
ᑖᓐᓇ ᓱᓕ ᐊᐱᕆᔪᒪᓕᕆᓪᓗᒍ ᑖᒃᑯᐊ 
ᖃᐅᔨᓇᖅᓯᑐᐊᖅᐸᑕ ᑭᕙᓪᓕᕐᒦᓐᓇᖅ  

 



ᐱᖓᑦᓯᖅ, ᒫᑦᓯ 18, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

130

ᐅᖃᐅᓯᖃᖅᑑᔮᕋᓗᐊᖅᑎᓪᓗᖓ ᑭᓯᐊᓂ 
ᓄᓇᕗᓗᑦᑖᕐᒧᑦᑕᐅᖅ ᓇᓗᓇᐃᕆᔾᔪᑕᐅᕙᑦᑐᓂ 
ᐊᑲᐃᓪᓕᐅᕈᑎᖃᖃᑦᑕᕐᖓᑕ 
ᖃᐅᔨᑎᑦᑎᔾᔪᑕᐅᒐᔭᖅᑐᒥᓪᓘᓐᓃᑦ, 
ᑎᑎᕋᖅᓯᒪᔪᒥᓪᓘᓐᓃᑦ ᑖᒃᑯᓄᖓ 
ᒪᓕᒐᓕᐅᖅᑎᓄᓪᓘᓐᓃᑦ ᑐᓂᓯᔫᓪᓗᐊᕋᔭᖅᐲᑦ 
ᑕᒪᓐᓇ ᕿᓂᖅᑕᐅᓯᒫᓪᓚᓕᖅᐸᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄ, ᐄᑦᓯᐊᖅ, ᑖᓐᓇ 
ᕿᒥᕐᕈᔾᔪᑕᐅᓂᐊᖅᑐᖅ ᓇᓗᓇᐃᑐᐊᖅᐸᑦ 
ᓄᓇᕗᒻᒥᐅᑕᑦ ᕼᐊᒻᓚᑦᖏᑕ ᑲᑐᔾᔨᖃᑎᒌᖏᓐᓄᓪᓗ 
ᖃᐅᔨᑎᑦᓯᓂᐊᖅᐳᒍᑦ ᒪᓕᒐᓕᐅᖅᑎᐅᖃᑎᒃᑲᓗ 
ᖃᐅᔨᔪᒪᓂᖏᑦ ᖃᐅᔨᓇᑦᓯᑦᓯᐊᕐᓂᐊᖅᐳᖅ ᑕᒪᑐᒪ 
ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᓇᑦᑎᓕᒻᒧᑦ, ᒥᔅᑕ ᐸᐅᓗᓯ. 
 
ᐊᐱᖅᑯᑦ 030 - 3(1): ᐃᓪᓗᐃᑦ ᐃᓄᓐᓄᑦ 

ᐊᑐᖅᑕᐅᕙᑦᑐᑦ ᐃᓱᒫᓘᑕᐅᓂᖏᑦ (ᐸᐅᓗᓯ) 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᓯᕗᓕᖅᑐᖅᑕᒃᑲ 
ᑕᓗᕐᔪᐊᕐᒥᐅᓪᓗ ᐅᖅᕼᐅᖅᑑᕐᒥᐅᓪᓗ ᑕᐅᑐᓐᓂᖅᐸᑕ 
ᕼᐊᓘᖅᐸᑉᓯ. 
 
(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 
ᒥᓂᔅᑕᖓᓄᑦ ᑲᒪᔪᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᓄᑦ. 
 
ᒥᓂᔅᑕ ᖃᐅᔨᒪᔪᑦᓴᐅᒻᒪᑦ ᐃᓱᒫᓗᑎᓂᒃ 
ᓴᖅᑭᑦᑎᖃᑦᑕᖅᓯᒪᖕᒪᑕ ᑕᓗᕐᔪᐊᕐᒥᐅᑦ 
ᕼᐊᒻᓚᒃᑯᖏᑕ ᑲᑎᒪᔨᖏᑕ, ᐃᒡᓗᓕᕆᔨᒃᑯᑦ 
ᑲᑎᒪᔨᖏᑦ ᑐᓂᐅᖅᑲᖅᑕᐅᖃᑦᑕᕐᓂᖏᑦ ᐃᒡᓗᒃᓴᐃᑦ 
ᑕᓪᓕᒪᐅᔪᑦ ᑲᑎᓐᖓᐅᖅᑐᑦ ᐃᒡᓗᒃᓴᕆᔭᐅᔪᑦ 
ᐱᓪᓗᒋᑦ. ᓄᓇᓕᖕᓂᕐᒥᐅᑦ ᑐᑭᓯᒪᖕᒥᒻᒪᑕ. 
ᐅᖅᓱᖅᑑᕐᒥᑦᑕᐅᖅ ᑕᐃᒪᓐᓇᐃᒻᒥᖕᒪᑕ ᓄᓇᓖᑦ 
ᑐᑭᓯᖕᒪᑕ ᒪᕐᕈᐃᓐᓈᒃ ᐃᒡᓘᒃ ᑕᓪᓕᒪᓃᓐᖔᖅᑐᑦ 
ᐊᑐᐃᓐᓇᕈᖅᑕᐅᓂᐊᕐᒪᑕ ᐃᒡᓗᓕᕆᔨᒃᑯᑦ 
ᐃᓪᓗᖁᑎᒋᓂᐊᕐᓗᓂᒋᑦ ᑕᐃᒃᑯᐊ ᐃᒡᓗᐃᑦ 
ᐃᓄᖃᓐᖏᑦᑐᑦ ᓴᓂᕐᕙᒃᑕᐅᓗᑎᒃ 
ᐃᖅᑲᓇᐃᔭᖅᑎᖏᓐᓄᑦ ᐃᒡᓗᓕᕆᔨᒃᑯᒡᒎᖅ 
ᐊᑐᖅᑕᐅᓂᐊᕐᒪᑕ.  
 

ᐃᒡᓗᒃᑭᑦᓴᖅᑐᒻᒪᕆᕈᓘᑎᓪᓗᒋᑦ ᐃᒡᓗᓕᕆᔨᒃᑯᑦ 
ᓄᓇᓕᖕᓂ ᑕᒪᒃᑮᓐᓂ ᐅᖅᓱᖅᑑᕐᒥᓗ ᐊᒻᒪ 
ᑕᓗᕐᔪᐊᕐᒥ, ᐊᐱᕆᓯᒪᓕᕐᒪᑕ ᑖᒃᑯᐊ ᐃᒡᓗᒃᓴᐃᑦ 
ᑐᓂᔭᐅᖁᓪᓗᒋᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᒋᓂᐊᓕᕐᒪᒋᑦ ᐊᑐᖅᑕᐅᓗᑎᒃ. ᒥᓂᔅᑕ 
ᑕᒪᓐᓇ ᕿᒥᕐᕈᓇᒃᓯᒪᓕᖅᐹ ᐅᖃᐅᔾᔨᔪᓐᓇᖅᐸᓗ 
ᖃᓄᖅ ᑕᒪᓐᓇ ᐋᖅᑭᑦᑕᐅᓯᒪᓕᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᖓᔪᖅᑳᖅ ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ ᐊᐱᖅᓱᕐᒥᔪᖅ 
ᑖᑦᓱᒥᖓ ᓄᓇᓕᖓᓃᓐᖔᖅᑐᒥᒃ.  
 
ᐅᖃᖅᑏ, ᖃᐅᔨᒪᔭᑐᐊᑦᑎᐊᕋ ᐃᒡᓗᐃᑦ ᓴᓇᔭᐅᔪᖅ 
ᑕᐃᑲᓂ ᑕᐃᕋᑖᖅᑕᖏᑦ ᖃᐅᔨᒪᓚᐅᓐᖏᑦᑐᖓ 
ᐊᑐᖅᑕᐅᓂᐊᕐᒪᖔᖅᑕ ᐃᖅᑲᓇᐃᔭᖅᑎᓄᑦ 
ᐃᒡᓗᒋᔭᐅᓂᐊᕐᒪᖔᑕ ᑐᑭᓯᒪᔭᒃᑯᓪᓕ, ᑕᒻᒪᕈᒪ 
ᐅᖃᐅᔾᔭᐅᓂᐊᖅᐳᖓ, ᐃᓚᖏᑦ ᑕᐃᒃᑯᐊ ᐃᒡᓗᐃᑦ 
ᐊᑐᖅᑕᐅᓂᐊᓚᐅᖅᑑᒐᓗᐊᑦ ᐃᖅᑲᓇᐃᔭᖅᑎᓄᑦ 
ᓄᓇᓕᖕᓂ.  
 
ᐃᒪᓐᓇ ᐋᖅᑭᑦᑕᐅᓚᕿᖅᑰᓂᕐᒪᑦ ᑕᐃᒪᓐᓇ ᐃᒡᓗᐃᑦ 
ᐃᒡᓗᒃᓴᐃᓂᓛᖅ, ᐋᑕᐅᓂᐊᖅᑎᓪᓗᒋᑦ ᓄᓇᓕᖕᓄᑦ 
ᒪᕐᕉᓐᓂᒃ ᑲᑎᓐᖓᐅᖅᑐᓂᒃ ᐃᒡᓗᓂᒃ ᓄᓇᓕᖕᓄᑦ 
ᑐᓂᔭᐅᓂᐊᓚᐅᕋᓗᐊᕐᒪᑕ. ᑭᓯᐊᓂ ᑕᓪᓕᒪᐃᑦ  
ᑲᑎᓐᖓᔪᑦ ᐊᑭᑭᓐᓂᖅᓴᐅᖕᒪᑕᒎᖅ 
ᑕᐃᒪᓐᓇᐃᖔᕐᓂᐊᕐᒪᑕ ᒪᕐᕉᒃ ᑲᑎᓐᖓᔫᓐᓂᒃ 
ᑐᓂᐅᖅᑲᐃᓐᖏᖔᕐᓗᑎᒃ, ᑕᓪᓕᒪᓂᒃ 
ᑲᑎᓐᖓᐅᖅᑐᓂᒃ ᐃᒡᓗᒃᓴᓕᐅᖔᕈᒪᓕᓚᐅᕐᒪᑕ 
ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᒥᒃ 
ᐃᓚᒋᐊᕈᑏᑦ, ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᒪᔭᒃᑯᑦ ᐃᒡᓗᓕᕆᔨᒃᑯᑦ ᑲᒪᓂᕆᔭᖓ 
ᕼᐊᒻᓚᑦᑯᓐᓂᒃ ᑐᓂᔭᐅᖕᒪᑦ ᓄᓇᓕᖕᓂᒃ 
ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᑖᓂᒃ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᑦ ᑖᒃᑯᐊ 
ᑲᒪᒋᔭᒃᓴᐅᔪᖅ ᓄᒃᑎᖅᑕᐅᔾᔪᑎᒃᓴᖓ 
ᐊᓯᔾᔨᖅᑕᐅᔾᔪᑎ ᐊᖑᒻᒪᑎᑦᑎᐊᕐᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᑭᓯᒪᔭᒃᑯᑦ ᒫᓐᓇᒎᖅ ᐃᓚᖏᑦ 
ᐱᓕᕆᓕᕐᒪᑕ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑲᑎᒪᔨᒃᓴᖏᓐᓂᒃ ᐋᖅᑭᑦᓯᓂᐊᕐᒪᑕ ᑕᐃᒃᑯᓂᖓ 
ᑕᐃᕋᑖᖅᑕᖏᓐᓂᒃ ᐃᒡᓗᓕᕆᔨᒃᑯᑦ Association-
ᖑᓐᖏᖔᓕᕐᓗᑎᒃ Authority-ᖑᖔᕐᓂᐊᕐᒪᑕᒎᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ 
ᐃᓚᒋᐊᕈᑏᑦ, ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᔭᓐᓄᐊᕆᖑᑎᓪᓗᒍ ᐊᕌᒍᕆᔭᑦᑎᓐᓂᒃ 
ᑮᓇᐅᔭᖅᑐᕈᑎᒃᓴᖏᑦ ᑲᓇᑕᐅᑉ ᒐᕙᒪᒃᑯᖏᑦ 
ᓄᓇᕗᒻᒥ $100 ᒥᓕᐊᓐ ᐊᕐᕌᒎᓐᓄᒡᒎᖅ ᒪᕐᕉᓐᓄᑦ 
ᐊᑐᖅᑕᐅᓂᐊᕐᒪᑕ ᐃᒡᓗᓕᐅᕐᓂᕐᒧᑦ 
ᑮᓇᐅᔭᖁᑎᒋᔭᐅᓂᐊᕐᓗᑎᒃ, ᒥᓂᔅᑕ ᖃᐅᔨᒪᖕᒪᑦ, 
ᐃᓘᓐᓇᖏᑦ ᓄᓇᓕᐅᔫᒃ ᐅᖅᓱᖅᑑᖅ ᑕᓗᕐᔪᐊᕐᓗ 
ᐃᒡᓗᑖᕆᐊᖃᓪᓚᕆᓕᕐᒪᑎᒃ. ᒥᓂᔅᑕᐅᔪᖅ 
ᓇᓗᓇᐃᖅᓯᔪᓐᓇᖅᐹᖅ ᒪᓕᒐᓕᐅᕐᕕᖕᒧᑦ ᖃᖓᒃᑯᑦ 
ᑐᓴᖅᑎᑦᑎᓂᐊᕐᒪᖔᑕ 
ᑐᓂᐅᖅᑲᑕᐅᓂᐊᕐᓂᕆᔭᖏᓐᓂᒃ ᐃᒡᓗᒃᓴᐃᑦ 
ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᑦᑎᐊᖅᑐᒍᑦ ᐃᓘᓐᓇᑕ 
ᐃᒡᓗᑭᒃᓴᖅᑐᕈᓘᑎᓪᓗᑕ ᓄᓇᕘ ᐃᓗᐊᓂ ᑖᓐᓇ 
ᑐᓂᔭᐅᑎᓪᓗᒍ, ᐱᕐᔪᐊᖑᓪᓗᓂᓗ, ᑲᑎᒪᔨ 
ᐅᖃᕋᑕᕐᒪᑦ $100 ᒥᓕᐊᓐ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑐᓂᔭᐅᓂᐊᕐᒪᑕ ᐃᒡᓗᓕᕆᔨᒃᑯᑦ 
ᐃᒡᓗᒃᓴᖁᑎᒋᓂᐊᕐᓗᓂᒋᑦ.  
 
ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓛᒃ, 
ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑕᐃᒃᑯᐊ ᓴᓇᓯᒪᓕᕐᒥᔪᑦ  

ᓇᓖᕌᕈᑎᒃᓴᐅᓂᐊᖅᑐᓂᒃ. ᐃᓛᒃ 
ᐃᒡᓗᓕᕆᔨᕐᔪᐊᒃᑯᑦ ᓴᓇᓯᒪᓕᕐᒥᔪᑦ ᒐᕙᒪᒃᑯᓐᓄᑦ 
ᐊᖏᖅᑕᐅᓇᓱᒋᐊᖃᕐᓂᐊᖅᑐᓂᒃ ᑐᓂᐅᖅᑲᐃᓂᕐᒧᑦ 
ᐃᒡᓗᒃᓴᕆᔭᐅᓂᐊᖅᑐᓂᒃ ᐃᓘᓐᓇᖏᑦ 
ᓄᓇᓕᖕᓃᑦᑐᑦ ᑕᒪᒃᑯᐊ ᑐᓴᒐᒃᓴᓂᒃ 
ᑐᓂᐅᖅᑲᖅᑕᐅᓂᐊᖅᑐᑦ ᖃᓄᖅ ᑕᒪᒃᑯᐊ 
ᑐᓂᐅᖅᑲᖅᑕᐅᓂᐊᕐᒪᖔᑕ ᐃᓚᖏᓪᓗ ᑕᒪᒃᑯᐊ 
ᐱᔾᔪᑎᐅᔪᑦ.  
 
ᐃᓗᓕᑯᓘᔭᖏᓐᓂᒃ ᐱᔪᓐᓇᖅᓯᓚᐅᓐᖏᓇᑦᑕ 
ᐅᓄᑲᓪᓚᒃᑐᓂᒃ. ᐃᓗᓕᑯᓘᔭᖏᑦ ᑕᒪᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓂ ᐊᑐᐃᓐᓇᐅᓚᐅᓐᖏᒻᒪᑕ. ᒫᓐᓇᕋᑖᖅ 
ᑭᓯᐊᓂᒎᖅ ᑐᑭᓯᐅᒪᔭᒃᑯᑦ 
ᐊᖏᖃᑎᒌᖃᑎᖃᓚᐅᕐᒪᑕ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᓂᒃ ᑮᓇᐅᔭᐃᑦ ᖃᑦᓯᑖᓚᐃᑦ 
ᑐᓂᔭᐅᓂᐊᕐᒪᖔᑕ. ᑖᒃᑯᐊ 
ᓯᕗᒧᐊᒃᑎᑉᐸᓪᓕᐊᓇᓱᒃᑕᕗᑦ ᓱᒃᑲᓇᓱᒃᑲᓗᐊᖅᑐᒍ 
ᑐᓴᒐᑦᓴᐃᑦ ᖃᐃᑕᐅᕙᓪᓕᐊᓂᖏᑦ ᒪᓕᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐊᐱᖅᑯᑎᒃᓴᐃᑦ, ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᔪᐃᓐᓇᐅᔪᒃᓴᐅᒐᑦᑕ ᓄᓇᓕᖕᓂ, ᓄᓇᓕᒃ, 
ᑕᐃᒃᑯᐊ ᓄᓇᖃᔅᓲᔭᖅᑐᐃᑦ ᐊᑯᓂᐊᓗᒃ 
ᐅᑕᖅᑭᓕᕐᒪᑕ, ᓲᕐᓗ ᐊᕐᕌᒍᓄᑦ 7-ᓄᑦ 
ᐃᒡᓗᒃᓴᒥᖕᓂᒃ. ᑖᒃᑯᐊ ᐃᒡᓗᐃᑦ ᑲᑎᓐᖓᐅᖅᑐᑦ 
ᐃᓕᐅᖅᑲᖅᑕᐅᒻᒪᑕ ᑐᓂᐅᖅᑲᖅᑕᐅᓚᐅᖅᓯᒪᖕᒪᑕ  
ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓄᓪᓗ 
ᐃᖅᑲᓇᐃᔭᖅᑎᖏᓐᓄᑦ.  
 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ 
ᓄᑖᑦ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ ᓄᑖᓄᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᒋᓂᐊᖅᑕᖏᓐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑮᓇᐅᔭᖅᑐᕈᑎᒃᓴᓂ ᑲᓇᑕᐅᑉ 
ᒐᕙᒪᒃᑯᖏᓐᓄᑦ 2009-ᒥ ᐊᑐᕈᒫᖅᑐᓂᒃ ᐊᕐᕌᒎᓐᓄᑦ 
ᒪᕐᕉᓐᓄᑦ $100 ᒥᓕᐊᓐᓃᑦᑐᑦ ᑖᒃᑯᓂᖓ 
ᑮᓇᐅᔭᓂᒃ ᐃᓕᓯᓚᐅᕐᒪᑕ ᐊᑐᖅᑕᐅᓂᐊᖅᑐᓂᒃ  

ᐊᑭᑐᓗᐊᓐᖏᑦᑐᓂᒃ ᐃᒡᓗᑖᕈᑎᐅᖃᑦᑕᓂᐊᕐᒪᑕ. 
$100 ᒥᓕᐊᓐ ᐊᑐᖅᑕᐅᓂᐊᖅᑐᑦ ᐃᒡᓗᓕᕆᔨᒃᑯᑦ 
ᐃᒡᓗᒃᓴᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, 
ᒥᔅᑕ ᓯᐊᓪ. 
 
ᐊᐱᖅᑯᑦ 031 - 3(1): ᐃᒡᓗᓕᕆᓂᕐᒧᑦ 

ᐸᐸᑦᑎᕕᒃ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᐃᒡᓗᓕᕆᓂᕐᒧᑦ ᒥᓂᔅᑕᖓᓄᑦ. 
ᑖᓐᓇ ᐸᕝᕕᓴᖅᑰᔨᓕᕋᓗᐊᖅᑕᕗᑦ, 
ᐸᕝᕕᓴᓐᖏᑕᕋᓗᐊᕗᑦ ᐸᓯᔭᒃᓴᐅᓇᖓᓗ 
ᐃᓪᓗᓕᕆᓂᕐᒧᑦ ᒥᓂᔅᑕᐅᓕᕐᓂᖓᓄᑦ.  
 
>>ᐃᓪᓚᖅᑐᑦ 
 
ᑕᕝᕙᓂ ᐃᒡᓗᑖᕈᑎᒃᓴᓄᑦ $200 ᒥᓕᐊᓐ ᑕᐃᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ $1 ᒥᓕᐊᓂᒃ ᐊᑐᕐᓂᐊᕐᒪᑕᒎᖅ, 
ᖃᓄᐃᒻᒪᑦ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖏᓐᓄᑦ 
ᐃᓕᔭᐅᓚᐅᖅᐸᑦ, ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓄᑦ ᐃᓕᔭᐅᓐᖏᖔᕐᖢᑎᒃ ᑕᐃᒃᑯᐊ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᑦᑎᐊᖏᑦᑐᖓ ᑐᑭᓯᑦᑎᐊᕐᒪᖔᒃᑯ 
ᑖᓐᓇ ᑲᑎᒪᔨᐅᖃᑕᐅᔪᖅ ᑕᐃᓐᓇ $200 ᒥᓕᔭᓐ 
ᐅᑭᐅᖅᑕᖅᑐᒥ ᐃᒡᓗᑖᕈᑎᒃᓴᐃᑦ ᐸᐸᑕᐅᔪᖅ 
ᐱᔭᕇᕐᓂᐊᓕᖅᑐᑦ ᐊᕐᕌᒍᒋᔭᑦᑎᓐᓂ ᑕᐃᒃᑯᐊ 
ᑮᓇᐅᔭᐃᑦ Treasury Board-ᑯᓐᓂ 
ᑮᓇᐅᔭᓕᕆᔨᒃᑯᓐᓂ, ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᖓᓅᕐᖢᑎᒃ ᐊᒻᒪᓗᑦᑕᐅᖅ 
ᐃᒡᓗᓕᕆᔨᖅᔪᐊᒃᑯᓐᓄᑦ ᑐᓂᔭᐅᓪᓗᑎᒃ. 
 
ᑕᐃᒪᓐᓇᖃᐃᑦ ᐅᖃᐅᓯᖃᖅᑐᖔ,  

ᓇᓗᓇᐃᑦᑎᐊᕈᓐᓇᕐᒪᖔᒍ ᐊᐱᖅᑯᑎᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᒪᒥᐊᓇᖅ, ᖁᔭᓇᓐᒦᕆᐊᒃᓴᖅ 
ᐳᐃᒍᕐᓂᕋᒪ. ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ 
ᐃᓱᒪᔪᖓ ᑖᓐᓇ $200 ᒥᓕᐊᓐ ᒐᕙᒪᒃᑯᑦ 
ᑮᓇᐅᔭᖁᑎᖓᓄᐊᕐᓗᑎᒃ ᑮᓇᐅᔭᒃᑯᕕᖓᓄᑦ ᐊᒻᒪ 
ᑕᐃᑲᓐᖔᓚᐅᕐᓗᓂ ᑐᓂᐅᖅᑲᖅᑕᐅᓕᕐᓗᓂ 
ᐃᒡᓗᓕᕆᔨᕐᔪᐊᑯᓐᓄᑦ ᑐᓂᔭᐅᓕᕐᓗᓂ ᑭᓐᖒᒪᔭᖓ? 
 
ᐊᑐᕆᐊᖃᖅᑕᖏᑦ ᒪᓕᓪᓗᒋᑦ ᑖᒃᑯᐊ $11.1 
ᒥᓕᐊᓐ ᓄᐊᑕᐅᔪᑦ ᕿᑐᕐᖏᐅᕐᖢᓂᓗ. ᑕᐃᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖏᓐᓄᐊᖅᐸᑕ 
ᑕᐃᒃᑯᓐᖓᖅᐸᑕ, ᑕᐃᑯᖓ ᒐᕙᒪᒃᑯᑦ 
ᑮᓇᐅᔭᒃᑯᕕᖓᓅᓐᖏᑦᑐᖅ, 11.1 ᒥᓕᐊᓐ 
ᖃᓄᐃᓕᔾᔪᑕᐅᓂᐊᕐᒪᖔᖅ ᐃᒡᓗᓕᕆᔨᕐᔪᐊᒃᑯᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ 
ᓇᓗᓇᐃᖅᓯᒻᒪᑦ ᐊᐱᖅᑯᑎᒋᔭᒥᓂᒃ. ᑐᑭᓯᓇᖅᑐᒥᒃ  
ᑭᐅᔪᒪᓐᓇᐅᒐᓗᐊᖅ. ᐃᖅᑲᓇᐃᔮᒥᓄᖑᓇ 
ᐱᓕᕆᒻᒪᑦ ᐅᕙᓐᓄᑦ ᐸᕝᕕᓴᓐᖏᑦᑐᖅ.  
 
ᐅᖃᖅᑏ, ᑖᒃᑯᐊ ᕿᑐᕐᖏᐅᕈᑎᖏᑦ 
ᑮᓇᐅᔭᖅᑖᕆᔭᐅᓚᐅᖅᑐᑦ ᑐᓂᔭᐅᓚᐅᖅᑐᑦ 
ᐃᒡᓗᓕᕆᔨᖅᔪᐊᒃᑯᑦ ᑯᐊᐳᕇᓴᖓᓐᓄᑦ ᓴᖅᑭᑦᑎᒻᒪᑕ 
ᒥᒃᓴᐅᓴᒃᑕᖏᓐᓂᑦ 2006-07 ᐊᕐᕌᒍᖓᓂ, 
ᐃᒡᓗᒃᓴᐃᑦ ᖃᔅᓯ ᑐᓂᐅᕐᕋᑦᑕᐅᓂᐊᕐᒪᖔᑕ ᓄᓇᕘᑉ 
ᐃᓗᐊᓐ ᐊᑐᖅᑕᐅᓗᑎᑦ $200 ᒥᓕᐊᓐ 
ᐅᑭᐅᖅᑕᖅᑐᒥ ᐃᒡᓗᑖᕈᑎᒃᓴᐃᑦ ᐸᐸᑕᐅᔪᓂᑦ 
ᐅᓄᕐᓂᕆᔭᐅᔪᑦ ᒪᓕᒐᑦ ᐊᑐᓚᐅᖅᑐᑦ 
ᖃᔅᓯᑖᓚᕌᕐᓂᕆᔭᖓᓂᒃ. 
 
ᑕᐃᒪᓐᖓᑦ ᖃᐅᔨᒪᓕᕐᒪᑕ ᓇᑉᑕᖅᑎᕆᓂᕐᒥᒃ 
ᖃᔅᓯᕌᕐᓂᐊᕐᒪᖔᑕ ᖄᒃᑲᓐᓂᐊᒎᖅᑐᑦ ᑕᒪᒃᑯᐊ 
ᐊᑭᑦᑐᕆᐊᕈᑏᑦ ᒥᔅᓴᐅᓴᒃᑕᐅᓯᒪᔪᑦ ᐊᑐᖅᖢᑎᒍ. 
ᑕᐃᒪᓐᓇ ᖄᒃᑲᓐᓂᐊᒍᑦ ᑮᓇᐅᔭᓕᐊᕆᔭᐅᔪᑦ. 
ᑕᐃᒃᑯᐊ ᕿᑐᕐᖏᐅᖅᑐᕈᑎᒋᔭᖏᑦ ᐊᑭᓖᔪᑦ 725-
ᓂᑦ ᐃᒡᓗᓕᐅᕈᓐᓇᖅᓯᓚᕿᓚᐅᖅᑐᑦ. 

ᐅᓄᕐᓂᕆᔭᖓ ᒪᓕᒃᓯᒪᓚᐅᕐᒪᑦ ᑖᓐᓇ ᓈᓴᐅᑎ 
ᐊᑭᑭᓐᓂᖅᓴᓂᑦ ᐃᒡᓗᓕᐅᕈᑕᐅᖃᑦᑕᖅᑐᑦ 
ᐊᑭᒋᔭᖏᓐᓂ ᑕᐃᒃᑯᓂᓐᖓ ᒪᓕᓚᐅᖅᓯᒪᒻᒪᑦ. 
ᑭᖑᓐᖓᒍᓪᓕ ᕿᑐᕐᖏᐅᕈᑎᖓ ᐊᑐᖅᑕᐅᓚᐅᖅᑐᖅ 
ᐃᒡᓗᓕᐅᕈᑕᐅᓪᓗᑎᑦ, ᑕᐃᒃᑯᐊ ᑐᕌᒐᒃᓴᕆᔭᖏᑦ 
ᒪᓕᒃᑕᐅᓪᓗᑎᑦ 725 ᓇᑉᐸᖅᑐᖅᑕᐅᖁᓪᓗᒋᑦ 
ᐊᕐᕌᒍᖅ ᐃᓱᓕᒃᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᒃᓴᖃᒃᑲᓐᓂᖅᐲᑦ? ᐅᖃᐅᓯᒃᑯᑦ ᐊᐱᖅᑯᑏᑦ. 
ᑲᑎᒪᔨᐅᖃᑕᐅᔪᖅ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 032 - 3(1): ᓴᓂᑭᓗᐊᕐᒥ 

ᐋᓐᓂᐊᕕᐅᑉ ᓄᑭᓪᓚᐅᑎᖓᑕ 
ᖃᓄᐃᓕᖓᓂᖓ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᑲᑎᒪᔨᐅᖃᑕᐅᔪᒧᑦ 
ᒥᓂᔅᑕᖓᓄᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ 
ᐱᔨᑦᑎᖅᑎᒃᑯᓐᓄᑦ.  
 
ᒥᓂᔅᑕ ᖁᔭᓕᓂᐊᖅᑐᒃᓴᐅᔪᖅ ᐊᑑᑎᖃᕐᒪᑦ 
ᓄᓇᓕᑦᑎᓐᓄᑦ ᐋᓐᓂᐊᕖᑦ 
ᐆᒻᒪᖅᑯᑎᖃᐅᑦᑎᐊᕐᓗᑎᑦ ᐃᑯᒻᒪᖁᑎᖏᓐᓄᑦ 
ᐊᐅᓚᐅᑎᐊᓗᖃᑦᑎᐊᕆᐊᖃᕐᒪᑕ. ᑖᒃᑯᐊ ᓄᓇᓕᓐᓂ 
ᑐᑭᓯᔪᖓ ᐊᕐᕌᓂ ᓄᓇᓕᓕᕆᔨᒃᑯᑦ 
ᐊᐅᓪᓚᖅᑎᑦᑎᓚᐅᕐᒪᑕ ᐊᐅᓚᐅᑎᓂᑦ 
ᐃᑯᒻᒪᖅᑯᑎᑕᐅᑎᓂᑦ ᓴᓂᑭᓗᐊᕐᒧᑦ ᑕᒻᒪᖅᖢᑎᒃ 
ᐊᐅᓪᓚᖅᑎᑦᑎᓚᐅᕐᒪᑕ, ᑖᒃᑯᐊᓗ 
ᐊᑐᖅᑕᐅᔪᓐᓇᓐᖏᖦᖢᑎᒃ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᒃ 
ᖃᓄᐃᓕᐅᓕᕐᒪᖔᑕ ᓄᑖᓂᑦ ᐃᑯᒪᖃᐅᑎᓄᑦ 
ᓄᑭᓪᓚᐅᑎᑖᕈᓐᓇᕐᓂᐊᕐᒪᖔᑕ ᐅᕝᕙᓘᓐᓃᑦ  

ᓄᑖᕈᕆᐊᖅᑕᐅᓂᐊᖅᐸᑦ ᓴᓇᔭᐅᒃᑲᓐᓂᕐᓗᓂ 
ᑕᐃᓐᓇ ᐊᕐᕌᓂ ᐱᔭᐅᓚᐅᖅᑐᖅ ᐅᒥᐊᕐᔪᐊᒃᑯᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓄᓇᓕᓐᓂᑦ ᒐᕙᒪᒃᑯᓂᓪᓗ 
ᐱᔨᑦᑎᕋᐅᑎᓕᕆᔨᒃᑯᓐᓄᑦ, ᐊᖓᔪᖅᑳᖅ ᓗᐊᓐ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑲᑎᒪᔨ ᓱᓕᔪᖅ. ᑕᐃᒃᑯᐊ 
ᐃᑯᒻᒪᖅᑯᑎᖃᐅᑏᑦ ᐊᐅᓚᑏᑦ ᐱᑐᖃᐅᒻᒪᑦ 
ᓱᕋᒃᐸᓪᓕᐊᓕᖅᖢᓂᓗ, ᑭᓯᐊᓂᓕ ᖃᐅᔨᒪᓂᐊᖅᐳᖅ 
ᑖᓐᓇ ᐊᑐᖅᑕᐅᔪᓐᓇᖅᑐᖅ ᓱᓕ. 
ᐊᐅᓚᔾᔭᑦᑕᐅᖔᕆᐊᓕᒃ ᐊᒡᒐᒃᑯᑦ, ᑭᓯᐊᓂ 
ᐱᓕᕆᕕᒃ ᓯᕗᒧᐊᓚᐅᖅᑐᑦ ᑎᑭᓴᐃᓪᓗᑎᑦ ᓄᑖᒥᒃ 
ᐃᑯᒻᒪᖅᑯᑎᓄᑦ ᐊᐅᓚᐅᑎᐊᓗᓐᓂᑦ. 
 
ᑭᓯᐊᓂ ᒪᒥᐊᓇᖅᑑᒐᓗᐊᖅ ᕿᑭᖅᑖᓗᒻᒥᐅᑦ 
ᓴᓂᑭᓗᐊᕐᒥᐅᑦ ᐃᑯᒻᒪᖅᑯᑎᓄᑦ ᐆᒻᒪᖅᑯᑎᖃᐅᑎᖓ 
ᐊᐅᓚᐅᑎᖓᓂᓛᒃ ᐱᖓᓲᓕᖅᑲᖓᒻᒪᑦ. ᑕᐃᓐᓇ 
ᐊᐅᓚᑎᒃ ᐃᑯᒻᒪᖅᑯᑎᖃᐅᑎᒃ ᓯᕗᓪᓕᐅᒻᒪᑦ 
ᐱᓕᕆᕝᕕᕗᑦ ᓂᐅᕕᖅᓯᒪᓕᖅᑐᖅ 
ᐃᑯᒻᒪᖅᑯᑎᒃᓴᖏᓐᓂᑦ ᓂᐅᕕᖅᓯᒪᓕᖅᑐᖅ, 
ᓴᓂᑭᓗᐊᕐᒦᓕᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑎᒃ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ. ᒥᓂᔅᑕ 
ᖃᐅᔨᒪᒻᒪᑦ ᐱᒻᒪᕆᐅᒻᒪᑦ ᑕᒪᒃᑯᐊ 
ᑕᒻᒪᕈᑎᒋᔭᐅᒃᑲᓐᓂᖁᓇᒋᑦ. ᒥᓂᔅᑕᐅᔪᖅ 
ᓇᓗᓇᐃᖅᓯᓐᓇᖅᐹ ᖃᔅᓯᕌᓚᐅᕐᒪᖔᖅ ᑖᓐᓇ 
ᑕᒻᒪᕈᑕᐅᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓐᖏᑦᑐᖓ ᐊᑭᖓ 
ᖃᔅᓯᕌᕐᓂᕐᒪᖔᖅ.  

$30,000-ᖏᓐᓃᖅᑰᓚᐅᖅᑐᖅ, ᑭᓯᐊᓂ ᑕᐃᓐᓇ 
ᐋᖅᑭᒋᐊᕈᑎᐅᓂᐊᖅᑐᖅ ᑕᐃᔅᓱᒧᖓ 
ᐊᐅᓚᐅᑎᐊᓗᒃᓴᖅ ᐋᓐᓂᐊᕕᒻᒧᑦ 
ᐋᖅᑭᒋᐊᖅᑕᐅᓂᐊᖅᑐᖅ ᑕᖅᑭᓂᑦ ᐊᒡᒋᖅᑐᓂ, 
ᐅᐊᔭᓕᕆᔨᒥᒃ ᑕᐃᑯᓐᖓᖅᑐᖃᕈᓐᓇᖅᓯᑐᐊᖅᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ  
ᐃᓕᒋᐊᕈᑏᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᕈᒪᑐᐃᓐᓇᕐᖢᖓ ᑭᖑᓪᓕᖅᐹᒥᒃ 
ᐊᐱᖅᑯᑎᖃᙱᓪᓗᖓ. ᓴᓂᑭᓗᐊᕐᒥᐅᑦ 
ᖃᐅᔨᒪᓂᕐᓴᐅᖕᒪᑦ ᐱᒻᒪᕆᐅᖕᒪᑦ ᑕᐃᒃᑯᐊ 
ᖃᒥᑳᓪᓚᒃᐸᑦ ᐃᑯᒻᒪᖅᑯᑎᓄᑦ ᐅᒻᒪᖅᑯᑎᑦᓄᑦ 
ᐊᐅᓚᐅᑕᐅᔪᖃᕆᐊᖃᕐᒪᑕ ᐊᕐᕌᒍᑦ 9 
ᐊᓂᒍᕐᓯᒪᓕᕐᒪᑕ ᑕᐃᒪᐃᓕᓚᐅᕐᓯᒪᖕᒪᑦ ᑕᐃᒃᑯᐊ 
ᓱᓇᒃᑯᑖᖃᑦᑎᐊᖅᑰᒐᓗᐊᕐᖢᑎᒍ ᓴᓂᑭᓗᐊᕐᒥᐅᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᐅᓯᑐᐃᓐᓇᐅᒻᒪᑦ. 
ᐅᖃᐅᓯᒃᑯᑦ ᐊᐱᕐᓱᕐᓂᖅ. ᖃᒪᓂᑦᑐᐊᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᐊᐅᐸᓗᒃᑐᖅ. 
 
ᐊᐱᖅᑯᑦ 033 - 3(1): ᓴᐳᒻᒥᑦᑎᓂᖅ ᓄᓇᓂᑦ, 

ᓂᕐᔪᑎᓂᑦ ᐊᒻᒪ ᐃᓄᓐᓂᑦ ᐱᕙᓪᓕᐊᔭᐅᔪᓂᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᓴᖃᖅᑐᖓ ᑲᑎᒪᔩᑦ ᓴᖅᑲᖅᑑᖓ 
ᑲᑎᒪᔩᑦ ᐅᔭᕋᖏᐊᖅᑐᓕᕆᓂᕐᒧᑦ ᒥᓂᔅᑕ.  
 
ᖃᒪᓂᑦᑐᐊᒥᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᐊᖏᕐᓯᖃᑦᑕᕐᓂᖅ ᐊᒻᒪᓗᑦᑕᐅᖅ 
ᓂᖏᖅᑕᖅᑕᐅᖃᑦᑕᕈᓪᓗᒃ 
ᓂᖏᖅᑕᐅᓯᐊᖃᑦᑕᕆᓪᓗᑎᒃ ᑲᓇᑕᐅ ᒐᕙᒪᒃᑯᖏᑦ 
ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ 
ᖃᒪᓂᖅᑐᐊᕐᒥᐅᓪᓗ. ᖃᐅᔨᒪᔭᕇᕐᓱᑎᒡᓗ ᐃᓄᐃᑦ 
ᑎᒥᖁᑎᒋᔭᖏᑦ ᑕᐃᒃᑯᐊ 
ᓂᖏᖅᑕᖅᑎᑕᐅᖃᑦᑕᕐᒥᖕᒪᑕ.  
 

ᖃᐅᔨᒪᔪᒍᑦ ᑭᕙᓪᓕᕐᒥᐅᑦ ᐅᖃᖃᑦᑕᕐᒪᑕ 
ᖃᒪᓂᖅᑐᐊᕐᒥᐅᑦ ᓲᖅ ᐅᔭᕋᖕᓂᐊᕐᕕᖃᕐᒪᑕᒡᒎᖅ 
ᐃᓱᒫᓘᑎᒋᔭᐅᒋᐊᑐᙱᑦᑐᖅ ᑭᓯᐊᓂ ᑕᐃᒃᑯᐊ 
ᐅᔭᕋᖕᓂᐊᕐᕕᖕᒧᑦ ᐱᖃᑦᑕᖅᑕᕕᑦ ᐃᕐᖑᓰᑦ 
ᐅᓪᓗᕐᓯᐅᑏᑦ ᐊᒻᒪᓗᑦᑕᐅᖅ ᓇᓴᐃᑦ ᑎᖅᑭᐊᓖᑦ. 
ᑕᐃᒃᑯᐊ ᑭᓯᐊᓂ ᐊᐅᓚᓕᕈᑎᒃ ᐄ, 
ᓂᖏᖅᑕᐅᔾᔪᑎᒋᔭᖏᑦ ᒐᕙᒪᒃᑯᑦ ᐱᓕᕆᔾᔪᑎᒋᔭᓂ 
ᐱᓕᕆᔾᔪᒋᔭᓂᑦ ᐱᑕᖃᕈᒫᖅᑐᒃᓴᐅᔫᒐᓗᐊ. 
 
ᑭᓯᐊᓂ ᒥᓂᔅᑕᐅᔪᖅ ᓯᕗᒧᐊᒃᑎᑦᑎᔪᓐᓇᖅᐹ 
ᑕᐃᒃᑯᐊ ᖃᒪᓂᑦᑐᐊᕐᒥ ᓂᕈᐊᖅᑎᒋᔭᒃᑲ ᐃᒪᖅᐳᑦ 
ᓄᓇᖅᐳᑦᓗ ᑕᐃᒃᑯᐊ ᓴᐳᒻᒥᔭᐅᑦᑎᐊᖁᓪᓗᒋᑦ 
ᓂᕐᔪᑎᕗᓪᓗ ᐊᕙᑎᕗᓪᓗ ᐊᑦᑕᕐᓇᖅᑐᒦᖁᓇᒋᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᐅᔭᕋᕐᓂᐊᖅᑐᓕᕆᓂᕐᒧᑦ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑭᐅᓇᓱᖕᓂᐊᕐᐸᕋ ᑖᔅᓱᒪ ᐊᐱᖅᑯᑎᒋᔭᖓ 
ᖃᒪᓂᑦᑐᐊᕐᒥᐅᑦ. 
 
ᒐᕙᒪᒃᑯᑦ ᓂᖏᑦᑕᖃᑦᑕᖅᑐᑦ ᓴᓇᔭᐅᑎᓪᓗᒋᑦ 
ᐅᔭᕋᖕᓂᐊᕐᕕᖕᒥ ᒫᓐᓇ ᐅᔭᕋᕐᓂᐊᕐᕕᒃᑕᖃᙱᒻᒪᑦ 
ᓄᓇᕗᑦ ᐃᓗᐊᓂ ᓱᓕᔪᖅ ᐄ ᐃᓄᐃᑦ 
ᑎᒥᖁᑎᒋᔭᖏᑦ ᑐᓐᖓᕕᒃᑯᑦ ᑭᕙᓪᓕᕐᒥᓗ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᖃᑦᑕᖅᑐᑦ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐃᑲᔪᕈᑎᖏᑕ 
ᐊᖏᖃᑎᒌᒍᑎᖏᑎᒍᑦ ᐅᔭᕋᕐᓂᐊᖅᑎᑦ 
ᐱᖃᑎᒋᓪᓗᒋᑦ. ᑖᒃᑯᐊ ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᖅᑯᓵᒃᑕᖃᑦᑕᕐᒪᑕ ᑕᐃᑰᓇ ᐃᒪᕐᒧᑦ 
ᓄᓇᒧᓪᓗ ᓂᕐᔪᑎᓂᓪᓗ ᑕᐃᒃᑯᐊ ᑐᕌᖓᔪᑦ 
ᕿᒥᕐᕈᓇᒃᑕᐅᖃᑦᑕᖅᑐᑦ ᑕᐃᑯᖓ. 
 
ᐃᒻᒪᖃ ᑲᑎᒪᔨᑦ ᐊᐱᖅᑯᑎᖓᑦ 
ᓇᓗᓇᐃᕐᓯᑭᑦᑎᐊᕈᓐᓇᕐᐳᖅ ᓇᓕᐊᖕᓂᒃ 
ᐅᖃᐅᓯᖃᕋᑦᑖᕐᒪᑦ  

ᒐᕙᒪᒃᑯᑦ ᒪᓕᒐᖓᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᒥᐊᑉᐳᖓ ᑖᓐᓇ ᓴᖅᑭᑦᑎᕋᑖᙱᓐᓇᒃᑯ. 
ᓴᖅᑭᑦᑎᐊᕈᒪᖅᑲᐅᔭᕋ ᑭᓯᐊᓂ ᐊᐱᖅᑯᑎᒋᖅᑲᐅᔭᕋ 
ᒐᕙᒪᒃᑯᑦ ᑖᒃᑯᐊ ᖃᓄᐃᑦᑐᓂᒃ ᐱᐅᓯᖃᖃᑦᑕᕐᓯᒪᕙᑦ 
ᐅᕙᓘᓐᓃᑦ ᐱᐅᓯᖃᕐᓂᐊᕐᐸᑦ ᓴᐳᒻᒥᔭᐅᖁᓪᓗᒋᑦ 
ᓄᓇᕗᑦ ᐃᒪᕐᐳᓪᓗ, ᓂᕐᔪᑎᕗᓪᓗ.  
 
ᖃᐅᔨᒪᔪᖓ ᐃᓄᐃᑦ ᑎᒥᖁᑎᒋᔭᖏᑦ ᑕᐃᒃᑯᐊ 
ᑭᒡᒐᖅᑐᐃᒻᒪᑕ ᐃᓄᖕᓂᒃ ᑭᓯᐊᓂᓕ ᒫᓐᓇ 
ᓄᓇᑦᑎᓐᓂ ᓂᕈᐊᖅᑕᐅᕕᒋᓯᒪᔭᓐᓂ 
ᑐᓵᔭᐅᑦᑎᐊᕋᓱᒋᙱᒻᒪᑕ. ᓄᓇᕗᑦ ᒐᕙᒪᒃᑯᖏᑦ 
ᓇᐅᑦᑎᖅᓱᐃᔪᓐᓇᖅᐸᑦ ᐃᓄᐃᑦ ᐱᔪᓐᓇᐅᑎᒋᔭᖏᑦ 
ᓴᐳᒻᒥᔭᐅᖁᓪᓗᒋᑦ? ᑕᕝᕙ ᐊᐱᖅᑯᑎᒋᖅᑲᐅᔭᕋ 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑲᑎᒪᔨᕋᓛᖅᑕᖃᖅᑐᖅ 
ᓇᐅᑦᑎᕐᓱᐃᓂᐊᕐᒪᑕ ᐃᓅᓯᕐᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ 
ᖃᓄᐃᓕᖓᓕᕐᒪᖔᑕ ᓄᓇᓕᖕᓂ ᐊᒃᑐᖅᑕᐅᓯᒪᔪᓂᑦ 
ᐅᔭᕋᕐᓂᐊᖅᑐᓕᕆᓂᕐᒧᑦ ᐃᓛ ᐅᔭᕋᒃᓴᕐᓯᐅᕐᓂᕐᒧᑦ. 
 
ᑕᐃᒃᑯᐊ ᒐᕙᒪᒃᑯᑦ ᐃᓚᐅᖃᑦᑕᕐᒥᔪᑦ 
ᕿᒥᕐᕈᓇᒃᑎᓪᓗᒋᑦ ᐊᕙᑎᓕᕆᔨᒃᑯᑦ ᓄᓇᕘᒥ 
ᕿᒥᕐᕈᓇᒃᑎᓪᓗᒋᑦ. ᐊᒻᒪᓗᑦᑕᐅᖅ ᑕᐃᒃᑯᐊ 
ᐊᕙᑎᓕᕆᔨᒃᑯᑦ ᓄᓇᕘᒥ ᕿᒥᕐᕈᒡᓗᑎᒃ 
ᐲᕐᓯᔪᓐᓇᕐᖢᑎᒡᓗ ᐃᓱᒫᓘᑎᒋᔭᐅᔪᓂᒃ 
ᐊᒃᑐᖅᑕᐅᓯᒪᔪᓂᓕᒃ ᕿᒥᕐᕈᓇᒃᑎᓪᓗᒋᑦ 
ᐅᖃᐅᑎᔪᓐᓇᖅᑕᕋ ᑲᑎᒪᔨ ᑖᓐᓇ ᒐᕙᒪᒃᑯᑦ 
ᐃᓚᐅᖃᑦᑕᖅᑐᑦ ᕿᒥᕐᕈᓇᓕᕌᖓᑕ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ 
ᐊᐱᖅᑯᑏᑦ, ᒥᔅᑕ ᐊᐅᐸᓗᑦᑐᖅ. 
 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕈᒪᒻᒥᔭᕋ ᑖᓐᓇ ᒥᓂᔅᑕ ᐅᖃᐅᑎᔪᒪᓪᓗᒍ 
ᑖᓐᓇ ᐊᒃᓱᐊᓗᒃ ᐃᑉᐱᒋᔭᐅᒻᒪᑦ ᓄᓇᑦᑎᓐᓂ, 
ᓂᕈᐊᖅᑕᐅᕝᕕᒋᓯᒪᔭᓐᓄᑦ ᐃᑉᐱᒋᔭᐅᓪᓚᕆᒻᒪᑦ. 
 
ᐅᖃᐅᑎᔪᒪᑐᐃᓐᓇᖅᑐᒍ. ᐊᑐᐃᓐᓇᐅᔪᒍᑦ 
ᐃᖅᑲᓇᐃᔭᖃᑎᒋᔪᓐᓇᑦᑎᐊᖅᑕᕗᑦ ᐊᒻᒪ 
ᓂᕈᐊᖅᑕᐅᕝᕕᒋᓯᒪᔭᒃᑲ ᐊᑐᐃᓐᓇᐅᒻᒪᖔᑕ ᑭᓱᒥᒃ 
ᑐᓴᒐᔅᓴᒥᒃ ᐱᔪᒪᑦᑎᐊᕐᓂᐊᖅᑐᑦ 
ᐃᖅᑲᓇᐃᔭᖃᑎᒋᔪᓐᓇᑦᑎᐊᕐᓂᐊᕆᓪᓗᑎᒍ, 
ᑲᑎᒪᖃᑎᒋᔪᓐᓇᑦᑎᐊᕐᓂᐊᕐᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᓯᒪᒐᑦᑕᐃᓛᒃ 
ᒪᑐᐃᖓᑦᑎᐊᕐᓂᕋᖅᑐᑕ ᐅᖃᖃᑎᖃᖃᑦᑕᕐᓗᑕᓗ 
ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᐃᓚᐅᒍᓐᓇᕐᓗᑎᒃ 
ᑕᒪᒃᑯᓂᖓ ᐱᓕᕆᐊᕆᔭᕆᐊᖃᖅᑕᑎᓐᓂᒃ, 
ᐱᓗᐊᖅᑐᒥᑦ ᐅᔭᕋᓐᓂᐊᖅᑐᓕᕆᓂᕐᒧᑦ. 
ᐅᖃᐅᓯᕆᔭᖏᓪᓗ ᖁᕕᐊᒋᑦᑎᐊᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᒥᔅᑕ ᐅᑲᓕᖅ. 
 
ᐊᐱᖅᑯᑦ 034 - 3(1): ᐳᐃᔨᓕᕆᓂᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. 
ᐊᐱᖅᓱᕈᒪᓕᕐᒥᔪᖓ ᑖᔅᓱᒧᖓ ᕿᓯᓕᕆᓂᕐᒧᑦ, 
ᐅᖃᐅᓯᕆᖅᑲᐅᔭᖏᑦ ᑖᒃᑯᐊ. ᓯᕗᓪᓕᖅᐹᒥᑦ 
ᐊᐱᕆᖅᑳᕈᒪᔭᕋ ᖃᑦᑎᓂᒃ ᐊᕐᕌᒍᓂᑦ 
ᓄᓇᕗᒻᒦᓕᕋᕕᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᕆᒃᑲᓐᓂᑲᐃᓐᓇᕐᓕ 
ᑐᓴᕋᑖᓐᖏᓇᒃᑯ. ᖁᔭᓐᓇᒦᒃ. 
 
ᐅᖃᖅᑎ: ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᖅᑳᕈᒪᔭᕋ ᓯᕗᓪᓕᕐᒥ, ᖃᑦᑎᓂᒃ ᐊᕐᕌᒍᓂᒃ 
ᓄᓇᕕᒻᒦᓕᕋᕕᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑕᐃᒪ ᐃᓂᖅᑎᕆᔪᖃᕐᒪᑦ. 
ᒥᔅᑕ ᑐᑐ. 
 

ᐃᓂᖅᑎᕆᔾᔪᑦ 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐱᔾᔪᑎᖃᓐᖏᑎᐊᖅᑐᖅ ᒥᓂᔅᑕᐅᑉ 
ᑲᒪᒋᔭᖏᓐᓄᑦ. ᑖᓐᓇᓗ ᓈᒻᒪᖏᑦᑐᖅ 
ᐊᐱᖅᑯᑎᒋᔭᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 
ᑖᔅᓱᒧᖓ ᐃᓂᖅᑎᕆᔾᔪᑎᒋᔭᕐᓄᑦ, ᒥᔅᑕ ᑐᑐ. 
ᐃᖅᑲᐃᑎᒋᐊᕈᒪᒋᔅᓯ ᒪᓕᒐᓕᐅᖅᑎ ᐅᑲᓕᖅ ᑖᓐᓇ 
ᐊᐱᖅᑯᑎᒋᔭᖓ ᐊᑦᑐᐊᓂᖃᓐᖏᑦᑎᐊᕐᖓᑦ. 
ᐊᐱᖅᑯᑎᒋᓂᐊᖅᑲᐅᔭᐃᑦ ᑲᔪᓯᑎᓚᐅᕈᒃ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᐅᓯᕆᖅᑲᐅᔭᐃᑦ ᓇᓗᓇᐃᖅᓯᓯᒪᖅᑲᐅᒻᒪᑦ 
ᐃᖅᑲᐅᒪᒐᑦᑕ ᑕᒪᓐᓇ ᓄᖅᑲᑎᑦᑎᓂᖅ 
ᕿᓯᓕᕆᓂᕐᒥᑦ ᐊᑦᑐᐊᓂᖃᓚᐅᖅᓯᒪᒻᒪᑦ ᐃᒫᓪᓚᕆᒃ 
1980-ᓂᒃ. ᑕᐃᒫᒃ ᐊᐱᕆᔪᒪᓕᖅᑲᐅᔪᖓ ᖃᑦᑎᓂᒃ  
ᐊᕐᕌᒍᓂᒃ ᑕᒫᓃᒻᒪᑦ ᑕᐃᒫᒃ ᐅᖃᕐᓂᐊᖅᑲᑦ, 
ᖃᑦᑎᓂᒃ ᐊᕐᕌᒍᓂᒃ ᑕᒫᓃᔅᓯᒪᓕᖅᑲ ᑕᐃᒪ 
ᐃᖅᑲᐅᒪᒍᓐᓇᖅᑲᑦ. ᑕᐃᒫᒃ ᑕᕝᕙ ᐅᖃᐅᓯᖓᓂ 
ᑐᕌᖓᓪᓚᕆᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᐊᐱᕆᔭᕋ ᒥᓂᔅᑕ ᓯᐅᑦᓴᒃ ᑖᔅᓱᒥᖓ ᐊᐱᖅᑯᒻᒥᑦ 
ᑭᐅᔪᓐᓇᕐᒪᖔᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑭᓱᒧᑦ 
ᐅᖃᕋᓱᒃᑲᓗᐊᕐᒪᖔᕐᖑᓇ ᑐᑭᓯᓐᖏᑕᕋ. 
ᓇᑦᑎᓕᕆᓂᐅᔪᕐᓕ, ᕿᓯᓕᕆᓂᐅᔪᖅ 
ᓴᖅᑭᖃᑦᑕᖅᓯᒪᒻᒪᑦ ᓄᓇᕗᒻᒥ, 
ᓄᓇᑦᑎᐊᖑᑎᓪᓗᒍᓘᓐᓃᑦ ᐊᕐᕌᒍᑦ 20. 
ᑕᐃᒫᔅᓴᐃᓐᓇᑐᐃᓐᓇᐅᓗᐊᓐᖏᒻᒪᑦ  

ᑕᐃᒪ ᐅᖃᖅᓯᒪᓚᕿᔪᖓ ᑕᕝᕙᓂ. 
 
ᑕᐃᒪᓕ ᑕᒫᓃᔅᓯᒪᓕᕋᒪ ᑖᓐᓇ ᓂᓪᓕᕈᒪᓐᖏᑕᕋ. 
ᑕᒪᓐᓇ ᕿᓯᓕᕆᓂᐅᔪᖅ ᓴᖅᑭᐸᒻᒪᑕ, 
ᓴᖅᑭᐸᓐᖏᒻᒪᑕ ᐊᒻᒪᓗ ᓂᕈᐊᖅᑕᐅᓯᒪᔪᑦ, 
ᓂᕈᐊᖅᑕᐅᓯᒪᓐᖏᑐᓪᓗ ᑕᒪᔾᔭᐅᕙᒻᒪᑕ. 
ᒪᓕᒐᓕᐅᖅᑎᐅᓚᐅᖅᓯᒪᓐᖏᑦᑐᖓ ᑕᐃᔅᓱᒪᓂ 
ᓄᖅᑲᖓᑎᑦᑎᑎᓪᓗᒋᑦ ᕿᓯᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᓂᓪᓗᐊᖃᑦᑕᕐᓂᐊᕈᑦᑕ ᐃᖅᑲᐅᒪᔪᒍᑦ ᖃᓄᖅ ᑖᓐᓇ 
ᐊᑦᑐᐊᓂᖃᓚᐅᕐᒪᖔᑦ ᑕᒫᓂ ᓄᓇᕗᒻᒥᐅᑕᓄᑦ 
ᑕᐃᒫᒃ ᑕᕝᕙ ᐊᐱᖅᑯᑎᒋᓗᐊᖅᑲᐅᔭᕋ. ᐃᒫᒃ 
ᐅᓂᒃᑳᕈᓐᓇᑦᑎᐊᕆᐊᖃᕋᑦᑕ ᓯᓚᑎᑦᑎᓐᓄᑦ, 
ᐊᑦᑐᖅᑕᐅᓂᕆᓚᐅᖅᑕᑦᑎᓐᓂᑦ, 
ᓯᕗᓂᕆᓚᐅᖅᑕᑎᓐᓂ ᓱᓕᑦᑎᐊᖅᑐᒥᒃ ᐊᒻᒪᓗ 
ᐅᓪᓗᒥ ᑕᑯᓐᓈᖅᓯᒪᔭᑦᑎᓐᓂᒃ ᑖᓐᓇᑕᕝᕙ 
ᓴᒃᑯᒋᖃᑦᑕᖅᓯᒪᒐᑦᑎᒍ. 
 
ᖃᓄᕐᓕ ᑕᐃᒪ ᐅᓂᒃᑳᕈᓐᓇᖅᑲᑦ 
ᑭᓪᓕᓯᒍᓐᓇᕐᓂᐊᖅᑲ ᑖᒃᑯᓇᓐᖓᑦ ᓯᕐᓈᖅᑎᓂᒃ 
ᐅᓂᒃᑳᕐᓗᓂ ᓇᒻᒥᓂᖅ ᐊᑐᖅᓯᒪᔭᒥᓂᒃ? ᑕᐃᒫ 
ᑕᕝᕙ ᓴᓐᖏᔫᒥᔪᓂᒃ ᓄᓇᕗᑦ 
ᑭᒡᒐᖅᑐᖅᑎᖃᕆᐊᖃᕋᓗᐊᕐᖓᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ ᒥᓂᔅᑕᐅᓪᓗᖓ 
ᖃᐅᔨᒪᑦᑎᐊᖅᑐᖓᓗ ᑕᒪᓐᓇ ᐱᒻᒪᕆᐅᓂᖓᓂᒃ 
ᓇᑦᑎᕐᓂᐊᖃᑦᑕᕐᓂ ᕿᓯᓐᓂᒃ ᐊᖑᓇᓱᑦᑎᐅᒻᒥᒐᒪ 
ᓇᑦᑎᕋᓱᑉᐸᒃᑭᓪᓗᖓᓗ ᓇᑦᑏ ᐃᓕᖅᑯᓯᕐᒧᑦ 
ᐊᑕᖐᓪᓗᑎᒃ ᐊᒻᒪᓗ ᑮᓇᐅᔭᓕᐅᕈᑕᐅᒍᓐᓇᖅᑐᑎᑦ 
ᐱᒻᒪᕆᐅᒻᒪᑦ  

ᓄᓇᕗᒻᒥᐅᓄᑦ ᐊᒻᒪᓗ ᑕᐃᓐᓇ ᑐᑭᓯᕙᓪᓚᐃᒻᒪᑦ 
ᑖᑦᓱᒥᖓ. 
 
ᖃᐅᔨᒪᑦᓯᐊᖅᑕᒃᑲ ᖃᓄᖅ ᐱᒻᒪᕆᐅᓂᖓᓄᑦ 
ᐊᑦᓱᕈᑦᑎᐊᕋᓱᑦᑎᐊᕋᓱᑦᑐᒍᑦ ᓄᓇᕗᒻᒥ 
ᑲᑐᔾᔨᖃᑎᒋᓗᒋᑦ ᒐᕙᒪᒃᑯᑦ ᑲᑐᔾᔨᖃᑎᒋᓗᒋᑦ 
ᑕᒪᑦᓱᒧᖓ ᒥᑦᓵᓄᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓱᒪᑦᓴᓯᐅᑦᑎᐊᖁᓂᐊᖅᐸᕋ 
ᑕᕝᕙᓃᖏᓐᓇᕈᓐᓇᕐᓂᐊᕐᒪᖔ. ᐃᒫᒃ 
ᓴᓐᖏᑦᑎᐊᕆᐊᖃᕋᑦᑕ ᓴᒃᑯᖃᑦᑎᐊᕐᓗᑕ ᑖᓐᓇ 
ᐅᓂᒃᑳᕆᖃᑦᑕᓲᕗᑦ ᓇᒻᒥᓂᖅ ᐊᑐᖅᓯᒪᔭᕗᑦ 
ᓴᓐᖏᔾᔪᑎᒋᓂᖅᐹᕆᓲᕆᒐᑦᑎᒍ ᑕᐅᕙᓂ ᑕᕆᐅᑉ 
ᐊᑭᐊᓂ ᑕᐃᒪ ᑖᒃᑯᐊ ᐅᓂᒃᑲᖏᑦ ᐅᖃᖅᓯᒪᒻᒪᑕ 
ᑎᑎᕋᖅᓯᒪᔪᒃᑯᒡᒎᖅ ᐊᓚᒃᑲᐃᖃᑦᑕᖅᓯᒪᔪᑦ ᐊᒻᒪᓗ 
ᐃᓛᓐᓂᒃᑯᑦ ᐃᓚᐅᑲᐃᓐᓇᖃᖅᑕᖅᓯᒪᔪᑦᑕᐅᕉᖅ 
ᑕᕆᐅᑉ ᐊᑭᐊᓄᑦ ᑭᓯᐊᓂᓕ ᐃᒫᒃ ᓴᓐᖏᔫᒥᔪᒥᒃ 
ᐊᓚᒃᑲᐅᒪᑎᑦᑎᑲᓐᓂᕆᐊᖃᕋᓗᐊᕋᑦᑕ 
ᖃᓄᐃᓕᐅᕐᓂᐊᖅᑭᓯ ᐄᑉᐳᕉᓪ-ᒥ ᑕᒡᒐ 
ᓂᕈᐊᓛᓕᕐᖓᑕ ᑕᕆᐅᑉ 
ᐊᑭᐊᓅᖅᑐᖃᕐᓂᐊᕋᓗᐊᖅᑭᑕᖃᐃ ᐃᓄᐃᑦ 
ᐅᖃᐅᓯᖏᑦ ᑐᓴᖅᑕᐅᑎᑕᐅᒋᐊᒃᑲᓂᕐᓂᐊᖅᑲ 
ᐅᓂᒃᑳᕆᐊᖅᑐᕐᓗᑕ ᑲᑎᒪᔨᐅᖃᑎᑦᑎᓐᓄᑦ ᑕᐅᕙᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, 
ᐅᑕᖅᑭᔭᕆᐊᖃᕐᓂᐊᖅᑐᒍᑦ ᐊᐃᐳᕈ 1-
ᕈᕋᓱᓐᓂᖓᓂᒃ ᐃᓱᒪᓕᐅᕆᐊᖃᕐᓂᐊᕋᑦᑕ 
ᖃᐅᔨᒪᓐᖏᓇᑦᑕ ᖃᓄᖅ ᐃᓱᒪᓕᐅᓛᕐᒪᖔᑦᑕ. 
 
ᐅᖃᕈᓐᓇᖅᑐᖓ ᓇᑦᑎᓕᕆᓂᐅᔪᖅ ᑕᒪᓐᓇ ᐃᓄᒻᒥᒃ 
ᑕᐅᕗᖓᖅᑎᑦᑎᑕᐅᓚᐅᕋᑦᑕ ᑐᖏᓕᕆᔭᓐᓂᒃ 
ᒪᕐᕈᐊᖅᑎᖅᑐᓂᒃ ᒫᓐᓇᒫᒃᑯᑦ ᐊᒻᒪᓗ 
ᓂᓪᓕᐊᓂᖃᑦᑎᐊᓚᐅᖅᑐᓂ ᓄᓇᕗᒻᒧᑦ ᐊᒻᒪᓗ 
ᑲᓇᑕᒦᓐᖔᖅᑐᓂᒃ ᑐᑭᓯᑦᑎᐊᖅᑐᒍᓗ ᑕᒪᓐᓇ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐊᐱᖅᑯᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐃᐳᕈᒥᒃ 
ᐅᑕᖅᑭᑐᐃᓐᓇᕐᓂᐊᕈᑦᑕ ᑭᖑᕙᓗᐊᕐᓂᐊᕋᑦᑕ. ᑕᐃᒪ 
ᐋᖅᑭᓚᐅᓐᖏᓂᖓᓂ ᓯᕗᓂᖓᒍᑦ 
ᑕᐅᕙᓃᒋᐊᖃᕋᑦᑕ ᑖᒃᑯᐊ ᒐᕙᒪᑐᖃᒃᑯᑦ 
ᐃᓚᒋᓗᑎᒍ ᑖᒃᑯᐊᓗ ᕿᓯᓕᕆᖃᑎᒋᕙᑦᑕᕗᑦ 
ᑕᒫᓂ ᑲᓇᑕᒥ ᐃᓚᒋᓗᑎᒍ. ᓲᖅ 
ᐅᑕᖅᑭᑐᐃᓐᓇᕐᓂᐊᖅᑭᑕ ᑭᒡᒐᑐᖅᑕᕗᑦ ᑕᐃᒪ 
ᐋᓐᓂᑕᒻᒪᕆᐅᓂᐊᖅᑐᑦ ᑕᐃᒫᒃ ᐱᐅᓯᖃᕐᓂᐊᕈᑦᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓂᓪᓕᑲᓐᓂᕐᓂᐊᕌᖓᑦᓯ 
ᐊᐱᖅᓱᕐᓂᐊᕌᖓᑦᓯᓘᓐᓃᑦ ᐅᕙᒃᑯᑦ 
ᐊᖅᑯᑎᖃᖃᑦᑕᕆᐊᖃᕋᑦᓯ ᑖᑦᓱᒥᖓ 
ᐃᖅᑲᐃᑎᒃᑲᓐᓂᑲᐃᓐᓇᕐᓗᓯ. ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᓯᒪᒐᒪ 
ᐱᓕᕆᖃᑎᖃᕋᑦᑕ ᑲᓇᑕᒥ ᐊᒻᒪᓗ ᐸᕐᓇᒍᑕᐅᔪᒥᒃ 
ᐋᖅᑭᓯᒪᔪᒍᑦ ᑕᐅᕗᖓ ᑕᕆᐅᑉ ᐊᑭᐊᓅᖅᓯᒪᔪᒍᑦ 
ᒪᕐᕈᐊᑎᖅᑐᑕ ᑕᖅᑭᓂ ᐱᖓᓱᓂ ᑎᓴᒪᓂ 
ᐊᓂᒍᖅᑐᓂ ᑖᓐᓇ ᓱᓕ ᑲᔪᓯᑎᓇᓱᑦᑕᕗᑦ.  
 
ᐅᑕᖅᑭᔪᒍᑦ ᐃᓱᒪᓕᐅᕐᓂᐊᕐᓂᖏᓐᓄᑦ ᐃᓱᒪᒐᑦᑕ 
ᐃᒫᒃ ᐱᔪᓐᓇᑕᖅᑎᒍᑦ ᐱᓕᕆᓯᒪᓕᕋᑦᑕ ᑕᐃᒪᓕ 
ᐊᖏᕐᓂᐊᖅᐸᑕ ᖁᔭᓈᖅᓯᔪᑎᑐᑦ 
ᑎᑭᑎᑦᑎᖃᑦᑕᖏᓪᓗᑎᒃ ᐸᕐᓇᒍᑎᖃᖅᓯᒪᒻᒥᒐᑦᑕ 
ᖃᓄᖅ ᑲᒪᒋᓛᕐᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᔾᔨᕆᓚᐅᕐᒥᓯᐅᒃ ᓯᕿᕐᖑᔭᖅ 
ᐊᐱᖅᓱᕐᓇᓯ ᐃᓱᓕᓐᖏᒻᒪᑦ. (ᑐᓵᔨᑎᒍᑦ) ᑕᐃᒪ 
ᑲᔪᓯᓗᑕ, ᑲᑎᒪᔾᔪᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᒥᔅᑕ ᐅᑲᓕᖅ. 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 001 – 3(1): ᒥᔅᑕ ᐹᓪ 

ᐅᑲᓕᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᖅᑏ, ᑖᒃᑯᐊ ᒐᕙᒪᐅᔪᑦ ᐱᓕᕆᐊᕆᔭᖏᑦ 
ᐊᓯᔾᔨᕈᒪᓯᒪᒻᒪᑕ ᖁᑦᑎᖅᑐᒥᐅᓄᑦ ᐅᖃᖅᓯᒪᒻᒪ, 
ᐅᖃᖃᑦᑕᕐᒪᑦ ᖃᓄᐊᓗᒃ ᐱᐅᔫᓂᕋᖅᑐᒍ 
ᑭᒡᒐᑐᕈᓐᓇᕋᒥ ᐱᔭᔅᓴᖃᖅᑎᑕᐅᓪᓗᓂ.  
 
ᑕᐃᒪᓕ ᓈᓴᕐᓗᒍ ᓂᕈᐊᕐᓂᐅᓚᐅᖅᑐᒧᑦ 
ᐊᓯᔾᔨᕈᒪᓂᕐᒧᑦ 11-ᑐᐃᓐᓇᐃᑦ 
ᓂᕈᐊᖅᑕᐅᒐᓱᒃᑲᓐᓂᓚᐅᖅᑐᑦ 19-ᖑᔪᓂᑦ 
ᓂᕈᐊᕐᕕᐅᔪᓂᑦ ᑕᒫᓂ ᓄᓇᕗᒻᒥ. ᑕᕝᕙᓐᖓᑦ 11-
ᖑᔪᓂᑦ, 6-ᖑᔪᑦ ᓂᕈᐊᖅᑕᐅᑲᓐᓂᓚᐅᖅᑐᑦ. ᑕᐃᒪᓕ 
ᑐᑭᖃᖅᑐᑦ ᐊᒥᓲᓂᖅᓴᐃᑦ ᓄᓇᕗᒻᒥᐅᑦ 
ᓂᕈᐊᕈᓐᓇᓚᐅᖅᑐᑦ ᑕᐃᒪᐃᓚᐅᓐᖏᑦᑐᑦ.  
 
ᐅᖃᒃᑲᓐᓂᕈᒪᔪᖓ ᑖᓐᓇ ᖁᑦᑎᑦᑐᕐᒥᐅᓄᖏᓛᒃ 
ᐊᓯᔾᔩᒍᒪᓂᕐᒧᑦ, ᓂᕈᐊᖅᑕᐅᓚᐅᖅᑐᑦ 9-ᓄᑦ 
ᐊᒥᓲᓂᖅᓴᐅᔪᓄᑦ ᖃᑦᑏᓐᓇᐅᓂᖅᓴᒻᒪᕆᐅᔪᑦ  
Toronto Maple Leafs ᖃᑦᑏᓐᓇᐅᓂᖅᓴᒻᒪᕇᑦ  
ᓵᓚᖃᖃᑦᑕᖅᓯᒪᓂᖏᓐᓄᑦ.  
 
>>ᐃᓪᓚᖅᑐᑦ 
 
ᑕᐃᒃᑯᐊ ᓵᓚᖃᕐᓂᖅᑲᑕ ᓂᕈᐊᖅᑕᐅᓇᓱᑦᑐᑦ ᐃᒫᒃ 
ᓂᕈᐊᖅᑕᐅᓐᖏᓇᔭᓚᐅᖅᑐᑦ ᐊᒻᒪᓗ 
ᐊᓯᔾᔨᕈᒪᓂᖓᓄᑦ. ᖃᓄᕐᓕ ᑕᐃᒪ ᑭᒡᒐᑐᖅᑳ 
ᑕᐃᒃᑯᓂᖓ ᐊᓯᔾᔨᕈᒪᓚᐅᓐᖏᑦᑐᓂᑦ? 
ᓂᕈᐊᖅᑕᐅᕕᒋᓂᕆᔭᕋ 44-ᓄᑦ ᓵᓚᖃᓚᐅᖅᑐᖓ, 
ᐅᖃᐅᑕᐅᓯᒪᓕᕐᒥᔪᖅ ᐃᒫᒃ 
ᖃᓂᒃᑮᑐᒻᒪᕆᐅᓚᐅᖅᑐᑦ, ᑕᐃᒪ 
ᓇᓗᓇᐃᖅᑕᐅᒍᓐᓇᖅᑲᑦ.  
 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᒻᒪᓂᓛᒃ, 
ᓇᓗᓇᓐᖏᓚᖅ ᖁᕕᐊᓱᒃᐳᖅ ᑕᐃᒫᒃ ᑖᒃᑯᐊ 
ᑭᒡᒐᑐᖅᑕᖏᑦ ᑭᒡᒐᑐᖅᑕᐅᑎᐊᕐᖓᑕ. ᑭᓯᐊᓂᓕ 
ᐃᓅᓪᓗᖓ ᑕᒫᓂ ᐃᓅᓂᑰᓪᓗᖓ ᐱᕈᕐᓂᑰᓪᓗᖓ, 
ᐃᒫᒃ ᐃᓅᓯᓕᒫᑦᑎᐊᕆᔮᖅᑕᕋ ᐊᔅᓱᕈᖃᑦᑕᖅᓯᒪᒐᒪ 
ᐃᑲᔪᕋᓱᑦᑐᖅ ᐃᓅᖃᑎᓐᓂᑦ. ᑕᐃᒫᒃ ᑕᕝᕙ 
ᐃᑉᐱᓂᖅᓯᒪᑦᑎᐊᖅᑑᔮᖅᑯᖓ ᐋᕐᓘᔮᓕᕋᒪ, 
ᐊᔅᓱᕈᑦᑎᐊᖅᑐᖓ ᐃᓕᓐᓂᐊᖃᑦᑕᓕᓚᐅᖅᑐᖓ 
ᐃᑲᔪᕈᒪᓂᕋ ᑕᑯᓐᓈᖅᑐᒍ ᐃᓅᖃᑎᓐᓂ.  
 
ᖁᔭᒋᕕᔾᔪᐊᖅᑕᕋ ᐊᓈᓇᑯᓗᒋᓚᐅᖅᑕᕋ 
ᐊᔭᐅᖅᓰᓐᓇᖃᑦᑕᓚᐅᕐᖓᑦ ᐅᕙᓐᓂ 
ᐃᓕᓐᓂᐊᕆᐊᒃᑲᓐᓂᖁᓪᓗᓂᖓ ᐊᒻᒪᓗ 
ᐊᑖᑕᑯᓕᒋᓚᐅᖅᑕᕋ ᐃᓕᓐᓂᐊᑎᑦᑎᒍᒪᓚᐅᕐᖓᑦ 
ᐊᓯᕙᕐᓂᕐᒥᑦ, ᐃᖃᓪᓕᐊᖃᑦᑕᓂᕐᒥᑦ. ᑕᐃᒫᒃ ᑖᒃᑯᐊᒃ 
ᐊᖏᔪᖅᑳᕆᓚᐅᖅᑖᒃᑲ ᖁᔭᓐᓇᒦᖅᓯᒪᕕᔾᔪᐊᖅᑳᒃᑲᒃ 
ᐃᓄᐃᑦ ᐃᓕᖅᑯᓯᑯᓗᖏᓐᓂ ᐅᕙᓐᓂ 
ᑐᓂᓰᓐᓇᓚᐅᕐᖓᑎᒃ ᑕᐅᕗᖓᓕᒫᖅ 
ᖁᔭᒌᓐᓇᓂᐊᖅᑖᒃᑲ.  
 
ᐃᒫᒃ ᖃᐅᔨᒪᔪᐊᓘᓂᕋᓐᖏᑦᑐᖓ ᐃᓅᓂᕐᒥᑦ 
ᐃᒫᓪᓘᓐᓃᑦ ᐃᓕᖅᑯᓯᒋᓚᐅᖅᑕᑎᓐᓂ ᑭᓯᐊᓂ 
ᐃᓚᑯᓗᖏᓐᓂ ᖃᐃᑦᑎᔭᐅᔪᓐᓇᓚᐅᕋᒪ ᑕᒪᓐᓇ 
ᐊᖅᑯᑎᒋᒐᓱᔅᓯᒪᕙᕋ ᐅᓪᓗᒥᒧᑦ. ᑖᒃᑯᐊᓗ  
ᐊᑐᕋᓱᑉᐸᓚᐅᖅᑐᒋᑦ ᒐᕙᒪᒥᑦ 
ᓯᕗᓕᖅᑎᐅᑎᑕᐅᓐᖑᐊᑕᖅᓯᓇᖅᑎᓪᓗᖓ.  
 
ᖃᓄᑐᐃᓐᓇᑦᑎᐊᖅ ᐃᑲᔪᕈᒪᓯᒪᖃᑦᑕᖅᓯᒪᒐᒪ 
ᑭᒡᒐᑐᖅᑕᑯᓗᓐᓂᑦ ᐊᒻᒪᓗ ᓄᓇᕗᒻᒥᐅᑕᐅᖃᑎᓐᓄᑦ. 
ᑕᐃᒫᒃ ᑕᕝᕙ ᐃᓛᓐᓂᒃᑯᑦ ᑕᑯᓐᓈᓕᖅᑐᒍ ᑖᓐᓇ 
ᐊᑐᓕᖅᑕᕗᑦ ᐅᑎᕆᐊᒐᓚᑦᑑᔮᕋᑦᑕ ᐃᓄᓐᓂᑦ 
ᑭᒡᒐᑐᒃᑲᓐᓂᕆᐊᖃᕋᓗᐊᕋᑦᑕ. ᑕᐃᒪᐃᒻᒪᑦ ᑕᕝᕙ 
ᓂᓪᓕᑲᐃᓐᓇᕈᒪᓯᒪᕗᖓ 
ᐅᑎᒃᑲᓐᓂᓗᐊᕈᒪᓐᖏᑦᑎᐊᕋᒪ ᑕᐅᕙᓂ 
ᐊᑐᓚᐅᖅᑕᑎᓐᓂ. ᓯᕗᓕᖅᑎᐅᑎᓪᓗᖓ 
ᑲᔪᓯᑎᑦᑎᒍᓐᓇᖅᐸᓚᐅᕋᑦᑕ ᐋᖅᑭᒋᐊᕈᑎᔅᓴᓂᑦ 
ᓯᕗᓪᓕᕐᒥᑦ ᐱᒋᐊᓕᕋᑖᖅᑎᓪᓗᑕ, ᐄ, 
ᐊᔅᓱᕈᓐᓇᓚᐅᖅᑐᖅ ᐃᒫᒃ ᓇᑭᑦ 
ᐱᒋᐊᖅᐸᓪᓕᐊᒋᐊᔅᓴ ᓇᓗᓇᑲᐃᓐᓇᓚᐅᖅᑐᖅ.  

ᑲᔪᓯᑎᑦᑎᒍᓐᓇᓚᐅᖅᑐᒍᑦ ᒪᓕᒐᕐᓂᑦ 
ᐆᒪᔪᓕᕆᓂᕐᒧᑦ ᑐᕌᖓᔪᓂᑦ, ᐃᓄᓐᓄᑦ 
ᑐᕌᖓᔫᒥᔪᓂᑦ, ᐅᖃᐅᓯᓕᕆᓂᕐᒧᑦ, ᐅᖃᐅᓯᑯᓗᑉᐳᑦ 
ᐃᓅᓪᓗᑕ ᐊᔅᓱᕉᑎᒋᖃᑦᑕᖅᓯᒪᔭᕗᑦ 
ᖃᖓᓕᒫᑦᑎᐊᖅ ᐃᓕᓴᕆᔭᐅᑎᒍᓐᓇᓚᐅᕋᑦᑎᒍ 
ᒪᓕᒐᒃᑯᑦ. ᑖᓐᓇ ᑕᕝᕙ ᐅᐱᓐᓇᕕᔾᔪᐊᓚᐅᖅᑐᖅ. 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐋᖅᑭᒋᐊᓚᐅᕐᒥᔭᕗᑦ ᐃᓄᑦᑎᑑᕐᓂᖅ 
ᐃᓕᓐᓂᐊᕐᕕᐅᑉ ᐃᓗᐊᓅᖁᓪᓗᒋᑦ, ᐃᓐᓂᓱᔅᓰᓂᖅ, 
ᐃᓄᐃᑦ ᐃᓕᖅᑯᓯᖏᑦ ᐊᑐᓕᖅᑕᐅᑲᓐᓂᖁᓪᓗᒋᑦ 
ᐅᑎᕐᕕᐅᑲᓐᓂᕐᓗᑎᒃ ᐊᒻᒪᓗ ᑕᐃᒃᑯᐊ 
ᐋᓐᓂᑎᖅᑕᐅᕙᑦᑐᑯᓗᐃᑦ 
ᓄᖅᑲᖅᑎᒋᐊᖃᑲᓐᓂᕆᐊᖃᓪᓚᕆᒃᑲᑦᑎᒍᑦ. 
ᒪᓕᒐᖅᑕᖅᑎᒋᐊᖃᖅᑕᕗᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᑐᕌᖓᔫᒥᔪᓂᒃ. 
 
ᑖᒃᑯᐊᓕ ᑎᒍᔭᐅᖅᑲᖃᑦᑕᖅᑐᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᒪᒥᓴᓂᕐᒧᑦ 
ᑐᕌᖓᓕᖅᑎᒋᐊᒃᑲᓐᓂᖅᑐᒋᑦ 
ᑎᒍᔭᐅᑐᐃᓐᓇᖃᑦᑕᖏᓪᓗᑎᒃ. ᐊᒻᒪᓗ 
ᐃᖅᑲᓇᐃᖅᔭᑎᕗᑦ ᐃᓄᐃᑦ ᒐᕙᒪᒋᔭᑦᑎᓐᓂᒃ 
ᐅᓄᕐᓂᖅᓴᐅᓕᖅᓱᑎᒃ. ᑕᐃᒪ ᑖᒃᑯᐊ ᐃᓄᑯᓗᐃᑦ 
ᖃᓪᓗᓈᑎᑑᕈᓐᓇᓐᖏᑦᑐᑦ 
ᑭᐅᔭᐅᖃᑦᑕᕈᓐᓇᖁᓪᓗᒋᑦ ᒐᕙᒪᒋᔭᒥᓄᑦ. ᐊᒻᒪᓗ 
ᓇᓗᓇᐃᖅᓯᑲᓐᓂᕈᒪᓚᐅᕋᑦᑕ 
ᑮᓇᐅᔭᓕᐅᕋᓱᐊᕐᓂᕐᒥᒃ ᒫᓐᓇ 
ᓂᕈᐊᖅᑕᐅᒐᓱᐊᖅᑎᓪᓗᑕ 
ᐊᓂᒍᓚᐅᓐᖏᓱᖓᕐᓂᖓᓂ. ᐅᐱᓇᕕᔾᔪᐊᓚᐅᖅᑯᖅ 
ᖁᓪᓕᖅᐹᒦᖃᑕᐅᓕᕋᑦᑕ ᑕᐅᖅᓰᖃᑦᑕᕐᓂᕐᒧᑦ 
ᑮᓇᔭᐅᓕᐅᕋᓱᓐᓂᕐᒧᑦ ᑲᓇᑕᓕᒫᒥ. ᐃᒫᓪᓗ 
ᐃᑲᔪᕈᓐᓇᓚᐅᖅᑐᒍᑦ ᐃᓅᖃᑎᑦᑎᓐᓂᒃ 
ᐃᓕᓐᓂᐊᕆᐊᒃᑲᓐᓂᕈᒪᔪᑯᓗᓐᓂᒃ ᑮᓇᐅᔭᐃᑦ 
ᐃᑲᔫᑏᑦ ᐊᖏᓪᓕᒋᐊᖅᑐᑎᒍ.  
 
ᐊᒻᒪᓗ ᑕᕆᐅᑉ ᐊᑭᐊᓅᕈᓐᓇᖃᑦᑕᓚᐅᕐᒥᒪᒐ 
ᖁᕕᐊᓱᑦᑐᒍᑦ ᐊᐃᕙᖃᑎᒋᔭᖅᑐᖅᑐᒋᑦ ᑕᐃᒃᑯᐊ 
ᓯᓐᓈᖅᑎᐅᔪᑦ ᐅᓂᒃᑳᕐᕕᒋᓪᓗᒋᑦ ᓇᒻᒥᓂᖅ 
ᐊᑐᖅᓯᒪᔭᑎᓐᓂᒃ ᐃᒫᒃ ᐃᓅᓪᓗᖓ. ᐊᕐᕌᒍᑯᓗᐃᑦ 
8-ᓂ ᐊᕐᕌᒍᖃᖅᑐᖓ ᓇᑦᑎᕆᐅᓚᐅᖅᓯᒪᒐᒪ 
ᐊᖓᔪᖅᑳᒃᑲ ᐅᐱᒍᓱᕕᔾᔪᐊᓚᐅᖅᓯᒪᒻᒪᑕ ᑕᐃᒫᒃ  

ᐃᓅᓪᓗᑕ ᐊᑐᖅᑕᒥᓂᖅᐳᑦ 
ᑲᔪᓯᒃᑲᓐᓂᕈᓐᓇᕐᓂᐊᕐᖓᑦ ᑖᓐᓇ 
ᐅᓂᒃᑳᕆᔪᓐᓇᖅᑐᒍᑦ ᑭᓪᓕᒋᔭᖃᖅᐸᓚᐅᕐᒪᑦ 
ᑕᐅᕙᓂ ᑕᕆᐅᑉ ᐊᑭᐊᓂ ᓴᖑᑎᑦᑎᕙᓚᐅᖅᑐᓂᓗ 
ᑕᐃᒫ ᑖᒃᑯᐊ ᑕᑯᓐᓈᖅᑐᒋᑦ ᐊᑐᓚᐅᖅᑕᕗᑦ 
ᐃᓚᖏᑦ ᐄ ᐱᔭᕇᓐᖏᑦᑐᒍᑦ ᑭᓯᐊᓂᑦᑕᐅᖅ 
ᑕᒪᒃᑯᐊ ᐋᖅᑭᑦᑎᐊᓚᐅᖅᑐᑦ ᐳᐃᒡᒍᑯᔮᓕᕐᖓᑕ 
ᐊᓐᖑᑎᕙᓪᓕᐊᕌᕐᔪᓚᐅᕋᓗᐊᖅᑐᒍᑦ ᐃᓄᐃᑦ 
ᐱᔪᒪᔭᖏᓐᓄᑦ.  
 
ᐅᓪᓗᒥᓕ ᑕᑯᓐᓈᓕᖅᑐᖓ ᐃᒫᒃ 
ᐅᒡᒍᓐᓇᖅᑑᔮᑲᐃᓐᓇᐸᒻᒪᑦ. ᐊᑭᑦᑎᓐᓂ 
ᑕᑯᓐᓈᖅᑐᖓ ᑖᓐᓇ ᐃᓄᓐᓄᑦ ᐱᒻᒪᕆᐊᓗᓐᓄᑦ 
ᐆᒪᔪᓕᕆᓂᕐᒧᑦ ᐊᑦᓱᕈᑕᐅᖃᑦᑕᖅᑐᓂᒃ ᐃᓄᓐᓄᑦ 
ᐊᑯᓂᐊᓗᒃ ᒥᓂᔅᑕᖃᕈᓐᓃᕐᒃᒥᔪᒍᑦ 
ᐃᓄᒻᒥᒃᐊᑐᖅᓯᒪᔭᖏᓐᓂᒃ ᖃᐅᔨᒪᓐᖏᑦᑐᓂᒃ 
ᑕᐃᒪᐃᒻᒪᑦ ᑕᕝᕙ ᑕᑯᓐᓈᓐᖑᓕᐊᖅᑐᒍ 
ᓂᕈᐊᕐᓇᐅᓂᐊᓕᖅᑎᓪᓗᒍ ᓯᕗᓕᖅᑎᒧᑦ ᐅᕙᓐᓂᒃ 
ᐃᓇᑦᓯᓚᐅᖅᓯᒪᒻᒥᒻᒪᑦ ᑖᑦᓱᒥᖓ ᐱᔪᒪᓂᐊᕐᒪᒡᒎᖅ 
ᐊᕙᑎᓕᕆᓂᕐᒧᑦ ᑭᓯᐊᓂ ᐃᓱᒪᑦᓴᖅᓯᐅᑲᓐᓂᕈᒪᔪᒐᒪ 
ᓴᓐᖏᔫᒥᖁᓪᓗᒍ ᒐᕙᒪᒋᔭᕗᑦ. ᑕᑯᓐᓈᓐᖑᐊᖅᑐᒍ 
ᐅᕙᒍᑑᓐᖏᑦᑐᖅ ᑕᐃᒪᐃᒍᓐᓇᖅᑐᒍᑦ ᒐᕙᒪᑐᖃᒃᑯᑦ 
ᐃᖃᓗᓕᕆᓂᕐᒧᑦ ᒥᓂᔅᑕᖃᓕᕋᐃᒻᒪᑕ ᑕᕆᐅᑉ 
ᑭᓪᓕᖓᓃᒋᐊᖃᓲᖅ.  
 
ᓲᖅ ᓱᒻᒪᓪᓕ ᑕᐃᒪᐃᓐᖏᓚᒍᑦ? ᐃᓄᓐᓄᑦ ᑖᓐᓇ 
ᑎᒍᒥᐊᖅᑕᐅᒋᐊᓕᒃ ᒥᓂᔅᑕᐅᑉ ᐊᓪᓚᕝᕕᖓ 
ᕿᓯᓕᕆᓂᕐᒧᑦ ᐃᒫᑕᕝᕙ ᐅᐱᕐᓇᓗᐊᕈᓐᓃᖅᑐᒍᑦ 
ᑕᕆᐅᑉ ᐊᑭᐊᓄᑦ ᐅᓂᒃᑲᕆᐊᖅᑐᓂᐊᓕᕋᐃᒍᑦᑕ 
ᐅᕙᒍᑦ ᐊᑐᖅᓯᒪᔭᖏᓐᓂᒃ ᐅᓂᒃᑲᕋᓱᓐᓂᐊᕈᑦᑕ.  
ᒥᓂᔅᑕᖃᕈᑦᑕ ᑕᒪᑦᓱᒥᖓ ᐊᑐᖅᓯᒪᓐᖏᑦᑐᒥᒃ 
ᖃᓄᕐᓕ ᑭᐅᓂᐊᓕᖅᐱᑎᒍᑦ ᐅᓂᒃᑲᕐᓗᑕ. ᑕᐃᒫ 
ᑕᕝᕙ ᐃᓚᖓᒍᑦ ᐅᑎᕆᐊᓪᓚᕆᑦᑑᔮᕋᑦᑕ 
ᒐᕙᒪᐅᓪᓗᑕ ᐃᓅᓪᓗᑕ ᓴᓐᖏᑲᓐᓂᕈᓐᓇᖅᑐᒍᑦ  
ᑕᕝᕘᓇ ᐱᕕᖃᖅᑎᑕᐅᓗᐊᓐᖏᓐᓇᑦᑕ ᑕᐃᒃᑯᐊ  
ᓂᕈᐊᖅᑕᐅᓯᒪᔪᑦ ᑕᕆᐅᑉ ᐊᑭᐊᓃᑦᑐᑦ 
ᓇᓗᓇᐃᖅᓯᓂᐊᖅᑐᑦ ᐅᕙᑦᑎᓐᓄᑦ ᐊᑐᒻᒪᕆᑦᑐᓂᒃ 
ᖃᓄᕐᓕ ᐅᓂᒃᑳᕐᕕᐅᓂᐊᓕᖅᑲᑦ.  
 
ᑕᐃᒪᐃᒻᒪᑦ ᐅᒡᒍᓐᓇᕕᔾᔪᐊᕐᓂᐊᖅᑐᖅ 
ᐃᓅᖃᑎᑯᓗᑉᐳᑦ ᐊᑦᓱᕈᖅᑎᑕᐅᕕᔾᔪᐊᕐᓂᐊᕐᒥᔪᑦ. 
ᑕᒪᓐᓇ ᑲᔪᓯᑉᐸᑦ ᑕᐃᒫᒃ ᑕᒪᓐᓇ 
ᑕᑯᓐᓈᑦᑎᐊᖅᑕᐅᒃᑲᓐᓂᖁᔭᕋ. ᐃᓚᖓᒍᓪᓗ ᑕᒪᓐᓇ 
ᑕᑯᓐᓈᓕᖅᑐᒍᑦ ᐃᒫᒃ ᓇᒦᓕᕋᓗᐊᖅᑭᑕ ᑖᓐᓇ 
ᕿᓯᓕᕆᓂᖅ ᒫᑦᓯ 2-ᒥ ᓇᓗᓇᐃᖅᑕᐅᓚᐅᖅᓯᒪᔪᖅ 
ᑕᐅᕙᓂ ᑕᕆᐅᑉ ᐊᑭᐊᓂ ᑭᓯᐊᓂ ᓯᕗᓕᖅᑎᕗᑦ 
ᑭᐅᑦᑕᓯᓐᓇᓕᓚᐅᕐᒥᔪᖅ ᒫᑦᓯ 10-ᒥ 
ᐅᓂᒃᑳᖅᓯᒪᔪᑯᓗᑐᐃᓐᓇᕐᒥᒃ  

ᖃᓄᖅ ᐱᐅᓯᖃᕐᓂᐊᕐᒪᖔᑦᑕ ᐊᑭᕋᖅᑐᓂᐊᕐᒪᖔᑦᑕ 
ᓇᓗᓇᐃᖅᓯᖏᑦᑐᓘᓐᓃᑦ ᐱᓇᓱᐊᕈᓯᐅᓗᐊᖅᑐᒥᒃ 
ᑕᕝᕙ ᐋᖅᑭᓱᖅᑕᐅᓇᓱᑦᑐᒥᓂᖅ ᑕᐃᒫᒃ ᑕᒪᒃᑯᐊ 
ᐃᓄᓐᓄᑦ ᑐᕌᖓᓪᓚᕆᑦᑑᔮᖅᑐᑦ ᐳᐃᒡᒍᑰᔮᓕᕐᖓᑕ. 
ᐃᒫᒃ ᐃᓅᓪᓗᖓ ᐃᓚᖓᒍᑦ ᐋᓪᓚᐅᔮᓕᕋᒪ ᐅᕙᒍᑦ 
ᓄᓇᑐᖃᖓᓂ ᑕᕝᕙ ᒐᕙᒪᑖᕋᓱᓚᐅᖅᓯᒪᔪᒍᑦ 
ᐅᕙᑦᑎᓐᓄᑦ ᑭᒡᒐᑐᖅᑎᐊᖁᓪᓗᑎᒍ. ᓇᒻᒥᓂᖅ 
ᐃᓄᑑᑎᓯᒪᔭᕗᑦ, ᐱᐅᓂᖅᓴᒥᒃ ᐊᓚᒃᑲᐃᔪᓐᓇᖅᑐᒍᑦ, 
ᑲᔾᔮᓇᕐᔫᒥᔪᒥᑦ ᐃᓅᖃᑎᑦᑎᓐᓄᑦ. 
 
ᐅᒡᒍᐊᕕᔾᔪᐊᓚᐅᖅᓯᒪᒻᒥᔪᖓ ᐃᓅᖃᑎᑯᓗᒐ 
ᓱᓐᖏᑦᑎᐊᖅᑐᖅ ᖃᐅᔨᒪᔭᕋ ᓯᓚᑐᕕᔾᔪᐊᖅᑐᖅ 
ᐊᖅᓵᖅᑕᐅᑐᐃᓐᓇᑎᓪᓗᒍ ᑖᓐᓇ 
ᐊᑐᒃᑲᓐᓂᕈᒪᓐᖏᑕᕋ ᑭᓯᐊᓂᑦᑕᐅᖅ 
ᓯᕗᓂᕆᓚᐅᖅᑕᑎᓐᓂᑦ ᑕᒪᓐᓇ ᒪᓕᒐᒋᓕᕆᓂᖅ 
ᐱᒻᒪᕆᒋᔭᐅᓯᒪᒻᒪᑦ ᐃᓄᓐᓄᑦ, ᒐᕙᒪᒋᔭᑦᑎᒍᑦ 
ᐊᓯᐊᓄᑦ ᐸᕐᓇᓐᓇᑕ ᐃᓅᓪᓗᑕ ᑕᒫᓂ ᓄᓇᖃᕋᑦᑕ. 
ᓇᓕᐊᑐᐃᓐᓇᖅ ᐃᓅᓐᖏᑦᑐᖅ ᐊᓯᐊᓅᕈᓐᓇᕐᒪᑦ 
ᓯᓚᖅᔪᐊᕐᒥ, ᓄᓇᓕᓐᓄᑦ ᐊᖏᕐᕋᖅᓯᒪᓕᕐᓗᓂ.  
ᓇᒧᓐᖓᕐᕕᖃᓐᖏᑦᑎᐊᕋᑦᑕᓕ ᐃᓅᓪᓗᑕ. 
ᑕᐃᒪᐃᒻᒪᑦ ᑖᓐᓇ ᒪᓕᒐᓕᕆᓂᖅ ᐅᕙᑦᑎᓐᓄᑦ 
ᑐᕌᖓᔫᒥᒋᐊᖃᕐᖓᑦ. ᐃᓅᓪᓗᑕ 
ᐋᖅᑭᔅᓱᐃᕙᓪᓕᐊᓕᓚᐅᖅᑐᒍᑦ ᐅᕙᑦᑎᓐᓄᑦ 
ᐊᑕᔫᒥᔪᒥᑦ, ᑭᓯᐊᓂᑦᑕᐅᖅ 
ᐊᖅᓵᖅᑕᐅᑐᐃᓐᓇᓕᕆᓪᓗᑕ ᐃᓅᓐᖏᑦᑐᒥᑦ 
ᒥᓂᔅᑕᖃᓕᕆᓪᓗᑕ, ᓯᕗᓪᓕᐹᑦᑎᐊᒥᑦ  
ᒐᕙᒪᒋᔭᑦᑎᓐᓂᑦ. ᐃᒫᒃ ᓵᓐᖏᑎᐊᖅᑕᕋ ᑖᓐᓇ 
ᒥᓂᔅᑕᐅᔪᑯᓗᒃ, ᐃᒫᒃ ᐊᔅᓱᕈᕐᓂᐊᖅᑐᑎᑦ 
ᓇᓗᓇᓐᖏᑦᑐᖅ ᑮᓇᐅᔭᖃᒡᒐᕐᓂᖅᑎᓐᓄᑦ. ᑖᒃᑯᐊ 
ᐱᒻᒪᕆᒋᓂᐊᖅᑕᑎᑦ ᓇᓗᓇᓐᖏᑦᑐᖅ.  
 
ᑭᓯᐊᓂᓕ ᐅᕙᒍᑦ ᐃᓅᓪᓗᑕ ᒪᓕᒐᔅᓴᓂᒃ 
ᐋᖅᑭᐅᒥᔫᒥᓯᒪᔪᓂᒃ ᐃᓄᓐᓄᑦ 
ᕿᒥᕐᕈᑲᓐᓂᕆᐊᖃᕋᑦᑕ, ᑖᓐᓇ ᑕᕝᕙ 
ᐋᖅᑭᒋᐊᕆᐊᖃᕐᓂᐊᖅᑐᖅ ᓇᓗᓇᓐᖏᒻᒥᔪᖅ 
ᓯᕗᓂᑦᑎᓐᓂᑦ. ᑖᓐᓇ ᒐᕙᒪᒋᔭᕗᑦ 
ᐃᓕᖅᑯᓯᑦᑎᓐᓂᑦ, ᐱᒻᒪᕆᒋᔭᑦᑎᓐᓂᑦ 
ᐊᑐᓕᕆᐊᖃᕋᓗᐊᕐᒪᑦ. ᐃᒫᒃ, 
ᓇᓗᓇᕈᓐᓃᖅᐸᓪᓕᐊᓕᖅᑐᖅ ᑕᒪᓐᓇ ᐊᑐᓕᖅᑕᕗᑦ 
ᐊᓯᓂᒋᐊᖃᓪᓚᕆᓐᓂᐊᖅᑐᖅ. ᑖᒃᑯᐊ 
ᐊᔅᓱᕈᔾᔭᐅᕕᔾᔪᐊᖅᐸᓚᐅᖅᑐᑦ ᐃᓅᖃᑎᑦᑎᓐᓄᑦ 
ᒐᕙᒪᑖᕋᓱᑦᑎᓪᓗᑕ, ᐳᐃᒍᖅᑕᐅᓂᐊᓐᖏᒻᒪᑕ. 
 

(ᑐᓵᔨᑎᒍᑦ) ᑕᐃᒪ ᐊᔅᓱᐊᓗᒃ 
ᓈᒻᒪᔅᓴᖃᑦᑕᖅᓯᒪᓐᖏᓐᓇᒪ ᒪᓕᒐᓕᐅᖅᑎᐅᓪᓗᖓ 
ᐱᔪᒪᔭᖏᓐᓂᑦ ᑭᒡᒐᑐᖅᑕᒻᒪ, ᐃᓅᓪᓗᖓᓗ 
ᑕᒪᒃᑯᐊᓗ ᐊᓯᕗᑦ ᓲᕐᓗ ᐊᑕᐅᓯᕐᒥᑦ 
ᓂᐱᖃᖅᑑᔮᕈᓐᓃᕋᑦᑕ, ᑐᓴᖅᓴᐅᒍᓐᓃᕋᑦᑕᐃᓛᒃ, 
ᑭᓯᐊᓂᓕ ᐋᓐᓂᕐᓇᕆᔭᖓ ᐃᓚᖏᖅᑲᐃ 
ᓂᓐᖓᐅᒪᓱᒋᔭᐅᔪᔅᓴᐅᔪᖓ ᐊᒻᒪᓗ 
ᖃᕿᐊᖅᓯᔫᔭᕋᓱᑦᑐᒋᔭᐅᔪᖓ ᒐᕙᒪᒃᑯᓐᓂᑦ. 
ᐃᓅᓯᕐᒥᑦ ᐊᓯᔾᔩᖃᑦᑕᕐᖓᑦ.  
 
ᐱᓕᕆᐊᕆᔭᕋᓕ ᒫᓐᓇ ᓄᑖᒧᓪᓘᓐᓃᑦ 
ᐊᑐᓚᐅᖅᓯᒪᓐᖏᒻᒥᔭᕋ ᐊᕐᕌᒍᓄ ᖁᓕᑲᓵᓄᑦ 
ᓯᕗᓕᖅᑎᐅᓚᐅᖅᑐᖓ, ᐊᔅᓱᕈᕐᓇᖃᑦᑕᓚᐅᖅᑐᖅ 
ᓯᕗᓪᓕᖅᐹᖑᔪᖅ ᖃᐅᔨᒪᓐᖏᓐᓂᐅᔪᖅ, 
ᐃᓕᓐᖓᓐᖏᓐᓂᐅᔪᖅ, ᐃᓕᓐᖓᖏᓐᓂᖅ ᐊᒻᒪᓗ 
ᓯᕗᓂᑦᑎᓐᓂᑦ ᓂᕆᐅᓗᐊᕐᓂᖅ. ᑕᐃᒪᓕ 
ᖃᐅᔨᖃᑦᑕᖅᓯᒪᓕᖅᑐᒍᑦ ᐃᓕᓐᓂᐊᕐᕖᑦ 
ᐊᓯᔾᔨᕆᐊᖃᕐᒪᑦ, ᐊᓯᔾᔩᓐᓇᖃᑦᑕᕆᐊᖃᕐᒪᑕ 
ᑭᓯᐊᓂᓕ ᐊᓯᔾᔨᕋᓱᑐᐃᓐᓇᕐᓂᖅ ᑭᓱᑐᐃᓐᓇᕐᓂᒃ 
ᓴᖅᑮᔾᔮᓐᖏᒻᒪᑦ.  
 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᔪᐃᓐᓇᐅᒐᑦᑕ 
ᑲᑎᒻᒪᑎᐊᖅᑐᑕ ᓯᕗᒧᑦ ᓅᑉᐸᓪᐊᓕᒍᓐᓇᕋᑦᑕ 
ᓴᓐᖏᓂᖅᐹᒥᒃ ᐋᖅᑭᔅᓱᐃᓗᑕ. ᐃᓄᑯᓗᐃᑦ 
ᐊᖅᑯᑎᒋᖃᑦᑕᖅᓯᒪᔭᕗᑦ ᐃᑲᔪᖅᑎᒋᕕᔾᔪᐊᖅᑐᑎᒍᑦ. 
ᑕᐃᒫᓪᓕ ᑕᒪᓐᓇ ᑕᑯᓐᓈᖅᐸᓪᓕᐊᓕᖅᑕᕋ ᐅᓪᓗᒥ 
ᐅᑉᐱᓇᖅᐸᖏᒻᒪᓪᓘᓐᓃᑦ ᐃᓛᓐᓂᒃᑯᑦ ᐃᓄᐃᑦ 
ᐱᔪᒪᓯᒪᔭᖏᑦ ᐊᑯᓂᐊᓗᒃ ᐋᖅᑭᔅᓱᕋᓱᔅᓯᒪᔭᖏᑦ 
ᐱᒋᐊᖅᑕᐅᔫᔮᑐᐃᓐᓇᖅᑐᑎᒃ, 
ᐳᐃᒍᖅᑕᐅᕙᓪᓕᐊᓪᓗᑎᒃ ᑕᒪᓐᓇ 
ᐊᑐᕈᒥᓇᓐᖏᑦᑎᐊᕐᒪᑦ, ᐱᐅᓂᖅᓴᒥᒃ ᐊᑐᕈᓐᓇᕋᑦᑕ 
ᓯᕗᓂᑦᑎᓐᓂᑦ. ᖁᔭᓐᓇᒦᒻᒪᕆᐊᓗᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ 
ᐅᖃᐅᓯᕐᖑᐅᑎᓄᑦ. ᑲᑎᒪᔾᔪᑎᒃᓴᖅ 10. 
ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 
ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ. ᑲᑎᒪᔾᔪᑎᒃᓴᖅ 
12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ 
ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᐅᑲᓕᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 017 - 3(1): 
ᐱᕙᓪᓕᐊᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐅᖄᓚᐅᑎᓯᐅᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᓚᒃᑲᖅᑎᒍᒪᓕᕐᒥᔭᕋ ᓇᓗᓇᐃᔭᐃᓯᒪᔪᖅ 
ᐃᖅᑲᓇᐃᔭᖅᑎᓂᑦ ᐊᒻᒪᓗ ᐃᓚᖏᓐᓂᑦ ᒪᓕᒐᕐᓂᑦ 
ᓱᕋᐃᒻᒪᑕ ᓇᓗᓇᐃᔅᓯᐊᕈᒪᔭᒃᑲ ᑕᕝᕙᓂ 
ᑲᑎᒪᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ 
ᑎᑎᖅᑲᓂᑦ. ᒥᔅᑕ ᓂᖏᐅᖓᓐ. 
 

ᓴᖅᑭᑕᐅᔪᖅ ᑎᑎᖅᑲᒃ 018 - 3(1): 2009-ᒥ 
ᑭᕙᓪᓕᕐᒥ ᒪᐃᔭᒋᔭᐃᑦ ᑲᑎᒪᓂᖓᓐᓂ 
ᐱᖁᔨᕗᖔᕈᑎᑦ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᓪᓕᕐᒥ 
ᒪᐃᔪᒋᔭᐅᔪᖅ ᐅᖃᖃᑎᒋᓚᐅᖅᑳᖅᖢᒍ 
ᖃᓄᐃᒃᓴᖏᒻᒪᑦ ᐃᒃᓯᕙᐅᑕᕆᔭᐅᓚᐅᖅᖢᓂᓗ 
ᒪᐃᔪᖑᔪᑦ ᑭᕙᓪᓕᕐᒥ ᑲᑎᒪᑎᓪᓗᒋᑦ ᓴᓪᓕᕐᒥ. ᐅᑯᐊ 
ᓅᑦᑎᒋᐊᕈᑕᐅᓚᐅᖅᑐᑦ ᐱᖓᓱᐃᑦ 
ᑐᓂᕐᕈᑎᒋᔪᒪᒐᒃᑭᑦ ᐅᖃᓕᒫᒐᒃᓴᐅᓂᐊᖅᑎᓪᓗᒋᑦ 
ᑖᒃᑯᓄᓐᖓ ᒪᓕᒐᓕᐅᖅᑎᐅᖃᑎᒋᔭᒃᑲᓄᑦ. ᐊᒻᒪᓗ 
ᐃᓇᑦᑕᒃᑲ ᑖᒃᑯᐊ ᒪᓕᒐᓕᐅᖅᑎᐅᔪᐃᑦ ᑖᒃᓱᒥᖓ 
ᑖᒃᑯᓂᖓᐃᓛᒃ ᐱᖓᓱᓂᑦ ᓅᑦᑎᒋᐊᕈᑎᒥᓂᕐᓂᑦ 
ᖃᓄᖅ ᐃᓗᓕᖁᑎᖃᕐᒪᖔᑕ ᑐᑭᓯᑦᑎᐊᖁᓪᓗᒋᑦ 
ᐊᒻᒪ ᒐᕙᒪᒋᔭᕗᑦ ᑖᒃᑯᓄᖓ ᓅᑦᑎᒋᐊᕈᑕᐅᔪᓄᑦ 
ᑐᑭᓕᐅᕈᑕᐅᓂᐊᖅᑐᓂᑦ 
ᓴᖅᑭᖅᑎᑦᑎᐊᕈᓐᓇᕐᓂᐊᕐᓂᕐᒥᓄᑦ 
ᐃᓱᒪᒃᓴᖅᓯᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ 
ᒪᐅᓐᖓᐅᔾᔭᐅᑲᐃᓐᓇᕐᓕᑦ. 
 

(ᑐᓵᔨᑎᒍᑦ) ᓴᖅᑭᑦᑎᓂᖅ ᑎᑎᖅᑲᓂᑦ. 
ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. 
ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᔪᖓ ᐅᓪᓘᓐᓂᑦ ᒪᕐᕉᓐᓂᒃ 
ᐅᑕᖅᑭᔭᕆᐊᖃᕐᓂᖅ ᒪᓕᒐᖅ ᐊᑐᓐᖏᑲᐃᓐᓇᕐᓗᒍ 

ᒪᓕᒐᒃᓴᖅ 1, ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ 
(ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, 2009-2010, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ 
ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓂᒃ 
ᒪᕐᕉᓐᓂᒃ ᐅᑕᖅᑭᔭᕆᐊᕐᓂᖅ ᑖᓐᓇ ᒪᓕᒐᒃᓴᖅ 1 
ᐅᓪᓗᒥ ᐅᖃᓕᒫᖅᑕᐅᓂᐊᕐᒪᑦ ᓯᕗᓪᓕᖅᐹᒥᒃ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 1, ᐊᑭᑐᔪᖅᑐᕈᑎᒃᓴᓄᑦ 
2009-2010, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑎᒃ ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ. 
ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎᒃ 
ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᔪᖓ ᐅᓪᓘᓐᓂᑦ ᒪᕐᕉᓐᓂᒃ 
ᐅᑕᖅᑭᔭᕆᐊᖃᕐᓂᖅ ᒪᓕᒐᖅ  
ᐊᑐᓐᖏᑲᐃᓐᓇᕐᓗᒍ ᒪᓕᒐᒃᓴᒧᑦ 2-ᒧᑦ, ᑮᓇᐅᔭᐃᑦ 
ᐊᑐᖅᑕᐅᑲᐃᓐᓇᓂᐊᖅᑐᑦ ᒪᓕᒐᖓᑦ ᐊᐃᐳᕈ 1-ᒥᒃ 
ᔪᓚᐃ 31-ᒧᑦ, 2009. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ 
ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓂᒃ 
ᒪᕐᕉᓐᓂᒃ ᐅᑕᖅᑭᔭᕆᐊᕐᓂᖅ ᑖᓐᓇ ᒪᓕᒐᒃᓴᖅ 2 
ᐅᓪᓗᒥ ᐅᖃᓕᒫᖅᑕᐅᓂᐊᕐᒪᑦ ᓯᕗᓪᓕᖅᐹᒥᒃ. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᑲᔪᓯᓚᐅᕐᒥᒋᑦ. ᒥᔅᑕ ᐲᑕᓴᓐ. 

ᒪᓕᒐᒃᓴᖅ 02 - ᐃᓚᒋᐊᕈᑕᐅᓚᐅᑲᒃᑐᖅ 
ᒪᓕᒐᖅ, ᐊᐃᐳᕈ 1-ᒥᒃ ᔪᓚᐃ 31-ᒧᑦ, 
2009 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 2, ᑮᓇᐅᔭᐃᑦ 
ᐊᑐᖅᑕᐅᑲᐃᓐᓇᓂᐊᖅᑐᐃᑦ ᐊᐃᐳᕈ 1-ᒥᒃ ᔪᓚᐃ 
31-ᒧᑦ, 2009, ᓯᕗᓪᓕᖅᐹᖅ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
ᐱᖁᔨᕗᖔᕈᑎᒃ ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ. 
ᓈᒻᒪᒃᓴᖅᑐᑦ ᐃᓵᓚᐅᕐᒥᒋᔅᓯ. ᓈᒻᒪᓴᓐᖏᑦᑐᑦ. 
ᐱᖁᔨᕗᖔᕈᑎᒃ ᑲᔪᓯᕗᖅ. 
 
ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᓕᕆᕗᖓ ᒪᓕᒐᓕᐅᕐᕕᒻᒥ 
ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᓯᒪᔭᕆᐊᖃᕐᓂᖅ ᓯᕗᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 3, 
ᐃᓚᒋᐊᕈᑎᐅᔪᑦ (ᐊᑭᑐᔪᖅᑐᕈᑎᓄᑦ) 3, 2008-
2009. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᖏᖅᑕᐅᔪᒪᒻᒪᑕ ᐊᑐᓐᖏᑲᐃᓐᓇᕈᒪᓪᓗᒍ 
ᐅᓪᓘᓐᓂᒃ ᒪᕐᕉᓐᓂᒃ ᐅᑕᖅᑭᔭᕆᐊᖃᕐᓂᐅᔪᖅ 
ᐱᖁᔭᒃᓴᖅ 3 ᓯᕗᓕᖅᐹᒥᒃ 
ᐅᖃᓕᒫᖅᑕᐅᔪᓐᓇᖁᓪᓗᒍ. ᐊᖏᖅᐱᓰ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓚᐅᕐᒥᒋᑦ, 
ᒥᔅᑕ ᐲᑕᓴᓐ. 
 

ᒪᓕᒐᒃᓴᖅ 03 - ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 3, ᐃᓚᒋᐊᕈᑎᐅᔪᖅ  

(ᐊᑭᑐᔪᖅᑐᕈᑎᓄᑦ) ᒪᓕᒐᖅ 3, 2008-2009, 
ᓯᕗᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 
ᓈᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᒋᔅᓯ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ.  
 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓂᑦ 
ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᔭᕆᐊᖃᕐᓂᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 4, 
ᐃᓚᒋᐊᕈᑎᔅᓴᐅᔪᑦ (ᐊᐅᓚᓂᖏᓐᓄᑦ ᒪᑭᒪᓂᓐᓄᑦ) 
ᒪᓕᒐᖅ, ᓈᓴᐅᑎᓕᒃ 3, 2008-2009. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᖏᖅᑕᐅᔪᒪᓕᕐᒥᒻᒪᑦ ᐊᑐᓐᖏᑲᐃᓐᓇᕐᓗᒍ 
ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᔾᔪᑕᐅᔭᕆᐊᖃᖅᐸᑦᑐᖅ ᐱᖁᔭᒃᓴᖅ 4, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᕐᖓᑦ ᐅᓪᓗᒥ. 
ᐊᖏᖅᐱᓯ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓚᐅᕐᒥᒋᑦ, 
ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 04 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 4, ᐃᓚᒋᐊᕈᑎᓄᑦ 
(ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ) ᐱᖁᔭᖅ, 
ᓈᓴᐅᑎᓕᒃ 3, 2008-2009, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

 



ᐱᖓᑦᓯᖅ, ᒫᑦᓯ 18, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 
ᓈᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᒋᔅᓯ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑎᑦ 
ᑲᔪᓯᔪᖅ.  
 
ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ.  
ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 1, ᑮᓇᐅᔭᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2009-2010, 
ᐊᐃᑉᐸᖓᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒪᒻᒪᑦ. ᐱᔾᔪᑎᖓᓄᑦ 
ᐱᖁᔨᕗᖔᕈᑎᐅᑉ ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᒋᔅᓯ. ᖁᔭᓐᓇᒦᒃ. ᐱᖁᔭᒃᓴᖅ 1, 
ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᒍᓐᓇᖅᓯᕗᖅ.  
 
ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖏᓐᓂᑦ ᐱᖁᔭᔅᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 02 - ᐃᓚᒋᐊᕈᑕᐅᓚᐅᑲᒃᑐᖅ 

ᒪᓕᒐᖅ, ᐊᐃᐳᕈ 1-ᒥᒃ ᔪᓚᐃ 31-ᒧᑦ, 
2009 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 2, ᑮᓇᐅᔭᑦ 
ᐊᑐᖅᑕᐅᑲᐃᓐᓇᓂᐊᖅᑐᑦ ᒪᓕᒐᖏᑦ ᐊᐃᐳᕈᓪ 1 - 
ᔪᓚᐃ 31, 2009, ᐊᐃᑉᐹᓂᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᕗᖔᕈᑦ 
ᓈᒪᒻᒪᑦ. ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ 

ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ ᐃᓵᓚᐅᕐᒥᒋᔅᓯ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 
2 ᑲᑎᒪᑐᐃᓐᓇᑎᓪᓗᒋᑦ ᑲᒪᒋᔭᐅᒍᓐᓇᖅᓯᕗᖅ.  
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 03 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 3, ᐃᓚᒋᐊᕈᑎᐅᔪᖅ 
ᐊᑭᑐᔫᑎᓄᑦ 3, 2008-2009 ᐅᖃᓕᒫᖅᑕᖁᓪᓗᒍ 
ᐊᐃᑉᐸᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 
ᓈᒪᒻᒪᑦ. ᑖᔅᓱᒧᖓ ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ ᐃᓵᓚᐅᕐᒥᒋᔅᓯ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᖅ 3 
ᑲᒪᒋᔭᐅᒍᓐᓇᓕᖅᑐᖅ.  
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 04 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 4, ᐃᓚᒋᐊᕈᑎᐅᔪᖅ 
(ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ) ᓈᓴᐅᑎᓕᒃ 3, 
2008-2009, ᐊᐃᑉᐸᖓᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ.  

ᓂᕈᐊᕈᒪᔪᖃᓕᕐᒪᑦ. ᐃᓵᓚᐅᕐᒥᒋᑦᓯ ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ 
ᒪᓕᒐᒃᓴᖅ 4 ᑐᓂᔭᐅᒍᓐᓇᖅᓯᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ.  
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᐃᑦ. 
ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. 
ᒪᓕᒐᒃᓴᐃᑦ 1, 2, 3 ᐊᒻᒪ 4, ᒥᔅᑕ ᐅᑲᓕᖅ 
ᐃᒃᓯᕙᐅᑕᕆᔭᐅᓗᓂ.  
 
ᑲᑎᒪᑐᐃᓐᓇᓚᐅᓐᖏᓐᓂᑦᑎᓐᓂ 20 ᒥᓂᑦᓯᓂᒃ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:41ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᖅᑐᑎᒃ 16:11ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᑐᓐᖓᓱᑦᑎᐊᕆᔅᓯ. ᑕᐃᒪ 
ᑲᑎᒪᒍᓐᓇᖅᓯᒻᒥᒐᑦᑕ 
ᐱᒋᐊᖅᐸᓪᓕᐊᒍᓐᓇᖅᓯᒻᒥᒐᑦᑕ. ᑕᐃᒪ 
ᑲᑎᒪᔾᔪᑎᒋᓂᐊᖅᑕᕗᑦ ᓇᓗᓇᐃᖅᑳᕈᒪᔭᒃᑲ ᑖᒃᑯᐊ: 
ᓇᒻᒪᓖᑦ ᒪᓕᒐᔅᓴᐃᑦ 1, ᐊᑕᐅᓯᖅ, ᒪᕐᕉᒃ, ᐱᖓᓱᑦ, 
ᐊᒻᒪ ᑎᓴᒪᑦ. ᖃᓄᐃᓕᐅᕈᒪᓕᖅᑭᓯ 
ᑲᑎᒻᒪᔨᐅᖃᑎᒃᑲ? ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᓐᓈᖅ. 
ᐱᒋᐊᕈᒪᔪᒍᑦ ᑕᒃᑯᓇᓐᖓᑦ ᒪᓕᒐᒃᓴᓂᒃ 
ᑕᐃᕋᑖᖅᑕᕐᓂᒃ ᐱᒋᐊᕈᑎᖃᕐᓗᑕ ᒪᓕᒐᒃᓴᖅ 3, 
ᑭᖑᓂᖓᒍᑦ ᒪᓕᒐᒃᓴᖅ 4 ᐊᒻᒪ ᒪᓕᒐᒃᓴᖅ 2. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. 
ᐊᖏᖃᑎᒌᑉᐱᓯ ᑖᒃᑯᐊ ᐱᒋᐊᖅᑳᕐᓗᒋᑦ ᓇᒻᒪᓕᒃ 
ᒪᓕᒐᔅᓴᖅ 3?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
 
 
 
 
 

 
ᒪᓕᒐᒃᓴᖅ 03 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦᑦ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᑕᐃᒪᐃᒻᒪᑦ ᖁᔭᓐᓇᒦᒃ. 
ᐃᓇᖅᑳᕈᒪᔭᖃ ᒥᓂᔅᑕᐅᔪᖅ ᐲᑐᓴᓐ 
ᐃᒥᐊᓗᓕᕆᔨᒃᑯᓐᓄᑦ ᒥᓂᔅᑕᒋᔭᐅᔪᖅ ᒪᑐᐃᕈᑎᓂᒃ 
ᓂᓪᓕᖅᑳᕈᒪᒻᒪᖔᑦ. ᒥᓂᔅᑕ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐱᖁᔭᒃᓴᖅ 3 ᐱᖁᔭᒃᓴᖅ 
ᑖᓐᓇ ᑮᓇᐅᔭᖅᑐᕈᑎᒃᓴᓂᒃ ᑐᓂᓯᓂᐊᖅᑐᖅ 
ᐊᑭᑐᔪᖅᑐᕈᑎᒃᓴᓂᒃ 2008-09 ᓄᖑᓐᓇᓱᖕᓂᖓᓂ. 
ᑲᑎᒃᖢᒋᑦ ᑐᓂᔭᐅᓂᐊᖅᑐᑦ $67,133,000.  
 
ᐱᖁᔭᒃᓴᖅ 3 ᑖᒃᑯᐊ ᑮᓇᐅᔭᖃᖅᑎᑦᑎᓂᐊᖅᑐᑦ 
$62,159,000-ᓂᒃ ᐱᖃᓯᐅᔾᔨᓗᒍ ᕿᑐᕐᖏᐅᕈᑎᖓ 
ᓄᓇᕗᒻᒥ ᐃᒡᓗᓕᐅᕈᑎᒃᓴ ᐸᐸᑕᐅᔪᑦ 
ᐃᒡᓗᓕᕆᔨᕐᔪᐊᒃᑯᓐᓂ ᐃᒡᓗᓕᕆᔨᒃᑯᑦ 
ᐃᒡᓗᖁᑎᒃᓴᖏᓐᓂ. ᐊᒻᒪᓗ ᑮᓇᐅᔭᐃᑦ 
$4,176,000 ᑐᓂᔭᐅᕗᑦ ᒐᕙᒪᒃᑯᑦ 
ᐊᑐᕐᓂᐊᖅᑕᖓᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᐃᑦ 
ᑐᓂᔭᐅᔪᑦ ᐱᓕᕆᔾᔪᑕᐅᓗᑎᒃ 2007-08 ᐊᒻᒪᓗ 
2008-09.  
 
ᑲᓇᑕ ᒐᕙᒪᒃᑯᖏᑦ ᑐᓴᖅᑎᑦᓯᓚᐅᕐᒪᑕ 
ᐱᓕᕆᔾᔪᑎᑦᓴᐅᓗᑎᒃ ᐊᖏᖅᑕᐅᓂᐊᕐᓗᑎᒃ: 
 

• ᓴᓂᑭᓗᐊᕐᒥ ᐃᒥᖅᑕᕐᕕᒃ; 
• ᖃᒪᓂᑦᑐᐊᕐᒥ ᐱᓐᖑᐊᕐᕕᑦᓴᖅ; 
• ᐊᐅᓱᐃᑦᑐᕐᒥ ᕼᐋᒻᒪᓚᒃᑯᑦ ᑎᑎᕋᕐᕕᖓᑦ 

ᐱᓐᖑᐊᕐᕕᓪᓗ ᑲᑎᓐᖓᔫᒃ; 
• ᑕᓗᕐᔪᐊᖅ ᒥᑦᑕᕐᕕᖓ ᐱᐅᓯᒋᐊᕈᑎᖓᓄᑦ; 
• ᐃᖃᓗᓐᓂ ᑖᒃᑯᐊ ᐊᖅᑯᑎᓂᒃ ᐱᑯᖅᓯᓂᖅ. 

 
ᑲᑎᓪᓗᒋᑦ $16,046,000 ᐊᑐᖅᑕᐅᔭᕇᖅᓯᒪᔪᑦ 
2007-08 ᐊᕐᕌᒍᖓᓂ ᐊᒻᒪᓗ 2008-09 
ᐊᑭᑐᔪᖅᑐᕈᑎᒃᓴᓄᑦ ᒥᑦᓴᐅᓯᖅᑕᐅᓯᒪᓪᓗᑎᒃ 
ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ 
ᐱᓯᒪᔭᖏᓐᓂᒃ ᐱᓕᕆᔾᔪᑕᐅᓪᓗᑎᒃ 
ᐃᓚᒋᐊᕈᑕᐅᓂᐊᕐᒥᔪᑦ  

$4,176,000. ᑲᑎᓪᓗᑎᒃ $20,240,000-
ᕌᕐᓂᐊᖅᑐᑦ. 
 
ᐃᒃᓯᕙᐅᑖᖅ, ᑕᕝᕙ ᒪᑐᐃᕆᐊᕈᑎᒃᑲ ᐃᓱᓕᑉᐳᑦ. 
ᐊᐱᖅᑯᑎᒃᓴᓂᒃ ᑭᐅᒋᐊᕈᓐᓇᕐᓂᐊᖅᑐᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐃᓚᖃᕈᒪᓂᐊᖅᑭᑦ ᐅᕙᒍᑦ ᓵᖓᓅᕐᓂᐊᖅᑐᓂᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ, ᐊᖏᖅᑭᓰ 
ᑖᓐᓇᑑᓐᖏᓪᓗᓂ ᓵᖓᓅᕐᓂᐊᕐᓗᓂ ᐅᕙᒍᑦ 
ᑲᑎᒪᓂᑦᑎᓐᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᑲᐃᓐᓇᓚᐅᕐᒥᒃᑭᑦ.  
 
ᖁᔭᓐᓇᒦᖔᓯᑦ, ᐃᖅᓱᒃᑏ. ᒥᓂᔅᑖ ᑖᒃᑯᐊ 
ᓇᓗᓇᐃᕈᒪᕕᒌᑦ ᑕᒫᓂ ᐅᕙᒍᑦ 
ᓵᖓᓃᖃᑎᒋᓂᐊᖅᑕᑎᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓂᑦ ᑕᖏᓕᕆᔭᕋ ᒥᓂᔅᑕᐅᑉ 
ᑐᖏᓕᖓ ᐲᑕ ᒫ. ᓴᐅᒥᓐᓂᑦ ᓴᒃ ᓴᕌᓐ, ᑮᓇᐅᔭᐃᑦ  
ᐊᑐᖅᑕᐅᓂᖏᓐᓂᑦ ᒥᐊᓂᖅᓯᔨ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓇᓗᓇᐃᕈᒪᔭᒃᑲ 
ᐃᖅᑲᐃᑎᒋᐊᒃᑲᓐᓂᕐᓗᒋᓪᓗ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᓐᓇ ᐊᑐᒐᖅ ᓇᒻᒪᓕ 
77(1) 10-ᒥᓂᔅᖃᖅᑐᐃᓐᓇᐅᒐᔅᓯ 
ᓂᓪᓕᑲᐃᓐᓇᕈᓐᓇᖅᑐᓯ ᐊᒻᒪᓗ ᑖᓐᓇ ᐊᑐᒐᖅ 
77(2) ᐃᓱᒪᖅᓱᖅᑎᑕᐅᑦᑎᐊᕐᓂᐊᕋᒪ 
ᐃᔅᓯᕙᐅᑕᐅᓗᖓ ᓇᓕᐊᑐᐃᓐᓇᖅ 
ᓂᓪᓕᐊᒍᓐᓇᓂᐊᖅᑑᒐᓗᐊᖅ ᑭᓯᐊᓂ ᐅᕙᓐᓄᑦ 
ᐊᖏᖅᑕᐅᓚᐅᖅᑎᓪᓗᒋᑦ ᓂᓪᓕᑲᓐᓂᕈᒪᓂᐊᖅᑲᑕ, 
ᖁᕕᐊᓇᖅ.  
 

ᐊᒻᒪᓗ ᖃᓄᑐᐃᓐᓇᑦᑎᐊᖅ ᐊᐱᖅᓱᕈᓐᓇᓂᐊᖅᑐᓯ 
ᑖᒃᑯᓄᖓ ᑐᕌᖓᔪᒥᑦ ᑭᓯᐊᓂ ᑖᒃᑯᐊ 
ᓇᓗᓇᐃᖅᑕᐅᓯᒪᔪᑦ ᐅᕙᒍᑦ ᓵᖓᓃᑦᑐᑦ, 
ᐃᓗᐊᓃᑦᑐᑦ ᑲᒪᒋᑦᑎᐊᑲᓐᓂᕈᓐᓇᕐᓂᐊᕋᑦᑎᒍ 
ᐊᑐᓂᑦ. ᓇᓕᐊᑐᐃᓐᓇᖅ ᓂᕈᐊᖅᑕᐅᓯᒪᖃᑎᒐ 
ᓂᓪᓕᑲᐃᓐᓇᕈᒪᕚ? ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᑖᒃᑯᐊ 
ᐅᓪᓗᒥ ᐅᖃᕆᐊᓚᐅᕐᒪᑦ ᖃᒪᓂᑦᑐᐊᕐᒥ ᓄᓇᓕᒻᒥ 
ᐱᓐᖑᐊᕕᑦᑖᕐᓂᐊᕐᒪᓐᖒᖅ ᖃᐅᔨᒋᐊᕈᒪᑐᐃᓐᓇᑐᖓ, 
ᖃᐅᔨᓚᐅᖅᓯᒪᓐᖏᑦᑐᖓ ᖃᖓᒃᑯᑦ 
ᐱᒋᐊᕐᓂᐊᕐᒪᖔᑦ? ᒪ’ᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᐅᐸᓗᑦᑐᖅ. ᒥᓂᔅᑕ 
ᐲᑕᓴᓐ, ᑭᐅᒋᐊᕈᒪᕖᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᑐᓴᒐᔅᓴᐃᑦ 
ᐱᓯᒪᓐᖏᓐᓇᒃᑭᑦ, ᑖᓐᓇ ᒥᔅᑕ ᑯᓱᒐᖅ 
ᐊᐱᕆᔪᓐᓇᖅᑕᕋ ᑭᐅᖁᓗᒍ ᐊᐱᖅᑯᑕᐅᔪᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᑯᓱᒐᖅ, 
ᑖᓐᓇ ᑭᐅᓇᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ ᑮᓇᐅᔭᖅ ᐱᔪᓐᓇᕈᑦᑎᒍ 
ᐱᓕᕆᐊᖑᕙᓪᓕᐊᓕᕈᓐᓇᕋᔭᖅᑐᖅ ᑕᐃᒃᑯᐊ  
ᓇᑉᐸᖅᑎᕈᑎᔅᓴᖏᓪᓗ ᑕᐃᑲᓂ 
ᖃᒪᓂᑦᑐᐊᕐᒦᓐᓂᐊᕐᒥᒻᒪᑕ ᐱᖁᑎᒃᓴᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᐊᐅᐸᓗᑦᑐᖅ, ᑭᐅᔭᐅᕖᑦ? ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᑐᐃᓐᓇᖅᑐᖓ, ᐃᒃᓯᕙᐅᑖᖅ, 
ᑮᓇᐅᔭᓕᕆᓂᐊᓕᕋᑦᑕ ᐅᖅᑰᓯᕙᓪᓕᐊᓕᕋᒪ 
ᐅᓇᖃᐃ ᐲᕈᓐᓇᖅᑕᕋᓗᐊᕋ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᐃᓱᒪᖅᓱᑦᑎᐊᖅᑐᑎᑦ. 
ᐊᓐᓄᕋᐃᔭᕈᓐᓇᖅᑐᑎᑦ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ. ᓇᓪᓕᐊᑐᐃᓐᓇᖅ ᓂᓪᓕᑲᓐᓂᕈᒪᕚ? 
ᒥᔅᑕ ᐸᐅᓗᓯᐅᖃᑎᒃ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᑕᑯᒻᒥᒐᒃᑯ ᑖᒃᑯᐊ ᐱᐅᓯᒋᐊᕈᑏᑦ 
ᑕᓗᕐᔪᐊᕐᒥ ᑕᕝᕙᓐᖓᑦ ᑕᓗᕐᔪᐊᕐᒥ. ᑖᒃᑯᐊ 
ᖁᕕᐊᓇᕋᔭᓚᐅᖅᑑᒐᓗᐊᑦ ᑕᑯᔭᕆᐊᒃᓴᖅ ᒥᑦᑕᕐᕕᒻᒥ 
ᐅᑕᖅᑭᕕᒻᒥᑦ. ᐅᖃᖅᑲᐅᒐᕕᑦ ᐅᓪᓗᒦᓛᒃ ᒥᑦᑕᕐᕕᐅᑉ 
ᖄᓕᖅᓱᖅᑕᐅᓂᖓ ᐃᑯᒻᒪᖅᑯᑎᖏᓪᓗ 
ᓴᓇᔭᐅᓂᐊᕐᒪᒡᒎᖅ, ᖃᖓ ᓴᓇᔭᐅᒐᔭᕐᒪᖔᖅ 
ᖃᐅᔨᒪᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᓇᓱᒍᓐᓇᖅᑭᐅᒃ? 
 
ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᓂᔅᑕ ᑕᑉᑑᓇ, 
ᐱᕙᓪᓕᐊᔪᓕᕆᔨᒃᑯᑦ ᒥᑦᑕᐅᓯᕆᔨᒃᑯᓪᓗ ᒥᓂᔅᑕᖓᑦ 
ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᓂᔅᑕ 
ᑕᑉᑑᓇ ᑭᐅᓇᓱᒍᓐᓇᖅᑭᐅᒃ? 
 
ᐊᖓᔪᖅᑳ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓇᓚᐅᑦᑖᕈᑏᑦ ᐊᐃᐳᕈᒥ 
ᓴᖅᑭᑕᐅᓂᐊᖅᑐᑦ ᑕᖅᑭᐅᓂᐊᖅᑐᒥ. ᑖᓐᓇ 
ᐊᒃᓱᕈᕐᓇᖅᑐᕈᓘᕋᑖᕐᒪᑦ ᐅᓄᑲᓪᓚᑦᑐᓂᒃ 
ᐱᔾᔪᑎᖃᖅᑐᓂ. ᐊᐃᐳᕈᒥ ᑕᐃᒃᑯᐊ ᓴᖅᑭᓂᐊᖅᑐᑦ 
ᑳᓐᑐᕌᓄᑦ ᓇᓚᐅᑦᑖᕈᑎᔅᓴᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑭᐅᔭᐅᕖᑦ? ᒥᔅᑕ 
ᐸᐅᓗᓰ, ᐃᓚᒋᐊᖅᓯᔪᒪᕖᑦ? ᒥᔅᑕ ᐸᐅᓗᓯ. 
 

ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᒎᖅ ᐱᐅᓐᖏᓗᐊᓕᕐᒪᑦ ᐱᓗᐊᖅᑐᒥ ᑕᐃᒃᑯᐊ 
ᑐᐊᕕᕐᓇᖅᑐᓂᑦ ᐅᓯᖃᑦᑕᖅᑐᑦ ᓱᐴᔫᒃᑯᑦ 
ᖃᖓᑕᓲᒃᑯᑦ. ᖃᖓᑕᓲᖅᑎ ᑖᓐᓇ ᐊᑲᖅᓴᕈᓐᓃᕐᒪᑕ 
ᒥᑦᑕᕐᕕᒻᒥ. ᐊᓕᐊᓇᐃᒍᓱᒃᑐᖓ ᑕᐃᒃᑯᐊ 
ᓴᖅᑭᓂᐊᕐᒪᑕ ᑳᓐᑐᕌᒧᑦ ᐱᔪᒪᓇᓱᒍᑏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐸᐅᓗᓯ. 
ᐊᐱᖅᑯᑎᒥᑦ ᑐᓴᓐᖏᓐᓇᒪ. ᑖᒃᑯᓄᖓ 
ᐊᐱᖅᑯᓯᔅᓴᐃᑦ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐊᐱᖅᓱᖅᑰᔨᒻᒪᑕ ᒪᒃᐱᖅᓱᒐᕐᒦᑦᑐᓂᑦ 
ᐃᓱᒪᓕᕋᓗᐊᕋᒪ ᐅᓂᒃᑲᐅᓯᖃᓐᖏᑉᐸᑦ. 
ᐃᒃᓯᕙᐅᑖᖅ, ᑖᒃᑯᐊ page-by-page 
ᐱᒋᐊᕈᒪᓪᓗᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᐊᑏᒎᖅ ᑖᒃᑯᐊ ᒪᓕᒐᒃᓴᖅ 3, 
2008-09 ᑖᒃᑯᐊ ᐊᑐᖅᑕᐅᒋᐊᖃᒃᑲᓂᖅᑐᓂᑦ 
ᑮᓇᐅᔭᓂᑦ ᐊᑐᕈᑏᑦ (ᐊᑭᑐᔪᖅᓯᐅᑎᓂᑦ) ᓇᒻᒪᖓ 
3. ᑖᒃᑯᓄᖓ ᐱᒋᐊᕈᑕᐅᖅᑲᐅᔪᓂᑦ 
ᐅᖃᐅᓯᐅᖅᑲᐅᔪᓂᑦ ᒍᓐᓇᖅᑐᑦ ᑖᒃᑯᐊ 
ᐊᑭᑐᔪᖅᓯᐅᖅᑏᑦ ᒪᑉᐱᒐᖅ 4. ᑲᑎᖅᓱᖅᑐᒋᑦ 
ᑖᒃᑯᓂᖓ ᐃᓕᖅᑯᓯᓕᕆᔨᒃᑯᓐᓃᓐᖔᖅᑐᑦ 
ᐊᐅᓚᑦᑎᔨᒃᑯᖏᓐᓂ. ᑲᑎᑦᑐᒋᑦ. $791,000. 
ᖃᓄᐃᒋᔭᐅᕙᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑲᑎᖅᓱᕐᓗᒋᑦ 
ᑖᒃᑯᓇᓐᖔᖅᑐᑦ ᑲᑎᑦᑕᐃᓐᓇᕆᓪᓗᒋᑦ. 
ᐊᖏᒃᑲᓐᓂᕆᐊᖃᕋᑦᑎᒍᑦ. $791,000. 
ᐊᖏᖅᑕᐅᔫᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓕ ᓈᒻᒪᖓᑦ 
ᑕᓪᓕᒪᑦ. ᐃᓕᓐᓂᐊᖅᑐᓕᕆᔨᒃᑯᓃᓐᖔᖅᑐᑦ. 
ᐊᑭᑐᔪᑦ ᑲᑎᔅᓯᒪᔪᑦ. ᐊᑐᒃᑲᓐᓂᕆᐊᓖᑦ. $285,000. 
ᐊᖏᖅᑕᐅᕚᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

 



ᐱᖓᑦᓯᖅ, ᒫᑦᓯ 18, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

147

ᐃᒃᓯᕙᐅᑕᖅ: ᑖᒃᑯᐊ ᑲᑎᑦᑕᐃᓐᓇᕆᓪᓗᒋᑦ 
ᑕᕝᕙᖔᖅᑐᑦ. $285,000. ᐊᖏᖅᑕᐅᔫᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓᓗ ᓇᒻᒪᖓ 6, 
ᒪᑉᐱᒐᖅ 6. ᑖᒃᑯᐊ 
ᐋᓐᓂᐊᖃᖅᑕᐃᓕᔪᓕᕆᔨᒃᑯᓃᓐᖔᖅᑐᑦ 
ᐊᑭᑐᔪᖅᓯᐅᑏᑦ. ᑲᑎᑦᑐᒋᑦ ᐊᑐᖅᑕᐅᑲᓐᓂᕆᐊᓖᑦ. 
$161,000. ᐊᖏᖅᑕᐅᕚᑦ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᐅᒪᖅᑰᕋᑦᑕ ᐊᕐᕌᓂ ᐅᖓᓪᓕᕐᒥᓗᑭᐊᖅ, ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 
ᓄᑦᑎᖅᑕᐅᓚᐅᕐᒪᑕ ᑮᓇᐅᔭᓕᕆᔨᒃᑯᓐᓄᑦ, 
ᐋᖅᑭᑦᑎᐊᖅᓯᒪᓂᖅᓴᐅᓂᐊᕐᒪᑕ. ᑭᓲᓇ 
ᐱᔾᔪᑎᒋᓪᓗᒍ ᑕᒻᒪᖅᑕᕕᓂᐅᕚ $161,000? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᓇᓱᒍᒪᕕᐅᒃ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᑎᒪᔨ ᐅᖃᐅᓯᖃᖅᑰᕐᒪᑦ ᑕᐃᔅᓱᒧᖓ 
ᑐᑦᑕᕐᕕᐅᔪᖅ ᑕᐃᓐᓇ ᓄᑦᑎᖅᑕᐅᓚᐅᖅᓯᒪᒻᒪᑦ  
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ ᐊᑕᐅᓯᕐᒥᑦ 
ᐃᓕᔭᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ, ᑭᐅᔭᐅᕖᑦ? 
 
ᐊᕐᕚᕐᓗᒃ: ᐋᒡᒐ. ᐅᖃᓚᐅᕐᒪᑕ ᑮᓇᐅᔭᐃᒡᒎᖅ 
ᑲᒪᒋᔭᐅᑦᑎᐊᖃᑦᑕᓂᖅᓴᐅᓂᐊᕐᒪᑕ 
ᓄᑦᑎᖅᑕᐅᓚᐅᕐᒪᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᑮᓇᐅᔭᓕᕆᔨᒃᑯᓐᓄᑦ.  
 
ᑕᕝᕙ ᑖᒃᑯᐊ ᑕᒻᒪᖅᓯᒪᔪᕕᓃᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᑎᓪᓗᒍ 
ᖃᐅᔨᔭᐅᖃᑦᑕᓚᐅᓐᖏᑦᑑᑦ ᖃᐅᔨᔭᐅᔪᓐᓇᓯᒻᒪᑖ 
$161,000. ᐅᓇ ᑕᒻᒪᖅᓯᒪᓂᑰᒻᒪᑦ, year-end 
accrual error, $161,000.  

ᑕᒻᒪᖅᑐᑦ ᓇᓂᔭᐅᖃᑦᑕᓕᖅᑲᑦ ᑕᐃᒫᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, 
ᑭᐅᒋᐊᒃᑲᓐᓂᕈᒪᕕᐅᒃ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᖅᑯᑎᒋᔭᐃᑦ. 
ᑕᐃᓐᓇ ᒪᑐᔭᐅᑎᓪᓗᒍ ᑮᓇᐅᔭᓕᕆᓂᕐᒧᑦ ᐊᕐᕌᒍᐊ 
2007-08, ᑕᓪᓕᒪᐅᓚᐅᕐᒪᑕ ᐊᑭᓕᖅᑕᐅᓯᒪᓐᖏᑦᑐᑦ 
ᓇᓕᖅᑲᐃᑦ ᓴᓇᕐᔪᑎᑖᕈᑎᐅᔪᑦ ᐃᓅᓕᓴᐃᔾᔪᑎᓄᑦ. 
ᑕᐃᔅᓱᒪᓂ ᐱᓕᕆᕕᖓ ᑮᓇᐅᔭᓕᕆᔨᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑮᓇᐅᔭᓂᑦ 
ᐊᑐᕈᒫᖅᑐᓂᑦ ᐊᑭᓕᖅᑕᐅᓯᒪᓐᖏᑦᑐᓂᑦ 
ᐊᑭᓖᓇᓱᑦᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑭᐅᔭᐅᕖᑦ? ᓈᒻᒪᔅᓯᔫᑦ? ᑖᒃᑯᓄᖓ 
$161,000. ᐊᐱᖅᑯᓯᔅᓴᖃᒃᑲᓂᖅᑭᓰ? ᐊᖏᖅᑐᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᑕᕝᕙᖔᖅᑐᑦ ᑲᑎᖅᓱᖅᑐᒋᑦ 
$161,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕗᖅ. ᑖᒃᑯᓄᖓ 
ᓄᓇᓕᕆᔨᖏᑕ ᒐᕙᒪᓕᕆᔨᒃᑯᓐᓄᑦ. ᑖᒃᑯᐊ 
ᐊᑭᑐᔪᖅᓯᐅᑏᑦ ᑲᑎᑦᑐᒋᑦ. $2,568,000. 
ᐊᖏᖅᐱᓯᐅᒃ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᒪᒃᐱᒐᖅ 7 ᑖᓐᓇ ᐅᖃᐅᓯᕆᖅᑰᕋᖕᓂ. 
ᖁᔭᓐᓇᒦᒃ Building Canada Fund 
ᑐᓂᓯᓂᐊᓕᕐᒪᑕ 25-ᐳᓴᓐᑎᒥᒃ ᐱᔭᕆᐊᖃᕐᒪᑕ 
ᐋᖅᑭᒃᓯᓚᐅᕐᒪᑕᒎᖅ $6,927,000 Building 
Canada Fund-ᑯᑦ ᐊᖏᓪᓕᒋᐊᖅᑎᑦᑎᓚᐅᕐᒪᑕ 
ᑮᓇᐅᔭᒥᒃ ᖃᐃᑕᒥᖕᓂᒃ ᑕᐃᒪ 25-ᐳᓴᖓᑦ 
ᐊᖏᓪᓕᒋᐊᕆᐊᖃᕐᒪᑦ ᑖᓐᓇ  

$2,568,000-ᖑᓯᑳᓪᓚᒍᑎᒋᕙᐅᒃ? (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᒐᓱᒍᓐᓇᖅᑭᐅᒃ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᓱᕐᒪᑦ ᑖᓐᓇ 
ᑲᑎᒪᔨᐅᖃᑕᐅᔪᖅ ᒐᕙᒪᒃᑯᑦ ᓈᓴᐅᑎᖃᕐᒪᑕ 
ᐱᐅᓂᕐᓴᐅᔪᓂ ᒫᓐᓇ ᐋᖅᑭᒃᓱᖅᑕᐅᕙᓪᓕᐊᒻᒪᑕ 
ᑮᓇᐅᔭᐃᑦ ᓂᓕᖅᑯᑦᑎᓯᒪᓂᕐᓴᐅᓪᓗᑎᒃ ᑖᒃᑯᐊ 
ᑕᕝᕙ ᐊᑭᑦᑐᕆᐊᕈᑎᒋᔭᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖏᓪᓕᒋᐊᖅᑯᖅ. ᐊᐱᖅᑯᓯᔅᓴᐃᑦ? 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᐊ ᐊᐱᖅᑯᑎᒋᔭᐅᔪᑦ ᒪᓕᒐᓕᐅᖅᑎᓄᑦ 
ᐊᐱᖅᑯᑎᖃᕐᓗᖓ ᒥᔅᑕ ᑯᓱᒐᕐᒧᓪᓘᓐᓃᑦ 
ᒥᓂᔅᑕᒧᓪᓘᓐᓃᑦ ᑖᔅᓱᒧᖓ ᑖᒃᑯᐊ ᑮᓇᐅᔭᐃᑦ ᒥᔅᑕ 
ᑯᓱᒐᖅ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ  
ᐊᖏᖅᑕᐅᑉᐸᑕ. ᐅᕙᒍᓪᓖᓐᓇ ᐊᖏᕈᑦᑎᒍ 
ᐅᕙᓘᓐᓃᑦ ᑲᓇᑕᐅ ᒐᕙᒪᒃᑯᖏᓐᓂ  
ᐊᖏᖅᑕᐅᑉᐸᑕ ᐊᐃᐳᓗ 1 ᒧᑦ ᑎᑭᓯᒪᖕᒪᑕ 
ᑕᒻᒪᙱᓚᖓ? 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, 
ᑭᐅᒋᐊᕋᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᒃᓴᑦᑎᐊᕙᒃ. ᑲᓇᑕᐅᑉ 
ᒐᕙᒪᒃᑯᖏᑦ ᐊᖏᕐᓯᓚᐅᕐᒪᑕ ᑕᐃᒃᑯᓂᖓ 
ᑮᓇᐅᔭᓂᒃ ᑐᓂᓂᐊᖅᑐᓂᒃ ᐅᕙᒍᑦ 
ᐊᑐᕐᓂᐊᖅᑕᑦᑎᓐᓂᒃ ᐊᖏᕐᓯᖅᑳᕆᐊᖃᕐᒥᒐᑦᑕ 
ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ, ᑭᐅᔭᐅᕖᑦ? 
ᑖᒃᑯᓂᖓᔅᓴᐃᓐᓇᖅ ᐊᐱᖅᑯᑎᔅᓴᐃᑦ? ᒥᔅᑕ 
ᐊᕐᕚᕐᓘᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒪᓕᒃᖢᒍ ᐊᐱᖅᑯᑎᒋᓗᒍ. 
ᖃᐅᔨᒪᔪᒃᓴᐅᓕᕋᔅᓯ ᖃᔅᓯ $ ᓂᒃ ᒐᕙᒪᒃᑯᑦ 
ᑲᓇᑕᐅᑉ ᒐᕙᒪᒃᑯᑦ ᑐᕌᒐᖏᓐᓂᒃ ᐱᑎᑕᐅᓂᐊᕐᒪᑕ 
ᐊᖏᖃᑎᖃᕐᓂᐊᕐᓗᑎᒃ 25-ᐳᓴᓐᑎᒋᔭᖏᓐᓂᒃ 
ᐊᑭᓕᕐᓂᐊᖅᑕᔅᓯᓐᓂᒃ ᐱᔾᔪᑎᒋᓪᓗᒍ ᑐᓂᓯᓂᐊᕐᐸᑕ 
$2 ᐱᓕᐊᓂᒃ 25-ᐳᓴᓐᑎᖓᓐᓂᒃ 
ᐃᓕᓯᔪᓐᓇᖏᓪᓚᑦ ᑕᒐ ᑭᓯᐊᓂ ᐊᓯᖏᓐᓂᒃ 
ᐅᓗᕆᐊᓇᖅᑐᒦᑎᑦᑎᓕᕐᓗᑕ ᐱᓕᕆᔾᔪᑎᒃᓴᐅᔪᓂᒃ. 
ᖃᐅᔨᒪᕕᑖ ᑲᓇᑕᐅᑉ ᒐᕙᒪᒃᑯᖏᓐᓂ ᐱᔭᒃᓴᐃᑦ 
ᑮᓇᐅᔭᐃᑦ ᑕᐃᑲᙶᖅᑐᓂᒃ ᖃᔅᓯᑖᓚᓂᒃ 
ᐱᔪᓐᓇᕐᓂᐊᕐᒪᖔᓯ ᖃᐅᔨᒪᕕᓰ 25-ᐳᓴᖓᓂᒃ 
ᐊᑭᓖᔪᓐᓇᕐᓂᐊᕐᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᒐᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 
Building Canada Fund-ᑯᑦ ᑲᓇᑕᐅᑉ 
ᒐᕙᒪᑐᖃᒃᑯᖏᓐᓃᖔᖅᑐᑦ ᐊᕐᕌᒍᓄᑦ ᓴᐃᐸᓄᑦ 
ᐊᑐᖅᑕᐅᓂᐊᕐᖓᑕ $26 ᒥᓕᐊᓐ ᐊᕐᕌᒍᑕᒫᑦ 
ᓄᓇᕗᒧᓐᖓᐅᔪᑦ ᑕᐃᒪᓐᓇᓪᓗᐊᑎᒋᐸᓗᒃ. ᐊᕐᕌᒍᑦ 
7 ᐃᓱᓕᑉᐸᑕ $180 ᒥᓕᐊᖏᓐᓃᐸᓗᓐᓂᐊᖅᑐᑦ 
ᑲᑎᑦᑐᒋᑦ. ᓇᓕᖅᑯᔾᔨᔪᓐᓇᕋᓗᐊᖅᑐᒍᑦ 25 
ᐳᓴᓐᑎᒐᓚᓂᒃ ᑕᐃᒃᑯᐊ 25-ᐳᓴᓐᑎᖓ $180 
ᒥᓕᐊᓄᖅᑳᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 
ᓈᓴᐅᓯᕆᔾᔪᑎᒥᒃ ᑐᓂᔭᐅᓚᐅᕐᓕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᖅᑲᒨᓇ ᐋᖅᑭᒋᐊᕐᓂᐊᕐᐸᕋ.  
 
ᑕᐃᒪᓕ $26 ᒥᓕᐊᖑᓂᐊᖅᑐᒡᒎᖅ 
ᒐᕙᒪᑐᖃᒃᑯᓐᓄᑦ ᖃᐃᑕᐅᓂᐊᕋᔅᓯ ᐅᑭᐅᓄᑦ 7-ᓄᑦ.  

ᖃᐅᔨᒪᓕᕇᖅᐳᓯ ᐊᕐᕌᒍᑕᒫᑦᑎᐊᖅ 
ᐊᑐᖃᑦᑕᕐᓂᐊᕐᒪᖔᔅᓯ ᑲᓇᑕᐅᑉ 
ᒐᕙᒪᒃᑯᓂᙶᖅᑐᓂᒃ ᑕᐃᒃᑯᓇᓐᖓᑦ ᓴᓇᔾᔪᑎᒃᓴᓂᒃ.  
 
ᑕᐃᒪᓕ ᐋᖅᑭᒃᓱᖅᑕᐅᒃᐸᑕ ᒥᒃᓴᐅᓴᒃᑕᐅᒃᐸᑕ 
$2,568,000-ᓂᑦ ᐊᑐᕐᓂᐊᕐᒪᖔᑕ ᖃᓄᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, 
Calculator-ᑖᕆᐊᖃᕋᓗᐊᖅᑐᑎᖅᑲᐃ. 
ᑭᐅᒋᐊᕈᒪᔭᐃᑦ? 
 
ᐊᖓᔪᖅᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔭᐅᖅᑐᐃᔨᐅᖃᑕᐅᒻᒥᔪᖓᑦᑕᐅᖅ 
ᑕᐃᒪᐃᑦᑐᒥᒃ ᑭᓯᐊᓂᓕ ᑕᐃᒃᑯᐊ ᓇᓚᐅᑦᑕᕈᑏᑦ 
ᓴᖅᑭᒻᒪᑕ ᓈᓴᐅᑎᒥᒃ ᓴᖅᑭᖅᑐᖃᓚᐅᖅᑐᖅ 
ᐋᖅᑭᒋᐊᖅᑕᐅᓗᑎᓪᓗ ᑕᐃᒃᑯᐊ ᑳᑦᑐᓛᓄᑦ 
ᓇᓚᐅᑦᓵᕈᑎᑦᓴᐃᑦ ᐱᔪᒪᓇᓱᒍᑏᑦ 
ᓴᖅᑭᖅᑕᐅᓚᐅᖅᑎᓪᓗᒋᑦ ᑕᐃᑯᓈᓚᐅᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
ᐊᐱᖅᑯᑎᑦᓴᖃᒃᑲᓐᓂᖅᑭᓯ? ᑖᒃᑯᓄᖓ ᑲᑎᑦᑐᒋᑦ.  
$2,568,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᓇᒻᒪᓪᓗᒋᑦ ᑕᕝᕙᖔᖅᑐᑦ. 
$2,568,000.00. ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓇᓐᖔᓕᕐᒥᔪᑦ 
ᐱᕙᓪᓕᐊᔪᓕᕆᔨᒃᑯᓐᓂᒃ ᑖᒃᑯᐊ ᐃᖏᕐᕋᔪᓕᕆᓂᕐᒧᑦ 
ᑐᕌᖓᔪᑦ. ᑲᑎᑦᑐᒋᑦ ᐊᑐᖅᑕᐅᔪᒪᓕᖅᑐᑦ 
ᐊᖏᖅᑕᐅᓯᒪᓚᐅᓐᖏᑦᑐᑦ. $2,751,000. 
ᐊᐱᖅᑯᑎᑦᓴᐃᑦ? ᒥᔅᑕ ᓂᓐᖓᖅ ᐊᐱᕆᓚᐅᕐᒦᑦ.  
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᓄᖓᓪᓚᕆᒃ ᐊᕐᕕᐊᒧᓪᓗ ᑕᓗᕐᔪᐊᕐᒧᓪᓗ 
ᑐᕌᖓᖏᑦᑑᒐᓗᐊᖅ ᒥᕝᕕᓐᓄᑦ ᒥᑦᑕᕐᕕᓐᓄᑦ 
runways-ᓄᑦ ᑐᕌᖓᒻᒪᑦ.  
 
ᑕᐃᒪ ᐊᕐᕌᒍᑕᒫᑦ ᓄᓇᕗᒻᒥ ᒥᑭᓂᖅᓴᓂ ᒥᑦᑕᕐᕖᑦ 
ᑕᒪᒃᑯᐊ ᕿᑯᓕᖅᑐᖅᓯᒪᓐᖏᑦᑐᑦ 
ᓄᖑᑉᐸᓪᓕᐊᖏᓐᓇᕐᓂᐊᕐᒪᑕ ᐅᐱᕐᖔᑯᓪᓗ 
ᐊᐅᑦᑐᖅᐸᓪᓕᐊᑎᓪᓗᒍ ᓄᖑᑦᑐᖅᐸᓪᓕᐊᓪᓗᑎᒃ 
ᐊᒻᒪᓗ ᒥᑦᑕᕐᕕᐅᖃᑦᑕᖅᓱᑎᒃ ᓄᖑᑉᐸᓪᓕᐊᓪᓗᑎᒃ 
ᐊᒻᒪᓗᑦᑕᐅᖅ ᐅᑭᐅᒃᑯᑦ ᖁᐊᕈᓯᒪᔪᖅ ᐊᐳᑦ 
ᖁᐊᕇᖃᑦᑕᑎᓪᓗᒍ ᓄᖑᑉᐸᓪᓕᐊᓲᖑᒻᒪᑕ 
ᑮᓇᐅᔭᖅᑐᖅᑐᒻᒪᕇᑦ ᓇᓗᓇᓐᖏᑦᑐᖅ ᓄᓇᕗᑦ 
ᒐᕙᒪᒃᑯᑦ ᑕᒪᒃᑯᓄᖓ ᕿᑯᓕᖅᑐᖅᓯᒪᓐᖏᑦᑐᓄᑦ 
ᓯᕗᓂᑦᓴᒧᓪᓕ ᐃᓱᒪᒋᓇᔭᕋᓗᐊᖅᐸᑦ.  
 
ᑖᒃᑯᐊ ᒥᓂᔅᑕ ᐱᓕᕆᕝᕕᐊᓂ 
ᕿᑯᓕᖅᑐᖅᑕᐅᕙᓪᓕᐊᔪᓐᓇᕐᒪᖔᑕ 
ᐊᑕᐅᓯᐅᕙᒃᑲᓗᐊᕐᓗᒍ ᓄᓇ? 
ᑮᓇᐅᔭᖅᑐᖅᑕᐃᓕᓂᕐᒥᒃ ᐃᓱᒪᔭᕆᐊᖃᕋᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐃᖏᕐᕋᔪᓕᕆᔨᒃᑯᓐᓄᑦ ᑐᕌᖓᓂᖅᓴᐅᓂᐊᕐᖓᑦ. 
ᑭᐅᓇᓱᒍᒪᔭᐃᑦ, ᒥᓂᔅᑕ ᑕᑉᑑᓇ? 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᖅᓱᕋᕕᑦ 
ᓂᕈᐊᖅᑕᐅᓯᒪᖃᑎᒋᔭᕋ. ᐱᓕᕆᕖᑦ ᑖᒃᑯᐊ 
ᐃᓱᒪᑦᓴᖅᓯᐅᕈᑎᖃᖃᑦᑕᖅᓯᒪᔪᑦ 
ᕿᑯᓕᖅᓯᔪᓐᓇᕐᒪᖔᑕ ᑖᒃᑯᐊ ᒥᑦᑕᕐᕕᓐᓄᑦ  
ᐊᑐᖅᑕᐅᔭᕆᐊᓖᑦ ᒥᕝᕕᐅᔪᓐᓇᖏᑦᑐᑦ ᓲᕐᓗ 
ᐃᖃᓗᓐᓄᑦ ᐊᒻᒪᓗᑦᑕᐅᖅ ᑲᖏᖅᖠᓂᕐᒧᑦ. 
 
ᑐᐊᐸᖃᕈᓐᓇᖏᑦᑐᑦ ᐊᑦᓱᐊᓗᒃ ᐅᑭᐅᒃᑯᑦ ᑕᐃᒃᑯᐊ 
ᐊᑭᑦᑐᕈᔾᔭᐅᖃᑦᑕᕐᒪᑕ ᓱᕋᒑᖓᑕᓗ ᓴᓇᔭᕆᐊᑦᓴᖅ 
ᓄᓇ ᐊᑕ ᑕᐅᓐᓇ ᖃᐃᕋᑦᑎᐊᖏᑦᑐᕕᓂᐅᔭᕌᖓᑦ 
ᒫᓐᓇᐅᔪᖅ ᐊᐅᓚᔾᔪᑎᖏᑦ ᑕᑦᓱᒪ ᕿᑯᖅᑕᐅᓯᒪᔫᑉ 
ᒥᑦᑕᕐᕖᑦ ᐊᑭᑐᔪᒻᒪᕆᐊᓘᒻᒪᑕ ᐱᓕᕆᕕᑦᑕ  

ᕿᒥᕐᕈᓇᑦᓯᒪᔭᕋᓗᐊᖓ ᑕᒪᓐᓇ ᐊᑭᑐᔪᐊᓘᒻᒪᑦ 
ᐊᑭᑐᔪᖅᑐᕈᑎᑦᓴᓄᑦ ᐊᑐᕐᓂᖅᓴᐅᖃᑦᑕᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓂᓐᖓᖅ, 
ᐊᐱᕆᒃᑲᓐᓂᕈᒪᕖᑦ? 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 
ᒥᓂᔅᑕ ᑲᑎᒻᒪᐅᑕᐅᖃᑎᒐ. ᑕᐃᒪ ᐅᖃᓪᓚᖅᑲᐅᒻᒪᑦ 
ᐅᑭᐅᒃᑯᓐᖒᖅ ᑲᒪᒋᑦᓯᐊᕐᓂᖅ ᐊᔪᕐᓇᕈᔪᑦᑐᐊᓘᒻᒪᑕ 
ᑕᒪᒃᑯᐊ ᕿᑯᓕᖅᑐᖅᓯᒪᔪᑦ ᑕᐃᒃᑯᓂᖓ 
ᐱᖅᓯᖅᑎᓂᒃ ᔨᐅᓂᕋᖅᑕᐅᔪᓂᒃ snow blower 
ᑕᒪᒃᑯᓄᖓ ᐊᔪᕐᓇᓗᐊᖅᑯᖏᒃᑲᓗᐊᕐᒪᑦ. 
ᑕᒪᓐᓇᖃᐃ ᐃᓱᒪᒋᔭᐅᒐᓗᐊᕐᓂᖅᐳ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
ᑭᐅᒐᓱᒃᑲᓐᓂᕈᓐᓇᖅᑭᐅᒃ? 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᓱᕋᕕᑦ. 
ᐱᕕᒃᓴᖃᕈᑦᑕ ᐅᑦᑐᑐᐃᓐᓇᕐᓗᒍᓘᓐᓃᑦ ᑕᐃᒃᑯᐊ 
ᕿᑯᖅᓯᒪᔪᑦ ᐊᑐᖅ ᕿᑯᖅᓯᒪᑎᓪᓗᒋᑦ ᒥᑦᑕᕐᕖᑦ  
ᐊᑭᑐᔪᐊᓘᒻᒪᑕ ᒫᓐᓇ  ᐱᓕᕆᕝᕕᕗᑦ ᕿᒥᕐᕈᓇᑦᑐᖅ 
ᓱᓕ ᕿᑯᖅᑕᐅᓯᒪᔪᓂᒃ ᐊᐅᓚᔾᔪᑎᒋᔭᖏᓐᓂᒃ 
ᕿᑯᖅᑕᐅᓯᒪᔪᑦ ᖁᐊᖅᑎᑕᐅᓯᒪᔪᑦ ᒥᑦᑕᕐᕖᑦ ᑖᒃᑯᐊ 
ᕿᒥᕐᕈᓇᒃᖢᑎᒍ ᕿᒥᕐᕈᓇᕇᒍᑦᑎᒍᐃᓛ 
ᑭᐅᔾᔪᑎᑦᓴᖃᕐᓂᐊᖅᓯᐅᒍᒫᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᓂᓐᖓᖅ, ᐊᐱᕆᒃᑲᓐᓂᕈᒪᕕᑦ?  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 
ᒥᓂᔅᑕ. ᐄ, ᑕᐃᒃᑯᐊ ᓄᓇᓖᑦ ᐊᖏᓂᖅᓴᐃᑦ 
ᑕᒪᒃᑯᓂᖓ ᐳᔪᓕᓐᓂᒃ 737-ᓂᒃ ᒥᕝᕕᐅᓲᑦ 
ᕿᑯᓕᖅᑐᖅᓯᒪᒻᒪᑕ ᒫᓂᑦᑕᐅᖅ 737-ᒥᒃ 
ᑕᐃᒃᑯᓂᖓ ᓱᐴᖅᑐᓂᒃ ᑯᒑᕐᔪᒃ ᒥᕝᕕᐅᓚᐅᓲᖑᒻᒪᑕ  

ᑕᒪᒃᑯᓇᓐᖓᑦ ᓵᑕᓂᒃ ᐊᔾᔭᖅᓯᔪᓂᒃ. ᑕᒪᓐᓇ 
ᐃᓱᒪᒋᔭᐅᖁᑐᐃᓐᓇᖅᑕᕋ. ᐊᐱᖅᑯᑎᒋᓐᖏᑕᕋᓕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐅᖃᐅᓯᑐᐃᓐᓇᐅᒻᒪᑦ. ᑖᒃᑯᓄᖓ ᓱᓕ 
ᐊᐱᖅᑯᑎᔅᓴᐃᑦ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᖅ ᑖᓐᓇ ᐱᔾᔪᑎᐊ ᓄᑦᑎᕆᒻᒪᑕ 
ᓂᕈᐊᕐᓇᖅ 1-ᒥ ᓂᕈᐊᕐᓇᖅ 2-ᒥ ᐊᑭᑐᔪᖅᑐᕈᑎᓂᒃ 
ᐃᓛ ᐊᐅᓚᔾᔪᑎᓂᑦ ᐊᑭᑐᔪᖅᑐᕈᑎᓄᑦ 
ᓄᑦᑎᑎᖅᑕᐅᔪᑦ. ᓱᓕᕗᖔ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᓇᓱᒍᒪᔭᐃᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒻᒪᓐᖏᑦᑐᖅ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᓐᓇᖅ. ᐊᑕᒍᑦ 2-ᒦᑦᑐᖅ ᑕᐃᒃᑯᐊ  
ᑐᓂᔭᐅᓚᐅᖅᓯᒪᔪᑦ ᑭᖑᓂᑦᑎᓐᓂ ᑐᓂᔭᐅᓯᒪᔪᑦ 25 
ᐳᓴᓐᑎᖓᓂ ᒐᕙᒪᑐᖃᒃᑯᓐᓃᓐᖔᖅᓯᒪᔪᑦ ᑮᓇᐅᔭᖅ 
$275,000-ᓚᐅᖅᓱᑎᒃ ᑕᐃᒪᓕ ᑐᑦᓯᕋᖦᖤᓕᕆᕗᑎᑦ 
$2,751,000-ᓂᒃ ᑐᑦᓯᕋᓕᕆᓪᓗᓯ.  
 
ᖃᓄᐃᒻᒪᑦ 90 ᐳᓴᓐᑎᖓᓂᒃ 
ᓇᓕᖅᑯᑦᓯᓯᒪᓐᖏᓚᖅ? ᐅᖃᖅᑲᐅᒐᓗᐊᖅᑎᓪᓗᒋᑦ 
ᑖᒃᑯᐊ ᐊᕐᕌᒍᓄᑦ 7-ᓄᑦ  
ᐊᖏᕈᑎᐅᓂᕋᖅᖢᒋᑦ ᖃᐅᔨᒪᔭᕇᕋᕕᑦ 
ᖃᑦᓯᕌᖃᑦᑕᕐᓂᐊᕐᒪᖔᖅ ᐊᕐᕌᒍᑕᒫᑦ ᑖᒃᑯᓄᖓ 
ᐱᓕᕆᐊᕆᔭᐅᑎᓪᓗᒋᑦ? 
ᓇᓗᓇᐃᖅᓯᑦᑎᑦᑎᐊᒃᑲᓐᓂᕈᓐᓇᖅᐲᑦ 
ᐱᔾᔪᑎᒋᔭᖓᓐᓂᒃ ᑕᑦᓱᒪ 10 ᐳᓴᓐᑎᖓᓂᒃ 
ᑐᓂᓯᓯᒪᓕᕇᕋᕕᑦ ᒫᓐᓇ ᑕᐃᒪ 90 ᐳᓴᓐᑎᖓᓂᒃ 
ᑐᑦᓯᕋᓕᖅᖢᑎᑦ ᓯᕗᓪᓕᖅᐹᒥᒃ 25 ᐳᓴᓐᑎᖓᑕ 
ᐊᑭᒋᓚᐅᖅᓯᒪᔭᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᒐᓱᒍᒪᕕᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᑦ ᒪᕐᕉᒃ 
ᐃᓚᒋᐊᖅᑕᐅᓚᐅᕐᒪᑕ ᓱᒃᑲᓕᕆᐊᖅᑕᐅᓪᓗᑎᒃ 
ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑐᓴᖅᑎᑦᓯᔾᔪᑎᒋᔭᐅᓚᐅᖅᑐᑦ ᓱᒃᑲᓕᒋᐊᖅᑕᐅᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ, ᑭᐅᔭᐅᕖᑦ? 
ᑖᒃᑯᓄᖓ ᓱᓕ ᐊᐱᖅᑯᑎᔅᓴᐃᑦ, 
ᐊᐱᕆᔪᖃᒃᑲᓐᓂᕈᒪᕚ? ᑖᒃᑯᐊ ᑲᑎᑦᑐᒋᑦ. 
$2,751,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᕝᕙᖔᖅᑐᓕᒫᑦ ᑲᑎᑦᑐᒋᑦ. 
$2,751,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ ᓇᒻᒪᓕᒃ 9. 
ᐃᓪᓗᓕᕆᔨᕐᔪᐊᒃᑯᓐᓄᑦ. ᐊᑭᑐᔪᖅᓯᐅᑏᑦ. ᑖᒃᑯᐊ 
ᑲᑎᑦᑐᒋᑦ. $62,159,000. ᑖᒃᑯᓄᖓ 
ᐊᐱᖅᑯᑎᑦᓴᖅᑕᖃᖅᑳ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓈᓴᐅᑎᓕᒃ 1 ᑮᓇᐅᔭᖃᖅᑎᑦᑎᓂᐊᕐᓗᑎᒃ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᑖᒃᑯᐊ 
ᐊᒥᐊᒃᑯᖏᑦ $54 ᒥᓕᐊᓐ ᕿᑐᕐᖏᐅᕈᑎᖓ ᑖᓐᓇ 
ᑐᖏᓕ ᑭᖑᓪᓕᖅ $7 ᒥᓕᐊᓐᒦᑦᑐᓂ. ᖃᓄᐃᒻᒪᓄᓇ 
ᐊᑭᑐᔪᖅᑐᕈᑎᓂ ᐃᓕᔭᐅᓯᒪᓐᖏᓂᖏᓚᖅ?  
ᖃᐅᔨᒪᓐᓂᖏᓐᓇᑦᓯ ᑕᐃᒪᐃᑦᑐᒥᒃ 
ᐱᔭᕆᐊᖃᓛᕐᓂᓯᓐᓂᒃ ᑕᐃᒪᓐᓇᓂᒃ? 
 
ᓄᓇᕗᒻᒥ ᐃᓪᓗᖃᖅᑎᑦᑎᔨᓄᑦ ᐅᕝᕙᓗ ᑭᓱᒥᖑᓇ 
ᐱᔾᔪᑎᓕᒃ ᑖᒃᑯᐊ ᐊᒥᓱᕐᔪᐊᒻᒪᕆᐊᓘᑎᓪᓗᒋᑦ 
ᐃᓚᒋᐊᕈᑕᐅᕙᑦ  

ᐊᑭᑐᔪᖅᑐᕈᑎᓂ ᐃᓕᔭᐅᓯᒪᓇᓂ 
ᐊᑭᑐᔪᖅᑐᕈᑎᓪᓚᕆᓐᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᓇᓱᒍᓐᓇᖅᑭᐅᒃ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᒻᒥ ᑕᐃᒃᑯᐊ ᐃᓪᓗᓕᕐᒧᑦ 
ᐊᕐᕌᒍᓄᑦ ᐱᖓᓱᓄᑦ ᑲᒪᒋᔭᐅᓚᐅᕐᒪᑦ ᑖᒃᑯᐊᓗ 
ᐃᓪᓗᓕᕆᔨᕐᔪᐊᒃᑯᑦ ᐱᒋᐊᖃᓲᖑᒻᒪᑕ $200-ᒥᓕᐊᓐ 
ᐊᑕᖏᓐᖏᓪᓗᒋᑦ ᐊᕐᕌᒍᒥ ᓯᕗᓪᓕᖅᐹᒥ ᑕᒪᒃᑯᐊ 
ᑎᑭᓴᐃᕙᓪᓕᐊᑦᑎᓪᓗᒋᑦ ᐃᓪᓗᑦᓴᐅᔪᓂᒃ ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐃᓪᓗᓕᐅᕆᐅᖅᓯᒪᓕᖅᑐᓯ $62,159,000? 
ᑕᐃᒫᖑᓇ ᐃᓚᒋᐊᕈᑎᓃᑉᐹ ᑕᐃᒃᑯᓇᓂ 
ᐊᑭᑐᔪᖅᑐᕈᑎᓃᒐᓂ ᑕᒫᓂ ᑲᒪᒋᓛᖅᑕᑎᓐᓂ 
ᐱᓇᓱᐊᕈᓯᕐᒥ ᐊᕙᓂᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᓇᓱᒍᓐᓇᖅᑭᐅᒃ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗᒍ ᐊᐱᕆᒻᒪᑦ. 
ᑎᑭᓴᐃᓂᐊᕐᓗᑕ ᐃᓪᓗᔅᓴᐅᔪᓂᑦ  
ᑐᓐᖓᕕᔅᓴᕆᔭᖏᓐᓂᓪᓗ, ᑕᒪᒃᑯᐊ ᐃᓪᓗᔅᓴᐅᔪᖅ 
ᓴᓇᔭᐅᔪᒫᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ, ᑭᐅᔭᐅᕖᑦ? ᓱᓖ? 
ᒥᔅᑕ ᐊᕐᕚᕐᓗᒃ.  

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᓐᖏᓐᓇᒪ, ᐊᕐᕌᒍ ᓄᑖᒥ ᐱᒋᐊᓛᓕᕐᒥᒐᑦᑕ 
ᐱᓇᓱᐊᕈᓰᖅᑲᐃ ᒪᕐᕉᒃ, ᐱᖃᓯᐅᑎᓯᒪᓛᖅᑐᔅᓴᐅᕗᖅ 
ᑕᒫᓂ ᐱᓇᓱᐊᕈᓯᕐᒥ ᐊᕙᓂᓘᓐᓃᑦ. ᓱᒻᒪᓪᓕᐅᑯᐊ 
ᑕᐃᑲᓃᖃᓯᐅᑎᓐᓂᓐᖏᓚᑦ 2009-2010-ᒥ?  
 
ᓱᒻᒪᓄᑯᐊ ᐃᓚᒋᐊᕈᑎᑎᒍᑦ ᑲᒪᒋᔭᐅᔭᕆᐊᖃᖅᑲᑦ 
2008-09 ᑕᐃᒪᓕ ᑎᑭᓴᐃᕙᒌᖅᓯᒪᑉᐸᑕ 
ᑐᓐᖓᕕᔅᓴᕆᔭᖏᓐᓂᓪᓗ. 
ᓇᓗᓇᐃᖅᓯᒋᐊᖁᑐᐃᓐᓇᖅᑕᕋ ᓱᒻᒪᑦ 
ᐱᖃᓯᐅᔾᔭᐅᓯᒪᓐᓂᖏᒻᒪᖔᑦ ᑕᐃᒃᑯᓇᓂ 
ᐊᑭᑐᔪᖅᑐᕈᑎᔅᓴᐅᓛᖅᑐᓂᑦ ᑲᒪᒋᓛᖅᑐᓂᑦ. 
ᓱᒻᒪᓄᓇ ᐃᓚᒋᐊᕈᑎᑎᒍᑦ ᑲᒪᒋᕕᑎᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᓇᓱᓚᐅᕐᒥᐅᒃ.  
 
ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᐊᐱᕆᒻᒪᑦ 
ᒪᓕᒐᓕᐅᖅᑎ. ᓇᓗᓇᐃᑦᑎᐊᕐᓗᒍ 
ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ, ᒐᕙᒪᒃᑯᓐᓂ 
ᐊᑖᓃᓪᓚᕆᓐᖏᒻᒪᑦ. ᑎᒥᖁᑎᒋᔭᐅᒻᒪᑦ ᑖᒃᑯᐊᓗ 
ᑮᓇᐅᔭᖁᑎᒋᔭᐅᔪᑦ 2009-2010-ᒧᑦ ᐊᕐᕌᒍᒦᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ. ᑕᐃᒪᓕ ᑮᓇᐅᔭᓂᑦ ᐊᑐᖅᑐᔅᓴᐅᔪᓄᑦ 
ᐱᓇᓱᐊᕈᓯᐅᓛᖅᑐᒥᑦ ᐊᑭᑐᔫᑎᓄᑦ 
ᐃᓪᓗᓕᕆᔨᕐᔪᐊᒃᑯᓐᓂᑦ ᐱᑕᖃᔾᔮᓛᓐᖏᑦᑑᖅ 
ᑕᐃᑲᓂ ᐊᑭᑐᔪᖅᑐᕈᑎᔅᓴᐅᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. 
ᐱᑕᖃᓛᖅᐸᓪᓚᐃᔫᒐᓗᐊᖅ  

ᐊᑭᑐᔪᖅᑐᕈᑎᓄᑦ ᓱᕐᓗ ᐃᖅᑲᓇᐃᔭᖅᑎᓄᑦ 
ᐃᓪᓗᔅᓴᐅᒐᔭᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᑖᒃᑯᐊ ᐃᓪᓗᓕᕆᔨᕐᔪᐊᒃᑯᓐᓃᖔᖅᑐᑦ 
ᑲᑎᑦᑐᒋᑦ. $62,159,000. ᐊᖏᖅᑕᐅᕚᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᑕᕝᕙᖔᖅᑐᑦ 
ᐊᑕᖏᑦᑎᐊᖅᑐᒋᑦ ᑲᑎᑦᑐᒋᑦ. $62,159,000. 
ᐊᖏᖅᑕᐅᕚᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ. 
ᒪᒃᐱᒐᖅ 2-ᒧᑦ ᐅᑎᓕᕐᒥᒋᔅᓯ. ᑖᒃᑯᐊ ᑲᑎᓪᓗᒋᑦ 
ᑖᒃᑯᐊ ᐊᑐᖅᑕᐅᔪᒪᔪᑦ ᒐᕙᒪᒃᑯᓐᓄᑦ. 
ᑲᑎᑕᐃᓐᓇᕆᓪᓗᒋᑦ Schedule 1-ᒦᑦᑐᑦ. 
ᐊᑭᑐᔪᖅᓯᐅᑏᑦ ᑲᑎᑦᑕᐃᓐᓇᕆᓪᓗᒋᑦ ᑖᒃᑯᐊ 
ᐊᑕᖏᕐᓗᒋᑦ. $67,133,000. ᐊᖏᖅᑕᐅᕚᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᓐᓇ ᑕᕝᕙ ᒪᓕᒐᒃᓴᖅ 3 
ᑲᔪᓯᒍᓐᓇᖅᓯᓕᕐᒥᔪᖅ ᒪᓕᒐᕈᖅᑎᓪᓗᑎᒍ ᐅᕙᒍᑦ 
ᓵᖓᓅᖅᑕᐅᔪᓐᓇᖅᓯᓂᐊᓕᕐᒥᔪᖅ.  
 
ᑖᓐᓇ ᒪᓕᒐᔅᓴᖅ ᕿᒥᕐᕈᒍᓐᓇᖅᓯᒻᒥᔭᕗᑦ ᑕᐃᒃᑯᐊ 
binders-ᓯ ᐱᓯᒪᒍᔅᓯᐅᒃ ᓇᒻᒪᖏᑦ, (ᑐᓵᔨᑎᒍᑦ) 
ᑕᐃᒃᑯᐊ ᒪᓕᒐᔅᓴᐃᑦ ᖃᑯᖅᑕᐃᑦ ᒪᑉᐱᒐᕐᓃᑦᑐᑦ. 
(ᑐᓵᔨᑎᒎᕈᓐᓃᖅᑐᖅ) ᐱᓯᒪᓐᖏᑕᓰ? 
ᕿᓂᖅᑕᐅᑲᐃᓐᓇᕐᖓᑕ, ᑖᒃᑯᐊ ᕿᓂᖅᑕᐅᓂᖏᓐᓂ. 
ᐃᓕᔅᓯ ᐃᔅᓯᕙᐅᑕᖏᑕ ᓴᓂᕌᓃᒻᒪᑕ ᑖᒃᑯᐊ 
ᒪᓕᒐᔅᓴᐃᑦ.  
 
ᓈᒻᒪ 3, (ᑐᓵᔨᑎᒍᑦ) ᑖᓐᓇ ᒪᓕᒐᔅᓴᖅ, under the 
“B” 3, (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑮᓇᐅᔭᓄᑦ 
ᐊᑐᖅᑕᐅᒋᐊᖃᒃᑲᓂᖅᑐᓂᑦ  
(ᐊᑭᑐᔪᖅᓯᐅᑏᑦ) ᓈᒻᒪᓖᑦ 3, 2008-2009-ᒧᑦ. 
ᑖᓐᓇ ᓯᕗᓪᓕᖅᐹᒥᒃ, Section 1. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓇᒻᒪᖓ 2, Section 2, ᐊᒻᒪᓗ 
ᑖᓐᓇ Schedule ᑕᐅᑐᒋᐊᖃᕐᒥᒐᑦᑎᒍ. 
ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᑖᒃᑯᐊ ᐃᓗᓕᖏᑦ 
ᐊᑭᑐᔪᖅᓯᐅᑎᔅᓴᐃᑦ ᐊᑐᖅᑕᐅᒋᐊᖃᕐᓂᐊᖅᑐᑦ 
ᑕᒫᓂ ᐊᕐᕌᒎᓂᐊᖅᑐᒥᑦ ᐃᓱᓕᕝᕕᖃᕐᓂᐊᖅᑐᑦ ᒫᑦᓯ 
31, 2009-ᒥᑦ. ᐊᑭᑐᔪᖅᓯᐅᑏᑦ: ᑖᒃᑯᐊ 
ᓂᕈᐊᖅᑕᐅᒋᐊᓖᑦ 2. ᐊᒻᒪᓗ ᐊᑭᑐᔪᖅᓯᐅᑏᑦ 
ᑲᑎᑦᑐᒋᑦ. $67,133,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ ᑲᑎᓪᓗᒋᑦ 
ᐊᑭᑐᔫᑎᓂᒃ ᐊᑐᒃᑲᓐᓂᕆᐊᓖᑦ. $67,133,000. 
ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
   
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ ᓇᒻᒪᖓᓄᑦ 3. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᒻᒪᕋᓛᖓ 4. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᒻᒪᕋᓛᖓ 5. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᒻᒪᕋᓛᖓ 6. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᒻᒪᕋᓛᖓ 7. 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪ ᐊᖏᖅᑐᐃᓐᓇᐅᕕᓰ ᑖᓐᓇ 
ᒪᓕᒐᔅᓴᖅ 3 ᐊᑕᖏᕐᓗᓂ 
ᓵᖓᓅᕈᓐᓇᖅᓯᓂᐊᓕᖅᑐᖅ ᑲᑎᒪᕕᑦᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐊᒻᒪᓗ ᐊᖏᖅᐱᓰ ᑖᓐᓇ ᐊᑐᒐᕗᑦ 
ᓇᒻᒪᓕᒃ 62(2) ᑖᓐᓇ ᒪᓕᒐᔅᓴᖅ 3 
ᐃᓕᔭᐅᑦᑕᐅᑎᒋᔪᓐᓇᓂᐊᕐᖓᑦ ᑲᑎᒪᓂᑦᑎᓐᓄᑦ 
ᐅᓪᓘᓂᐊᖅᑐᒥ ᐊᒻᒪᓗ ᐱᖓᔪᐊᓐᓂᒃ 
ᐅᖃᓕᒫᖅᑕᐅᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᖅᑲᓯ ᑖᒃᑯᐊ 
ᒥᓂᔅᑕᐅᔪᑦ ᐃᑲᔪᖅᑎᖏᓪᓗ. ᓂᓪᓕᑲᐃᓐᓇᕈᒪᕖᑦ 
ᒥᓂᔅᑖ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕐᓗᒋᓪᓗ 
ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᑦᑎᐊᕋᑖᕐᖓᑕ 
ᐊᖏᖅᑐᑎᓪᓗ ᑖᔅᓱᒥᖓ ᐱᒻᒪᕆᐅᔪᒥᑦ 
ᐱᖁᔭᔅᓴᐅᔪᒥᑦ ᓄᓇᕗᒻᒥ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑖᒃᑯᐊ 
ᓱᓕ ᑲᔪᓯᔪᓐᓇᕐᓂᖃᓕᕐᒥᔪᖅ ᒪᓕᒐᔅᓴᖅ 3. ᑕᐃᒪ 
ᓱᓕ ᒪᓕᒐᖃᒃᑲᓐᓂᕋᑦᑕ ᐊᓯᖏᓐᓂᑦ.  
 
ᑕᒫᓃᖏᓐᓇᕈᒪᕖᑦ, ᒥᓂᔅᑕᐅᔪᖅ, 
ᐱᒋᐊᒃᑲᓂᕐᓂᐊᖅᑐᑦ ᑖᔅᓱᒥᖓ ᒪᓕᒐᔅᓴᒥᑦ 4-ᒧᑦ? 
ᖁᔭᓐᓇᒦᒃ. ᑖᓐᓇ ᒪᓕᒐᔅᓴᖅ 4 
ᑲᒪᒋᒋᐊᕐᓂᐊᓕᕐᒥᒐᑦᑎᒍ. ᒥᓂᔅᑕ ᐲᑕᓴᓐ 
ᑕᒫᓃᖏᓐᓇᕐᓗᑎᑦ.  
 
ᑖᒃᑯᐊ ᐃᓚᒋᐊᕈᑏᑦ ᑭᖑᓂᖓᓂ ᐊᑐᖅᑕᐅᒋᐊᓖᑦ, 
ᐊᐅᓚᔾᔪᑎᓄᑦ ᐱᖓᔪᐊᓂ ᐋᖅᑭᒋᐊᕈᑎ ᐊᕐᕌᒍ 
2008-09-ᒧᑦ. ᑲᒪᒋᔪᓐᓇᖅᓯᒻᒥᔭᕗᑦ. ᒥᓂᔅᑕ ᐲᑕᓴᓐ 
ᑖᒃᑯᐊ ᓇᓗᓇᐃᒃᑲᓐᓂᕐᓗᒋᑦ ᑭᒃᑰᒻᒪᖔᑕ ᐃᕝᕕᑦ 
ᓴᓂᐊᓃᑦᑐᑦ ᐊᒻᒪᓗ ᐱᒋᐊᕈᑎᔅᓴᓂᒃ 
ᐅᖃᐅᓯᖃᕈᒪᒍᕕᑦ ᐊᑐᐃᓐᓇᐅᕗᒍᑦ. 
 
ᒪᓕᒐᒃᓴᖅ 04 - ᐃᓚᒋᐊᕈᑦ (ᐊᐅᓚᔾᔪᑎᒃᓴᐃᑦ) 

ᒪᓕᒐᖅ, ᓈᓴᐅᑎᓕᒃ 3, 2008-2009 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ  

ᒥᓂᔅᑕᐅᑉ ᑐᖏᓕᐊ ᐲᑕ ᒫ, ᑕᓕᖅᐱᓃᑦᑐᖅ. 
ᓴᐅᒥᓐᓂᓪᓗ ᔭᕝ ᑦᓴᐅᓐ, ᑖᒃᑯᓄᖓ 
ᐊᐅᓚᑦᑎᔨᐅᖃᑦᑕᖅᑐᖅ ᑮᓇᐅᔭᓄᑦ ᐊᑐᖅᑕᐅᔪᓄᑦ 
ᑮᓇᐅᔭᓕᕆᔨᒃᑯᓐᓄᑦ. ᑖᒃᑯᐊ ᐅᖃᐅᓯᕆᓂᐊᖅᑕᒃᑲ 
ᒪᑐᐃᖅᓯᔾᔪᑎᒃᑲ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐊᖏᖅᑭᓰ ᑖᒃᑯᐊ ᑕᒫᓃᒍᓐᓇᕐᖓᑎᒃ ᐊᒻᒪᓗ 
ᐅᓂᒃᑳᕆᐊᒃᑲᓐᓂᖁᔭᐅᓗᑎᒃ ᒪᑐᐃᕈᑎᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, 
ᑲᔪᓯᒍᓐᓇᖅᓯᒻᒥᔪᑎᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖁᔭᔅᓴᖅ 4 ᐱᖁᔭᐅᔫᑉ 
ᑮᓇᐅᔭᒃᖃᓐᓂᕐᓂᒃ ᐊᑐᖅᑕᐅᓂᐊᖅᑐᖅ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ ᐊᑐᕆᐊᓕᓐᓄᑦ 
2008-09. ᑖᒃᑯᐊ ᑕᒪᕐᒥᒃ ᑲᑎᑦᑐᒋᑦ 
$20,533,000. 
 
ᒪᓕᒐᒃᓴᖅ 4, ᑖᒃᑯᐊ 
ᐊᖏᖅᑕᐅᓪᓗᐊᑕᕆᐊᖃᕐᓂᐊᖅᑐᑦ ᐃᒪᐃᑦᑐᑦ: 
 

1. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 
ᐃᓄᓕᕆᔨᒃᑯᑦ ᐃᒪᓐᓇᓂᒃ $7,354,000 
for  
ᐃ) ᐊᒥᓱᕈᕆᐊᖅᑕᐅᓂᖏᓐᓄᑦ 

ᒐᕙᒪᑐᖃᒃᑯᓐᓂᒃ $1,620,000 
ᐃᓄᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔾᔪᑕᐅᕙᑦᑐᑦ; 

ᐅ) ᑕᒪᒃᑯᐊ ᑲᒪᒋᔭᐅᖏᓐᓇᕆᐊᖃᖅᑐᓄᑦ 
ᐊᑭᑦᑐᑲᓐᓂᕈᑕᐅᔪᑦ $4,334,000; 
ᐊᒻᒪᓗ 

ᐅ) ᓄᓇᕗᑦ ᓯᓚᑖᓂ 
ᐋᓐᓂᐊᕕᒻᒦᒍᑕᐅᖃᑦᑕᖅᑐᑦ ᐊᑭᖏᑦ 
$1,400,000. 

 
2. ᒪᓕᒐᓕᕆᔨᒃᑯᑦ ᑲᑎᑦᑐᒋᑦ $4,943,000 

ᐃ) ᓄᓇᕗᑦ ᓯᓚᑖᓂ 
ᑎᒍᔭᐅᒪᕕᒻᒦᒍᑕᐅᔪᑦ $3,390,000; 

ᐅ) ᐊᑭᑦᑐᕆᐊᕈᑕᐅᔪᑦ ᐸᓖᓯᒃᑯᓐᓄᑦ 
ᑳᓐᑐᕌᖓᓐᓄᑦ ᐱᔾᔪᑎᒋᓪᓗᒍ ᑲᓇᑕᒥ 
ᒪᓕᒐᕐᓄᑦ ᐊᓯᔾᔨᕈᑕᐅᓚᐅᖅᑐᑦ 
$968,000; ᐊᒻᒪᓗ 

ᐊ) ᐃᓕᑕᕆᔭᐅᓂᖏᑦ $487,000 
ᒐᕙᒪᑐᖃᒃᑯᓐᓄᑦ 

ᑮᓇᐅᔭᖃᖅᑎᑦᑎᓂᕐᒧᑦ 
ᓇᓗᓇᐃᖅᑕᐅᓯᒪᖃᑦᑕᓚᐅᖅᑐᖅ 4 
ᐊᒻᒪ 5-ᒥᒃ ᒪᓕᒐᓕᕆᔨᒃᑯᑦ 
ᑲᑎᒪᔨᖏᓐᓄᑦ.  

 
3) ᐊᐅᓚᑦᑎᔨᒃᑯᑦ ᒐᕙᒪᖃᑎᒌᑦᑐᓕᕆᔨᒃᑯᑦ 

ᑲᑎᑦᑐᒋᑦ $6,100,000 ᒐᕙᒪᑐᖃᒃᑯᓐᓂ 
ᓄᓇᒥ ᐱᓕᕆᐊᖑᔪᓂᒃ.  

 
ᑖᓐᓇ ᓴᓂᕐᕙᑕᐅᑲᓐᓂᖅᑐᑦ ᐊᑐᖅᑕᐅᓚᐅᙱᒻᒪᑦ 
2007-08.  
 
ᐃᒃᓯᕙᐅᑖᖅ, ᑕᕝᕙ ᒪᑐᐃᕐᓯᔾᔪᑎᒋᔭᒃᑲ 
ᐊᐱᖅᑯᑎᔅᓴᓂ ᑭᐅᓇᓱᒍᓐᓇᓂᐊᖅᑯᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕᐅᔪᖅ. ᐃᒫ ᑕᕝᕙ 
ᓂᐱᓕᐅᖅᓯᒪᔫᔮᖃᑦᑕᕐᓂᐊᕐᒪᑦ ᐱᒋᐊᓕᕋᐃᒍᑦᑕ.  
 
ᓂᕈᐊᖅᑕᐅᖃᑎᒋᓯᒪᔪᖃᑎᒃᑲ ᐃᖅᑲᐅᒪᒃᑲᓐᓂᖁᔭᒃᑲ 
ᑖᒃᑯᓂᖓ ᓇᒻᒪᓕᒃ 77(1) ᐊᑐᓂ 10 ᒥᓂᑦᓯᓂᑦ  
ᓂᓪᓕᐊᒍᓐᓇᕋᔅᓯ ᐊᒻᒪᓗ ᑖᒃᑯᐊ ᐊᑐᒐᕗᑦ ᓇᒻᒪᓕᒃ 
77(2) ᐃᓱᒪᖅᓱᑦᑎᐊᕐᓂᐊᕋᒪ 
ᓂᓪᓕᑲᓐᓂᕈᒪᓐᓂᕋᐃᒍᔅᓯ ᓇᓕᐊᓐᓂᑐᐃᓐᓇᖅ 
ᓂᓪᓕᑲᓐᓂᕈᓐᓇᖃᑦᑕᕐᓂᐊᕋᓗᐊᖅᑐᓯ ᑭᓯᐊᓂᑦᑕᐅᖅ 
ᓂᓪᓕᖅᑳᓚᐅᖅᑎᓪᓗᒋᑦ 
ᐅᑎᕐᕕᒋᒍᓐᓇᖃᑦᑕᓂᐊᖅᑕᓯ.  
 
ᐄ ᑕᐃᒪᐃᑦᑎᓪᓗᒍᓗ ᐃᖅᑲᐃᑎᒃᑲᓐᓂᕈᒪᕙᓯ ᑖᒃᑯᐊ 
ᐅᕙᒍᑦ ᓵᖓᓃᑦᑐᓂᑦ ᐊᐱᖅᑯᑎᖃᕈᓐᓇᖃᑦᑕᖁᓪᓗᓯ 
ᐊᓯᖏᓐᓂᒃ ᑖᒃᑯᓄᖓ ᑖᒃᑯᓄᖓᐃᓐᓇᖅ 
ᐊᓯᖏᓐᓂᒃ ᓴᖅᑭᔪᓐᓇᓛᕐᒥᒐᑦᑎᒍ ᓯᕗᓂᒃᑎᓐᓂ.  
ᓇᓕᖅᓯᑐᐃᓐᓇᖅ ᐅᖃᐅᑎᔅᓴᖃᑲᐃᓐᓇᕈᒪᕕᓰ 
ᑖᒃᑯᓄᖓ? ᒥᔅᑕ ᓂᓐᖓᖅ 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ ᖁᔭᓐᓇᒦᖅᐸᕋ. ᑖᓐᓇ  

ᐅᖃᐅᓯᕆᔭᖓ ᓈᓴᐅᑎᖃᖅᑐᖅ ᑕᐅᓇᓂ ᐱᖓᓱᓂᒃ 
3 ᐊᒻᒪ ᒥᔅᓵᓄᑦ ᐅᖄᕕᖕᓂᐊᕋᒪ ᑐᑭᓯᓯᒪᙱᓇᒃᑯ. 
 
ᓂᕈᐊᖅᑕᐅᓇᓱᓕᕌᖓᑦᑕ ᐱᕙᓪᓕᐊᔫᑦ ᒥᒃᓴᓅᑦ 
ᐅᖃᓪᓚᑉᐸᒃᑲᑦᑕ ᐃᑲᔪᕈᒪᓪᓗᑕ ᑕᒪᒃᑯᐊᓗ 
ᓂᕈᐊᖅᑎᒋᓂᐊᖅᑕᕗᑦ 
ᓂᕈᐊᖅᑎᒋᓂᐊᙱᑕᕋᓗᐊᕗᓪᓘᓐᓃᑦ 
ᐱᕙᓪᓕᐊᓂᕐᒧᑦᑕᐅᖅ ᐃᑲᔪᖅᑎᐅᔪᒧᑦ ᐸᒃᓯᖕᓂᕐᒪᑕ 
ᐃᑲᔪᕈᒪᕙᒃᖢᑎᒍᓗ.  
 
ᖃᓄᑭᐊ ᑖᓐᓇ ᖃᓪᓗᓈᑐᑦ ᑐᑭᓕᒃ 
ᑎᑭᓯᐊᓂᙱᓐᓇᒃᑯ ᐱᓂᐊᓕᖃᖅᑎᑦᑎ Federal 
Eco Trust Project ᑐᑭᖃᓪᓚᑦᑖᕐᐸᑦ 
ᑐᑭᓕᐅᒃᑲᓐᓂᕈᓐᓇᕐᐸᕋ ᐅᕙᓐᓄᑦ, ᐅᕙᑦᑎᓐᓄᓂᓛ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᐲᑕᓴᓐ, ᑭᐅᒋᐊᕈᒪᕕᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᑖᔅᓱᒥᖓ 
ᑖᓐᓇ Federal Equal Trust ᐃᒪᐃᑦᑑᔫᖅ 
ᓴᖅᑭᑕᐅᓚᐅᖅᑐᖅ 2007-ᖑᑎᓪᓗᒍ 
ᐊᑕᐅᓯᐊᑐᐃᓐᓇᖅᑐᒍ 
ᑮᓇᐅᔭᖃᑦᑎᑦᑎᓂᐅᓂᐊᖅᑐᖅ ᐱᓕᕆᐊᖑᓪᓗᓂ 
ᑮᓇᐅᔭᖃᖅᑎᑦᑎᔪᑦ ᐊᕐᕌᒍᓄᑦ ᐱᖓᓱᓄᑦ 
ᐱᓕᕆᐊᖑᔪᓄᑦ ᐃᒫ ᐆᒻᒪᖅᑯᑎᓄᑦ 
ᐊᑐᓗᐊᖅᑕᐃᓕᒪᓂᕐᒧᑦ ᓲᕐᓗ ᓄᓇᕗᒻᒥ ᐃᓪᓗᒥᒃ 
ᓴᓇᒋᐊᕐᓂᕐᒧᑦ ᐃᒐᓛᓂᒃ ᐊᓯᔾᔩᓂᕐᒧᑦ 
ᐅᖅᑰᓴᐅᑎᓂᒃ ᑕᒪᒃᑯᓂᖓᕈᔪᒃ ᐊᒻᒪ ᐆᓇᖅᑐᓂᒃ 
ᐅᖅᑰᑎᑦᑎᒐᓱᓐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᓯᔅᓴᐃᑦ 
ᑖᒃᑯᓄᖓ ᓇᓕᐊᑐᐃᓐᓇᐃᓪᓗ ᓂᓪᓕᕈᒪᕚ 
ᑖᒃᑯᓄᖓ?  
 
ᑖᒃᑯᓄᖓ ᐃᖅᑯᓕᐅᑎᖃᖅᑲᐅᒍᒪᒍᓐᓃᕋᑦᓯ 
ᑖᒃᑯᓄᖓ ᑕᕝᕙ ᑕᑯᕙᓪᓕᐊᓕᕐᒥᓚᕗᑦ ᑖᒃᑯᐊ 
ᒪᑉᐱᒐᖅ 4-ᒧᑦ. ᐊᑐᒃᑲᓐᓂᕆᐊᓖᑦ ᑮᓇᐅᔭᐃᑦ 
ᑖᒃᑯᓂᖓ ᓯᕗᓪᓕᖅᐹᒥᒃ 2008-09 
ᐊᑐᒃᑲᓐᓂᕆᐊᖃᕐᓂᐊᖅᑐᑦ  
(ᐊᐅᓚᔾᔪᑎᓄᑦ) ᓇᒻᒪᓕᒃ ᐱᖓᓱᓂᑦ. ᑖᒃᑯᐊ 
ᐊᐅᓚᑦᑎᔨᒃᑯᓃᓐᖓᖅᑐᑦ ᓯᓚᑎᑦᑎᓐᓂ 
ᒐᕙᒪᒃᑯᓐᓃᖔᖅᑐᑦ.  

ᐊᐅᓚᔾᔪᑎᑲᓐᓂᐅᓂᐊᖅᑐᑦ. ᐊᖏᖅᑕᐅᓯᒪᙱᑦᑐᑦ. 
ᑲᑎᑦᑐᒋᑦ. $6.1 ᒥᓕᐊᓐ. ᐊᖏᖅᐱᓯᐅᒃ? ᒥᔅᑕ 
ᐊᕐᕚᕐᓗᒃ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑭᕋᖅᑐᕋᓱᙱᑕᕋᓗᐊᕋ Eco Trust-ᒥᑦ 
ᐱᓕᕆᒻᒪᑦ. (ᑐᓵᔨᑎᒍᑦ) ᓲᕐᓗ ᑭᓯᐊᓂ 
ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᑎᔨᒃᑯᓪᓗ, 
(ᑐᓵᔨᑎᒎᕈᓐᓃᖅᑐᖅ) ᖃᓄᐃᒻᒪᑦ 
ᑕᐃᒪᐃᑦᑐᖃᕐᒪᖔᑦ ᐊᒻᒪᓗ ᓲᖅ $6.1 
ᒥᓕᐊᓐᑲᓐᓂᕐᓂᖅ ᐱᔭᕆᐊᖃᖅᐸᑦ Eco Trust 
Fund-ᒥᒃ? ᑭᓲᖕᒪᑦ Eco Trust Fund? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ 
ᐊᐱᖅᑯᑕᐅᖅᑲᐅᒻᒥᔪᖅ. 
ᑭᐅᔭᐅᒋᐊᑦᑎᐊᑲᐃᓐᓇᕈᓐᓇᖅᑲ ᑭᓱᓪᓚᕆᐅᒻᒪᖔᖅ 
Eco Trust, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᒃᑯᐊ 
ᖁᓪᓕᑯᓐᓅᒐᔪᑦᑐᑦ ᑭᓯᐊᓂ ᒐᕙᒪᒃᑯᑦ 
ᐱᓕᕆᕕᖏᓐᓄᑦ ᑕᕝᕘᓇ ᐊᖅᑯᑎᖃᖅᐸᒻᒪᑕ EIA-
ᑯᑎᒍᑦ ᐊᐅᓚᑦᑎᔨᒃᑯᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐸᓐᓇᒐᓱᒍᑕᐅᔪᖅ ᓲᕐᓗ ᑰᒻᒥᒃ ᓯᒥᒃᑐᐃᓂᕐᒥᒃ 
ᐸᓐᓇᐸᓪᓕᐊᑎᓪᓗᒋᑦ ᒪᑯᓄᖓ ᐅᖅᓱᐊᓗᖕᓄᑦ 
ᐃᑯᒻᒪᖅᑯᑎᓄᑦ ᐊᑐᖃᑦᑕᕈᒪᔪᓐᓃᖅᐸᓪᓕᐊᓂᕐᒧᑦ. 
ᑕᐃᒪᐃᑦᑐᒨᖅᑐᕐᖑᓇ? 
 
ᐃᒃᓯᕙᐅᑕᖅ: ᓇᓕᖅᓯ ᒥᓂᔅᑖᒃ ᑭᐅᓇᓱᒍᒪᕙ? 
ᒥᔅᑕ ᐲᑕᓴᓐᖃᐃ ᓇᓗᓇᐃᖅᓯᒍᓐᓇᖅᑭᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ  
ᑖᒃᑯᐊ ᑮᓇᐅᔭᖃᖅᑎᑕᐅᕙᑦᑐᑦ $5.4 ᒥᓕᐊᓐ 
ᖁᓪᓕᖅ  

 



ᐱᖓᑦᓯᖅ, ᒫᑦᓯ 18, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᖅᑯᑎᓕᕆᔨᒃᑯᖏᓐᓄᑦ ᐅᖅᑰᑎᑦᑎᓂᕐᒧᑦ 
ᐆᓇᖅᑐᒥᒃ ᐊᒻᒪᓗ $700,000 ᓄᓇᕗᑦ 
ᐃᒡᓗᓕᕆᔨᖅᔪᐊᒃᑯᖏᓐᓄᑦ ᐃᓪᓗᖁᑎᒋᔭᐃᑦ 
ᐃᑯᒻᒪᖅᑯᑎᓂᑦ ᐊᑐᓐᖏᓐᓂᖅᓴᐅᓂᒃᓴᖏᓐᓄᑦ. 
ᑕᒫᓂ ᒫᑦᓯ 31, 2010-ᒥ ᐃᓱᓕᒃᓱᒫᓐᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ, ᑭᐅᔭᐅᕖᑦ? ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᒥᓂᔅᑕ ᑕᒪᐅᓐᖓᕈᓐᓇᕐᒪᑦ. ᑕᒪᓐᓇ ᐅᑭᐅᒃᑯᑦ 
ᐃᒃᖠᐊᔭᖅᑎᓪᓗᒍ ᐅᖅᓱᒥᒃ ᐃᓛᒃ ᖃᖓᑐᐃᓐᓇᖅ 
ᐊᐅᔭᒃᑯᓪᓘᓐᓃᑦ ᐊᑐᖅᑐ ᓇᓗᓇᖏᒻᒪᑦ ᑕᒪᓐᓇ. 
ᐃᒡᓗᕐᔪᐊᖃᖅᑐᐃᑦ ᐃᒡᓗᕐᔪᐊᕆᔭᐅᔪᐃᑦ ᓄᓇᕗᑦ 
ᐃᓗᐊᓂ ᐅᖅᓱᖅᑐᓗᐊᖁᓇᒋᑦ. ᐊᒻᒪᑦᑕᐅᖅ 
ᖃᐅᔨᒪᒐᑦᑕ ᑕᐃᒃᑯᐊ ᓇᖕᒥᓂᖃᖅᑐᖅ ᐱᓗᐊᖅᑐᒥᒃ 
ᓇᖕᒥᓂᖅ ᐃᒡᓗᖃᖅᑐᐃᑦ ᐅᑭᐅᒃᑯᑦ 
ᐊᑭᓕᖅᑐᐃᓗᐊᕈᒪᒐᑎᒃ ᐊᐳᑎᒥᒃ ᑎᕆᓲᖑᖕᒪᑕ 
ᐊᐅᒋᒃᓴᖃᖅᑕᖅᖢᑎᒃ ᐃᒡᓗᐊᑕ ᐊᕙᑕᓂᒃ 
ᐊᐳᑎᑎᕆᓲᖑᖕᒪᑕ.  
 
ᐊᒻᒪᓗ ᑕᐃᒪ ᓄᓇᑦᑎᓐᓂ ᒥᑭᓂᖅᓴᓂᒃ 
ᑮᓇᐅᔭᓕᐅᓐᖏᑦᑐᑦ ᐊᒥᓲᓪᓗᑎᒃ. ᑕᐃᒪᓕ ᑖᓐᓇ 
ᐃᒡᓗᕐᔪᐊᑦ ᐊᐳᑎᑐᖅᑕᐅᓂᐊᖅᑎᓪᓗᒋᑦ 
ᒪᕐᕉᖕᓂᒡᓘᓐᓃᑦ ᐱᖓᓱᓂᒡᓘᓐᓃᑦ ᓄᓇᓕᖕᓂ 
ᐊᐅᒋᒃᓴᕐᓗᑎᒃ ᐃᒡᓗᐃᑦ ᐅᖅᑯᒃᓴᐅᔾᔫᒥᓗᑎᒃ 
ᐅᖅᓱᖅᑐᖏᓐᓂᖅᓴᐅᓂᐊᕐᒪᑕ ᐅᑭᐅᒃᑯᑦ. 
ᑕᒪᓐᓇᖃᐃ ᐃᓱᒪᒋᔭᐅᓚᐅᖅᓯᒪᒐᓗᐊᖅᐳᖅ 
ᒐᕙᒪᒃᑯᓐᓂᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᑖᓐᓇᑦᑕᐅᖅ ᐱᕙᑦᑐᒍ ᓇᒻᒥᓂᖅ, ᐊᐱᖅᑯᑎᑦᑎᐊᕙᒃ. 
ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᑖᒃᑯᐊ ᒐᕙᒪᒃᑯᑦ 
ᑕᒪᑦᓱᒥᖓ ᐃᓱᒪᒋᐊᖅᓯᒪᒻᒪᖔᑕ. ᑕᒪᒃᑯᐊ ᓇᒻᒥᓂᖅ 
ᐃᓪᓗᖃᖅᑐᖅ ᑮᓇᐅᔭᓂᒃ ᑐᔅᓯᕋᕈᓐᓇᖅᑐᑦ $1,000-
ᒥᒃ ᑕᒪᒃᑯᓄᖓ ᐆᒻᒪᖅᑯᑎᓂ 
ᐊᑐᓗᐊᖅᑕᐃᓕᒪᓂᕐᒧᑦ ᐱᓇᓱᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓂᓐᖓᖅ.  
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ 
ᐅᑉᐱᕈᓱᑦᑎᐊᕐᖓᑕ ᐃᒫᒃ ᖃᓄᖅᑑᕈᓘᔭᕈᓐᓇᕐᓂᕐᒧᑦ 
ᐃᓱᒪᖅᓱᓂᕐᒧᑦ ᓄᓇᓕᓐᓂ ᒥᑭᑦᑑᑕᐅᓂᖅᓴᐅᔪᓂ.  
 
ᐅᐸᑦᑕᐅᓲᒐᔪᒃᑲᒪ ᓂᖃᐃᓱᕆᐊᖅᑐᕋᐃᒻᒪᑕ 
ᐊᐱᕆᔭᐅᕙᒻᒪᑕ ᐃᖅᑲᓇᐃᔮᔅᓴᒥᒃ 
ᕿᓂᖃᑦᑕᖅᓯᒪᒻᒪᖔᑕ. ᓄᓇᓕᓐᓂ ᐃᖅᑲᓇᐃᔮᖑᔪᑦ 
ᓱᕐᕋᓗᐊᕈᓐᓇᖏᒻᒪᑕ ᐃᖅᑲᓇᐃᔮᖑᔫᒐᓗᐊᑦ 
ᓄᖅᑲᖅᑐᒐᓚᐅᕙᒃᑲᑎᒃ ᑭᓯᐊᓂ ᐃᖅᑲᓇᐃᔭᕐᓗᑎᒃ 
ᑭᓯᐊᓂᐅᒻᒪᑦ ᐃᖅᑲᓇᐃᔮᔅᓴᐅᔪᑦ 
ᐱᔭᐃᓐᓇᐅᓯᒪᓗᑎᒃ.  
 
ᑕᐃᒃᑯᐊ ᐊᓯᔾᔨᕋᔪᓗᐊᓐᖏᒻᒪᑕᐃᓚᒃ 
ᐃᖅᑲᓇᐃᔭᖅᑏᑦ ᓄᓇᖁᑎᒋᔭᕐᓂ ᓄᓇᒋᔭᓐᓂ 
ᐊᓪᓛᑦ ᐃᓐᓇᐅᓂᖅᓴᐅᔪᑦ ᐃᓪᓗᖁᑎᖃᖅᑐᑦ 
ᓇᒻᒥᓂᖅ ᐃᖅᑲᓇᐃᔭᖃᑦᑕᕐᖓᑕ ᐃᓪᓗᒥᓂᑦ 
ᐊᑭᑭᓐᓂᖅᓴᐅᑎᑦᑎᓇᓱᑦᑐᑎᑦ ᐊᐳᑎᓕᖅᓱᐃᓪᓗᑎᑦ 
ᐊᕙᓗᐊᒍᑦ.  
 
ᐃᒃᓯᕙᐅᑖᖅ, ᐊᐱᖅᓱᖅᑐᖓ: ᒐᕙᒪᒃᑯᖅᑲᐃ 
ᐃᓱᒪᒋᐊᖁᓐᓇᖅᐳᑦ ᑕᒪᒃᑯᓂᖓ 
ᐃᖅᑲᓇᐃᔭᖅᑎᑦᑎᑲᐃᓐᓇᕐᓗᑎᑦ ᓄᓇᓕᓐᓂ 
ᒪᕐᕉᓐᓂᒃ ᐱᖓᓱᓂᑦ ᐊᐳᑎᓕᖅᓱᐃᑎᑕᐅᓗᑎᑦ, 
ᐅᖅᑰᔪᒥᑦ ᔭᒐᐃᓗᐊᕐᓂᖅᓴᐅᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᔭᕋ ᐊᐱᖅᑯᑎᒋᔭᖓ. 
ᑕᐃᒪᐃᖃᑦᑕᓲᖑᒻᒥᒐᒪ ᐊᒻᒪᓗ ᓵᓗᕿᓂᑦ. 
ᐊᑲᐅᓂᖅᓴᐅᒐᔭᖅᑐᖃᐃ ᒥᓂᔅᑕᒧᑦ 
ᐃᓪᓗᓕᕆᔨᒃᑯᓐᓄᑦ. 
 
ᐊᐱᖅᑯᑎᒋᔭᐅᑉᐸᑕ ᑕᒪᓐᓇ  

ᐃᓪᓗᓕᕆᔨᒃᑯᓐᓄᑦ ᑲᒪᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐅᕙᓃᓐᖏᒻᒪᑦ ᑕᐃᓐᓇ ᒥᓂᔅᑕ 
ᐃᓪᓗᓕᕆᓂᕐᒧᑦ, ᑕᐃᒪ ᑖᓐᓇ ᐃᓪᓗᓕᕆᓂᕐᒧᑦ 
ᓵᒍᓐᓇᖅᓯᒍᑦᑕ ᓵᑕᐅᒃᑲᓂᕐᓂᐊᕆᕗᖅ 
ᖃᓄᐃᓐᖏᑉᐸᑦ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 
ᓈᒻᒪᓈᑦᓯᐊᖅᑐᒥᓂᖅ.  ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎ 
ᐳᐃᒍᕐᓂᖅᑲᐅᒐᒃᑯ ᐊᐱᖅᑯᑎᒋᔭᕆᐊᖓ.  
 
ᑖᓐᓇ ᑐᑭᓯᐅᒪᒐᒃᑯᐃᓛᒃ ᓄᓇᕗᒻᒥᐅᑕᐅᔪᓄᑦ 
ᓂᐅᕕᕈᒪᔪᓄᑦ ᒪᑯᓄᖓ ᐆᒻᒪᖅᑯᑎᓂᑦ 
ᔭᒐᐃᓐᖏᓂᖅᓴᐅᔪᓐᓇᖁᓪᓗᒍ ᑖᓐᓇ ᐃᓪᓗᒋᔭᖓ 
ᓱᕐᓗ, ᐱᐅᓂᖅᓴᐅᓗᓂᑦ, ᓴᖅᑭᑎᑦᑎᔪᓐᓇᓛᖅᑭᓯ 
ᐱᖃᑎᑐᐃᓐᓇᕆᓐᖏᑕᔅᓯᓐᓄᑦ ᓄᓇᕗᒻᒥᐅᑕᐅᔪᓄᑦ 
ᖃᐅᔨᒪᔪᐃᓐᓇᐅᓛᕐᒪᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᓇᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᑕᐅᒌᖅᓯᒪᔪᖅ ᐅᑐᐱᕆ 2007-
ᒥ ᓴᖅᑮᔪᖃᓚᐅᖅᓯᒪᔪᖅ. ᑕᐃᒪ ᑐᓴᖅᑕᐅᓯᒪᔪᖅ 
ᐊᒻᒪᓗ ᓴᖅᑭᔮᖅᑎᑕᐅᒃᑲᓐᓂᓛᖅᑲᕋ 
ᖃᐅᔨᒪᔭᐅᓛᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ ᓱᓕ, ᒥᔅᑕ 
ᐊᕐᕚᕐᓗᒃ? ᒥᔅᑕ ᓂᓐᖓᖅ, ᐊᐱᕆᔪᒪᖅᑲᐅᕕᑦ 
ᐃᓪᓗᓕᕆᓂᕐᒧᑦ? 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᖅᑲᐅᔭᕋ ᓇᐃᓈᕐᓂᐊᖅᐸᕋ. ᒫᓐᓇ 
ᐅᖅᓱᖅᑐᓗᐊᖅᑕᐃᓕᓂᕐᒥᑦ ᐃᓪᓗᓄᑦ ᐅᖃᓪᓚᑲᑦᑕ, 
ᒥᓂᔅᑕ ᑕᒫᓃᒻᒪᑦ ᑮᓇᐅᔭᓕᕆᔨ. ᐊᐱᕆᖅᑲᐅᒐᒪ, 
ᐃᓪᓗᐃᑦ ᑕᒪᒃᑯᐊ ᐊᐳᑎᓕᖅᑕᐅᔭᕌᖓᒥ ᐊᕙᑖᒍᑦ 
ᓴᓂᕌᒍᑦ ᐅᑭᐅᒃᑯᑦ 
ᐅᖅᓱᖅᑐᖏᓐᓂᖅᓴᐅᓕᖃᑦᑕᕐᒪᑕ. ᑕᒪᓐᓇᓕᖃᐃ 
ᒐᕙᒪᒃᑯᓐᓂᑦ ᐃᓱᒪᒋᔭᐅᓯᒪᒐᓗᐊᖅᐳᖅ? 
 
ᐊᒻᒪᓗ ᓴᓇᔭᔅᓴᖃᓐᖏᑦᑐᑦ ᐊᒥᓲᒻᒪᑕ ᓄᓇᓕᓐᓂ 
ᐊᒻᒪᓗ ᓴᓇᔭᔅᓴᓂᑦ ᕿᓂᖁᔭᐅᕙᑦᑐᑎᑦ ᒐᕙᒪᒃᑯᓐᓂ. 
ᒥᓂᔅᑕᖃᐃ ᐃᓱᒪᒋᓯᒪᓕᕋᓗᐊᖅᐹ ᐃᓪᓗᑦ ᑕᒪᒃᑯᐊ 
ᐅᖅᑯᔅᓴᕋᓱᒃᑲᓐᓂᕐᓗᒋᑦ ᐊᐳᑎᑐᕐᓗᒋᑦ ᐊᕙᑖ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑐᑐ, ᑭᐅᒐᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓚᒋᔭᐅᖃᓯᐅᔾᔭᐅᖏᒻᒪᑦ 
ᐅᖃᐅᓯᕆᔭᐅᓯᒪᔪᖅ. ᐃᑲᔪᖃᑦᑕᕋᓗᐊᖅᑐᒍᑦ ᑖᒃᑯᐊ 
ᓂᐅᕕᖃᑦᑕᕐᓂᖏᓐᓄᑦ, ᐃᒫᒃ ᐆᒻᒪᖅᑯᑎᓂᑦ 
ᐊᑐᓗᐊᓐᖏᑦᑐᓂᑦ ᐃᓪᓗᖁᑎᖏᓐᓄᑦ. ᑖᓐᓇ 
ᐃᑲᔪᕈᑎᖃᕐᒥᔫᒐᓗᐊᖅ. 
 
ᑭᓯᐊᓂ ᐱᑕᖃᓐᖏᑦᑐᖅ ᑕᐃᒫᒃ ᑐᓴᕆᐅᕐᒥᒐᒪ 
ᑕᒪᔅᓱᒥᖓ ᐊᐳᑎᓕᐅᕆᓂᕐᒧᑦ 
ᐊᑐᓐᖏᓂᖅᓴᐅᒍᓐᓇᖁᓪᓗᒍ. ᑖᓐᓇ 
ᒪᓕᒐᓕᐅᖅᑎᐅᔪᖅ  

ᕼᐊᒻᒪᓚᒃᑯᑎᒍᓪᓘᓐᓃᑦ ᑐᔅᓯᕋᖅᑲᑦ ᑎᑎᖅᑲᑎᒍᑦ 
ᑕᒪᓐᓇ ᕿᒥᕐᕈᔭᐅᑦᑎᐊᑲᓐᓂᕈᓐᓇᕋᔭᖅᑐᖅ 
ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᑖᓐᓇᐃᓛᒃ 
ᐅᖃᓗᐊᖅᑐᖅ ᑕᒪᒃᑯᓄᖓᖃᐃ Public Housing-
ᒦᑦᑐᑦ ᐅᓄᖅᑑᒻᒪᑕ. ᐊᒻᒪᓗ ᑖᒃᑯᐊ 
ᐊᐅᓚᔾᔪᑎᖏᓐᓄᑦ 
ᒥᑭᓪᓕᒋᐊᕈᑕᐅᒃᑲᓐᓂᕈᓐᓇᖅᑐᑎᒃ 
ᐃᓪᓗᓕᕆᔨᒃᑯᓐᓄᑦ. ᑕᐃᒪᓕ ᑖᓐᓇ 
ᐊᐱᖅᑯᑎᑦᑎᐊᕙᒃ ᒥᔅᑕ ᓂᓐᖓᕐᒦᓐᖔᖅᑐᖅ 
ᕿᒥᕐᕈᔭᐅᒃᑲᓐᓂᕆᐊᖃᕐᓂᐊᖅᑯᖅ ᐃᓕᔅᓯᓐᓄᑦ.  
ᖁᔭᓐᓇᒦᒃ ᑭᐅᑦᑎᐊᕋᓱᒃᑲᕕᑦ.  
 
ᑖᒃᑯᓄᖓ ᓱᓕ? ᐊᑐᖅᑕᐅᒃᑲᓐᓂᕈᒪᔪᑦ 
ᑲᑎᖅᓱᖅᑐᒋᑦ. $6.1 ᒥᓕᐊᓐ. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᑕᐃᓐᓇᕆᓪᓗᒋᑦ. $6.1 ᒥᓕᐊᓐ. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓂᖓ 
ᒪᓕᒐᓕᕆᔨᒃᑯᓐᓃᓐᖔᖅᑐᑦ. ᐊᐅᓚᔾᔪᑏᑦ.  
ᐊᑐᖅᑕᐅᓯᒪᓐᖏᑦᑐᑦ ᐊᑐᖅᑕᐅᒋᐊᖃᕐᓂᐊᖅᑐᑦ. 
ᑖᒃᑯᐊ ᓯᕗᓪᓕᖅᐹᒥᒃ ᐊᐅᓚᑦᑎᔨᒃᑯᓐᓃᓐᖔᖅᑐᑦ 
ᑲᑎᑦᑐᒋᑦ. $540,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᐊᓪᓖᑦ ᑖᒃᑯᐊ ᐸᓖᓯᒃᑯᑦ. 
ᐊᐅᓚᔾᔪᑎᖏᑦ. ᐊᑭᑦᑐᕆᐊᕈᑏᑦ. $968,000. 
ᐊᖏᖅᑭᓯᐅᒃ? ᐊᐱᖅᑯᓯᔅᓴᖅ? ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑯᐊᖃᐃ 
ᐸᓖᓯᒃᑯᑦ ᓄᓇᓕᓐᓂᑦ ᒥᑭᓂᖅᓴᓂᒃ 
ᐊᑕᐅᓰᓐᓇᐅᓗᐊᖅᑐᑦ 
ᐃᑲᔪᖅᑎᑖᖁᔭᐅᓚᐅᖅᓯᒪᖕᒪᑕ, ᑕᒪᑐᒧᖓᖃᐃ 
ᑐᕌᖅᑐᕐᖓᐃ ᑖᓐᓇ? ᑕᒪᑐᒧᖓ ᑐᕌᖅᐸᑦ, ᐄ, 
ᐊᓕᐊᓇᐃᖑᓇᔭᖅᑐᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᑭᐅᓇᓱᒍᓐᓇᖅᑮᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐃᑲᔪᕋᔭᖅᑐᖅ ᑕᒪᒃᑯᓄᖓ 
ᐊᐃᑉᐸᖃᕆᐊᖃᓕᕐᓂᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑖᒃᑯᓄᖓ ᓱᓕ ᐊᐱᖅᑯᓯᔅᓴᐃᑦ? 
$968,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᑖᒃᑯᐊᓗ 
ᒪᓕᒐᔅᓴᓕᕆᔨᒃᑯᓃᓐᖔᖅᑐᑦ ᑖᒃᑯᓄᖓ 
ᑎᒍᔭᐅᖅᑲᕙᑦᑐᓄᑦ. ᐊᑭᑦᑐᕆᐊᕈᑏᑦ. $3,390,000. 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᑕᖃᕆᐊᖃᕐᓂᖓᓄ, ᐃᓛᒃ 
ᐃᓚᒋᐊᕈᑎᒋᔭᐅᔪᖅ $3,390,000-ᖑᔪᑦ ᑕᐃᒪ 
ᐅᐸᒍᑎᓯᒪᕕᓰ, ᐊᐱᕆᓯᒪᕕᓯ ᒐᕙᒪᑐᖃᒃᑯᓐᓄᑦ 
ᐃᓱᒪᒋᐊᕈᓐᓇᕐᒪᖔᑕ ᑕᒪᒃᑯᐊ ᒐᕙᒪᒃᑯᓐᓄᑦ 
ᑲᓇᑕᒥ, ᓄᓇᕗᒻᒥᐅᑦ ᑕᐃᒪᐃᑉᐸᑕ ᐊᑭᓕᖅᓱᐃᓗᒋᑦ 
$24 ᒥᓕᐊᓐᑲᓴᑦᑎᐊᖑᒻᒪᑕ ᐊᐅᓚᔾᔪᑎᖏᓐᓄᑦ 
ᒪᑭᒪᔾᔪᑎᖏᓐᓄᑦ ᐊᕐᕌᒍᓕᒫᒧᑦ. ᔭᓗᓇᐃᒥ ᐊᒻᒪᓗ 
ᖃᓪᓗᓈᑦ ᓄᓇᖏᓐᓂ ᐊᓄᓪᓚᔅᓰᕕᐅᔪᓂᑦ. 
 
ᓄᓇᕗᒻᒥᐅᑦ ᑎᒍᔭᐅᒪᔪᑦ 
ᐊᐅᓪᓚᕆᐊᖃᖃᑦᑕᕐᓂᖏᓐᓄᑦ ᓄᓇᕗᑦ ᓯᓚᑖᓄᑦ 
$24 ᒥᓕᐊᖏᓐᓃᒻᒪᑕ. ᑕᐃᒪᓕ ᒐᕙᒪᑐᖃᒃᑯᑦ 
ᑮᓇᐅᔭᖅᑖᑎᑦᑎᕙᑉᐹᑦ ᓄᓇᕗᒻᒥ 
ᑮᓇᐅᔭᖃᖅᑎᑦᑎᓂᕐᒧᑦ ᐋᖅᑭᔅᓯᒪᔾᔪᑕᐅᔪᒥᒃ. 
ᐆᑦᑐᕋᓱᒍᓐᓇᖅᓯᓚᐅᖅᓯᒪᕕᓰ ᐊᑐᕈᓐᓇᖁᓪᓗᒋᑦ 
ᑮᓇᐅᔭᒃᑲᓂᕐᓂᑦ ᓄᓇᕗᒻᒦᑎᑕᐅᓐᖏᓪᓗᑎᒃ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, 
ᑭᐅᓇᓱᒍᓐᓇᖅᑭᐅᒃ? 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. ᑕᒪᒃᑯᐊ 
ᑎᒍᔭᐅᒪᕙᑦᑐᑦ 
ᑕᐅᓄᓐᖓᕆᐊᖃᓐᖏᒃᑲᓗᐊᖅᑎᓪᓗᒋᑦ. 
 
ᐊᐅᓪᓚᓚᕿᕙᑦᑐᑦ ᐱᔾᔪᑎᖃᖅᑐᑎᒃ ᑕᐃᓐᓇ 
ᓴᓇᔭᐅᓇᓱᓐᓂᖓᓂ ᑲᖏᖅᖠᓂᕐᒥ ᑖᒃᑯᐊ 
ᐃᓄᒋᐊᓗᐊᖃᑦᑕᓛᓐᖏᒻᒪᑕ 
ᐊᐅᓪᓚᑎᑦᑎᓗᐊᖃᑦᑕᓛᓐᖏᓇᑦᑕ ᔭᓗᓇᐃᒧᑦ 
ᐅᕝᕙᓘᓐᓃᑦ $266-ᖑᒻᒪᑦ ᐅᓪᓗᖅ ᐊᑕᐅᓯᖅ 
$100,000-ᑲᓴᐅᒻᒪᑦ ᐊᑕᐅᓯᕐᒧᑦ ᑎᒍᔭᐅᔭᔪᒧᑦ. 
ᖃᐅᔨᒪᑦᑎᐊᖅᑐᒍᑦ ᐱᑕᖃᕆᐊᖃᕐᓂᖓᓂ ᑕᒫᓂ 
ᓄᓇᕗᒻᒥ. ᑕᐃᒫᒃ ᑕᕝᕙ ᓴᓇᒃᑲᓐᓂᕋᓱᑉᐳᒍᑦ 
ᑲᖏᖅᖠᓂᕐᒥ. 
 
ᑕᐃᒃᑲᐊ ᐅᖃᖃᑎᒋᔭᕆᐊᖃᕐᓂᐊᖅᑕᕗᑦ 
ᒐᕙᒪᒃᑯᓐᓃᓐᖔᖅᑐᑦ ᑕᐃᒃᑯᐊ ᐊᓄᓪᓚᓯᕐᕕᐅᔪᑦ 
ᐊᓪᓛᓪᓗ ᐋᓐᑎᐅᕆᐅᒨᖅᓯᕙᒻᒥᒐᑦᑕ. 
ᐊᖏᖃᑎᒋᓯᒪᒐᑦᑎᒍ ᑎᒍᔭᐅᒪᔪᓂᒃ 
ᐱᑲᐃᓐᓇᕈᓐᓇᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᑲᓇᑕᒥ ᑎᒍᔭᐅᒪᔪᑦ ᒫᓐᖔᖅᓯᒪᔪᓂᓛᑦ 
ᐊᕕᑦᑐᖅᓯᒪᔪᓂ ᐱᑕᖃᕐᖓᑦ ᐊᒥᓱᑲᓪᓚᐅᔪᖅᑲᐃᑦ 
ᐋᓐᑎᐅᕆᐅᒥ ᐊᒥᓱᑲᓪᓚᐅᔪᑦᓴᐅᒻᒪᑕ ᒐᕙᒪᑐᖃᒃᑯᑦ 
ᐊᑭᓕᖅᓱᐃᕙᑦᑐᑦ ᑕᐃᒃᑯᓂᖓ? ᑕᐃᒃᑯᐊ 
ᓄᓇᕗᒻᒦᓐᖔᖅᓯᒪᔪᑦ ᒐᕙᒪᑐᖃᒃᑯᓐᓂᒃ 
ᐊᑭᓕᖅᑕᐅᕙᑉᐸᑦ ᑕᐅᓇᓃᑦᑎᓪᓗᒋᑦ ᐅᕙᒍᓪᓘᓐᓃᑦ 
ᐃᓚᖏᓐᓂᒃ ᐊᑭᓖᕙᑉᐱᑕ ᑕᐅᓇᓂ 
ᑎᒍᔭᐅᒪᒐᓗᐊᖅᑎᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᐅᒍᓐᓇᖅᑕᕋᓗᐊᕋ, 
ᑭᓯᐊᓂ ᒥᓂᔅᑕ ᑭᐅᒋᐊᖃᕐᖓᑦ. ᒥᓂᔅᑕ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐊᑦᑎᐊᕈᒪ ᑖᒃᑯᐊ 
ᑎᒍᔭᐅᓯᒪᓕᖅᑲᑕ ᑕᐅᓇᓂ ᑲᓇᑕᐅᑉ  
ᒐᕙᒪᒃᑯᖏᓐᓂ ᑎᒍᔭᐅᒪᕕᐅᔪᒥ ᑕᐃᒃᑯᐊ 
ᐊᑭᓕᖅᓱᐃᔭᕆᐊᖃᖅᑐᑦ ᐅᕙᒍᓪᓕ ᐊᑭᓕᖅᓱᐃᒐᑦᑕ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᑭᐅᑦᑎᐊᖅᑯᖅ. ᑖᒃᑯᓄᖓ ᑲᑎᑦᑐᒋᑦ 
ᐊᓄᓪᓚᑦᓰᕕᒻᒥ. ᐊᑐᖅᑕᐅᒋᐊᓖᑦ. $3,390,000. 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ 
ᒪᓕᒐᓕᕆᔨᓄᑦ/ᐱᖁᔭᓕᕆᔨᓄᑦ. 
ᐊᑐᖅᑕᐅᑲᓐᓂᕆᐊᓖᑦ ᑮᓇᐅᔭᑦ. $45,000. 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᑲᑎᖅᓱᖅᑐᒋᑦ 
ᒪᓕᒐᓕᕆᔨᒃᑯᓐᓃᓐᖔᖅᑐᑦ. 
ᐊᑐᖅᑕᐅᒃᑲᓐᓂᕆᐊᖃᕐᓂᐊᖅᑐᑦ ᑮᓇᐅᔭᑦ ᑲᑎᑦᑐᒋᑦ. 
$4,943,000 ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ ᒪᑉᐱᒐᖅ 6-
ᒨᓕᕐᒥᒍᑦᑕ. ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᐊᐅᓚᔾᔪᑏᑦ. ᑮᓇᐅᔭᐃᑦ ᐊᑐᖅᑕᐅᑲᓐᓂᕆᐊᓖᑦ. 
ᑖᒃᑯᐊ ᐊᐅᓚᑦᓯᔾᔪᑎᒃᑯᓐᓃᓐᖔᖅᑐᑦ. 
ᐊᑐᖅᑕᐅᑲᓐᓂᕆᐊᓖᑦ. $285,000. ᐊᖏᖅᑕᐅᕚᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᑲᑎᑦᑐᒋᑦ 
ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᑦ. 
ᐊᑐᖅᑕᐅᓗᐊᖅᓯᒪᔪᑦ. $285,000. ᐊᖏᖅᑕᐅᕚᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 7-ᒨᓕᕐᒥᒍᑦᑕ. 
ᑖᒃᑯᐊ ᐋᓐᓂᐊᖃᖅᑕᐃᓕᔪᓕᕆᔨᒃᑯᑦ. ᑲᑎᑦᑐᒋᑦ 
ᐃᒫᒃ ᐊᑐᖅᑕᐅᓯᒪᓐᖏᑦᑐᑦ.  

ᑖᒃᑯᓄᖓ Health Insurance-ᒧᑦ ᑐᕌᖓᔪᑦ 
ᑲᑎᑦᑐᒋᑦ. $3,020,000. ᐊᖏᖅᑭᓯᐅᒃ? 
ᐊᐱᖅᑯᓯᔅᓴᐃᑦ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᑐᑭᓯᒋᐊᕈᒪᑐᐃᓐᓇᖅᑕᕋ ᑖᒃᑯᐊ  
ᐋᓐᓂᐊᖃᓐᖏᑦᑐᓕᕆᓂᕐᒧᑦ $55 ᒥᓕᐊᖑᒻᒪᑦ 
ᑖᓐᓇ ᐊᐅᓚᓂᓕᒫᖓᓄᑦ ᓄᓇᕗᒻᒥ ᒐᕙᒪᒃᑯᑦ ᑖᓐᓇ 
ᑐᕌᖓᒻᒪᖔᖅ ᑕᕝᕗᖓᓕᒫᖅ ᑖᓐᓇ 
ᐊᐱᖅᑯᑎᖏᔭᖃ ᐅᕝᕙᓘᓐᓃᑦ ᐊᑭᑦᓴᕆᒻᒪᖔᒍ 
ᑖᓐᓇ ᓄᓇᕗᑦ ᓯᓚᑕᓄᐊᕌᖓᑕ ᑖᓐᓇ 
ᑐᕌᖓᖃᓯᐅᑎᒻᒪᖔᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᐲᑕᓴᓐ, ᑭᐅᒐᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᓂᒃᑳᖅᑲᐅᒻᒪᒍ ᑕᐃᒪ 
ᑭᐅᔪᖃᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑰᓕ, ᑭᐅᒐᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᑭᐅᓇᓱᒍᓐᓇᖅᑕᕋ. 
ᑖᒃᑯᐊ ᑖᓐᓇ appropriation bill 
supplementary bill-ᖑᒻᒪᑦ ᑕᐃᒃᑯᐊ ᐊᕐᕌᓂ 
ᐊᑐᕐᓂᑯᕕᓃᑦ ᑕᐃᒪᓐᓇ ᑐᒃᓯᕋᒃᑲᓐᓂᕈᑕᐅᔪᑦ 
ᑕᐃᒃᑯᐊ ᐊᒥᒐᓚᐅᕐᒪᑕ. ᐋᓐᓂᖅᑐᓕᕆᓂᓕᒫᑦᓯᐊᑉ 
ᒥᑦᓵᓄᑦ ᐊᑐᕐᓂᒃᑯᑦ ᑕᐃᔭᐅᖃᑦᑕᖅᑐᑦ ᓲᕐᓗ total 
health insurance programs-ᓄᑦ ᑐᕌᕐᒪᑕ, 
ᐃᓄᓐᓄᓪᓗ ᐊᒻᒪᓗ ᐃᓅᓐᖏᑦᑐᓄᑦ, health card-
ᖃᖅᑐᓕᒫᑦᓯᐊᓄᑦ ᑕᒪᕐᒥᒃ ᑲᑎᖦᖢᒋᑦ. 
 
ᑕᐃᒫᒃ ᐅᖓᑕᐅᔾᔨᓕᒑᓂᑰᒻᒪᑦ ᑕᕝᕙ ᑖᓐᓇ 
ᑐᒃᓯᕋᒃᑲᓐᓂᕈᑕᐅᔪᖅ ᐃᓚᖏᑦ ᐊᑐᐊᓂᒃᓯᒪᔪᑦ 
ᓇᓗᓇᓐᖏᖦᖢᑎᒃ ᑕᐃᒪ ᑖᓐᓇ ᑎᑭᑉᐸᑦ balance-
ᒐᔭᖅᖢᓂ ᑕᒡᕗᖓ. ᐊᕐᕌᓂ ᐊᖏᓚᐅᖅᑕᓯ $55 
ᒥᓕᐊᖑᓪᓗᑎᒃ ᒫᓐᓇᒧᑦ 0.7. ᐊᒻᒪ ᑕᒡᕗᖓ $58 
ᒥᓕᐊᖑᓕᕐᓂᐊᖅᖢᑎᒃ ᑖᒃᑯᐊ 
ᐅᖓᑕᐅᑦᑎᔾᔪᑎᒋᓕᒑᔭᕗᑦ ᐃᓕᑦᓯᓐᓄᑦ 
ᑐᓂᔾᔪᑎᒋᒐᑦᑎᒍ.  
 

ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ, ᑭᐅᔭᐅᕖᑦ? ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᕈᓐᓃᖅᑐᖅ) ᐄ, ᑭᐅᔭᐅᔪᖓ, ᑭᓯᐊᓂ 
ᓇᓗᓗᐊᕋᒪ ᐃᒪᓐᓇ  
ᐊᐱᕆᒍᒪᔪᖓ Green shield-ᖃᕋᒪ ᓲᕐᓗ 
insurance-ᖃᖅᖢᖓ ᐃᖅᑲᓇᐃᔭᖅᑎᐅᒐᒪ, ᑭᓯᐊᓂ 
ᐋᓐᓂᐊᕐᕕᒻᒧᐊᕈᒪ ᑖᓐᓇ insurance-ᒐ 
ᐊᐅᓪᓚᖅᑎᑦᑎᕕᐅᒐᔭᕐᒪᑦ ᐋᓐᓂᐊᕐᕕᒻᒦᓂᓐᓂᒃ.  
 
ᖃᓄᐃᒻᒪᓕ ᓱᓕ ᑕᐃᒪᓐᓇᑲᓐᓂᐊᓗᒃ $55 ᒥᓕᐊᓐ 
ᑲᑎᓪᓗᒍ, ᓲᕐᓗ ᑐᑭᓯᑦᑎᐊᖅᑕᕋᓕ ᐃᓄᖅᖠᓚᐅᕐᒪᑕ 
$3 ᒥᓕᐊᓐ ᐱᒃᑲᓐᓂᕋᓱᒃᑐᑦ ᑐᑭᓯᑦᑎᐊᖅᑕᕋ. 
ᑭᓯᐊᓂ ᖄᒃᑲᓐᓂᐊᓗᐊᒍᑦ ᑕᐃᒃᑯᐊ insurance 
companies ᐊᑭᓕᖅᓱᖃᑦᑕᖅᐱᓯᐅᒃ $55 ᒥᓕᐊᓐ 
ᐆᒃᑑᑎᒋᓗᒍ ᓲᕐᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐋᓐᓂᐊᔪᖃᓗᐊᓕᕐᓂᕐᖓᖅᑲᐃ. 
ᒥᓂᔅᑕ ᑰᓕ, ᑭᐅᒋᐊᒃᑲᓐᓂᕈᓐᓇᖅᑭᐅᒃ? 
 
ᐊᖓᔪᖅᑳᖅ ᑕᒑᖅ ᑰᓕ: ᑕᐃᒃᑯᐊ ᑕᐃᔭᖏᑦ 
ᑐᑭᓯᓇᑦᑎᐊᖅᑐᑦ ᐃᑲᔪᖃᑦᑕᕐᒪᑕ ᑭᓯᐊᓂ 
ᐋᓐᓂᐊᕐᕕᖕᒨᖅᐸᒃᑐᑦ ᑭᓇᑐᐃᓐᓇᓕᒫᑦᑎᐊᖅ 
ᐊᐅᓪᓚᕆᐊᖃᖅᐸᓪᓗ ᓄᓇᕗᑦ ᒐᕙᒪᑦ 
ᑎᓕᖃᖅᑕᕐᒪᒋᑦ. ᑕᒪᐃᑕᑦᑎᐊᖅ ᑕᐃᒃᑯᐊ 
ᓇᓕᐊᖕᓂᑐᐃᓐᓇᖅ insurance program-
ᖃᕋᓗᐊᕐᓗᑎᑦ ᐅᕙᒍᑦ ᐊᑭᓖᑲᐃᓐᓇᓚᐅᖅᖢᑕ 
ᑭᓯᐊᓂ ᐋᓐᓂᐊᕐᕕᒻᒥ ᑕᐃᒃᑯᐊ 
ᐅᑎᖅᐸᓪᓕᐊᓕᑕᐃᓐᓇᓲᖑᓪᓗᑎᐅᖕᒪᑕ.  
 

ᑕᒡᒐ ᑕᐃᒫᒃ ᐱᔾᔪᑎᒋᓪᓗᒍ ᑖᒃᑯᐊ ᑕᒪᕐᒥᒃ 
ᐃᒪᓐᓇᓚᑦᑖᑯᓘᓐᓃᑦ ᐊᔪᖅᑕᕋᓗᐊᕗᑦ ᑕᐃᒃᑯᐊ 
insurance-ᓕᑦ ᓲᕐᓗ ᐃᖏᕐᕋᓗᑎᒡᓘᓐᓃᑦ 
ᑐᐊᕕᕐᓇᖅᑐᒃᑰᑲᓪᓚᒃᐸᑦ ᑕᐃᒃᑯᐊ 
ᐅᖃᐅᓯᕆᖅᑲᐅᔭᖏᑦ Green Shield ᑲᓇᑕᓘᓐᓃᑦ 
ᓯᓚᑖᓄᑦ ᑕᐃᒃᑯᐊ ᐃᑲᔪᑲᐃᓐᓇᕈᓐᓇᓲᖑᖕᒪᑕ, 
ᑭᓯᐊᓂ ᓯᕗᓪᓕᖅᐹᒥᒃ ᑐᐊᕕᕐᓇᑐᒃᑰᖅᐸᑕᓗ 
ᐋᓐᓂᐊᖅᑐᑦ out of territory-ᖑᖅᐸᑦ 
ᐊᑭᓖᒋᐊᖃᖅᑐᒍᑦ ᐊᑭᓕᒃᓴᖅᑖᖅᑎᑕᐅᓲᖑᒐᑦᑕ. 
ᐅᕙᒍᓪᓕ ᐱᐊᓂᑉᐸ ᐃᓐᓇ claim-
ᒐᓱᓗᐊᓗᓛᖅᑲᕗᓚᖃᑦᑕᕋᑦᑕ ᑕᐃᒃᑯᐊ 
ᓇᓪᓕᐅᒃᑯᒫᖏᑦ ᖃᓄᐃᑦᑑᓂᖏᑦ 
ᐋᓐᓂᐊᕐᕕᖕᒨᖅᓯᒪᔪᑦ ᒪᓕᒃᖢᒋᑦ.  
 

 



ᐱᖓᑦᓯᖅ, ᒫᑦᓯ 18, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

161

ᑕᒫᓂᓕ ᓄᓇᕗᒻᒦᓐᓇᖅ 
ᓇᓗᓇᓐᖏᓂᖅᓴᐅᖃᑦᑕᖅᑐᑦ 
ᒪᕐᕈᐃᑐᐃᓐᓇᓗᐊᒧᖃᑦᑕᕐᒪᑕ non-insured ᐃᓛᒃ 
Health Benefits-ᑯᓪᓕ ᐊᑭᓕᖅᑕᐅᖃᑦᑕᖅᑐᑦ 
ᓯᓚᑎᑦᑎᓄᓪᓗ ᑐᔪᕐᒥᕕᖕᓂᒡᓗ ᑐᔪᕐᒥᒋᐊᓖᑦ.  
 

ᑐᑭᓯᓇᕋᓱᒃᑑᒐᓗᐊᖅ ᐱᔭᕆᐊᑐᔪᑯᔅᓱᐊᓘᖕᒪᑦ ᑖᓐᓇ. 
ᑕᐃᒫᑐᐃᓐᓇᑲᓚᐅᖅ. 
 

ᐃᒃᓯᕙᐅᑕᖅ: ᑖᒃᑯᓄᖓ ᐊᐱᖅᑯᓯᔅᓴᐃᑦ. 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ. ᑖᒃᑯᐊ Health 
Insurance ᑲᑎᖅᓱᖅᑐᒋᑦ. $3,020,000. 
ᐊᖏᖅᑕᐅᕚᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐊᒻᒪᓗ ᑖᒃᑯᐊ 
ᐃᓅᓯᓕᕆᔨᒃᑯᓃᓐᖔᖅᑐᑦ. ᑖᒃᑯᐊ 
ᐊᑐᖅᑕᐅᑲᓐᓂᕆᐊᖃᕐᓂᐊᖅᑐᑦ ᑕᒪᒃᑯᓄᖓ 
ᐃᑲᔪᖅᑕᐅᒋᐊᖃᓲᓄᑦ. ᑲᑎᑦᑐᒋᑦ. $4,334,000. 
ᐊᐱᖅᑯᓯᔅᓴᐃᑦ? ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᖃᓄᐃᒋᓐᖏᖦᖢᒍ ᐊᑭᑦᑐᕆᐊᖅᓯᒪᓂᖓ. ᑭᓯᐊᓂ 
ᑐᓴᕈᒪᑐᐃᓐᓇᖅᑐᖓ, ᐃᒃᓯᕙᐅᑖᖅ, 
ᐃᕝᕕᐊᖅᑕᒃᑐᒧᓪᓗ ᒥᓂᔅᑕᒥᒃ. ᑕᐃᒪ 
ᐃᓕᓐᓂᐊᐸᓪᓕᐊᓕᕐᒪᑕ ᑕᐃᒃᑯᐊ Mental Health 
ᐊᑖᓂ, ᐅᑭᐅᓪᓗᖅᑲᐃ ᐱᖓᓱᓄᑦ ᑕᒪᓐᓇ 
ᑲᔪᓯᓂᐊᖅᑰᖅᖢᓂ ᐃᓕᓐᓂᐊᕆᐊᖅᑐᐸᓪᓕᐊᔪᑦ 
ᐱᓕᕆᔭᐅᔪᒪᔪᑦ. ᑕᕝᕙᓂ Mental Health 
ᐊᑖᓂᒎᖅ ᑕᒪᑐᒪᖃᐃ ᐃᓚᒋᓗᒋᑦ ᑕᒪᓐᓇ? 
ᐃᓕᓐᓂᐊᕈᑕᐅᕙᓪᓕᐊᓕᕐᒪᑦ ᐊᒡᓛᑦ ᐃᖃᓗᖕᓂ 
ᒫᓂᐅᖅᑰᖅᑐᖅ, ᖃᓄᐃᒋᓐᖏᑕᕋᓗᐊᕋ, 
ᑐᓴᕈᒪᑐᐃᓐᓇᖅᑐᖓ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᑰᓕ, ᑭᐅᒋᐊᕈᓐᓇᖅᑭᐅᒃ? 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᓐᓇ 
ᐊᐱᖅᑯᑎᒋᔭᐃᑦ ᑖᓐᓇ ᓱᓕᔫᓪᓗᓂ. ᑲᓇᑕᒥ 
ᒐᕙᒪᒃᑯᖏᓐᓂ ᑕᐃᒃᑯᐊ ᐃᓛᒃᑯᑦ 
ᑮᓇᐅᔭᖃᖅᑎᑕᐅᒃᑲᓐᓂᖃᑦᑕᖅᑲᐅᒐᑦᑕ ᐅᑭᐅᓄᑦ 
ᖁᓕᓄᑦ ᐊᖏᕈᑎᖃᓚᐅᖅᓯᒪᔪᕕᓂᐅᖅᑲᐅᖕᒪᑕ 
ᑭᓯᐊᓂ ᐊᕐᕌᒍ ᐃᓱᓕᓚᖓᓪᓗᑎᑦ ᐃᓚᖏᑦ. 
ᑕᐃᒃᑯᐊ mental health-ᒧᓪᓗ ᐃᓚᖏᑦ 
ᐃᓕᓐᓂᐊᕈᑕᐅᖅᑲᐅᓪᓗᓂ. ᑕᐃᒪ 
ᐊᔭᐅᓪᓚᕆᒃᑕᕋᓗᐊᕗᑦ ᐅᕙᒍᑑᓐᖏᑎᐊᖅᖢᓂ.  
 

ᑮᓇᐅᔭᖅ ᑕᐃᓐᓇ ᒐᕙᒪᑐᖃᒃᑯᓐᓂ ᐱᓚᐅᖅᑕᕗᑦ 
ᑕᒫᓂ ᐊᖏᓂᖅᐹᒥ out of the three 
territories, ᐊᖏᕈᑎᖃᖅᑲᐅᒻᒪᑕ extra funding. 
ᐃᓚᖏᑦ mental health-ᒧᑦ ᑐᕌᖅᑐᑎᑦ, 
community health-ᒧᓪᓗ ᐃᓚᖏᑦ 
ᐊᑐᖅᑕᐅᓪᓗᑎᑦ, ᐃᕐᓂᓱᒃᓰᓂᕐᒧᓪᓗ ᑐᕌᖅᖢᑎᑦ, 
ᐊᒻᒪᓗ ᑕᐃᒃᑯᐊ ᓇᔭᓐᖑᐊᓐᖑᕈᒪᔪᓄᑦ ᐃᓚᖏᑦ 
ᐃᑲᔫᑕᐅᕌᕐᔪᒃᖢᑎᑦ.  
 

ᑕᐃᒃᑯᐊ ᑭᓯᐊᓂ ᐊᕐᕌᒍᑦ ᓱᓕ ᒥᑭᒡᓕᒋᐊᕐᒪᑦ 
ᑖᒃᑯᓱᒪᖓ ᐊᒃᓱᕈᒐᓚᒃᑐᒍᑦ. ᑕᐃᒃᑯᐊᓕ 
ᐅᖃᐅᓯᕆᔭᑎᑦ mental health-ᓕᕆᓂᕐᒧᑦ 
ᐃᓕᓐᓂᐊᖅᑐᑦ ᑖᓐᓇ ᐊᔪᕐᓇᖏᑉᐸᑦ 
ᑲᔪᓰᓐᓇᖁᓂᐊᖅᑕᕋᓗᐊᕗᑦ ᐃᒻᒪᖃ 
ᒥᑭᒡᓕᒋᐊᑐᐃᓐᓇᕆᐊᖃᓛᕐᓂᖓᓂ. ᒐᕙᒪᑐᖃᒃᑯᑦ 
ᐅᐃᒍᑦᑎᓐᓂᓐᖏᑉᐸᑕ ᑮᓇᐅᔭᒃᑲᓐᓂᐅᖃᑦᑕᖅᑐᓂᑦ, 
ᑖᓐᓇ ᑕᕝᕙ ᐃᓱᒫᓘᒋᒐᓚᒃᑕᑐᐊᕗᑦ.  
 

ᑭᓯᐊᓂᓕ ᑲᔪᓯᑎᓐᓇᓱᓪᓚᕆᓚᖓᔭᕗᑦ ᑕᐃᒃᑯᐊ 
ᑕᒪᑐᒪ ᐃᓱᒪᓕᕆᓂᐅᓪᓗ ᒥᒃᓵᓄᑦ 
ᐊᒃᓱᕉᑎᖃᖃᑦᑕᖅᑐᑦ 
ᐃᑲᔪᖅᑕᐅᓐᖏᓗᐊᖃᑦᑕᕐᓂᖏᑦ ᖃᐅᔨᒪᓕᕋᑦᑎᒍ 
ᓄᓇᕗᒻᒥ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᓯᔅᓴᐅᓐᖏᑦᑐᖅ ᐅᓇ. ᑕᐃᒪ 
ᐃᓚᒋᐊᖅᑎᓪᓗᒋᑦ ᓄᓇᕗᑦ ᐃᓄᓐᓂᒃ ᐊᒻᒪᓗ 
ᐊᒥᓱᕈᕆᐊᒃᑲᓐᓂᓚᐅᖅᑎᓪᓗᒋᑦ ᑕᒪᓐᓇ 
ᐃᓱᒪᓇᖅᑐᖅ ᑐᓴᖃᑦᑕᕐᓂᕋᓗ 
ᐊᖏᓪᓕᕙᓪᓕᐊᓂᖓᓄᑦ ᐊᔅᓱᕈᖅᓯᒪᒍᓐᓇᖅᐳᒍᑦ 
ᒪᓕᒐᓕᐅᖅᑎᐅᔪᑎᒍᑦ ᑕᒪᑐᒪ ᐃᓅᓯᖃᑦᑎᐊᕐᓂᐅᑉ 
ᒥᔅᓵᓄᑦ ᐊᒻᒪᓗ ᑖᓐᓇ ᓯᕗᓕᖅᑎ ᐋᕆᐊᑉ 
ᐅᖃᐅᓯᕆᓚᐅᕐᒪᒍ, ᐃᓅᓯᖃᑦᑎᐊᕐᓂᐅᑉ ᒥᔅᓵᓄᑦ 
ᑲᔪᓯᒋᐊᕐᓂᖅ ᐱᓯᒪᒐᑦᑎᒍ ᑕᒪᑦᑕ ᑕᒪᓐᓇ 
ᐋᖅᑭᒋᐊᕈᓐᓇᖏᓐᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᒍᒪᑐᐃᓐᓇᖅᑕᕋ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐅᖃᐅᓯᑦᑎᐊᕙᐅᒻᒥᔪᖅ. ᐄ, ᑖᒃᑯᓄᖓ 
ᑲᑎᒪᔾᔪᑎᑦᑎᓐᓄᑦ ᐅᑎᕐᓂᐊᕋᑦᑕ ᑲᑎᑦᑐᒋ.ᑦ 
$4,334,000. ᐊᖏᖅᐱᓯᐅᒃ? ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᒪᓕᒐᕐᒦᑦᑐᖅ ᑐᓴᒐᓛᒍᒪᔭᕋ ᐅᑯᐊ 
ᐃᓄᓕᕆᓕᔨᒃᑯᓐᓄᑦ ᑕᕝᕙᓃᓐᖏᒃᑲᓗᐊᕐᒪᖔᖅ 
ᖃᐅᔨᒪᓐᖏᑦᑐᖓ ᐅᖃᐅᑎᓂᐊᖅᐸᕐᒪ ᑕᒻᒪᕈᒪ.  

ᒪᑯᐊ ᓱᕈᓰᑦ ᑲᒪᒋᔭᐅᑦᑎᐊᓐᖏᑦᑐᑦ ᐊᖓᔪᖅᑳᒥᓐᓄᑦ 
ᐃᓄᓕᕆᔨᒃᑯᓐᓄᑦ ᑎᒍᔭᐅᓲᖑᒻᒪᑕ ᐃᓚᖏᓪᓗ 
ᐊᐅᓪᓚᖅᑎᑕᐅᓲᖑᒻᒪᑕ ᓄᓇᓕᓐᓄᑦ ᐊᓯᖏᓐᓄᑦ 
ᐊᒻᒪᓗ ᐃᓚᖏᑦ ᖃᓪᓗᓈᓄᑦ, ᖃᓪᓗᓈᑦ 
ᓄᓇᖓᓐᓄᑦ. ᒪᓕᒐᕈᖅᐸᑦᑕᖃᐃ ᑕᒪᒃᑯᐊ ᐃᓛᒃ, 
ᑐᑭᓯᓇᓱᑦᑎᑕᐅᖅᑰᓚᐅᕋᓗᐊᖅᑐᖓ ᐃᓚᖏᓐᓂᑦ 
ᐱᑕᖃᓐᖏᑦᑎᐊᕐᒪᑕ ᐊᐃᑉᐸᐃᓐᓇᖏᓪᓗᒎᖅ ᓱᓕ 
ᖃᓪᓗᓈᑦ ᓄᓇᖓᓐᓅᖅᑕᐅᔪᓐᓇᖅᑐᑦ ᓄᓇᓖᑦ 
ᐊᓯᐊᓄᓪᓘᓐᓃᑦ.  
 

ᑭᓯᐊᓂ ᖃᐅᔨᖃᑦᑕᖅᓯᒪᓕᕋᑦᑕ ᒥᑦᑎᒪᑕᓕᒻᒥ 
ᐃᓚᖃᐅᑦᑎᐊᖅᑐᑦ ᓂᖏᐅᖃᐅᑦᑎᐊᖅᑐᑦ, 
ᐃᑦᑐᖃᐅᑦᑎᐊᖅᑐᑦ ᐱᔪᒪᔪᓂᒃ, ᐊᒃᑲᖃᕈᑎᓪᓘᓐᓃᑦ,  
ᐊᑦᑕᖃᕈᑎᓪᓘᓐᓃᑦ ᐱᔪᒪᔪᓂᒃ ᑖᔅᓱᒪ ᐃᓄᓕᕆᔨᐅᑉ 
ᐃᓱᒪᖅᓲᑎᒋᓪᓗᓂᒋᑦ ᐃᓚᖏᑦ 
ᐊᐅᓪᓚᖅᑎᖃᑦᑕᕐᒪᒋᑦ. ᐊᓪᓛᒃ 
ᐃᐊᑦᒪᓐᑕᓐᒥᐅᖅᑰᖅᑐᖅ ᐱᑕᖃᕐᒥᔪᖅ.  
 

ᑕᒪᓐᓇ ᖃᓄᖅ ᐋᖅᑭᔅᓯᒪᕕᓯᐅᒃ? ᑕᕝᕙᓃᑦᑐᖅ ᐅᓈ 
ᕿᒥᕐᕈᐊᕐᓂᐊᕆᕕᓯᐅᒃ? ᓱᕈᓰᑦ ᐳᐃᒍᐃᔭᓗᐊᖅᑐᑦ 
ᐅᖃᐅᓯᕐᒥᓐᓂᒃ ᓇᓗᓕᖅᑕᒥᓐᓂᓪᓗ 
ᐳᐃᒍᖅᓴᕋᐃᓗᐊᖅᑐᑦ 
ᓄᓇᕗᒻᒦᖏᓐᓇᕋᓱᒍᑎᒋᓇᔭᖅᑕᖏᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᑖᒃᑯᐊ 
ᓱᕈᓯᕐᓄᑦ ᑐᕌᖓᔫᔮᓐᖏᑦᑑᒐᓗᐊᑦ ᑭᓯᐊᓂ 
ᑭᐅᔪᒪᑉᐸᑦ ᒥᓂᔅᑕ ᑰᓕ, ᑭᐅᓇᓱᒍᒪᕖᑦ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐄ, ᑭᐅᓇᓱᒍᒪᔭᕋ ᑖᓐᓇ. 
ᑖᓐᓇ ᐊᐱᖅᑯᑎᑦᑎᐊᕚᓗᒃ ᒥᔅᑕ ᐊᕐᕚᕐᓗᒃ ᑖᓐᓇ 
ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ. ᐊᒻᒪᓗ 
ᐅᖃᐅᑎᒍᓐᓇᖅᑐᒍ ᑖᒃᑯᐊ ᐃᓱᒪᒋᔭᐅᔪᑦ ᐊᒻᒪᓗ 
ᒪᓕᒐᕐᓂᒃ ᐋᖅᑭᑦᑎᐊᕈᒪᓪᓗᑎᒍ. 
 
ᐊᒻᒪᓗ ᑕᐃᒪ ᐅᖃᐅᑎᒍᓐᓇᖅᑐᒍ ᑕᒪᓐᓇ 
ᒪᓕᒐᑐᖄᓗᒃ ᑖᓐᓇ Family Services Act-
ᖑᖅᑰᖅᑐᖅ Child Family Services Act-
ᖑᖅᑎᓐᓇᓱᐊᕈᒪᓪᓗᑎᒍ. ᑖᓐᓇ ᐃᑉᐱᓐᓇᓪᓚᕆᒻᒪᑦ. 
 
ᐊᒻᒪᓗ ᑕᐃᒃᑯᐊ ᐅᖃᐅᑎᔪᓐᓇᖅᑐᒋᑦ ᑖᓐᓇ 
ᑮᓇᐅᔭᑦ ᐃᓚᖓ ᑐᔅᓯᕋᕋᑦᑎᒍ ᑮᓇᐅᔭᑦ ᐃᓚᖏᑦ 
ᑐᔅᓯᕋᕋᑦᑎᒍ  residential care facilities and 
mental health-ᒧᓪᓗ ᑕᐃᒃᑯᓄᖓ ᑐᕌᖅᑑᒐᓗᐊᖅ 
ᑮᓇᐅᔭᖅ ᑖᓐᓇ ᑐᔅᓯᕋᖅᑕᕗᑦ. ᑕᐃᒪ  

ᐃᓚᖏᑦ ᑕᒫᓂ ᑲᒪᒋᔭᐅᔭᕆᐊᖃᓲᖑᓪᓗᑎᐅᒻᒪᑕ 
ᑕᐃᒪ ᑕᐃᑯᖓ ᑐᕌᖓᓪᓗᓂ. 
 
ᑕᐃᒃᑯᐊᓕ ᓱᕈᓰᓪᓗ ᒥᔅᓵᓄᑦ ᑕᐃᒃᑯᐊᓗ 
ᒪᓕᒐᓕᐅᕐᓂᕐᒧᑦ ᐅᖃᐅᓯᕆᒍᒪᒐᒃᑯᑦ 
ᑕᐃᒪᐃᓲᖑᒻᒪᑕ ᐃᓕᑕᕐᓇᖅᑐᖃᓲᖑᓪᓗᓂᓗ. 
ᑐᐊᕕᕐᓇᖅᑐᒥᑦ ᐃᓄᐃᑦ ᓄᓇᖓᓐᓂᑦ ᐱᑕᖃᓕᖅᐸᑦ 
ᑐᑭᓕᖅᓯᕚᓪᓕᕐᓂᐊᖅᑐᖅ ᑮᓇᐅᔭᒥᒃ ᐊᖏᔪᐊᓗᓐᓂᒃ 
ᑕᐃᒃᑯᓄᖓ ᐊᑐᖃᑦᑕᕋᑦᑕ. ᑖᓐᓇ ᐱᓕᕆᐊᕆᔭᕗᑦ  
ᓴᖅᑭᖅᐸᓪᓕᐊᕌᓂᓚᖓᔪᖅ ᑖᒃᑯᐊ ᐅᑭᐅᒃ ᒪᕐᕉᒃ.  
 
ᐱᓗᐊᖅᑐᒥᒃ ᐅᖃᕈᓐᓇᑦᑎᐊᖅᑐᖓ ᑕᐃᒫᒃ 
ᑐᐊᕕᐊᕆᒐᓚᑉᐸᓪᓕᐊᓪᓗᑎᒍᓗ ᒪᓕᒐᕗᑦ 
ᒥᓂᔅᑕᒃᑰᕆᐊᖃᓛᕐᒪᑕ. ᑖᓐᓇ 
ᐱᓕᕆᐊᕆᕙᓪᓕᐊᔭᕗᑦ 
ᑐᐊᕕᖅᑎᒐᓱᐊᓚᖓᓪᓗᑎᒍᓗ ᐃᒫᒃ ᑮᓇᐅᔭᑦ 
ᓈᒻᒪᓈᕐᓂᖅᐸᑕ. ᖃᐅᔨᒪᑎᑦᑐᒪᑐᐃᓐᓇᖅᐸᒋᑦ 
ᑕᒡᕘᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑖᓐᓇ 
ᐊᖏᖃᑎᒋᑦᑎᐊᖅᑕᕋ. ᑖᓐᓇ ᒪᓕᒐᖅ 
ᓵᑦᑎᓐᓅᓵᕆᐊᖃᕐᓂᐊᖅᑐᖅ ᐊᕐᕌᒍ 
ᐊᓂᒍᓚᐅᓐᖏᓐᓂᖓᓂ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᓚᒃᑲᓐᓂᕆᐊᕌᕐᔪᒍᒪᑐᐃᓐᓇᖅᑐᒍ 
ᐊᖏᖃᑎᒋᔭᕋᑦᑕᐅᖅ. ᐅᑯᐊ ᐅᖃᐅᓯᕆᔭᐅᖃᑦᑕᕐᒪᑕ 
ᓄᓇᓕᓐᓂ, ᐃᓛᒃ ᐱᓗᐊᖅᑐᒥ ᒥᑦᑎᒪᑕᓕᒻᒥ 
ᐊᓯᖏᓐᓂᓗ ᑕᐃᒪᐃᑦᑐᔅᓴᐅᒻᒪᑕ.  
 
ᑖᒃᑯᐊᒎᖅ ᖃᓄᐃᓐᖏᑦᑎᐊᖅᑐᑯᓘᓪᓗᑎᒃ 
ᐸᐃᕆᕕᒻᒦᓲᑦ, ᐃᓕᓐᓂᐊᕆᐊᕌᖓᒥᒃ 
ᐊᔪᓐᖏᓂᖅᓴᐅᖃᑦᑕᖅᑐᑦ ᐊᖏᔪᖅᑳᖏᑦ 
ᐃᖅᑲᓇᐃᔭᖅᑎᓪᓗᒋᑦ ᑖᒃᑯᐊ ᐸᐃᕆᕕᒻᒦᖃᑦᑕᖅᑐᑦ 
ᑲᒪᒋᔭᐅᖃᑦᑕᕋᒥᒃ ᑕᐃᒪᓐᖓᑦ, ᑕᐃᒪᓐᖓᑦ 
ᐊᓃᕋᔭᑦᑎᑕᐅᓪᓗᑎᒃ, ᐅᖃᓕᒫᖅᑎᑕᐅᓪᓗᑎᒃ, 
ᑲᓚᒋᐅᖅᑎᑕᐅᓪᓗᑎᒃ.  

ᑖᒃᑯᐊᑦᑕᐅᖅ ᐃᒻᒪᖃ ᐱᑕᖃᓕᖅᐸᑦ 
ᐸᖅᑭᔭᐅᑦᑎᐊᖃᑦᑕᓐᖏᑦᑐᑯᓗᐃᑦ ᐊᖏᔪᖅᑳᖏᓐᓄᑦ  
ᑲᒪᒋᔭᐅᕝᕕᖃᓕᖅᐸᑕ ᓇᒥᑭᐊᖅ ᑕᐃᒪᓐᓇᑦᑕᐅᖅ 
ᑲᒪᒋᔭᐅᑦᑎᐊᕈᑎᒃ ᐃᓅᓯᖏᑦ 
ᓱᕋᔅᓯᒪᓐᖏᓂᖅᓴᐅᓇᔭᖅᑰᕐᒪᑕ ᑖᓐᓇ 
ᐃᓱᒪᒋᔭᐅᖁᓪᓗᒍ. 
ᓂᓪᓕᐅᑎᒋᒃᑲᓐᓂᓛᖅᑐᔅᓴᕆᔭᕗᑦ ᔫᓂᒥ O&M-
ᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ. 
 
ᐃᒃᓯᕙᐅᑕᖅ: ᐊᐱᖅᑯᓯᔅᓴᖃᓐᖏᒻᒪᑦ, 
ᐅᖃᐅᓯᑦᑎᐊᕙᒃ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᑐᓴᖃᑦᑕᖅᓯᒪᔪᑐᖃᐅᓕᕋᑦᑕ ᓄᓇᑦᓯᐊᒦᖦᖢᑕ ᐊᒻᒪ 
ᓄᓇᕗᒻᒥ. ᑕᒪᒃᑯᐊ ᐃᓚᖏᓐᓂ ᑕᒫᓂ ᐃᓅᔪᐃᑦ 
ᐃᓛᓐᓂᑦ ᑕᐅᕗᖓ ᐊᐅᓪᓚᖅᑎᑕᐅᔭᕌᖓᒥ 
ᐃᓄᓕᕆᔨᒃᑯᓐᓂᑦ ᒫᓐᓇ ᒪᓕᒐᐅᔪᒃᓴᐅᖕᒪᑦ ᑲᓇᑕᒥ.  
 
ᐊᖓᔪᖅᑳᒥᓂᒡᓗ ᖃᐅᔨᒪᖏᖦᖢᑎᑦ, 
ᐊᖓᔪᖅᑳᖏᓪᓗ ᓇᒦᒻᒪᑕ ᖃᐅᔨᖁᔭᐅᓐᖏᖦᖢᑎᑦ 
ᑐᓴᐅᒪᕙᒃᖢᑕᓗ ᐃᓐᓇᐅᓕᕌᖓᒥᒃ ᓄᑕᕋᐃᑦ 
ᐊᓯᐊᓄᑦ ᐊᐅᓪᓚᖅᑎᑕᐅᓚᐅᖅᑐᑦ ᐊᖏᔪᖅᑳᖕᓂᒃ 
ᕿᓂᓕᖃᑦᑕᕐᒪᑕ ᑕᑯᔪᒪᓪᓗᑎᑦ. 
 
ᑕᒪᓐᓇ ᐊᕐᕚᕐᓘᑉ ᐊᐱᖅᑯᑎᒋᖅᑲᐅᔮ ᐃᓄᐃᑦ 
ᓄᓇᖓᓐᓂ ᑕᒫᓂ ᓄᓇᕗᑦ ᐃᓗᐊᓂ 
ᑲᒪᒋᔭᐅᔪᓐᓇᖅᐸᑕ ᐃᖢᐊᕋᔭᕐᒪᑦ. ᑖᓐᓇ Social 
Service placement ᑐᑭᖃᕐᒪᑦ 
ᐃᓂᓪᓚᒃᑎᖅᑕᐅᔪᖅ ᑕᐅᕗᖓ ᑕᐃᒪᓐᓇᐃᑦᑑᖕᒪᑦ 
ᑕᒪᓐᓇ ᐃᓱᒪᒋᔭᐅᖁᖦᖤᕋᓗᐊᖅᐸᕋ ᓯᕗᓂᒃᓴᑉᑎᓐᓂ. 
ᓄᓇᕗᒻᒥᐅᑦ ᓄᓇᕗᒥ ᐱᕈᖅᓴᖅᑕᐅᓗᑎᑦ ᑕᐃᒪᓐᓇ 
ᐱᑦᑎᐊᕐᓂᖅᓴᐅᖕᒪᑦ ᐃᓅᓯᕐᒥᑦ ᓄᓇᕗᒻᒥᑦ 
ᖃᐅᔨᒪᓪᓗᑎᑦ ᐃᓚᖏᑦ ᕿᓂᓕᖃᑦᑕᕐᒪᑕᒎᖅ 
ᐃᓚᒥᓂᒃ ᐃᓐᓇᐅᓕᖅᖢᑎᑦ ᑕᐃᒪᓐᓇᑦᑐᐊᖅ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐊᐱᖅᑯᑦᑎᐅᒐᓂ ᐅᖃᐅᓯᑐᐃᓐᓇᐅᔮᕐᖓᑦ 
ᐄᑦᑎᐊᕙᒃ. ᐄ, ᑖᓐᓇᐃᓛᒃ ᒪᓕᒐᖅ 
ᑲᒪᒋᔭᐅᒃᑲᓐᓂᕆᐊᖃᓪᓚᕆᓛᖅᑐᖅ. ᑖᒃᑯᓄᖓ ᓱᓕ 
ᐊᐱᖅᑯᓯᔅᓴᐃᑦ? ᑲᑎᑦᑐᒋᑦ. $4,334,000. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᑖᒃᑯᐊ ᑕᕝᕙᖔᖅᑐᑦ 
ᐋᓐᓂᐊᖃᑦᑕᐃᓕᕆᔨᒃᑯᓃᓐᖔᖅᑐᑦ ᑲᑎᑦᑐᒋᑦ. 
$7,354,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒪᑉᐱᒐᖅ 8. 
ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓂᑦ. ᑖᒃᑯᐊ 
ᐊᐅᓚᔾᔪᑏᑦ. ᐊᑐᖅᑕᐅᑲᓐᓂᕈᒪᔪᑦ ᑲᑎᑦᑐᒋᑦ 
ᐊᑐᖅᑕᐅᓕᕐᒥᒻᒪᑕ. $146,000. ᐊᖏᖅᑭᓯᐅᒃ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊᓗ 
ᑲᑎᑕᐅᓐᓇᕆᓪᓗᒋᑦ. $146,000, ᑖᒃᑯᐊᓴᐃᓐᓇᐃᑦ. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᖅ 9. ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᓃᓐᖔᖅᑐᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓂᑦ. ᑖᒃᑯᐊ 
ᐊᑐᖅᑕᐅᒋᐊᖃᓂᐊᖅᑐᑦ ᐊᑭᑐᔪᖅᓯᐅᑎᐅᖏᑦᑐᑦ 
ᐃᖏᕐᕋᔪᓕᕆᔨᒃᑯᓐᓂᑦ. ᑖᒃᑯᐊ 
ᐊᑐᖅᑕᐅᒌᖅᓯᒪᔫᒐᓗᐊᑦ. ᐊᖏᖅᑕᐅᒋᐊᓖᑦ. 
$352,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊᓗ ᐱᕙᓪᓕᐊᔪᓕᕆᓂᕐᒧᑦ 
ᑐᕌᖓᔪᑦ ᓄᓇᓕᕋᓛᓄᑦ ᑖᒃᑯᐊ ᑲᑎᑦᑐᒋᑦ. 
$2,387,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ ᑲᑎᑕᐃᓐᓇᕆᓪᓗᒋᑦ 
ᐊᓪᓚᕕᖓᓃᓐᖔᖅᑐᑦ ᐃᖏᕐᕋᔪᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ. $2,035,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓐᖑ. (Bingo.) 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑖᒃᑯᐊᓗ ᒪᒃᐱᒐᖅ 
10, ᑭᖑᓪᓕᖅᐹᖅ. ᐃᓪᓗᓕᕆᓂᖅ. ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᓐᓂᑦ ᐊᐅᓚᔾᔪᑎᖏᓐᓄᑦ 
ᑐᕌᖓᔪᑦ. ᑲᑎᑦᑐᒋᑦ  

ᐊᑐᖅᑕᐅᑲᓐᓂᕆᐊᓖᑦ. $240,000. ᐊᖏᖅᑭᓯᐅᒃ? 
ᐊᐱᖅᑯᓯᔅᓴᐃᑦ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᖃᓗᖕᒥᐅᑕᐅᖏᑦᑐᑎᒍᑦ 
ᖃᐅᔨᒪᖅᑰᖏᓐᓇᑦᑕ ᓯᕗᒧᑦ House ᖃᓄᖅ 
ᑐᑭᖃᕐᒪᖔᖅ ᑐᑭᓯᑎᑕᐅᒍᑦᑕᖃᐃ 
ᐊᖏᑦᑎᐊᓂᖅᓴᐅᒍᓐᓇᕋᔭᖅᐳᒍᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐄ, ᑭᓲᒐᓗᐊᑭᐊᖅ. ᑖᓐᓇ. 
ᓇᓗᓇᐃᕈᓐᓇᖅᑭᐅᒃ, ᒥᓂᔅᑕ ᑐᑐ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᕗᒧᑦ ᐃᒡᓗ ᑖᓐᓇ. ᐊᕐᓇᐃᑦ 
ᕿᒫᕝᕕᒋᒻᒪᒍ ᓄᑕᖅᑲᓪᓗ, ᐊᑐᖅᑕᐅᔭᕆᐊᖃᖅᐸᑦ 
ᐅᐸᒃᑕᐅᖃᑦᑕᖅᖢᓂ ᒪᑐᐃᖅᓯᒪᓪᓗᓂ 
ᓇᔪᖅᑕᐅᔪᓐᓇᓐᓂᐊᕐᓗᓂ ᑭᓇᑐᐃᓐᓇᕐᒧᑦ ᐊᕐᓇᐃᑦ 
ᕿᒫᕝᕕᒋᔭᕆᐊᖃᖅᐸᒍ. 
 
ᐊᑐᐃᓐᓇᐅᓪᓗᓂ ᑕᐅᕙᓂ ᐱᑕᖃᕐᒪᑦ ᓂᐊᖁᓐᖒᒻᒥ 
ᐱᑕᖃᖅᑐᓂᑦ ᑕᐃᒃᑯᐊ ᐊᔪᕐᓇᑐᒃᖅᑐᑦ ᐅᕝᕙᓘᓐᓃᑦ 
ᐋᓐᓂᑎᖅᑕᐅᖃᑦᑕᖅᑐᑦ ᑕᐃᑯᓐᖓᕈᓐᓇᖅᖢᑎᒃ. 
ᐊᖏᕐᕋᖃᖏᑦᑐᓄᑦ ᓇᔪᖅᑕᐅᖃᑦᑕᖅᑐᓂ 
ᐃᒡᓗᑖᕆᐊᖃᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑭᐅᔭᐅᕖᑦ? ᒥᔅᑕ 
ᐸᐅᓗᓯᐅᖃᑎᒃ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᓕᕋᓛᖑᔪᓂᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᓇᒻᒥᓂᖃᖅᑐᓄᑦ ᑐᓂᓯᖃᑦᑕᖅᑑᒐᓗᐃᑦ. 
ᑭᓯᐊᓂᑦᑕᐅᖅ, ᓄᓇᓕᕋᓛᑦ ᐃᓱᒪᒋᓪᓗᒋᑦ 
ᐃᓚᒃᓴᖃᖃᑦᑕᖏᒻᒪᑕ ᒪᑯᐊ ᐅᖁᖅᓴᐅᑎᖏᓪᓘᓐᓃᑦ 
ᑕᒪᒃᑯᐊ ᐃᑲᔪᖅᑕᐅᔭᕆᐊᖃᕋᓗᐊᕐᒪᑕᑦᑕᐅᖅ  

ᐃᓚᒃᓴᖏᓐᓂ ᐊᔪᕐᓇᖃᑦᑕᑎᓪᓗᒍ ᑕᒫᓂ ᒪᑯᐊ 
ᐆᓇᖅᑐᖃᐅᑎᓪᓘᓐᓃᑦ, ᐃᓚᒃᓴᖅᑖᕆᐊᖃᖅᐸᑕ. . .  
 
ᑖᒃᑯᐊ ᐃᓱᒪᒋᔭᐅᖃᑕᐅᔪᓐᓇᕐᒪᖔᑕ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᐊᑐᐃᓐᓇᐅᑎᑦᑎᔪᓐᓇᕋᔭᕐᒪᖔᑕ 
ᑕᒪᒃᑯᓄᖓ ᐃᓪᓗᖃᖅᑐᓄᑦ 
ᓴᓇᔭᐅᒃᑲᓐᓂᕈᑎᔅᓴᖏᓐᓂ ᐋᖅᑭᓱᖅᑕᐅᓗᑎᑦ 
ᓇᓕᐊ ᓈᒻᒪᖏᑦᑐᖃᕋᔭᖅᐸᑦ ᐃᑲᔫᑕᐅᓇᔭᖅᑐᓂᑦ. 
ᑖᓐᓇ ᐅᖃᕈᑎᒋᔭᕋ, ᓇᒻᒥᓂᖃᖅᑐᑦ ᑖᒃᑯᐊ 
ᐃᓪᓗᓂᑦ ᐊᔪᖅᓴᖃᑦᑕᕐᒪᑕ ᐱᔾᔪᑎᔅᓴᖃᓐᖏᒧᑦ 
ᐊᒻᒪᓗ ᐃᓕᓯᒪᑦᑎᐊᖅᑐᓂᑦ 
ᑭᓐᖒᒪᔅᓯᖃᑦᑕᕆᓪᓗᑎᑦ. ᒐᕙᒪᒃᑯᑦ ᑕᒪᑐᒥᖓ 
ᑮᓇᐅᔭᖃᖅᑎᑦᑎᔪᓐᓇᕋᔭᕐᒪᖔᑕ 
ᐋᖅᑭᓱᕈᑕᐅᓇᔭᖅᑐᓂᑦ ᓄᓇᓕᕋᓛᑦ ᐱᓗᐊᖅᖢᒋᑦ 
ᐃᓱᒪᒋᓗᒋᑦ ᑖᒃᑯᐊ. ᖃᐅᔨᒪᔭᖃᕋᒪ ᐊᒥᓱᓂᑦ 
ᓇᒻᒥᓂᖅ ᐃᓪᓗᖃᖅᑐᓂᑦ ᑕᐃᒪᐃᑦᑐᒃᑰᖅᑐᓂᑦ 
ᐊᒻᒪᓗᑦᑕᐅᖅ ᓴᓇᔨᔅᓴᒥᓂᑦ ᑭᓐᖒᒪᔅᓯᖃᑦᑕᕆᓪᓗᑎᑦ 
ᓇᓂᓯᔪᓐᓇᕋᑎᓪᓗ.  
 
ᑖᓐᓇ ᐱᔾᔪᑎᒋᓪᓗᒍ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᔪᓐᓇᕋᔭᕐᒪᖔᑕ ᑖᒃᑯᓄᖓ 
ᐊᔪᖅᓴᓂᖅᓴᐅᔪᓄᑦ ᓇᒻᒥᓂᖅ ᐃᓪᓗᖃᖅᑐᓄᑦ 
ᐃᑲᔪᖅᑕᐅᔪᓐᓇᖁᓪᓗᒋᑦ.  
 
ᐃᓕᓯᒪᔪᓂᑦ ᖃᐅᔨᒪᑦᑎᐊᖅᑐᓂᓪᓗ 
ᐋᖅᑭᔅᓱᐃᔨᑦᑕᖃᕈᓐᓇᕐᒪᖔᑦ 
ᐋᖅᑭᓱᐃᔾᔪᑎᖃᕈᓐᓇᕐᒪᖔᑕᓘᓐᓃᑦ ᑖᒃᑯᐊᓗ 
ᐃᓪᓗᐃᑦ ᐊᑐᖅᑐᐊᖅᑕᐅᖃᑦᑕᖅᑐᑦ ᖃᓄᖅ 
ᐃᓱᒪᓕᐅᖃᑎᒋᓗᒋᑦ ᐃᓪᓗᓕᕆᔨᒃᑯᑦ ᑕᒪᓐᓇ 
ᐋᖅᑭᑦᑕᐅᓯᒪᔪᓐᓇᕐᒪᖔᑦ ᐅᕝᕙᓘᓐᓃᑦ ᑯᐊᐳᕇᓴᒃᑯᑦ 
ᑖᒃᑯᐊ ᐃᓱᒪᓕᐅᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐸᐅᓗᓯ. ᑖᓐᓇ 
ᑐᕌᖓᓗᐊᓐᖏᒻᒪᑦ ᑖᒃᑯᓄᖓ ᑲᒪᒋᔭᑦᑎᓐᓄᑦ, ᑖᓐᓇ 
ᓇᓗᓇᓐᖏᑦᑐᖅ ᒥᓂᔅᑕᐅᔪᒧᑦ 
ᕿᒥᕐᕈᔭᐅᒃᑲᓐᓂᕈᓐᓇᕐᓂᐊᖅᑐᖅ. ᑖᒃᑯᓄᖓ ᑭᓯᐊᓂ 
ᑲᒪᒐᓱᒃᑲᑦᑕ $240,000-ᒧᑦ. ᑖᒃᑯᓄᖓ 
ᐊᐱᖅᑯᓯᔅᓴᖅᑕᖃᖅᑳ? ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑖᓐᓇ ᐊᖏᖅᑕᐅᒻᒪᑦ. ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᓐᓃᖔᖅᑐᑦ ᑲᑎᑦᑕᐃᓐᓇᕆᓪᓗᒋᑦ. 
$240,000. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ ᒪᑉᐱᒐᖅ 2-
ᒧᕈᓐᓇᖅᓯᒻᒥᔪᓯ. ᑖᒃᑯᐊ ᑲᑎᑕᐃᓐᓇᕆᓪᓗᒋᑦ 
ᐊᑐᖅᑕᐅᖃᑦᑕᓂᐊᖅᑐᑦ ᐊᐅᓚᔾᔪᑎᓄᑦ 
ᒐᕙᒪᒃᑯᓐᓄᑦ. ᑲᑎᑦᑐᒋᑦ 
ᐊᐅᓚᔾᔪᑎᒋᒋᐊᖃᕐᓂᐊᖅᑐᑦ. $20,533,000. ᑖᒃᑯᐊ 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓᖃᐃ ᒪᓕᒐᒃᓴᖅ 
4-ᒧᑦ ᑎᑎᖅᑲᖏᓐᓄᑦ ᓅᑉᐸᓪᓕᐊᒍᓐᓇᓯᒻᒥᔪᒍᑦ 
ᑖᒃᑯᐊ ᐊᑐᖅᑕᐅᑲᓐᓂᕆᐊᓖᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᓇᒻᒪᓕᒃ 3, 2008-2009 
ᑖᒃᑯᐊ ᐊᑐᐃᓐᓇᐅᓕᖅᑳᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 1. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 2. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᕝᕗᓐᖓᓚᐅᓐᖏᓱᖓᖅᑎᓐᓂ, 
ᐃᓚᖓᑦ 3-ᒧᑦ, ᑖᓐᓇ ᐅᐃᒍᖓ 2 
ᑕᑯᒋᐊᕈᓐᓇᖅᑭᓯᐅᒃ ᒪᒃᐱᒐᖓᓂ 2. ᑖᒃᑯᐊ 
ᓇᓗᓇᐃᔭᖅᓯᒪᔪᑦ ᐊᑐᖅᑕᐅᑲᓐᓂᕆᐊᓖᑦ ᑮᓇᐅᔭᐃᑦ 
ᑖᓐᓇ ᐊᕐᕌᒍ ᒫᑦᓯ 31, 2009 
ᐃᓱᓕᒪᐅᓐᖏᓐᓂᖓᓂ. ᐊᐅᓚᔾᔪᑏᑦ: Vote 1. 
ᐊᖏᖅᑕᐅᒋᐊᓖᑦ. ᑲᑎᑦᑐᒋᑦ ᑖᒃᑯᐊ 
ᐊᑐᖅᑕᐅᒋᐊᖃᕐᓂᐊᖅᑐᑦ. $20,533,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᑕᐃᒪ ᑲᑎᑕᐃᓐᓇᕆᓪᓗᒋᑦ 
ᐊᖏᖅᑕᐅᑲᐃᓐᓇᕆᐊᓖᑦ ᐊᑐᖅᑕᐅᓂᐊᖅᑐᑦ. 
$20,533,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐃᓚᖓᑦ 3 
ᑕᕝᕙᓂ ᒪᓕᒐᔅᓴᕐᒥ. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 4. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 5. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 6. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 7. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐊᖏᖅᑭᓰ ᑖᓐᓇ 
ᒪᓕᒐᒃᓴᖅ ᑎᓴᒪᑦ ᕿᒥᕐᕈᔭᐅᑦᑎᐊᕈᓐᓇᓯᒻᒪᑦ 
ᑲᑎᒪᓪᓚᕆᓕᖅᑎᓪᓗᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪᐃᒻᒪᑦ ᐊᖏᖃᑎᒌᑉᐱᑖ ᑖᓐᓇ 
ᐊᑐᒐᖅ 62(2) ᑖᓐᓇ ᒪᓕᒐᔅᓴᖅ ᑎᓴᒪᑦ 
ᐱᖓᔪᐊᓐᓂᒃ 
ᐅᖃᓕᒫᖅᑕᐅᑕᐅᑎᒋᒍᓐᓇᖅᓯᓂᐊᕐᖓᑦ 
ᑲᑎᒪᓪᓚᕆᓕᕈᑦᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐊᓯᖓᓄᑦ 
ᓅᑉᐸᓪᓚᐃᒋᐊᖃᓕᕋᑦᑕ ᑖᒃᑯᐊ ᐱᔭᕇᕐᖓᑕ 
ᐃᓚᖓ. ᐊᕐᕚᕐᓗᒃ, ᓂᓪᓕᑲᐃᓐᓇᕈᒪᕖᑦ? 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒫᓐᓇ 
ᓄᖅᑲᖅᐸᓪᓕᐊᔪᒪᓕᖅᖢᖓ ᐅᖃᕈᒪᕗᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑖᓐᓇ ᒥᔅᑕ ᐊᕐᕚᕐᓗᒃ 
ᓄᖅᑲᕈᒪᓕᕐᖓᑦ ᑖᓐᓇᓗ ᐱᒋᐊᕈᑕᖓ 
ᐊᐃᕙᔾᔪᑕᒃᓴᐅᓐᓇᓂ. ᑖᒃᑯᐊ 
ᓂᕈᐊᑐᐃᓐᓇᕆᐊᖃᓕᕋᑦᑕ ᑖᔅᓱᒧᖓ. ᐱᒋᐊᕈᑕᕐᒧᑦ 
ᓂᕈᐊᕈᒪᔪᑦ. ᐊᑲᐅᔅᓴᖅᑐᑦ. ᐊᑲᐅᔅᓴᖏᑦᑐᑦ. 
ᑲᔪᓯᕗᖅ. ᖁᔭᓐᓇᒦᒃ.  
 
ᖁᔭᓐᓇᒦᒃ, ᒥᓂᔅᑕ ᐊᒻᒪ ᐃᑲᔪᖅᑎᑎᑦ. 
ᓂᓪᓕᑲᐃᓐᓇᕈᒪᒍᕕᑦ ᓂᓪᓕᕈᓐᓇᖅᑎᓕᖅᑲᒋᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᒋᒃᑲᓐᓂᖅᐸᒃᑲ 
ᒪᓕᒐᓕᐅᖅᑎᐅᖃᑎᑲ ᐅᓪᓗᒥ ᐱᓕᕆᔪᓐᓇᖅᑲᐅᒻᒪᑕ 
ᑖᒃᑯᐊ ᒪᓕᒐᒃᓵᒃ ᐊᖏᖅᑕᐅᖁᓪᓗᒋᑦ. 
ᑕᐃᒪᐃᑦᑑᕗᖅ ᐊᖏᖃᑎᒌᒃᑏᑦ ᒐᕙᒪᒃᑯᑦ ᐊᒻᒪᓗ 
ᓱᓕ ᐃᓕᓐᓂᐊᖅᐸᓪᓕᐊᓪᓗᑕ ᐱᒐᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐄ, ᐱᔭᕇᕋᑦᑕ ᐃᖅᓱᒃᑏ, 
ᑖᒃᑯᐊ ᐊᓂᒍᒪᓐᓂᕈᕕᑦ ᐊᓂᑎᒍᓐᓇᕈᕕᒋᑦ 
ᐃᑲᔪᖅᑏᑦ ᐊᒻᒪᓗ ᒥᓂᔅᑕ. 
ᐃᔅᓯᕚᕆᐊᖅᑐᒃᑲᓐᓂᕈᓐᓇᓕᕐᒥᔪᓯ. ᐄ,  
ᑲᑎᒪᓪᓚᕆᓐᓂᐊᓕᕐᒥᒐᑦᑕ ᖁᔭᓐᓇᒦᒃ. 
 
ᐊᒻᒪ ᓄᖅᑲᖓᑲᐃᓐᓇᕐᓗᑕᖃᐃ. ᒫᓐᓇ ᐅᖃᖅᑎᑦᑎᔨ 
ᖃᐃᕙᓪᓕᐊᒻᒪᑦ ᐅᑕᖅᑭᓐᓂᑎᓐᓂᑦ 
ᑕᒫᓂᑐᐃᓐᓇᕈᑦᑕ ᖃᓄᐃᓐᖏᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᓄᖓ ᑲᑎᒪᔾᔪᑎᑦᑎᓐᓄᑦ 
ᐅᑎᕐᓗᑕ.  

ᓈᓴᐅᑎᓕᒻᒥᒃ 20-ᒧᑦ. ᑲᑎᒪᑐᐃᓐᓇᖅᑎᓪᓗᒋᑦ 
ᑲᑎᒪᓂᕆᕋᑖᖅᑕᖏᓐᓂᑦ ᐅᓂᒃᑳᖓᑦ. ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᑲᑎᒪᔨᑎᑦ ᕿᒥᕐᕈᕋᑖᕐᖓᑕ ᒪᓕᒐᔅᓴᓂᑦ 3 ᐊᒻᒪ 4, 
ᐊᒻᒪᓗ ᐅᓂᒃᑳᕈᓐᓇᓯᓪᓗᑕ ᑖᒃᑯᐊ ᒪᓕᒐᔅᓵᒃ 3 ᐊᒻᒪ 
4 ᑲᔪᓯᔪᓐᓇᓂᐊᓕᕐᖓᑕ ᐱᖓᔪᐊᓐᓂᒃ 
ᐅᖃᓕᒫᖅᑕᐅᓗᑎᒃ. ᐊᒻᒪᓗ, ᐅᖃᖅᑎᑦᑎᔩ, 
ᐱᒋᐊᖅᑎᑦᑎᒍᒪᕗᖓ ᑖᒃᑯᐊ ᐅᓂᒃᑳᕆᓯᒪᔭᕗᑦ 
ᑕᕝᕙᓂ ᑲᑎᒪᑐᐃᓐᓇᑎᓪᓗᑕ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 
ᐊᐃᑉᐱᖅᑕᐅᕚ? ᒥᔅᑕ ᑕᐹᖅᔪᒃ. ᐱᖁᔨᕗᖔᕈᑦ 
ᓈᒻᒪᖕᒪᑦ. ᐊᒻᒪᑦᑕᐅᖅ ᓂᕈᐊᕈᒪᔪᖃᓕᖅᑐᓂ. 
ᓈᒪᒃᓴᖅᑐᑦ ᐃᓵᓕᕐᒥᓕᑦ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 21. 
(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᑕᖃᓐᖏᒻᒪᑦ. 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᖓ ᒪᓕᒐᓕᐅᖅᑎᑐᐃᓐᓇᕐᓂᑦ 
ᑕᐃᒃᑯᐊ ᖃᐅᑉᐸᒧᑦ ᑲᑎᒪᓂᐅᓛᖅᑐᓄᑦ 
ᖃᐅᔨᒋᐊᓛᖅᑯᑦ. 
 
ᑲᑎᒪᔾᔪᑎᒃᓴᐃᑦ ᒫᑦᓯ 19, 2009-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 3 

• ᒪᓕᒐᒃᓴᖅ 4 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐅᑎᓛᕆᕗᒍᑦ 
ᕿᑎᖅᑰᒥ, ᒫᑦᓯ 19, 1:30-ᐸᑦ.  
 

ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:40ᒥ ᐅᓐᓄᓴᒃᑯᑦ



 

 

 


